
Hákon Orri Atlason, sem verður átta ára í apríl, í fjósinu á Hrafnkelsstöðum 3. Foreldrar hans, Atli Geir Scheving og Jóhanna Bríet Helgadóttir, keyptu 
jörðina af nágrönnum sínum um áramótin. Þau hafa rekið sauðfjárbú með 360 kindum að Hrafnkelsstöðum 1 um árabil og sóttust einnig eftir að komast í 
kúabúskap til að auka möguleikana á því að starfa að öllu leyti innan bús.   – Sjá nánar á síðu 24.� Mynd / Ástvaldur Lárusson

lífsins í hugalífsins í huga

Ekkert eftirlit er á Suðurlandi með því 
að garðyrkjuúrgangur úr íslenskri úti- 
og ylrækt fari í lögformlegan farveg til 
moltugerðar. Þar er þó stór hluti íslenskra 
grænmetisbænda staðsettur, langstærsti hluti 
íslenskrar ylræktar og mikill úrgangur sem 
fellur til. 

Að mestu leyti fer þessi úrgangur, sem 
flokkaður er sem lífúrgangur, í annan farveg en 
til formlegrar moltugerðar. Hann er ýmist nýttur 
beint sem áburðarefni á ræktarlönd, notaður 
sem landfylling eða urðaður, þó að lög hafi 
tekið gildi í byrjun árs 2023 þar sem bann er 
lagt við urðun á slíkum úrgangi í þeim tilgangi 
að innleiða hringrásarhagkerfi. 

Skilvirk meðferð heimilisúrgangs

Íbúar þéttbýlis hafa fundið fyrir áhrifum af  

þessum lagabreytingum með skilvirkara 
flokkunarkerfi fyrir sinn heimilisúrgang, 
þar sem nú er kominn sérstakur farvegur 
fyrir lífræna úrganginn. 

Umhverfisstofnun tilkynnti um góðan 
árangur af því breytta fyrirkomulagi í 
september á síðasta ári þegar því var hampað 
sem niðurstöðu úr könnun, sem Gallup gerði 
fyrir stofnunina, að 87 prósent íslenskra 
heimila flokkuðu lífúrgang.

Hafa ekki mannafla

Lífúrgangur er skilgreindur sem niður­
brjótanlegur lífrænn úrgangur. Ekki er 
þó allur lífrænn úrgangur frá landbúnaði 
lífúrgangur, til dæmis ekki búfjárskítur og 
dýraleifar. 

Nýju lögin eru innleidd frá Evrópu­

sambandinu og er ætlað annars vegar að 
minnka losun gróðurhúsalofttegunda og hins 
vegar að koma verðmætum efnum inn í 
hringrásarhagkerfið til endurnýtingar. 

Heilbrigðisnefndir sveitarfélaga 
hafa það eftirlitshlutverk að tryggja að 
úrgangur sem fellur til innan sveitarfélaga 
sé meðhöndlaður með réttum hætti, fari í 
lögformlega farvegi.  

Sigrún Guðmundsdóttir, framkvæmda­
stjóri heilbrigðiseftirlits Suðurlands, segir að 
þar hafi þetta eftirlitshlutverk ekki verið sett 
á oddinn hvað varðar garðyrkjuúrganginn. 

„En við höfum fregnir af því að það 
sé verið að huga að þessum málum.  Við 
höfum bara ekki haft mannafla til að sinna 
þessu hingað til, enda erum við bara með 
átta manns með eftirlitshlutverk á mörgum 
sviðum á öllu Suðurlandi. Við fylgjumst hins 

vegar með af hliðarlínunni þótt við höfum 
ekki verið atkvæðamikil í kröfugerðum á 
þessu sviði hingað til.“

Lífúrgangurinn jarðgerður á sérstökum 
móttökustöðvum

Ljóst er að með nýju lögunum verður 
gjörbreyting á meðferð lífúrgangs hjá 
garðyrkjubændum. Gert er ráð fyrir að 
lífúrgangurinn sé jarðgerður á sérstökum 
móttökustöðvum.

Gas- og jarðgerðarstöðin GAJA í 
Álfsnesi, sem er í eigu Sorpu, er stærsti slíki 
móttökuaðilinn á Íslandi. Þangað mun stór 
hluti af lífúrgangi fara frá höfuðborgarsvæðinu 
– og víðar að – hvar hann umbreytist í 
moltu og metangas. Molta heitir önnur stór 
jarðgerðarstöð sem er í Eyjafirði. � /smh

Lífúrgangur garðyrkjubænda:

Vanburða innviðir hringrásarhagkerfis

Þrjátíu ár eru síðan Bændablaðið 
kom fyrst út á vegum þá nýstofnaðra 
Bændasamtaka Íslands.  

Á liðnum áratugum hefur 
fjölmiðillinn stuðlað að upplýsandi 
umræðu um landbúnað á víðum 
grundvelli. 

Á upphafsárum þess var blaðinu 
ætlað að veita gagnlegar upplýsingar 
um búskaparhætti og gefa innsýn í líf og 
störf bænda og fólks í dreifbýli. Blaðið 
hefur þróast í áranna rás, með breyttum 
tíðaranda og tækniframförum. 

Umfjöllunarefni þess hafa orðið 
fjölbreyttari og þannig náð til breiðari 
lesendahóps. Umfang útgáfunnar 
hefur einnig aukist verulega.

Bændablaðið hefur notið stöðugt 
vaxandi vinsælda meðal landsmanna 
og er í dag mest lesni prentmiðill 
landsins, hvort sem litið er til 
lestrarmælinga á höfuðborgarsvæðinu 
eða á landsbyggðinni.

Við setningu Búnaðarþings í 
dag, fimmtudaginn 20. mars, verður 
stórafmælinu fagnað með sérstakri 
hátíðardagskrá helgaðri blaðinu.

 Af tilefninu er Bændablaðinu 
einnig gerð skil með nokkrum 
aukasíðum fyrir miðju tölublaði með 
umfjöllun og viðtölum.� /ghp

� – Sjá nánar á síðum 33–40.

afleysingafólkiafleysingafólki



2 Fréttir Bændablaðið | Fimmtudagur 20. mars 2025

LANDSINS MESTA 
ÚRVAL SÁÐVÖRU
LANDSINS MESTA 
ÚRVAL SÁÐVÖRU

Sáðvara fyrir 
íslenskar aðstæður! 

Kynntu þér sáðvöruúrvalið og 
leitaðu til sölufólks okkar með 
þínar fræþarfir í síma 540 1100 
eða á sala@lifland.is

Sáðvörulisti Líflands

Slátrun á Hvammstanga 
áfram með svipuðu sniði
– Búist við áframhaldandi taprekstri vegna afurðaverðshækkana
Slátrun hjá Sláturhúsi Kaupfélags 
Vestur-Húnvetninga (SKVH) 
á Hvammstanga verður með 
svipuðu sniði á þessu ári og  
verið hefur. 

Ákvörðun um að hætt yrði að 
slátra á Hvammstanga hafði aldrei 
formlega verið tekin en áform voru 
uppi um að slátruninni yrði hætt þar, 
sem liður í hagræðingu vegna kaupa 
Kaupfélags Skagfirðinga (KS) á 
Kjarnafæði Norðlenska. 

Kaupfélag Vestur-Húnvetninga á 
helming í SKVH á móti KS. Þórunn 
Ýr Elíasdóttir kaupfélagsstjóri 
segir að áformin hafi gert ráð 
fyrir að kjötvinnsla yrði eingöngu 
eftir á Hvammstanga, en umfang 
starfseminnar myndi frekar 
aukast og stöðugildum fjölgað. Í 
venjulegri sláturtíð starfi þar um 130 
manns. Líklega hefði þjónusta við 
sauðfjárbændur þó verið skert, með 
tilheyrandi flutningi á sláturgripum 
um lengri veg í önnur starfandi 
sláturhús. 

Góður rekstur frá 2006

Í ljósi þess að sameiningin sé ekki 
heimil – og áform stjórnvalda sé að 
breyta búvörulögum til fyrra horfs 
með virkum samkeppnisákvæðum 
kjötafurðastöðva – þá haldi óbreytt 
starfsemi þeirra á Hvammstanga 
bara áfram. „Reksturinn okkar 

hefur í raun verið góður frá því að 
sú hagræðing varð að KS keypti 
helminginn í okkar sláturhúsi 
árið 2006. Alveg fram að árinu 
2024 þegar afurðaverð til bænda 
hækkar talsvert umfram vöruverð 
og 60 milljóna króna taprekstur 
verður hjá okkur. Það stefnir 
svo í áframhaldandi taprekstur 
á þessu ári, einfaldlega vegna 
þess að við náum ekki að koma 
þessum afurðaverðshækkunum inn 
í verðlag á kindakjötinu. En svo 
vonumst við til að geta farið að 
snúa rekstrarþróuninni við í hægum 
skrefum,“ segir Þórunn. 

Hún segir að vegna sérstöðu 
SKVH, að vera eingöngu í 
sauðfjárslátrun, hafi náðst þessi 
góði árangur hjá þeim í rekstri fram 

að þessu ólíkt öðrum sláturhúsum. 
„En það er að ýmsu að hyggja, við 
viljum auðvitað hag okkar bænda 
sem bestan en um leið getum við 
ekki hækkað vöruverð nægilega án 
þess að skerða sölumöguleika okkar 
afurða. Til marks um þennan vanda 
þá held ég að hægt sé að segja að 
við séum fyrst núna að ná að hækka 
vöruverðið til samræmis við þær 
afurðaverðshækkanir sem urðu árið 
2023.“

Bændur í meirihlutaeigu

Þórunn játar því að það sé gott 
að halda sauðfjárslátruninni eftir 
á Hvammstanga enda sé héraðið 
mikilvægt sauðfjárræktinni í landinu. 
Hún segir þróun mála varðandi 
breytingarnar á búvörulögum, 
þar sem kjötafurðastöðvar voru 
undanþegnar samkeppnislögum, 
vera áfellisdóm yfir stjórnsýslunni 
eftir að lögin voru dæmd ólögleg í 
Héraðsdómi Reykjavíkur. 

„Þetta mál var bara illa unnið að 
öllu leyti. Ef fyrirhugaðar breytingar 
hefðu orðið að veruleika hefði það 
hins vegar ekki komið niður á 
umfangi starfseminnar hjá okkur þótt 
slátrunin hefði færst annað. Bændur 
eru í meirihlutaeigu á kaupfélaginu 
sem á sláturhúsið til jafns við KS, 
þannig að þær breytingar hefðu 
aldrei orðið í óþökk þeirra.“  /smh

Kaupfélag Vestur-Húnvetninga á helminginn í Sláturhúsi Kaupfélags Vestur-Húnvetninga á Hvammstanga á móti 
Kaupfélagi Skagfirðinga.� Myndir / Aðsendar

Þórunn Ýr Elíasdóttir.

Landbúnaðartæki verði 
undanskilin kílómetragjaldi
Bændasamtök Íslands kalla 
eftir því að dráttarvélar og 
eftirvagnar í landbúnaði verði 
undanþegnir kílómetragjaldi í 
umsögn um frumvarp til laga um 
kílómetragjald. 

Samtökin eru gagnrýnin á að 
dráttarvélar og eftirvagnar sem 
eru meira en 3.500 kílógrömm að 
leyfðri heildarþyngd, séu meðal 
þeirra ökutækja sem eru tilgreind 
sem gjaldskyld í frumvarpinu. Í 
sömu grein eru bifreiðar og bifhjól. 

Í umsögn Bændasamtakanna 
segir: „Hagfelldast væri að fella 
dráttarvélar og eftirvagna, sem 
notuð eru í landbúnaðarstörfum, 
undir hugtakið „landbúnaðartæki“. 
Slíkt væri til einföldunar.“ Samtökin 
leggja til að landbúnaðartæki verði 
talin upp í þeirri grein þar sem 
tekin eru fram þau ökutæki sem eru 
undanþegin gjaldskyldu. 

Bændasamtökin vilja benda 
sérstaklega á að heyvinnuvélar, 
eins og rúllubindivélar og 
heyhleðsluvagnar, eru yfir 

3.500 kílógrömm að leyfilegri 
heildarþyngd. Samkvæmt 
frumvarpinu ætti kílómetragjaldið 
að falla á þau tæki þegar þeim er 
ekið milli staða á opinberum vegum. 

Í frumvarpinu er jafnframt lagt 
til að hækka kolefnisgjald á bensín 
og dísilolíu til þess að hvetja aðila 

til að velja ökutæki sem ganga 
fyrir vistvænum orkugjöfum. 
Bændasamtökin benda á að þess 
sé enn langt að bíða að dráttarvélar 
sem ganga fyrir grænni orku verði 
raunhæfur kostur eins og þær sem 
ganga fyrir dísilolíu. � /ál

Heyskapur á Presthólum í Núpasveit árið 2006. Bændasamtökin eru mótfallin 
því að kílómetragjald verði lagt á landbúnaðartæki og dráttarvélar.  Mynd / Bbl

Lök uppskera á kartöflum 
og gulrótum á síðasta ári
Hagstofan gaf á mánudaginn út 
uppskerutölur úr grænmetis- 
og salatræktun síðasta árs, þar 
sem fram kemur að kartöflu-
framleiðslan hafi ekki verið minni 
í landinu frá árinu 1993.

Í flestum tegundum útiræktunar 
var uppskeran lakari en árið á undan. 
Kartöfluuppskeran var tæpum 1.800 
tonnum minni og gulrótaruppskeran 
rúmlega helmingi minni – og sú 
minnsta í ellefu ár. 

Í gögnum Hagstofunnar eru borin 
saman árin 2023 og 2024 og koma 
tölurnar í meginatriðum heim og 
saman við þær upplýsingar sem var 
sagt frá í frétt hér í Bændablaðinu 
í lok nóvember um uppskeruna í 
útiræktuninni. Þá var stuðst við 
upplýsingar úr skráningu bænda á 
uppskeru beint af akri. Sagði Helgi 
Jóhannesson, garðyrkjuráðunautur 
h j á  R á ð g j a f a r m i ð s t ö ð 
landbúnaðarins, af því tilefni að 
lök kartöflu- og gulrótaruppskera 
skýrðist af erfiðu ræktunarári, 

þar sem sumarið hefði verið kalt 
og frekar stutt. Sérstaklega var 
tíðarfar í Eyjafirði kartöflubændum 
erfitt. Þá hætti umfangsmikill 
kartöfluræktandi búskap á síðasta 
ári sem setur strik í reikninginn. 

Rauðkál er eina grænmetis
tegundin í útiræktun þar sem 
aukning er í uppskerumagni á milli 
ára, eða ellefu tonn, sem Helgi 
skýrði í auknu umfangi ræktunar 
hjá garðyrkjubændum. � /smh

Kartöfluuppskera síðasta árs var sú 
minnsta frá 1993. � Mynd / smh

Viðskipti:

Eignast allt Lífland
Þórir Haraldsson hefur skrifað 
undir kaup á 50 prósenta hlut 
í Líflandi ehf. af framtakssjóði. 
Fyrir átti hann helming 
fyrirtækisins.

Hlutinn kaupir Þórir af 
framtakssjóðnum Horni III, sem 
er í rekstri Landsbréfa. Sjóðurinn 
keypti helmingshlut fyrirtækisins 
af erfingjum Kristins Björnssonar 
sem lést árið 2015, en Kristinn og 
Þórir áttu Lífland saman. Arnar 
Þórisson tók við hlutverki forstjóra 
fyrirtækisins af föður sínum árið 
2023 eftir að Þórir lét af daglegum 
störfum.

Lífland hét 
áður Mjólkurfélag 
Reykjavíkur og 
var stofnað árið 
1917. Fyrirtækið 
sérhæfir sig í sölu 
og framleiðslu á 
fóðri fyrir búfé 
ásamt sölu á 
rekstrarvörum fyrir 

bændur. Lífland á Nesbú egg og 
Kornax hveiti og á jafnframt norska 
dótturfyrirtækið Lifland Agri sem 
sérhæfir sig í sölu á búnaði fyrir fjós. 
Hjá Líflandi og dótturfélögum þess 
starfa samtals 140 starfsmenn. � /ál

Þórir 
Haraldsson.

Hvanneyri:

Jóhannes nýr bústjóri
Jóhannes Kristjánsson hefur verið ráðinn bústjóri 
Hvanneyrarbúsins. 

Jóhannes er með meistaragráðu í búvísindum og 
hefur starfað sem kennari við Landbúnaðarháskólann, 
bæði á búfræði- og búvísindabraut, frá árinu 2015, 
að því er fram kemur í tilkynningu frá stjórn 
Hvanneyrarbúsins. Uppistaðan í Hvanneyrarbúinu 
er rekstur kúabúsins á Hvanneyri og sauðfjárbúsins 
á Hesti. Jóhannes tekur við af Agli Gunnarssyni sem 
verið hefur bústjóri frá stofnun félagsins árið 2015. 
Jóhannes tekur til starfa sem bústjóri 1. apríl nk.� /ghp

Jóhannes 
Kristjánsson.



Gerðu allt sem þú vilt með Toyota Hilux.

Verð frá: 10.090.000 kr.
KINTO langtímaleiga. Verð frá: 291.000 kr. á mánuði.

GERUM
MEIRA

TOYOTA HILUX

TOYOTA FÖRUM LENGRA

Kauptúni 6
Toyota Kauptúni

570 5070

Toyota Akureyri
Baldursnesi 1
460 4300

Toyota Reykjanesbæ
Njarðarbraut 19
420 6600

Toyota Selfossi
Fossnesi 14
480 8000  3+4 ÁBYRGÐ ÁRA ÞJÓNUSTA

Bíllinn í þessari auglýsingu endurspeglar ekki endilega það verð og þann búnað sem kann að vera tilgreindur. Fyrirvari við 7 ára ábyrgð: Ökutækinu skal viðhaldið samkvæmt vörulýsingu og leiðbeiningum 
framleiðandans og ber eigandi kostnaðinn við slíkt viðhald. Sé það ekki gert getur það valdið ógildingu ábyrgðar varðandi hluti sem þarfnast viðhalds. 7 ára ábyrgð gildir eingöngu um bíla sem �uttir eru
inn af Toyota á Íslandi ehf. 12 mánaða vegaaðstoð fylgir öllum nýjum Toyota bílum. Birt með fyrirvara um villur. Sjá nánar á www.toyota.is

 VEGAAÐSTOÐ

Vindorka:

Heimafólk lítt hrifið 
af áformum Zephyr
– Matsskýrsla vindorkuvers í Borgarbyggð til kynningar
Matsáætlun um vindorkuver á 
Þorvaldsstöðum í Borgarbyggð er 
nú í skipulagsgátt. Í innkomnum 
umsögnum koma fram blendin 
viðbrögð heimafólks.

Zephyr Iceland hefur lagt fram 
matsáætlun til Skipulagsstofnunar 
vegna umhverfismats fyrir 
vindorkuver á Þorvaldsstöðum, 
Borgarbyggð. Opið er fyrir umsagnir 
um áætlunina í skipulagsgátt til 26. 
mars.

Zephyr Iceland (dótturfyrirtæki 
norska vindorkufyrirtækisins 
Zephyr) áformar að reisa vindorkuver 
í landi Þorvaldsstaða í sveitarfélaginu 
Borgarbyggð, með um 50–70 MW 
uppsett heildarafl, mögulega reist í 
áföngum. Gert er ráð fyrir að fjöldi 
vindmylla verði um 11–14 og að 
afl hverrar um sig verði 5–7 MW. 
Miðað við um 50 MW afl yrði árleg 
raforkuframleiðsla vindorkuversins 
um 180–190 GWst. 

Hæð vindmylla er sögð verða 
180–250 m á hæð. Þvermál 
vindmylluspaða er áætlað 150–
160 m. Þvermál á undirstöðum 
er áætlað um 25 m og stærð 
hverrar undirstöðu um 600 m2. 
Geymslusvæði hverrar vindmyllu er 
áætlað um 5.000 m2 að stærð. Vegir 
innan framkvæmdasvæðis verða 
malarvegir, alls sennilega um 8 km að 
lengd og um 4–4,5 m breiðir. Leggja 
þarf aðkomuveg frá Þorvaldsstöðum 
inn á fyrirhugað framkvæmdasvæði. 
Sá vegur getur orðið um 3–4 km 
langur.

Talsverðar vegaframkvæmdir

Í matsáætlun COWI fyrir Zephyr 
segir að Hallkelsstaðaheiði í 
landi Þorvaldsstaða sé talin vera 
tilvalinn staður fyrir vindorkugarð. 
Vísbendingar séu um að vindaðstæður 
þar séu góðar, ásýndaráhrif frá 
byggð hófleg og hægt er að tengjast 
raforkuflutningskerfi Landsnets 
þaðan. 

Fram kemur að líklegast sé að 
höfnin við Grundartanga verði nýtt 
fyrir aðflutning á vindmyllum til 
landsins. Þaðan liggi Vesturlandsvegur 
og Borgarfjarðarbraut með 
bundnu slitlagi að gatnamótum 
Borgar f ja rðarbrau ta r  og 
Þverárhlíðarvegar. Frá gatnamótunum 
liggi aðkoma að fyrirhuguðum 
vindorkugarði á Hallkelsstaðaheiði 
um Þverárhlíðarveg og Hvítársíðuveg 
sem eru malarvegir sem gert er ráð 
fyrir að þurfi að styrkja. Á sjálfri 
heiðinni þurfi vegagerð til að komast 
að hverju vindmyllustæði og safnstöð 
raforku. Í matsferlinu verði einnig 
skoðað hvar unnt verður að koma 
fyrir tímabundinni aðstöðu verktaka 
sem og steypustöð ef þörf er talin 
á því.

Ítarlegri vindmælinga þörf

Vindmyllur eru sagðar verða 
tengdar við safnstöð raforku með 
rafstrengjum sem geti verið um 33 
kV. Staðsetning safnstöðvar innan 
vindorkugarðsins hafi ekki verið 
ákveðin. Gera megi ráð fyrir að 

safnstöð verði um 5.000-7.000 m2 
að flatarmáli. Gert sé ráð fyrir að 
leggja strengi og kapla meðfram 
vegum innan framkvæmdasvæðis 
eins og kostur er. Úr safnstöð raforku 
verði vindorkugarðurinn tengdur við 
flutningskerfi Landsnets. Sú tenging 
gæti orðið á bilinu 17–46 km að 
lengd eftir því hvaða tengivirki er 
um að ræða.

Segir enn fremur að val 
á staðsetningu fyrirhugaðs 
vindorkugarðs sé m.a. til komið vegna 
þess að náttúruleg skilyrði til þess að 
virkja vind virðist vera góð á svæðinu. 
Engin mannvirki séu á svæðinu í 
dag. Samkvæmt fornleifaskráningu 
séu engar friðlýstar fornleifar á 
svæðinu og hvorki skráðar heimildir 
né ummerki bendi til þess að 
snjóflóð eða aurskriður hafi fallið á 
framkvæmdasvæðinu. 

Ítarlegri mælingar á vindafari séu 
nauðsynlegar. Til standi að mæla 
vindaðstæður í um 80 m hæð í minnst 
12 mánuði og verði óskað eftir leyfi 
sveitarfélagsins til þeirra mælinga.

Neikvæðar umsagnir

Allmargar umsagnir höfðu borist í 
skipulagsgátt vegna matsskýrslunnar 
þegar Bændablaðið fór í prentun. 
M.a. frá Borgarbyggð. Þar er bent 
á að í gildandi aðalskipulagi skuli 
landbúnaðarsvæði ofan 300 m h.y.s. 
vera óbyggð mannvirkjum öðrum 

en fjallaskálum, neyðarskýlum 
og þeim sem tengjast raf- og 
fjarskiptaveitum. Í jaðri þess svæðis 
sem tilgreint er undir vindmyllugarð 
sé skilgreind vatnsvernd. Svæðið 
sé á náttúruminjaskrá og undir 
hverfisvernd í aðalskipulagi 
sveitarfélagsins. 

Ekki sé framkvæmdaleyfi vegna 
efnisöflunar úr ætluðum námum og 
vegir beri ekki áætlaða flutninga 
vegna byggingar vindmyllanna. 
Borgarbyggð muni taka afstöðu 
til verkefnisins þegar vindlundir 
hafi verið settir í nýtingarflokk 
rammaáætlunar. Áhersla sé lögð á 
gott samráð við íbúa á svæðinu og 
aðra hagsmunaaðila sem mögulega 
geti orðið fyrir áhrifum vegna 
fyrirhugaðrar framkvæmdar. 

Þá hafa íbúar í Borgarbyggð, 
auk fleiri aðila, sent inn umsagnir 
og eru þær flestar neikvæðar í 
garð fyrirhugaðs vindmylluvers. 
Það sé staðsett á svæði sem 
er á náttúruminjaskrá, er á 
óbyggðum víðernum, skarist við 
vatnsverndarsvæði, sé á hefðbundnu 
útivistarsvæði, miklu fuglasvæði og 
liggi undir fjölfarinni flugleið, svo 
nokkuð sé nefnt.

Sveitarstjórn Húnaþings vestra 
segir í umsögn að vindmyllurnar 
yrðu væntanlega mjög áberandi 
í landslagi, muni sjást víða að og 
myndu þannig hafa veruleg sjónræn 
áhrif í Hrútafirði.�  /sá

Yfirlitskort úr matsáætlun Zephyr vegna umhverfismats fyrir vindorkuver 
á Þorvaldsstöðum, Borgarbyggð, af fyrirhuguðu framkvæmdasvæði á 
Hallkelsstaðaheiði í landi Þorvaldsstaða.� Kort / COWI

OceanBlu™Spray
Næsta kynslóð spenaumhirðu!

Skannaðu QR kóðann 
fyrir nánari upplýsingar!

Til notkunar bæði fyrir og eftir mjaltir til að 
tryggja hreinlæti og mýkja og bæta ástand spena. 

Kynningartilboð 20. mars - 3. apríl.

•

•

Fljótvirkur og áhrifaríkur 
sótthreinsir.
Ver spenaop og mýkir.
spenana með glycerini og sorbitoli.

• Sérhönnuð spreyformúla
sem hylur spenaenda alveg.

FB Reykjavík
Korngarðar 12

570 9800

FB Selfoss
Austurvegur 64 a

570 9840

FB Hvolsvöllur
Duftþaksbraut 1 

570 9850

www.fodur.is
fodur@fodur.is

Án joðs

20%
kynningar-

afsláttur

Ársskýrsla SS:

Fleiri svínum slátrað
Mikil aukning var í svínaslátrun 
hjá Sláturfélagi Suðurlands árið 
2024 en mismikill samdráttur var 
í slátrun á sauðfé, nautgripum, 
hrossum og kjúklingum.

Í ársskýrslu SS kemur fram að 
86,8 prósenta aukning hafi verið á 
sláturfjölda svína milli áranna 2023 
og 2024. Alls var 7.344 svínum 
slátrað hjá félaginu en þau voru 
3.932 árið áður. Heildarslátrunin 
reyndist 605 tonn og var aukning um 
289 tonn milli ára. Heildarverðmæti 
innlagðra svínaafurða var rúmlega 
373 millj. kr. en var um 170 millj. 
kr. árið áður.

„Heildarsala svínakjöts á árinu 
2024 var 541 tonn en var 288 
tonn árið 2023. Birgðir svínakjöts 
í eigu afurðadeildar voru engar 
eins og árið áður,“ segir jafnframt í 
skýrslunni. Samkvæmt upplýsingum 
frá Steinþóri Skúlasyni, forstjóra 
SS, voru þó enn töluverðar birgðir 
í eigu vinnslunnar. „Aukin slátrun 
segir ekkert um sölu heldur var 
tímabundin aukning á innleggi,“ 
segir hann.

Samkvæmt upplýsingum frá 
Matvælastofnun var 78.142 svínum 
slátrað á Íslandi árið 2024, langmest 
hjá Stjörnugrís, eða 56.227 gripum.

Meiri birgðir kindakjöts

Samdráttur var í slátrun sauðfjár 
samkvæmt skýrslunni. Alls var 
slátrað 93.507 kindum á árinu 2024, 
sem er rúmlega 4.000 skepnum færri 
en árið áður. Reyndist slátrunin 
gera 1.700 tonn af innvegnu kjöti 
en meðalþungi innlagðra dilka var 
17,5 kg. Heildarverðmætin reyndust 
1.348 millj. kr. Flutt voru út 108 
tonn. 

„Birgðir kindakjöts í eigu 
afurðadeildar í lok ársins voru 1.126 
tonn á móti 922 tonnum árið áður,“ 
segir í ársskýrslunni en þar kemur 
jafnframt fram að nærri helmingur af 
öllu lambakjöti hafi verið úrbeinaður 
og unninn í sölueiningar í sláturtíð.

Flytja út ferskt hrossakjöt

Tæplega fimm prósenta samdráttur 
varð á ungneytaslátrun en 
heildarslátrun reyndist 1.272 tonn 
af 6.169 sláturgripum. „Framboð 
á nautgripum til slátrunar var lítið 
mestan part ársins en jókst seinni 
hluta ársins,“ segir í skýrslunni. 
Heildarsala nautakjöts var 1.137 tonn 
og heildarverðmæti nautgripaafurða 
var 941 millj. kr.

Þá stóð fjöldi sláturhrossa nær í 
stað, voru 3.612 talsins og reyndist 
heildarslátrunin 461 tonn sem var 
16 tonna aukning frá árinu áður. 
Heildarsalan reyndist 405 tonn og 
voru flutt út rúmlega 263,5 tonn 
umreiknað í kjöt í heilu að því er 
fram kemur í skýrslunni. 

„Það er mikilvægt að jafna 
betur framboð sláturhrossa yfir 
árið svo hægt sé að afgreiða fastar 
vikulegar pantanir á fersku kjöti 
til erlendra viðskiptavina. Félagið 
hefur á undanförnum áratug þróað 
viðskiptasamband erlendis með 
ferskt hrossakjöt með góðum 
árangri,“ segir í skýrslunni, en þar 
er sagt að heildarverðmæti innlagðra 
hrossaafurða á árinu 2024 hafi verið 
rúmlega 100 millj. kr.

Samkvæmt tölum Hagstofunnar 
voru flutt út um 330 tonn af nýju eða 
frystu hrossakjöti. Langmest fór til 
Ítalíu, 287 tonn. 

Heildarslátrun kjúklinga árið 
2024 hjá SS var 4.144 tonn sem var 
svipað og í fyrra, en sláturfjöldinn 
reyndist tæplega 2,4 milljónir fugla.

Gott gengi í innflutningi

Í umfjöllun ársskýrslunnar segir 
að afkoma afurðadeildar hafi verið 
óviðunandi og að leita þurfi leiða 
til að minnka kostnað í deildinni. 
Þá er sagt frá fjárfestingum í 
tækjabúnaði fyrir matvælavinnslu 
SS á Hvolsvelli, sem leiða á til 
hagkvæmni innan hennar.

Innflutningur félagsins á 
matvörum og öðrum tengdum 
vörum gekk vel á árinu samkvæmt 
ársskýrslunni, en SS flytur meðal 
annars inn Barilla pasta-vörur, Mutti-
tómatvörur, krydd frá McCormick 
og sælgæti frá Mars.

Innflutningur á búrekstrarvörum 
er einnig vaxandi hluti starfseminnar 
en SS flytur m.a.  inn áburði frá Yara, 
kjarnfóður, sáðvörur og rúlluplast. 

� /ghp

Svínakjöt.� Mynd / Amanda Lim



ÍSLENSK HÚS - SÉRHÖNNUÐ 
FYRIR ÍSLENSKAR AÐSTÆÐUR

Síðan 2013

Húsið á myndinni er af gerðinni Klettar 80 sem reist var 2019 á Vesturlandi.

KLETTAR HEILSÁRSHÚS
Klettar eru sterkbyggð hefðbundin timburgrindarhús 
með rúmgóðu svefnlofti.  Húsin afhendast ósamsett, 
að hluta í forsmíðuðum einingum og að hluta 
sem forsniðið efni. 
Uppsetning húsanna er afar fljótleg.

Vorpantanir hafnar á 
öllum húsunum okkar
Tryggðu þér pláss! 

UPPSETNINGARTEYMI
Vísum á vana uppsetningaraðila með mikla 

reynslu af húsunum okkar.

Hrím er splunkunýtt hús úr smiðju Landshúsa.  
Húsið er stílhreint, bjart og hannað í nútímastíl. 
Gluggar eru stórir og rýmin rúmgóð. Húsið 
hentar vel sem sumarhús eða sem 
heilsárshús.  

Miklir breytingarmöguleikar
Hægt er að breyta húsinu á ýmsa vegu og ráða stærð þess. 
Húsið kemur í tveimur grunnstærðum, 80 fm og 108 fm sem 
er síðan hægt að stækka enn frekar eða breyta skipulagi eins og 
staðsetningu hurða og glugga. 

HRÍM HEILSÁRSHÚS

Efla verkfræðistofa sér 
um tæknilega hönnun á 

húsunum okkar 
samkvæmt  íslenskri 

byggingar-
löggjöf.

Miklir stækkunar-
möguleikar

STYRKUR - HAGKVÆMNI - HÖNNUN
Landshús - Sími 553 1550 - www.landshus.is
Öll verð má finna á heimasíðu okkar Síðan 2013

Þakklæti
Bændablaðið hefur í áranna rás notið góðs af sterkum tengslum við 
bændur landsins. Fyrir utan að vera höfðingjar heim að sækja búa 
þeir yfir einstakri og uppbyggilegri sýn á hin ýmsu þjóðfélagsmál 
sem reynst hefur blaðinu haldgott veganesti. 

Sú jákvæðni og rammheiðarleg innsýn í tilveru fólks víða um 
land, sem veitir aðgang að daglegu lífi sínu, tel ég að sé kjarni 
Bændablaðsins og ein meginástæða þess að blaðið nýtur jafnmikillar 
velvildar og raun ber vitni.

Bændablaðið hefur verið gefið út af Bændasamtökum Íslands 
í þrjátíu ár. Saga þess er þó lengri, eins og fram kemur í sérstöku 
aukablaði sem gefið er út af tilefninu. Vöxtur blaðsins hefur verið 
stöðugur gegnum árin, sér í lagi vegna þess að blaðið hefur notið 
trausts lesenda sinna.

Bændablaðið er einstakur fjölmiðill á heimsvísu. Blaðið er 
fréttamiðill, sem rýnir í og skýrir frá málefnum líðandi stundar innan 
atvinnugreinar landbúnaðar og veitir með því aðhald. 

Blaðið er einnig mannlífsmiðill, 
sem birtir einlæg viðtöl við 
landsmenn hringinn í kringum landið. 
Þá er þar reglulegt afþreyingarefni. 

Einnig miðlar Bændablaðið 
faglegu efni um landbúnaðinn og 
niðurstöðum nýjustu rannsókna sem 
bændur geta nýtt sér í sínum störfum. 
Blaðið er einnig áhugaverður 
vettvangur skoðanaskipta. 

Þá er Bændablaðið rómaður 
auglýsingamiðill og hefur stóreflst 

sem slíkur síðustu ár. Leitun er að viðlíka samsetningu fjölbreyttra 
efnistaka í einum og sama miðlinum.

Árangur blaðsins er engin tilviljun. Kjarninn liggur í starfsmönnum 
þess. Í gegnum árin hefur þar starfað metnaðarfullt starfsfólk, sem í 
raun lyftir grettistaki aðra hvora viku ársins með útgáfu hvers tölublaðs. 
Handtökin eru óteljandi, dagarnir erilsamir og orðin býsna mörg. Sjö 
starfsmenn starfa að blaðinu árið um kring í dag en um tuttugu manns 
koma að jafnaði að hverri útgáfu. 

Með svo lítinn kjarnahóp með risastórt verkefni fyrir höndum 
alla daga er óhjákvæmilegt að skapist einstakur starfsandi og 
dýnamísk samvinna. Má fullyrða að sjaldan sé lognmolla á ritstjórn 
Bændablaðsins.

Starfsfólk Bændablaðsins hefur verið mér sem fjölskylda öll þau 
ár sem ég hef ritstýrt miðlinum. Kann ég þeim innilegar þakkir fyrir  
einstakt og viðburðaríkt samstarf, stuðning og ómetanlega vináttu. 

Ég óska ykkur öllum áframhaldandi velfarnaðar í lífi og starfi, ég 
tel mig hafa notið forréttinda að fá að vinna með ykkur. Ég óska enn 
fremur Þresti Helgasyni velgengni í starfi ritstjóra Bændablaðsins.

Ég byrjaði að leggja Bændablaðinu til efni árið 2015 og hef því 
komið að útgáfunni í áratug. Síðustu þrjú ár hefur mér verið treyst 
fyrir ritstjórn blaðsins. Kann ég Bændasamtökunum kærar þakkir 
fyrir það traust og að hafa veitt mér öruggt starfsumhverfi öll þessi ár.

Megi gróska og gæfa fylgja Bændablaðinu um ókomna tíð. 
�
� Takk fyrir mig.

Guðrún Hulda Pálsdóttir.

Bændablaðið 
er einstakur 
fjölmiðill 
á heimsvísu ...

Matvælaráðuneytið hefur 
afgreitt jarðræktarstyrki til 
garðyrkjubænda vegna úti-
ræktunar síðasta árs og dregst 
umfang ræktunar saman um 50 
hektara frá fyrra ári.

Að sögn Helga Jóhannessonar, 
garðyrkjuráðunautar hjá Ráðgjafar­
miðstöð landbúnaðarins, var skorið 
upp af 535 hekturum á síðasta 
ári en árið á undan var umfang 
ræktarlands í útiræktun 585 hektarar. 
Hann segir að ljóst sé að þróunin 
hafi stefnt í þessa átt um tíma og 
ekki þurfi meira til en að einn 
umfangsmikill kartöfluræktandi 
hætti í greininni til að hafa veruleg 
áhrif á umfang heildarræktunar, þar 
sem kartöfluræktun sé langstærsta 
greinin í útiræktun grænmetis.

Markmið ekki uppfyllt  
um fjölgun nýliða

Áður hefur verið greint frá því að 
umsóknum um jarðræktarstyrki fyrir 
útiræktun grænmetis fækkaði um 
fimm á síðasta ári. Sú er staðan þrátt 
fyrir að við síðustu endurskoðun 
búvörusamninga fyrir rúmu ári síðan, 
hafi sú eina breyting verið gerð á 
starfsskilyrðum garðyrkjubænda 
að það land sem greiddir eru 
jarðræktarstyrkir út á var minnkað úr 
einum hektara lands niður í fjórðung 
hektara. Tilgangurinn með þeirri 
breytingu var meðal annars sá að 
hvetja nýliða til að prófa sig áfram í 
útiræktun án þess að leggja of mikið 
undir.

Helgi segir að ljóst sé að markmið 
ákvæðisins í endurskoðuninni hafi 

ekki náðst. „Það er engin spurning 
að þessi grein garðyrkjunnar er 
í ákveðinni tilvistarkreppu og 
það leggst allt á eitt í því. Það 
er mjög lítil nýliðun og það má 
alveg segja að margir bændur séu 
komnir á efri ár í þessu og mjög 
fáir aðilar eftir. Það fer enginn út í 
þessa starfsgrein með tvær hendur 
tómar, stofnkostnaðurinn er bara of 
þungbær þegar fjárfesta þarf í dýrum 
tækjum og búnaði. 

Ef einn eða tveir hætta þá er það 
mikið högg. Afkoman getur verið 
óstöðug og það þola flestir illa 
nema þeir sem hafa komið styrkum 
stoðum undir reksturinn. Sumir 
yngri garðyrkjubændur sem eru 
bæði í úti- og ylrækt sjá að afkoman 
er betri og tryggari í ylræktinni og 
eykst þá gjarnan vægi hennar í 
búrekstrinum.“

Hrun í kartöfluuppskeru

Á síðasta ári varð mikill samdráttur 
í uppskerumagni í útiræktuninni. 
Samanlögð heildaruppskera var þá 
tæpum 2.500 tonnum minni en árið 
2023, fór úr 9.409 tonnum niður í 
6.966 tonn. Munaði þar mest um 
hrun í kartöfluuppskeru, þar sem 
tæplega tvö þúsund tonna minni 
uppskera var, og helmingi minni 
gulrótauppskeru.

Almennt góð afkoma í garðyrkju

Helgi segir að þrátt fyrir allt sé þó 
afkoman í garðyrkjunni almennt 
nokkuð góð og í útiræktun líka þegar 
stöðugt veðurfar sé. 

Það hafi komið fram í 
rekstraryfirliti garðyrkjunnar fyrir 
árið 2023, sem Ráðgjafarmiðstöð 
landbúnaðarins hefur haldið 
utan um og kynnt var fulltrúum 

garðyrkjubænda á deildarfundi 
garðyrkjudeildar Bændasamtaka 
Íslands fyrir síðustu helgi. 

„Þegar eðlileg kartöfluuppskera 
er og markaðsaðstæður hagfelldar, 
þá er afkoman í kartöfluræktuninni 
bara mjög fín. Það á líka við um 
annað útiræktað grænmeti,“ segir 
Helgi.

Hann varar við of mikilli 
aðkomu stjórnvalda hvað varðar 
afkomutryggingar garðyrkjubænda 
í útiræktun eins og sumir hafi nefnt 
sem möguleika í stöðunni. Það 
geti verið vandmeðfarið og jafnvel 
dregið úr metnaði til að standa sig ef 
þú veist að það kemur alltaf einhver 
og bjargar þér. „Einhvers konar 
úrræði þarf þó að vera til staðar til 
að vernda þá frá afkomubresti. 

Svo þarf stuðningur til nýliða 
einfaldlega að vera mun öflugri 
svo það getið orðið eðlileg nýliðun 
í greininni og við Íslendingar 
aukið hlutdeild okkar í framboði á 
grænmeti á mörkuðum, sem hefur 
heldur minnkað á síðustu árum.“ 

Helgi Jóhannesson á deildarfundi 
garðyrkjubænda á dögunum.

Grænmetisræktun:

Umfang útiræktunar 
dregst saman
Sigurður Már Sigurður Már 
HarðarsonHarðarson
smh@bondi.is

Skorið var upp af 535 hekturum ræktarlands á síðasta ári, sem er minna en á því síðasta.� Mynd / smh

Gaman er að stökkva á stöng, 
ef stöngin þín er nógu löng.
Sveinbjörn átti stöng og stökk, 
hann stökk og flaug um loftin dökk  
að morgni dags á myrkurtíð 
og mýrin undir djúp og víð. 
Gráan poka á baki bar, 
bækur Hómers lágu þar. 
Þá var öldin önnur, 
er Sveinbjörn stökk á stöng, 
þá var ei til Bessastaða leiðin löng.

Þetta sagði Þórarinn Eldjárn um 
árið. Sveinbjörn Egilsson gat líka 
ort og var að sögn betur ger til 
bókiðna en bústarfa. Fæddur  var 
hann 1791. Hann sagði um árferði:

Árferð var afarhörð,
ísaði freðinn grassvörð;
alin við bein börð
beljan við Skerjafjörð.

Síðasta vísa Sveinbjarnar:

Hvorki þolir þú heitt né kalt
hér á jarðríki orðið,
af því þú hefir svo við svalt
sí-verið kokkhúss-borðið.

Sonur hans, Egill Sveinbjörnsson, 
orti þetta sem oft er, eða var, sungið: 

Hann Árni er látinn í Leiru
og lagður í ískalda mold,
burtu frá sulti og seyru
sálin er skilin við hold.

Úr heimi er formaður farinn
sem frameftir aldregi svaf;
nú grætur þöngull og þarinn því 
Árni er “pillaður” af.

Séra Björn Halldórsson nam við 
Bessastaðaskóla hjá Sveinbirni. 
Björn orti og var skáld gott.

Vindar skeiða skýin blá,
skúra eyða raka.
Norðurleiðum loftsins á
ljós í heiði vaka.

Séra Björn mun hafa í ljóðabréfi 
sagt frá brúðhjónum sem biðu  
vígslu við altari.

Bjúgan hanga biðil vér
bauga þöllu sjáum hjá,
hundur svangur honum er
helst af öllu líkur þá.

Enginn fangar orðaskil,
eitthvað mun þó tauta hann,
því alltaf ganga granir til;
glöð því unir kærastan.

Þessi hokin hryggðarmynd,
hún sér þokar ekki,
yfir vokir línbeðslind
líkust þokumekki.

Ráðskonan þar rís nú upp
rétt sem tungl í fyllingu,
nýr á sér þann hægri hupp
með hátíðlegri stillingu.

Svefnin leitar Einar á,
er hann næstum fallinn.
„Drottinn sé með yður“ á
illa við hann kallinn.

Þegar út kom 1860 bæklingur um 
júgurgerð, sem Einar í Nesi þýddi, 
þá orti séra Björn:

Einar skenkti mér eina bók.
Aldrei við betri gjöf ég tók.
Saman hafa safnast þar
sextíu og níu kýrrassar.

Eftir þessa vísu var bókin  
kölluð kýrrassabókin og mun 
K.N. hafa ort með þessa nafngift 
í huga.

Kýrrassa tók ég trú
traust hefir reynst mér sú.
Í flórnum því fæ ég að standa,
fyrir náð heilags anda.

Umsjón: Magnús Halldórsson 
mhalldorsson0610@gmail.com

Landbúnaður í Evrópusambandinu 
stendur frammi fyrir miklum 
áskorunum sem ógna bæði fæðu- 
öryggi og sjálfbærni greinarinnar. 

Nýleg skýrsla frá Farm Europe 
dregur fram þróun síðustu tveggja 
áratuga og varpar ljósi á hvernig 
Sameiginleg landbúnaðarstefna  
Evrópusambandsins (CAP) hefur 
haft áhrif á bændur, neytendur og 
markaðinn í heild. Niðurstöðurnar 
sýna að bændur hafa átt undir högg 
að sækja á meðan neytendur og 
innflutningsmarkaðir hafa notið 
góðs af breytingum í evrópskum 
landbúnaði.

Minnkandi arðsemi og  
vaxandi kostnaður

Ein af mikilvægustu niðurstöðum 
skýrslunnar er að arðsemi evrópskra 
bænda á hvern hektara hefur dregist 
saman um 20% síðastliðinn áratug. 
Hækkandi kostnaður á sviði orku, 
áburðar og fóðurs hefur gert rekstur 
búa erfiðari, á sama tíma og stuðningur 
við bændur í gegnum CAP hefur 
minnkað um 31% á síðustu 20 árum á 
föstu verðlagi. Þessi þróun hefur skilið 
marga bændur eftir í fjárhagslegum 
vanda og leitt til fækkunar bænda um 
37% á síðustu 15 árum.

Á sama tíma hækkar meðalaldur 
bænda. Meira en 30% bænda í Evrópu 
eru nú yfir 65 ára, á meðan aðeins 11% 
eru undir 40 ára aldri. Þetta skapar 
óvissu um framtíð landbúnaðarins.

Hverjir hafa grætt á CAP?

Á sama tíma og bændur hafa orðið 
fyrir fjárhagslegu höggi, sýnir skýrslan 
að neytendur hafa verið helstu 

s i g u r v e g a r a r 
CAP síðustu tvo 
áratugi. Hlutfall 
útgjalda heimila 
til matarkaupa 
hefur lækkað 
í  mörgum 
löndum Evrópu, 
og aðgengi að 
matvælum hefur 

batnað. Hins vegar hefur þessi þróun 
verið á kostnað bænda, sem hafa þurft 
að laga sig að sífellt meiri samkeppni 
og lægri verðum fyrir afurðir sínar.

Tilfærsla á landbúnaðarstarfsemi 
innan Evrópu og aukin samkeppni

Landbúnaður í Evrópusambandinu 
hefur tekið miklum breytingum 
á síðustu tveimur áratugum, ekki 
aðeins vegna samkeppni frá löndum 
utan ESB heldur einnig vegna 
breytinga á stuðningskerfinu innan 
sambandsins. Skýrslan frá Farm 
Europe sýnir að stuðningur við 
bændur í eldri aðildarríkjum ESB 
hefur minnkað verulega, á meðan 
opinber stuðningur hefur aukist í nýrri 
aðildarríkjum, sérstaklega í Mið- og 
Austur-Evrópu. Þegar þessi ríki gengu 
í ESB eftir 1. maí 2004 fengu bændur 
þar mun minni stuðning en kollegar 
þeirra í Vestur-Evrópu. Samkvæmt 
reglugerð (ESB) nr. 1307/2013 var 
stefnt að því að minnka þennan 
mun með því að hækka stuðning í 
þeim ríkjum sem fengu undir 90% 
af meðaltali ESB. Þó að þetta hafi 
jafnað muninn að einhverju leyti, þá 
eru bændur í austurhluta Evrópu enn 
að glíma við lægri arðsemi og erfiðari 
aðgang að fjármagni en bændur í 
vesturhlutanum.

Þrátt fyrir þessa þróun heldur 
stuðningur við evrópska bændur 
áfram að minnka í heild sinni. Á 
sama tíma er evrópskur landbúnaður 
sífellt háðari innflutningi, sérstaklega 
á fóðri og lífmassa til orkunýtingar. 
Þó að viðskiptajöfnuður ESB sé enn 
jákvæður í heild sinni, þá er hann að 
veikjast, sérstaklega í dýraafurðum 
og fóðurframleiðslu. Aukinn 
innflutningur frá löndum eins og 
Úkraínu, Brasilíu og Bandaríkjunum 
hefur haft áhrif á markaði innan ESB, 
sérstaklega korn- og fóðurmarkaði. Í 
kjölfar stríðsins í Úkraínu voru gerðar 
tímabundnar lækkanir á tollum til að 
styðja við úkraínska efnahagslífið, 
sem leiddi til aukins flæðis kornvara 
inn á markað ESB. Stóraukin 
samkeppni frá löndum eins og 
Brasilíu og Bandaríkjunum að auki 
skapar enn frekari áskoranir, þar sem 
bændur í Evrópusambandinu þurfa 
að standast strangari reglugerðir um 
umhverfismál og dýravelferð, sem 
veikir samkeppnisstöðu þeirra.

Íþyngjandi regluverk

Þrátt fyrir að bændur í Evrópu- 
sambandinu hafi náð 8% samdrætti 
í losun gróðurhúsalofttegunda 
síðustu 20 ár, standa þeir frammi 
fyrir áframhaldandi áskorunum eins 
og vatnsskorti, jarðvegseyðingu og 
minnkandi líffræðilegri fjölbreytni. 
Á árunum 2023 og 2024 brutust 
út umfangsmikil mótmæli bænda 
víða um Evrópu, þar sem þeir 
mótmæltu íþyngjandi reglugerðum 
og áformum stjórnvalda sem þeir 
töldu ógna afkomu sinni. Til 
dæmis mótmæltu þýskir bændur 
afnámi undanþágu á sköttum 

á eldsneyti, sem hefði leitt til 
stóraukinna álaga á landbúnaðinn. 
Þessi mótmæli leiddu til þess að 
stjórnvöld, þ.á m. í Þýskalandi, sem 
og ESB endurskoðuðu fyrirhugaðar 
breytingar, sem sýnir mikilvægi 
þess að taka tillit til sjónarmiða 
bænda við mótun umhverfis- og 
landbúnaðarstefnu.

Hvert stefnir landbúnaður - 
hver er lærdómurinn fyrir Ísland?

Evrópusambandið stendur á tíma- 
mótum hvað varðar landbúnaðar- 
stefnu sína. Skýrslan frá Farm 
Europe undirstrikar að nauðsynlegt 
er að finna jafnvægi milli sjálfbærni 
og rekstrarlegs stöðugleika í 
landbúnaði. Án markvissra aðgerða, 
eins og aukins stuðnings við unga 
bændur, fjárfestinga í nýsköpun og 
stefnumótunar um fæðuöryggi, 
gæti landbúnaður haldið áfram að 
veikjast.

Fyrir Ísland er þessi þróun skýr 
áminning um mikilvægi þess að 
styðja við innlenda framleiðslu og 
tryggja að matvælastefna landsins 
byggi á langtímahugsun. Mikilvægt 
er að horfa til reynslu ESB og forðast 
að gera sömu mistök sem hafa leitt 
til veikingar á landbúnaði innan 
sambandsins. Veiking íslensks 
landbúnaðar og það að verða 
háðari innflutningi matvæla er ekki 
valkostur. Stjórnvöld og samfélagið 
í heild þurfa að móta stefnu sem 
tryggir rekstrargrundvöll bænda og 
fæðufullveldi landsins til framtíðar.

Höfundur er hagfræðingur hjá 
Mjólkursamsölunni.

Vandi bænda í ESB

Erna Bjarnadóttir.

Spádómsgáfa 
Bændablaðsins
Nú þegar Bændablaðið er orðið þrjátíu ára 
hef ég verið að rýna í eldri árganga blaðsins. 
Þrátt fyrir að það sé rannsóknarefni út af fyrir 
sig að hver greinin og fréttin á fætur annarri 
gæti hafa verið skrifuð í dag þá vekur það 
sérstaka athygli, og jafnvel furðu, hversu 
sannspár miðillinn hefur verið um áskoranir 
í íslenskum landbúnaði.

„Sýklalyf í kjöti – 
Hættulegt fóður og kjöt“  en 
svona hljómar fyrirsögn í 
einu tölublaðinu árið 1995. 
Í fréttinni segir að sýklalyf í 
svína- og alifuglafóðri gæti 
leitt til þess að þarmaflóra 
þess fólks sem myndi neyta 
afurðanna yrði ónæm fyrir 
slíkum lyfjum. Þá sagði í 
framhaldi að þetta vandamál 

hefði verið óþekkt um fimmtán árum áður. 
Rannsóknir sýndu að heilbrigt fólk væri að verða 
ónæmt fyrir sýklalyfjum sem þýddi með öðrum 
orðum að sýklalyfin virki ekki á þau sem skyldi. 
Síðan þá hefur innflutningur landbúnaðarafurða 
aukist án þess að eftirlitið hafi verið eflt og í dag 
er sýklalyfjaónæmi ein helsta vá 21. aldarinnar 
samkvæmt Alþjóðaheilbrigðisstofnuninni.  

Í sama tölublaði er síðan að finna frétt með 
fyrirsögninni „Ólögleg hormónalyf notuð í löndum 
ESB – Ekki ljóst hvernig staðið verður að eftirliti 
með innflutningi“. Efni fréttarinnar er að komið hefði 
í ljós, í kjölfar stórrar rannsóknar, að fundist hefðu 
ólögleg hormón í alidýrum, allt frá 8% og upp í 70%, 
innan sumra ríkja Evrópusambandsins. Að endingu 
var vöngum velt yfir takmarkaðri getu hérlendra 
eftirlitsaðila til að sinna innflutningi á matvælum 
og hvað þá auknum innflutningi þar sem sýni væru 
ekki reglulega send  til greiningar. Og viti menn – 
um þrjátíu árum síðar er eftirlitið með innfluttum 
landbúnaðarvörum enn undirmannað, virkar ekki 
sem skyldi og staðan lítið breytt. Slíkt var fullyrt 
í skýrslu ríkisendurskoðunar um tollframkvæmd 
vegna landbúnaðarafurða frá árinu 2022 þar sem 

segir meðal annars að möguleg misflokkun eða 
undanskot við innflutning á landbúnaðarafurðum 
geti varðað mikilvæga hagsmuni tengda heilbrigði 
manna, dýra og plantna.

Ég var enn stödd í lestri blaðsins árið 1995 þegar 
ein fréttin greindi frá hagræðingu í mjólkuriðnaði. 
Þar sagði að hérlendis væru um 100 milljónir lítra af 
mjólk framleiddir á ársgrundvelli og að hrámjólkin 
væri lögð inn hjá 14 mjólkurfyrirtækjum. Á sama 
tíma væru framleiddir 4,5 milljarðar lítra af mjólk í 
Danmörku, eða 45 sinnum meira magn. Miðað við 
framleiðsluna ættu því 630 mjólkurfyrirtæki að vera 
starfandi í Danmörku samanborið við Ísland. Hins 
vegar væru það nánast bara tvö mjólkurfyrirtæki 
sem hefðu um 90% markaðshlutdeild í Danmörku. 
Þá endaði umfjöllunin á því að eftir „fáein ár“ 
yrðu aðeins 5–10 mjólkurfyrirtæki eftir innan 
Evrópusambandsins vegna aukinnar þarfar á 
hagræðingu og hver er raunin – það eru um 8–10 
mjólkurfyrirtæki innan sambandsins, sem nær til 
27 aðildarríkja, með markaðsráðandi hlutdeild í 
mjólkurframleiðslu.

Þrátt fyrir að hafa bara lesið blaðið þangað til 
um mitt ár 1996, og hvimað yfir næstu árganga, 
þá var ekki hjá því komist að sjá að sífellt væri 
verið að benda á að bæta yrði hag bænda með því 
að lækka framleiðslukostnað við slátrun. Í áraraðir 
hefur verið fjallað um þetta á vettvangi blaðsins 
enda vitað mál að bændur hafa beðið alltof lengi 
eftir leiðum til hagræðingar sem skili sér í hærra 
afurðarverði til þeirra. Því vekur það furðu að í 
stað þess að gera breytingar á núgildandi ákvæði 
laganna ætli stjórnvöld sér að fella hið margþætta 
ákvæði búvörulaga úr gildi í heilu lagi og það án 
þess að hafa nokkuð fast í hendi með framhaldið. 
Ég velti því fyrir mér hvort stjórnvöld ætli enn á 
ný að hunsa forspárgáfu Bændablaðsins og þar 
með í reynd völvu íslensks landbúnaðar. Lögin eru 
einfaldlega mannanna verk og séu þau ófullkomin, 
þarf að endurbæta þau og auka – rétt eins og sagði 
í tímaritinu Verkamanninum árið 1922.  

Höfundur er framkvæmdastjóri 
Bændasamtakanna.

Margrét Ágústa 
Sigurðardóttir.

Vísnahornið

Við hjá Gluggagerðinni sérhæfum 
okkur í gluggum og útihurðum.
Erum með innlenda framleiðslu
og innflutning frá HCTC í Litháen.

Bláskógabyggð:

Rekstrarfélag um 
lífgas- og áburðarver
Í byrjun mars var rekstrarfélag 
stofnað utan um starfsemi á lífgas- 
og áburðarveri sem stefnt er á að 
rísi í uppsveitum Árnessýslu. Ef 
vonir ganga eftir mun starfsemi 
hefjast í árslok 2026.  

Félagið heitir Lífgas ehf. og 
til framleiðslunnar á lífrænum 
áburði, lífgasi, hita og rafmagni er 
ætlunin að nota um 50 þúsund tonn 
á ári af kúamykju og afskurði frá 
garðyrkjustöðvum og kúabúum frá 
svæði í um 35 kílómetra radíusi 
frá fyrirhugaðri staðsetningu, 
nálægt Reykholti. Notast verður 
við loftfirrða gerjun (e. anaerobic 
digestion) í meðhöndlun hráefnisins. 
Aðalafurðirnar sem koma út úr 
því eru koltvísýringur til nota á 
ylræktarstöðvum og melta, sem 
er talin vera mun betri áburður en 
mykja. Meltunni verður skilað aftur 
til kúabænda, hiti og rafmagn verða 
nýtt í þágu samfélaga uppsveita 
Árnessýslu.

Starfsemin kynnt bændum

Stofnendur rekstrarfélagsins eru 
Sveitarfélagið Bláskógabyggð og 
garðyrkjustöðvarnar Friðheimar, 
Gufuhlíð og Espiflöt en ætlunin er 
að fá fleiri bændur í uppsveitunum 
inn í félagið. Í tilkynningu frá 
Ástu Stefánsdóttur, sveitarstjóra 
Bláskógabyggðar, segir að á næstu 
vikum verði starfsemi félagsins kynnt 
betur meðal kúa- og garðyrkjubænda. 
Þá verði einnig gengið frá lokaútgáfu 
viðskiptaáætlunar sem Orkídea, 
samstarfsverkefni um nýsköpun í 
matvælaframleiðslu á Suðurlandi, 

hefur unnið með aðstoð danskra 
sérfræðinga  og með styrk frá 
Garðyrkjudeild Bændasamtakanna. 

„Til að fjármagna lífgasverið 
er stefnt  að öflun styrkja úr 
nýjum Orku- og loftslagssjóði auk 
lánsfjármögnunar. Kostnaðaráætlun 
gerir ráð fyrir um 900 milljóna 
króna fjárfestingu í verinu. Það 
mun spara árlega um 16.000 
tonn af losun kolefnisígilda 
í formi minni metanlosunar.  
Orkídea stefnir að kynningum á 
hugmyndafræði lífgasvera á öðrum 
landbúnaðarsvæðum Suðurlands 
í framtíðinni. Lífgasverið í 
Bláskógabyggð tengist ESB 
verkefninu Value4Farm sem Orkídea 
tekur þátt í,“ segir í tilkynningunni.

Nokkrir staðir koma til greina

Ásta segir í svari við fyrirspurn að 
gert sé ráð fyrir að þrjú til fjögur 
störf skapist í kringum verkefnið, en 
nákvæm staðsetning sé ekki ákveðin 
þótt nokkrir staðir komi til greina. 

Fyrirkomulagið á flutningi 
hráefnis til verksmiðjunnar er hugsað 
þannig að kúamykjan verði sótt heim 
á bæina, en garðyrkjubændur komi 
sjálfir með sinn úrgang.  

Í tilkynningunni segir að 
stofnun rekstrarfélags á Suðurlandi 
um lífgasframleiðslu sé mikill 
áfangasigur á þeirri vegferð að 
auka fyrirsjáanleika í rekstri og 
hagkvæmni í landbúnaði og ylrækt 
og jafnframt að mæta auknum 
kröfum um hringrás og skilvirkari 
og umhverfisvænni auðlindanýtingu.

�  /smh

Stofnendur Lífgass ehf., Helgi Jakobsson, Gufuhlíð, Axel Sæland, Espiflöt, 
Ásta Stefánsdóttir, sveitarstjóri Bláskógabyggðar, Knútur Rafn Ármann, 
Friðheimum og Helgi Kjartansson, oddviti Bláskógabyggðar.

Bændablaðið kemur næst út 

10. apríl

Skordýr:

Amerísk kögurvængja og 
dvergmítill nýir landnemar
– Ágengum og skaðlegum skordýrategundum fjölgar
Dvergmítlar og ný tegund 
kögurvængju eru nýlegir 
landnemar á Íslandi og geta valdið 
vandræðum í inniræktun.

Skordýr er sá flokkur dýra á 
jörðinni sem auðugastur er að 
tegundum. Hefur verið áætlað að 
um 75% núlifandi dýrategunda 
séu skordýr. Enn eru að finnast 
nýjar tegundir og sömuleiðis deyja 
tegundir út, enda lífríkið síbreytilegt. 
Loftslagsbreytingar hafa áhrif á 
landnám tegunda og sömuleiðis 
afföll og virðist sem ágeng og 
skaðleg skordýr sæki í sig veðrið. 

Helgi Jóhannesson, ráðunautur hjá 
Ráðgjafarmiðstöð landbúnaðarins, 
var inntur eftir hverjir væru helstu 
skaðvaldar í landbúnaði og ræktun 
á Íslandi nú um stundir. Hann segir 
að í útiræktun séu það aðallega 
kálfluga, en líka sniglar, ranabjalla, 
blaðlús og kálmölur sem sjáist hér 
af og til. „Í sumum árum hefur 
brandygla valdið miklum skaða en 
á afmörkuðum svæðum í gulróta- 
og rófuræktun. Gulrótarfluga sást 
hér fyrir allmörgum árum en hefur 
ekki gert vart við sig í ræktun 
síðan,“ segir Helgi. Í gróðurhúsum 
valdi  spunamítlar, dvergmítlar, trips 
(kögurvængjur), nokkrar tegundir 
blaðlúsar, mjöllús, skjaldlús, ullarlús 
og ranabjalla einkum usla. 

Mýflugur eru svo stundum til 
leiðinda þar sem þær geta haft áhrif 
á heilsu búfjár.

Varast verður innflutning 
skaðvalda

Ef hlýnar á Íslandi af völdum 
loftslagsbreytinga má búast við 
að nýjar skordýrategundir nemi 
hér land. Skemmst er að minnast 
lúsmýsins sem breiðst hefur um 
landið hin síðari ár og finnst nú 
víðast hvar.

Helgi segir að ný tegund 
af kögurvængju, echinotrips 
(Echinotrhips americanus), hafi 
numið land fyrir nokkrum árum 
og virðist vera að breiðast út. 
„Dvergmítlar eru einnig nýbúar 
hér og hafa sést í nokkrum 
garðyrkjustöðvum, þeir eru mjög 
smáir og erfitt að greina þá,“ bætir 
hann við. 

Ágengum og skaðlegum 
skordýrategundum í landbúnaði er 
því að fjölga á Íslandi. „Við flytjum 
öðru hvoru eitthvað nýtt hingað inn 
og hitt hverfur ekki,“ segir hann. 
Það sé þó ekki víst að slíkt færist 
í aukana. „Þótt hitastig hækki og 

fleiri skaðvaldar geti athafnað sig 
hér þurfa þeir að komast hingað,“ 
útskýrir Helgi og heldur áfram: 
„Mikið veltur á því hvernig okkur 
tekst að koma í veg fyrir að þetta 
berist með innfluttum plöntum. Við 
flytjum talsvert inn af plöntum og 
blómum, eftirlit er takmarkað, og 
því líklegt að skaðvaldar berist í 
ræktun ef innfluttar plöntur komast 
í garðyrkjustöðvar.“

Vaxandi vandamál á 
meginlandinu

 
Þróun ágengra og skaðlegra skordýra 
í Evrópu er mismunandi eftir 
tegundum og svæðum, en á heildina 
litið virðast rannsóknir benda til 
að þeim hafi ekki fækkað. Nýjar 
ágengar tegundir halda áfram að 
greinast um alla Evrópu. Svo dæmi 
sé tekið greindist ágengasta tegund 
ávaxtaflugna (Bactrocera dorsalis) 
á Ítalíu árið 2018 og er útbreiðsla 
hennar verulegt áhyggjuefni, þar 
sem lirfa tegundarinnar veldur 
mjög miklum skaða í ávaxta- og 
matjurtarækt. Þá sækir asískur 
rángeitungur nú mjög í sig veðrið 
í Evrópu og drepur m.a. frjóbera.

Aðspurður um stöðu ágengra og 
skaðlegra skordýrum í Skandinavíu 
og Evrópu segir Helgi alltaf eitthvað 
nýtt koma upp af og til. „Vandamálin 
aukast frekar en hitt, bæði vegna 
nýrra tegunda og færri úrræða í 
varnarefnum. Við hér á Íslandi 
þurfum sem betur fer mjög lítið að 
úða gegn skordýrum utandyra, og 
með notkun á lífrænum vörnum í 
gróðurhúsum er lítið úðað þar líka, 
þannig að þau skordýr sem eru hér 
fyrir geta verið nokkuð óhult. Hins 

vegar er áhyggjuefni ef ný skordýr 
berast hingað sem annaðhvort raska 
jafnvægi í náttúrunni eða valda skaða 
í ræktun,“ segir hann enn fremur og 
minnir á að skordýr séu mikilvægur 
hluti vistkerfis jarðarinnar og þess 
vegna þurfum við leyfa þeim að búa 
hér með okkur. 

Sem dæmi um skaðvalda sem 
valda usla í landbúnaði álfunnar 
eru blaðlús, kornormur, japansbjalla, 
kálormur og kóngulóarmaurar. Í 
Skandinavíu verður landbúnaður 
einkum fyrir skaða af kálfiðrildum, 
flóabjöllum, ranabjöllum og blaðlús.

Býflugur og aðrir frjóberar

Brynja  Hrafnke lsdót t i r, 
skordýrafræðingur hjá Landi og 
skógi, segir að mörgum tegundum 
frjóbera í Evrópu og Skandinavíu 
hafi fækkað mikið á undanförnum 
árum. „Þetta er mikið áhyggjuefni, 
meðal annars fyrir fæðuöryggi, 
því rannsóknir hafa sýnt að mikill 
meirihluti matjurta sem ræktaðar eru 
utandyra í Evrópu stólar á skordýr 
sem frjóbera. Helsta ástæða fyrir 
þessari fækkun er tap á búsvæðum 
þessara skordýra sökum breyttrar 
landnýtingar,“ útskýrir Brynja.

Hún segir ástandið þó ekki jafn 
slæmt hérlendis miðað við sunnar í 
Evrópu. „Til að mynda hefur sumum 
fiðrildastofnum fjölgað og nýjar 
tegundir bætast við en fiðrildi taka 
þátt í að frjóvga jurtir. Geitungar 
og humlur hafa þó átt nokkur erfið 
sumur sökum mikillar rigningar og 
lágs meðalhita. Veðurfar hefur mikil 
áhrif á þessar tegundir þar sem þær 
eiga erfitt með að vinna í  vætu og 
kulda,“ segir Brynja. � /sá

Ný tegund af kögurvængju, echinotrips (Echinotrhips americanus), nam 
hér land fyrir nokkrum árum og virðist vera að breiðast út. Dvergmítlar eru 
einnig nýbúar hér og hafa sést í nokkrum garðyrkjustöðvum. � Mynd / Aðsend

Matvælastofnun:

Brugðist við áfellisdómi
Matvælastofnun hefur brugðist við niðurstöðum 
stjórnsýsluúttektar Ríkisendurskoðunar sem birt 
var 16. nóvember 2023, þar sem áfellisdómur birtist 
um eftirlit stofnunarinnar með dýravelferð. 

Stofnunin hefur gefið út skýrslu þar sem þeim 
viðbrögðum er lýst lið fyrir lið sem gripið hefur verið 
til í kjölfar úttektar og ábendinga Ríkisendurskoðunar.

Ekki náð að byggja upp nægilegt traust

Í stjórnsýsluúttektinni kom fram að stofnunin stæði 
frammi fyrir margvíslegum áskorunum þar sem 
ekki hafi tekist að byggja upp nægilegt traust sem 
nauðsynlegt sé hverri eftirlitsstofnun. 

Í samantekt skýrslu Matvæla-stofnunar segir 
að stofnunin hafi unnið að stefnumótun og öðrum 
umbótum með það að markmiði að efla stofnunina í 
að sinna sínu hlutverki, hlúa betur að starfsfólki og 
efla traust almennings og viðskiptavina á störfum 
stofnunarinnar. 

Ný vinnubrögð við beitingu þvingunarúrræða í 
dýravelferðarmálum hafi aukið skilvirkni og hraðað 
úrvinnslu mála. Farið var í sérstakt átaksverkefni með 
öllum starfsmönnum í frumframleiðslueftirliti og hafi 
samræming þegar aukist til muna sem og samráð milli 
umdæma. Aukin áhersla hafi verið lögð á að meta 
hæfni og getu umráðamanna til að halda dýr sem og 
getu þeirra til að sinna eigin eftirliti í samræmi við 
kröfur löggjafar. Brugðist er við ábendingum varðandi 
dýravelferð eins hratt og vel og unnt er. 

Allar ábendingar teknar alvarlega

Þá segir í skýrslu Matvælastofnunar að í lok síðasta árs 
hafi 92% slíkra ábendinga um dýravelferð annaðhvort 
verið lokið eða komið í ferli innan stofnunarinnar þar 
sem allar ábendingar væru teknar alvarlega, rýndar og 
settar í viðeigandi ferli.

Skýrslu Matvælastofnunar má nálgast í gegnum vef 
hennar, mast.is�  /smh



Styrkir 
til skóg-
ræktar

Milljón plöntur
Nýmörk er sjóður á vegum verslunarinnar sem 
styrkir skógræktarverkefni einstaklinga og 
félagasamtaka um land allt.

Markmið verkefnisins er að setja niður eina milljón 
plöntur á næstu árum og gefa þannig einstaklingum 
og félagasamtökum kost á að byggja upp eigin skóg 
þar sem áherslan er lögð á bindingu kolefnis.

Upplýsingar um styrki og ræfrænt umsóknar-
eyðublað er að finna á Nymork.is

NÝMÖRK ER VERKEFNI POKASJÓÐS SEM HEFUR FRÁ ÁRINU 1996 
VEITT MEIRA EN 3.000 MILLJÓNUM TIL GÓÐRA MÁLEFNA.



10 Fréttir Bændablaðið | Fimmtudagur 20. mars 2025

Föstudaginn 11. apríl 2025 kl. 16:00
Hilton Reykjavík Nordica, Suðurlandsbraut 2, Reykjavík

Ársfundur 
SL lífeyrissjóðs 2025

1.  Fundur settur
2.  Skýrsla stjórnar
3.  Gerð grein fyrir ársreikningi
4.  Tryggingafræðileg úttekt
5.  Breytingar á samþykktum
6.  Fjárfestingarstefna sjóðsins kynnt
7.  Önnur mál

Allir sjóðfélagar, jafnt greiðendur sem lífeyrisþegar, 
eiga rétt til fundarsetu á ársfundinum. 
Sjóðfélagar eru hvattir til að mæta á fundinn.

Reykjavík 18.03.2025 
Stjórn SL lífeyrissjóðs

DAGSKRÁ

Traustur 
lífeyrissjóður
Þín leið til vaxtar 

Ylrækt:

Íslenskar paprikur 
árið um kring
Sölufélag garðyrkjumanna fékk 
nýverið 13,5 milljóna króna styrk 
vegna rannsókna á paprikurækt 
yfir veturinn.

Verkefnið snýr að því að kanna 
hvernig er best að standa að 
paprikurækt í gróðurhúsum allt árið 
þar sem lýst er með led-lömpum. 

Notkun ljósanna krefst talsverðra 
breytinga á gróðurhúsum, meðal 
annars til þess að vega upp á móti 
því að nýju lamparnir framkalli 
ekki hita. 

Paprikan viðkvæm í ræktun

Gunnlaugur Karlsson, forstjóri 
Sölufélags garðyrkjumanna, segir 
nauðsynlegt að átta sig á hvað 
virkar við íslenskar aðstæður áður 
en garðyrkjubændur leggjast í 
miklar fjárfestingar. 

Því er hafin tilraun við 
Garðyrkjuskólann á Reykjum 
þar sem er verið að bera saman 
hefðbundna lýsingu, blandaða 
lýsingu og eingöngu led. „Paprikan 
er mjög viðkvæm planta. Í vetur 
þegar það var mikið frost misstum 
við hitann aðeins niður og þá refsar 
hún,“ segir Gunnlaugur. 

Ef hiti, raki og ljós er ekki eins 
og best verður á kosið kemur það 
niður á uppskerunni nokkrum 
vikum síðar.

Íslenskir bændur hafa kynnt 
sér led-lýsingu hjá starfsbræðrum 
sínum á Norðurlöndum og 
bendir Gunnlaugur á að þar hafi 
komið upp ýmis hliðarvandamál. 
„Hitaþörfin í gróðurhúsinu eykst 
gríðarlega við þetta þannig að 
heildarorkusparnaðurinn í Noregi 
reyndist vera mjög lítill þar sem þeir 
nýta jarðefnaeldsneyti til hitunar. 

Á Íslandi er önnur staða þar sem 
við höfum heitt vatn á ásættanlegu 
verði, en vandamálið hjá okkur er að 
það þarf að breyta gróðurhúsunum 
mjög mikið. Það þarf meiri 
kyndingu og öflugar hitastýringar. 
Setja þarf upp rakabúnað og helst 
að setja upp gardínur. Það eru ekki 

mörg gróðurhús hér á landi sem 
ráða við þetta“ segir Gunnlaugur. 

Led lampar dýrari

„Ef vel gengur að stilla af ræktun 
framtíðarinnar sparar hún mjög 
mikið rafmagn – allt að fimmtíu 
prósent. Á móti kemur að lamparnir 
eru margfalt dýrari en hefðbundnir 
lampar,“ segir Gunnlaugur. Þá þarf 
að leggjast í mikla fjárfestingu í 
öðrum tækjabúnaði og jafnvel að 
byggja ný gróðurhús. 

Gunnlaugur segir fyrstu 
niðurstöður tilraunarinnar gefa 
tilefni til bjartsýni og vonast hann 
til þess að hægt verði að rækta 
papriku á Íslandi allt árið um kring 
þegar fram líða stundir. Hingað til 
hefur innlend framleiðsla á papriku 
dregist mjög saman yfir veturinn 
þar sem rafmagnskostnaðurinn er of 
hár. Gunnlaugur bendir á að verðið 
á raforku hafi hækkað um allt að 50 
prósent frá því í byrjun árs 2024. 

„Við erum auðvitað að veðja á 
að rekstrarumhverfi greinarinnar 
verði lagað og þess vegna erum við 
að huga að framtíðinni og þeirri 
tækni sem er fram undan. Við trúum 
því og treystum að það verði gerð 
bragarbót á þessum ósanngjörnu 
orkutöxtum sem við erum að greiða 
í dag. Aðalatriði málsins er íslenski 
neytandinn sem hefur áhuga á að 
kaupa þessa frábæru vöru. Við 
erum að tala um hágæða grænmeti, 
eiturefnalaust og framleitt með 
íslensku vatni.“� /ál

Vonir standa til að auka megi 
uppskeru á papriku yfir veturinn.
� Mynd / Bbl

Norðurland:

Ferðaþjónusta sem 
hluti af heildinni
Nærandi ferðaþjónusta er ný nálgun í ferðaþjónustu 
sem miðar að því að leggja rækt við náttúru og 
samfélag í staðinn fyrir að áhrifin verði neikvæð.

Haldin var ráðstefnan Nordic Regenerative Tourism 
á Siglufirði og Hólum í Hjaltadal 11. til 13. mars 
síðastliðinn. Var hún lokahnykkurinn á norrænu verkefni 
um nærandi ferðaþjónustu sem Íslenski ferðaklasinn 
hefur leitt fyrir Íslands hönd. 

Ólöf Ýrr Atladóttir stýrir verkefninu fyrir hönd 
ferðaklasans, en hún er fyrrverandi ferðamálastjóri 
og rekur nú ferðaþjónustuna Sóti Summits nyrst á 
Tröllaskaga. 

Rætur í landbúnaði og arkitektúr

„Nærandi ferðaþjónusta er íslenskt heiti yfir „regenerative 
tourism“. Þetta er heildræn nálgun, þar sem ferðaþjónusta 
er skilgreind sem hluti af samfélagi og umhverfi og 
skilgreinir sig innan þess, frekar en sem utankomandi 
aðili. Hún hefur óhjákvæmileg áhrif á umhverfi sitt og 
verður fyrir áhrifum af því, bæði þessu náttúrulega og því 
mannlega,“ segir Ólöf.

„Fyrirtæki sem tileinka sér hugmyndir um nærandi 
ferðaþjónustu bjóða gjarnan upp á þjónustu sem tekur mið 
af viðhorfum íbúa þerra svæða sem hún starfar á, þjónustar 
ferðamenn í sátt við vilja heimamanna og leitast við að 
bæta lífsgæði og auðga tilveruna á einhvern hátt.“ Íbúarnir 
þurfi jafnframt að geta verið stoltir af þeirri afþreyingu 
sem er veitt og hún má ekki valda þeim auknu álagi. Þá 
geti nærandi ferðaþjónusta leitt af sér þekkingaröflun 
sem nýtist bæði nærsamfélaginu og ferðaþjónustuaðilum. 

„Rætur nærandi ferðaþjónustu liggja í landbúnaði 
annars vegar og arkitektúr og hönnun hins vegar. Þessi 
heildræna hugsun um að allir hlutir verði fyrir áhrifum hver 
af öðrum er tekin upp innan ferðaþjónustunnar, en auðvitað 
er ferðaþjónustan allt öðruvísi atvinnugrein en arkitektúr 
og landbúnaður,“ segir Ólöf. Nærandi ferðaþjónusta er á 
margan hátt svipuð nálgun og í  „regenerative agriculture“, 
sem væri hægt að kalla nærandi eða vistvænan landbúnað 
á íslensku, og „regenerative architecture“, sem gæti þá 
kallast  nærandi arkitektúr á íslensku.

Meira en efnahagslegur ávinningur

„Þetta snýr að því að með ferðaþjónustunni sé ekki 
eingöngu verið að horfa á efnahagslegan ábata, heldur 
er ferðaþjónustan að stuðla að því að samfélag dafni og 
það sé gaman að búa þar,“ segir Ólöf. Hún tekur til dæmis 
sjálfbærnistefnu Síldarminjasafnsins á Siglufirði þar sem 
hún þekkir til. Stefnan hafi leitt af sér mikið starf sem 
lýtur að íbúunum. „Safnið býður meðal annars hópum af 
eldra fólki, ungum mæðrum og skólakrökkum á allskonar 
viðburði sem eru sérstaklega ætlaðir íbúum og leggur til 
sína sali þannig að hægt sé að vera með fræðslufundi 
og dagskrá sem er ekki endilega fyrir ferðamenn,“ segir 
Ólöf. Síldarminjasafnið sé með þessu ekki eingöngu að 
skapa störf og tekjur, heldur einnig að efla menningarlíf 
bæjarfélagsins.

Annað dæmi sem Ólöf nefnir er Guðmundur Jónasson 
ehf. sem keyrir eldri borgara í matvöruverslunir einu 
sinni í viku. „Svo hafa þeir frá upphafi verið áfram 
um að hlúa að og vera með sjálfbærnihugsun í öllum 
sínum störfum gagnvart náttúrunni.“ Þá nefnir hún fleiri 
fyrirtæki víða um land sem leitast við að gefa til baka, 
bæði til umhverfisins og samfélagsins. 

Ólöf segir að innan verkefnisins um nærandi 
ferðaþjónustu á Norðurlöndum hafi á undanförnum 
þremur árum verið lögð áhersla á að „efla smáfyrirtæki 
í að taka fyrstu skrefin í átt að nærandi ferðaþjónustu, 
að þróa ferðir sem bjóða gestum upp á að gefa til baka 
til áfangastaðarins, að rýna í matsaðferðir og mælingar 
á áhrifum ferðaþjónustunnar og að skoða með hvaða 
hætti viðhorf nærandi ferðaþjónustu geta orðið þáttur í 
almennri stefnumótun.“

Samkvæmt henni var ráðstefnan vel sótt og héldu 
ýmsir sérfræðingar erindi. Þar má nefna Bill Reed, 
arkitekt sem hefur verið brautryðjandi í nærandi 
arkitektúr sem miðar að því að byggingar hafi jákvæð 
áhrif á vistkerfi og samfélag. Þar hélt jafnframt erindi 
Daniel Baertsch, sem hefur langa reynslu af nærandi 
landbúnaði í Sviss. „Ég held að nærandi ferðaþjónusta 
sé frábær nálgun hér á Íslandi. Landið okkar einkennist 
af viðkvæmri náttúru og litlum bæjarfélögum, og smæð 
okkar skapar kjöraðstæður til þess hlúa að heildinni í 
allri okkar vinnu,“ segir Ólöf að lokum. � /ál

Ólöf Ýrr Atladóttir stýrir norrænu verkefni um nærandi 
ferðaþjónustu. Hún er fyrrverandi ferðamálastjóri 
og rekur nú ferðaþjónustuna Sóti Summits nyrst á 
Tröllaskaga.� Mynd / Aðsend

Skipulagsmál:

Skoða bryggju austan við Vík
Fyrirtækið EP Power Minerals 
Iceland ehf. hyggst gera bryggju 
við Alviðruhamra á austanverðum 
Mýrdalssandi. Matsáætlun 
framkvæmdaaðila hefur verið lögð 
fyrir skipulagsstofnun. 

Bryggjan er hugsuð til flutnings á 
efni úr námum á Háöldu við Hafursey. 
Viðlegukanturinn á að geta tekið á móti 
skipum sem eru stærri en 1.350 tonn. 
Gert er ráð fyrir mjórri rörabryggju 
sem nær tvo kílómetra út í sjó og 200 
metra viðlegukanti við enda hennar. 
Utan við bryggjuna þyrfti að gera eins 
kílómetra langan varnargarð til að skýla 
fyrir öldugangi, enda svæðið fyrir opnu 
hafi. Áætluð efnistaka á Mýrdalssandi 
er 146 milljónir rúmmetrar og mun 
það nýtast við sementframleiðslu á 
meginlandi Evrópu. Fyrri áætlanir 
miðuðu að því að flytja efnið 
landleiðina að höfninni í Þorlákshöfn, 
en mættu þær mikilli andstöðu. 
Alviðruhamar er tólf kílómetra vestan 
við ósa Kúðafljóts og suðvestan við 
Álftaver. Í skýrslu framkvæmdaaðila 
kemur fram að það sé einn af fáum 

stöðum við suðurströndina þar sem 
fast berg nær nánast alla leið til sjávar. 
Framkvæmdaaðilar segja tvo kosti 
koma til greina við að flytja efnið frá 
námunni að bryggjunni. Annað hvort 
verður að flytja það með færibandi 
yfir sandinn eða með vörubílum á 
sextán kílómetra löngum vinnuvegi. 
Í báðum tilvikum þyrfti að gera göng 
undir þjóðveg 1. 

Með stuttri flutningsleið og 
sérhannaðri bryggju er áætlað að 
útflutningur á efni geti verið allt að 
fimm milljónir tonna á ári sem þýðir 
að efni námunnar mun endast í þrjátíu 
ár. Fyrri áform um þjóðvegaflutning til 
Þorlákshafnar gáfu eingöngu færi á að 
flytja 500 þúsund tonn á ári. Opið er 
fyrir athugasemdir í skipulagsgátt til 
16. apríl nk. � /ál

Líkanmynd úr skýrslu Eflu sem unnin var fyrir framkvæmdaaðila. Hér sjást 
áætluð bryggja, brimvarnargarður og geymslusvæði uppi á landi. Horft er í 
norðvestur og Mýrdalsjökull sést í fjarska. �  Mynd / Efla



Vínlandsleið 1, 113 Reykjavík  /  415-8500  /  www.brp.is 
©2024 Can-Am og BRP merkin eru vörumerki Bombardier Recreational Products eða tengdra félaga þess.

Um er að ræða jörð með góðum húsakosti. 
Mjög snyrtilegt og skemmtilega skipulagt íbúðarhús. 
Eldra íbúðarhús sem býður upp á góða nýtingarmöguleika.
Mjög gott iðnaðarhúsnæði sem var áður nýtt sem 
lausagöngufjós. Rafstöð sem mögulegt er að stækka. 
Til staðar er grunnur / kjallari undir u.þ.b. 508,2 fm 
atvinnuhúsnæði. 
Gert er ráð fyrir að nýbygging sé samtengd iðnaðar-
húsnæðinu og innangengt á milli.
Gróið land jarðarinnar er talið vera nærri 170 hektarar og 
ræktað land þar til viðbótar 15 hektarar.
Ljósleiðari kominn inn í nýrra íbúðarhús og tengdur. 
Gert er ráð fyrir ljósleiðaratengingu inn í eldra íbúðarhús. 
3ja fasa rafmagn frá Orkubúi Vestfjarða. 
Mjög gott, lokað vatnsból. Góð malarnáma er á jörðinni.
Jörðin er seld án framleiðsluréttar, áhafnar og véla.
Um 12 km. eru til Flateyrar og u.þ.b. 20 km. á Ísafjörð, 
þar sem er öll helsta verslun og þjónusta. 

Eignatorg kynnir: 
Lögbýlið Vaðlar Ísafjarðarbæ 

landnr. L141026.

Allar nánari upplýsingar veitir 
Björgvin Guðjónsson löggiltur fasteignasali 

í síma 510-3500 / 615-1020 

Strandamenn hafa staðið í átaki 
til að stöðva fólksfækkun og efla 
innviði og atvinnulíf.

Lokið er sérstöku átaksverkefni 
á Ströndum, Sterkar Strandir, en 
það hófst árið 2020 og hafði að 
markmiði að stöðva áframhaldandi 
fólksfækkun, styrkja innviði, efla 
atvinnulíf og byggja upp stolt og 
sjálfbært samfélag á Ströndum. 
Var verkefnið hluti af Brothættum 
byggðum, áætlun Byggðastofnunar 
til að styðja við byggðarlög sem 
standa höllum fæti.

Í lokaskýrslu segir að verkefnið 
hafi lagt „grunn að mikilvægum 
breytingum og stuðlað að 
varnarsigrum á svæði sem hefur 
lengi glímt við fólksfækkun og 
veikingu innviða. Þátttaka íbúa 
og frumkvæði heimamanna voru 
lykilatriði í þeim árangri sem náðist. 
Það er þó ljóst að meginmarkmiðið 
– að sporna við fólksfækkun – náðist 
ekki, en verkefnið náði að hægja á 
fækkuninni og skapa forsendur fyrir 
áframhaldandi uppbyggingu.“

Bætt lífsgæði á svæðinu

Íbúar Strandabyggðar voru 421 í 
lok árs 2024, samanborið við 436 í 
upphafi verkefnisins árið 2020. Þrátt 
fyrir fækkun eru tölurnar sagðar 
sýna ákveðinn stöðugleika miðað 
við þróun undanfarinna ára.

Mikil vinna var lögð í að reyna 
að styrkja innviði. Þó að ekki hafi 
náðst að ljúka sumum verkefnum er 

tekið fram í skýrslunni að grunnur 
hafi verið lagður að áframhaldandi 
þróun. Alls voru veittir 73 
styrkir til frumkvæðisverkefna 
úr Frumkvæðissjóði Sterkra 
Stranda á verkefnistímabilinu og 
heildarupphæðin nam 73.020.000 
krónum. Vinnu við þessi verkefni 
mun að mestu lokið.

Íbúaþing var haldið í upphafi 
verkefnisins og skoðanakönnun 
gerð í lok þess. Þykir verkefnið 
hafa valdeflt íbúa. Verkefni eins 
og nýsköpun í matvælavinnslu, 
uppbygging menningarverkefna 
og efling ferðaþjónustu eru sögð 
hafa leitt til aukinnar fjölbreytni 
í atvinnulífi og bættra lífsgæða á 
svæðinu.

Áfram verður haldið

„Lokun Hólmadrangs árið 2023 var 
reiðarslag sem reyndi á þol og úthald 
samfélagsins, en aðgerðir til að mæta 
því, eins og stofnun Vilja – nýrrar 
fiskvinnslu, sýna hvernig samstaða 
og útsjónarsemi íbúa getur umbreytt 
áskorunum í tækifæri. Verkefnið 
náði miklum árangri gegnum sitt 
framlag til að sækja byggðakvóta, 
koma á Strandanefndinni, aðstoð við 
frumkvöðla, og koma á jarðhitaleit, 
svo eitthvað sé nefnt,“ segir enn 
fremur í lokaskýrslu.

Strandabyggð hefur nú tekið 
við keflinu og mun leiða verkefnið 
áfram, þrátt fyrir að því sé lokið af 
hálfu Byggðastofnunar. � /sá

Strandirnar standa 
sterkari eftir
– Átaksverkefni til að hemja fólksfækkun

Verkefni á vegum Sterkari Stranda leiða til aukinnar fjölbreytni í atvinnulífi 
og bættra lífsgæða á svæðinu. Frá Hólmavík.� Mynd / Markaðsstofa Vestfjarða

Alþjóðlegt samstarf um 
líffræðilega fjölbreytni
– Hrun vistkerfa metin sem önnur mesta umhverfisógnin
Í umhverfis-, orku- og loftslags
ráðuneytinu er nú hafin vinna við að 
undirbúa aðild og þátttöku Íslands 
að milliríkjanefnd Sameinuðu 
þjóðanna um líffræðilega 
fjölbreytni og vistkerfisþjónustu 
(IPBES).

Í tilkynningu frá ráðuneytinu kemur 
fram að IPBES, eða Intergovernmental 
Science-Policy Platform on 
Biodiversity and Ecosystem 
Services, sé einn helsti vettvangur 
alþjóðlega vísindasamfélagsins til 
að safna, greina og koma á framfæri 
grundvallarupplýsingum um stöðu 
líffræðilegrar fjölbreytni og veita 
ráðgjöf á þessu sviði. Vettvangurinn 
sameini vísindamenn og stjórnvöld 
að því marki að stuðla að betri 
ákvörðunum um vernd líffræðilegrar 
fjölbreytni og vistkerfaþjónustu – 
sem sé eitt brýnasta viðfangsefni 
umhverfismála í dag.

Tryggir vistkerfisþjónustu  
sem við reiðum okkur á

Á kynningarfundi ráðuneytisins 
kynnti Jóhann Páll Jóhannsson 
vinnuna sem fram undan er við 
stefnumótunina. Þar útskýrði hann 
mikilvægi líffræðilegrar fjölbreytni 
þannig að hún væri forsenda 
heilbrigðs og öruggs umhverfis, 
uppspretta auðlinda, fæðu, hráefnis 
fyrir ýmsa framleiðslu og grundvöllur 
menningar, ferðaþjónustu og 
lýðheilsu. 

Að standa vörð um líffræðilega 
fjölbreytni í öllum sínum 
birtingarmyndum tryggir þessa 

vistkerfisþjónustu sem við reiðum 
okkur á. 

Umfangsmikil hnignun

Í kynningu ráðherra kom fram 
að vísindaleg gögn sýndu fram á 
umfangsmikla hnignun líffræðilegrar 
fjölbreytni úti um allan heim. Hrun 
vistkerfa sé metin sem önnur mesta 
umhverfisógnin sem steðji að 
heiminum sé horft til næstu tíu ára, 
með samdrætti í búsvæðum fyrir 

ýmsar lífverur sem leiðir til þess að 
tegundum í útrýmingarhættu fjölgar.

Á Íslandi séu aðstæður um 
margt sérstakar á heimsvísu og 
endurspeglist í fjölbreytni og 
samsetningu vistkerfa, í sjó, á landi 
og í fersku vatni. Ráðherra sagði 
að á mörgum stöðum sé náttúra 
okkar ósnortin, en við hefðum 
nýtt náttúrulegar auðlindir mikið 
frá landnámi í þágu þess að skapa 
þægilegt líf fyrir okkur mannfólkið. 
Því fylgi álag fyrir lífríkið og við 
þurfum að vanda okkur í umgengni 
okkar við náttúru landsins. 

Sessinn styrktur  
í íslenskri stjórnsýslu 

Innan IPBES hafa aðildarþjóðir 
tækifæri til að leggja línurnar en 
einnig að tryggja aðkomu sinna 
sérfræðinga að lykilverkefnum. Í 
tilkynningunni segir að Ísland hafi 
hingað til aðeins verið áheyrnaraðili 
en með fullri aðild skapist tækifæri 
til að styrkja framlag Íslands á 
alþjóðavettvangi og koma íslenskum 
áherslum betur á dagskrá, til dæmis 
varðandi málefni norðurslóða. 
Þá gefist með þátttökunni líka 
tækifæri til að efla sess líffræðilegrar 
fjölbreytni í íslenskri stjórnsýslu í 
krafti baklandsins sem IPBES færir. 

Jóhann Páll sagði í kynningunni 
að Ísland hefði alla burði til að vera 
leiðandi í verndun líffræðilegrar 
fjölbreytni á heimsvísu. Það gerðist 
ekki af sjálfu sér heldur kallaði 
á pólitískt frumkvæði og skýra 
stefnumörkun.�  /smh

Þátttaka Íslands í alþjóðlegu samstarfi 
um líffræðilega fjölbreytni getur eflt 
sess málaflokksins innan íslenskrar 
stjórnsýslu.� Mynd / smh

Alls verður einum milljarði króna varið í átak til leitar og nýtingar jarðhita á  
árunum 2025–2028.� Mynd /ghp

Markmið nýs jarðhitaátaks er að 
jafna leikinn á milli þeirra 90% 
landsmanna sem nýta jarðhita til 
húshitunar og þeirra 10% heimila 
landsins sem enn þurfa að nota 
aðrar leiðir til húshitunar. 

Jóhann Páll Jóhannsson, 
umhverfis-, orku- og loftslagsráðherra, 
kynnti í liðinni viku stærsta 
jarðhitaátak sem farið hefur verið í 
hér á landi á þessari öld. Verkefnið á  
að gagnast þeim sem nota aðrar leiðir 
en jarðhita til að hita heimili sín:

„Það er rándýrt, óhagkvæmt 
og ósanngjarnt og við þurfum að 
ná þessu hlutfalli hratt niður á 
næstu árum,“ sagði Jóhann Páll 
af tilefninu. „Með árangri í leit og 
nýtingu jarðhita munum við lækka 
húshitunarkostnað heimila þar 
sem hann er mestur, en ekki síður 
létta kostnaði af fyrirtækjunum, af 
sveitarfélögum og grunnþjónustu, 
skólum og hjúkrunarheimilum, 
á köldum og krefjandi svæðum. 
Þetta er grundvallaratriði fyrir 
verðmætasköpun og byggðaþróun 
í landinu.“

Milljarður í leitar- og nýtingarátak

Alls verður einum milljarði króna 
varið í átak til leitar og nýtingar 
jarðhita á árunum 2025–2028.

Áhersla verður lögð á stuðning 
við nýtingu jarðhita til almennrar 

húshitunar á svæðum þar sem nú 
er notuð raforka og/eða olía til 
húshitunar. Verður við styrkveitingar 
m.a. horft til þess að nokkur þekking sé 
þegar til staðar á jarðhita viðkomandi 
svæðis og að vísbendingar séu um að 
finna megi heitt vatn sem hægt sé að 
nýta beint inn á hitaveitu, eða volgt 
vatn í nægilegu magni svo nýta megi 
á miðlæga varmadælu á svæðum.

2,5 milljarðar í niðurgreiðslur

Rafhitun á Íslandi nemur á bilinu 
600–650 GWst og af því eru um 
320 GWst niðurgreiddar. Um 300 
GWst eru óniðurgreiddar, mest hjá 
fyrirtækjum og stofnunum. Á þessu 
ári verður rúmlega 2,5 milljörðum 
króna varið í niðurgreiðslur 
húshitunar á rafhituðum svæðum.

Styrkir verða veittir til 
sveitarfélaga, orkufyrirtækja eða 
aðila sem vinna í þeirra umboði 
og getur styrkupphæð fyrir hvert 
verkefni numið allt að tveimur 
þriðju af heildarkostnaði þess gegn 
mótframlagi umsækjanda. Verkefnin 
geta snúið að því að hefja nýtingu 
þar sem það á við eða að frekari 
rannsóknum með vísan í fyrri 
niðurstöður.

Loftslags- og orkusjóður hefur 
umsjón með framkvæmd átaksins 
sem auglýst verður á næstu dögum.

� /þh

Jarðhiti:

Ætlunin að jafna leikinn



ALDREI
RAFMAGNSLAUS!

BLUETTI VARA-RAFMAGNSKERFI
10 ára ábyrgð
Einfalt að tengja við rafmagnstöflur
Uppsetningarkostnaður lágur
Engin rekstrarkostnaður
Engin viðhaldskostnaður
Eftirlit með rekstri kerfis í símanum/app
Hægt að stækka kerfi eftir þörfum 
Hægt að hlaða með sólarsellum
20KW
Allt að 155 kWs
Einn fasi eða þriggja fasa
Stuttur afgreiðslufrestur

Þegar rafmagn fer af, tekur Bluetti vara-rafmagnskerfið við á andartaki og ekkert rof
verður á rekstri heimilis eða fyrirtækis. Ljós, öryggiskerfi, sendabúnaður, dælur og
mjaltavélar, fá sitt rafmagn frá Bluetti vara-rafmagnskerfinu á sekúndubroti (10 millisek). 

Bluetti á Íslandi: JH Vinnustofa ehf - 680 6000 - www.bluetti.is  - jax@jax.is

155
kWs

Allt að

Hrein og örugg íslensk orka

Matvælaframleiðsla:

Vínbruggun í 
Húnaþingi í gerjun
Á Hvammstanga er verið að þróa framleiðslu á 
íslensku víni. Rabarbarafreyðivínið Hret er áætlað 
á innlendan markað árið 2026.

Forsvarsmenn Hrets víngerðar vinna um þessar mundir 
að þróun á íslensku freyði- og ávaxtavíni. Markmiðið er að 
þróa farsælt vörumerki með áherslu á íslenskan uppruna 
en á alþjóðlegum markaði. Byrjað verður á rannsóknum 
og þróun á rabarbara-freyðivíni, sem leggur grunninn 
að vörulínunni. Forsvarsmenn Hrets stefna að sjálfbærri 
hráefnaöflun frá íslenskum bændum og tínslufólki. Fyrstu 
skrefin fela í sér uppsetningu framleiðslu, smáprófanir 
og stefnumótandi markaðssetningu. Verkefnið fékk 
nýlega tæpar 4,4 milljónir króna úr Uppbyggingarsjóði 
Norðvesturlands.

Úr staðbundnum hráefnum

Hrund Jóhannsdóttir og Greta Clough eru konurnar á bak 
við Hret víngerð. „Við Greta fengum hugmyndina eitt 
sumarkvöld þegar við sátum saman með vínglas í hönd,“ 
segir Hrund um tilurð verkefnisins. „Við ræddum hvað það 
væri spennandi að framleiða eigið vín, en þar sem vínviður 
þrífst illa á Íslandi veltum við því fyrir okkur hvort hægt væri 
að brugga vín úr einhverju öðru. Fyrsta hráefnið sem okkur 
datt í hug var rabarbari, og eftir nokkra rannsóknarvinnu 
komumst við að því að rabarbarafreyðivín er þegar framleitt 
í Lettlandi og Eistlandi. Þegar við smökkuðum svipaða vöru 
vissum við að þetta var leiðin sem við vildum fara – og þá 
var ekki aftur snúið,“ útskýrir hún.

Markmiðið er því að koma á fót örvíngerð (micro 
winery) í Húnaþingi vestra, sem sérhæfi sig í freyðivínum 
og ávaxtavínum úr staðbundnum hráefnum. „Hret einsetur 
sér að framleiða hágæða íslensk freyðivín og ávaxtavín með 
áherslu á íslensk hráefni eins og rabarbara, þang, blóðberg, 
túnfífla og bláber. Vínin okkar verða hönnuð til að fagna 
gleðistundum, samveru, kvenleika og vináttu og bjóða fólki 
að njóta einstaks bragðs íslenskrar náttúru í hverjum sopa. 
Fyrsta varan sem við munum setja á markað er freyðivín 
úr rabarbara,“ segir Hrund. Vínið á að bera nafnið Hret.

Áhugi á svæðisbundinni vínframleiðslu

Um það hvort þær telji vera markað innanlands fyrir 
íslenskt vín segir Hrund svo vera. „Við sjáum tækifæri 
til þess að festa okkur í sessi sem framleiðendur hágæða 
freyðivíns og ávaxtavíns, með nýtingu hráefna úr íslenskri 
náttúru. Á Norðurlöndunum fer áhugi á svæðisbundinni 
vínframleiðslu vaxandi, og með aukinni eftirspurn eftir 
handverksframleiddum og staðbundnum drykkjum, 
bæði innanlands og á alþjóðamarkaði sjáum við mikla 
vaxtarmöguleika fyrir íslenska vínframleiðslu,“ segir hún. 
Þær hafi stóra drauma og metnaðarfull áform og voni að 
útflutningur verði möguleiki í framtíðinni.

Hret fékk fyrst styrk frá Atvinnumálum kvenna til að 
gera viðskiptaáætlun og framkvæma fýsileikakönnun 
á hugmyndinni. Sá stuðningur skipti sköpum, að sögn 
Hrundar, þar sem hann hjálpaði þeim að móta skýra stefnu 
og vinna markvisst að þróun verkefnisins. „Það lagði 
grunninn að því hvar við erum í dag og gerði okkur kleift 
að halda áfram með hugmyndina,“ bætir hún við.

Þekkingar aflað erlendis

„Við höfum lokið viðskiptaáætlun og erum nú í miðri 
vöruþróun, þar sem við prófum og fínpússum uppskriftir,“ 

segir Hrund, aðspurð um hvar verkefnið sé statt núna. 
„Nýlega fórum við til Englands og tókum þátt í námskeiði 
um freyðivínsframleiðslu við Landbúnaðarháskólann í 
Plumpton. Í lok febrúar munum við svo heimsækja 
rabarbarafreyðivíns-framleiðendur í Lettlandi og Eistlandi 
til að afla frekari þekkingar og innsýnar. Verkefnið er enn 
á frumstigi, enda er þetta langt og vandasamt ferli. Það 
tekur tíma að búa til gott freyðivín, og okkur er mikilvægt 
að skapa vandaða hágæða vöru,“ segir hún.

Eins og staðan sé núna þurfi þær Greta að ljúka 
vöruþróunarferlinu og finna hentugt húsnæði í Húnaþingi 
vestra þar sem brugga á vínið.

Drjúgan tíma tekur að búa til freyðivín, þar sem það þarf 
að fara í gegnum annað stig gerjunar. Áætlað er að fyrsta 
framleiðsla komi á markað árið 2026. „Við stefnum á að 
gera létt rabarbarafreyðivín með ríkri ávaxtalykt og fersku, 
þurru eftirbragði. Það ætti að henta vel sem fordrykkur eða 
með góðri máltíð,“ segir Hrund enn fremur.

Báðar frumkvöðlar

Þær Hrund og Greta koma úr ólíkum áttum en eiga það 
sameiginlegt að vera frumkvöðlar á sínum sviðum. Greta 
er menntuð leikkona, listrænn stjórnandi í sviðslistum og 
stofnandi brúðuleikhússins Handbendis. Á unglingsárum 
fjármagnaði hún háskólanám sitt með því að reka 
límonaðistand á bændamörkuðum í Bandaríkjunum. Hrund 
er ferðamálafræðingur og rekur veitingastaðinn Sjávarborg 
á Hvammstanga. Hún hefur starfað í ferðaþjónustu 
frá unglingsaldri og hefur mikla reynslu af rekstri og 
framleiðslu veitinga. � /sá

„Við sjáum tækifæri til þess að festa okkur í sessi 
sem framleiðendur hágæða freyðivíns og ávaxtavíns, 
með nýtingu hráefna úr íslenskri náttúru,“ segja Hrund 
Jóhannsdóttir og Greta Clough hjá Hret víngerð.�
� Mynd / Aðsend

Fuglavernd:

Óskað eftir stækkun 
á Friðlandinu í Flóa
Fuglaverndarfélag Íslands hefur 
óskað eftir því við skipulags­
yfirvöld í Sveitarfélaginu 
Árborg að fá leyfi fyrir stækkun 
Friðlandsins í Flóa, sem er skammt 
frá Eyrarbakka. 

Svæðið er afar mikilvægt búsvæði 
fyrir fjölbreytt fuglalíf, sjaldgæfar 
gróðurtegundir og ekki síst fyrir 
nærsamfélagið í heild. Stækkun 
friðlandsins myndi auka tengsl milli 
þeirra ólíku vistkerfa, sem þar er að 
finna og skapa öruggari og stöðugra 
búsvæði fyrir fugla og annað dýralíf. 

Aðgengi svæðisins  
bætt með stækkun

„Við hjá Fuglavernd leggjum síaukna 
áherslu á endurheimt votlendis um 
þessar mundir, og stækkun Flóa 
hefur lengi verið á dagskrá hjá 
félaginu,“ segir Aron Alexander 
Þorvarðarson, verkefnisstjóri hjá 
Fuglavernd. „Svæðið er mjög 
verðmætt fyrir fugla og dregur 
að sér fjölda fuglafræðinga, bæði 
frá Íslandi og víða um heim. 
Áhugi sem slíkur stuðlar að 
jákvæðri ímynd fyrir svæðið sem 

ferðamannastað og veitir tækifæri til 
að efla náttúruskoðun og vistvæna 
ferðaþjónustu í Árborg. Talið er að 
stækkunin muni efla þessa kosti 
enn fremur en einnig verður stefnt 
að því að bæta aðgengi svæðisins 
með betur merktum gönguleiðum, 
bættum innviðum á svæðinu ásamt 
ítarlegri upplýsingaskiltum um 
fuglalífið og náttúruna sem þar er 
að finna.“

Gróðurvistgerðir á válista

Þá er vert að geta þess að komið 
hefur í ljós að svæðið inniheldur 
þrjár gróðurvistgerðir sem eru 
á válista, eða starungsmýravist, 
runnamýravist og gulstararflóavist, 
auk tveggja tegunda plantna sem 
eru fágætar á landsvísu, stúfu og 
sjöstjörnu. 

Núverandi stærð Friðlandsins 
í Flóa er 4,52 ferkílómetrar en 
óskað er eftir stækkun um 3,77 
ferkílómetra. Skiplagsyfirvöld í 
Árborg hafa ekki afgreitt málið og 
því ekki vitað á þessum tímapunkti 
hvort af stækkuninni verður eða 
ekki.� /mhh

Alex Máni Guðríðarson, fuglaljósmyndari á Stokkseyri, hefur verið duglegur 
að taka myndir í fuglafriðlandinu í Flóa en hér er ein þeirra af branduglum.

Alþingi:

Ólíklegt að veiðar verði heimilaðar
– Tún- og kornvargar fara sínu fram
Líklegt þykir að þingsályktunartillaga um veiðar 
á álft og gæs utan hefðbundins veiðitíma dagi enn 
einu sinni uppi.

Flutningsmaður þingsályktunartillögu á yfirstandandi 
þingi, um leyfi til veiða á álft, grágæs, heiðagæs og 
helsingja utan hefðbundins veiðitíma, er ekki bjartsýnn 
á framgang málsins. Tillaga þessa efnis er nú flutt í 
sjötta sinn. 

„Málin fá venjulega eina umræðu og inn í nefnd þar 
sem þau daga uppi,“ segir Þórarinn Ingi Pétursson (F), 
fyrsti flutningsmaður tillögunnar. 

Bændur hafa ítrekað kallað eftir að leyft verði 
að veiða ágangsfugla á túnum og kornökrum utan 
hefðbundins veiðitímabils. Hefur verið lagt til að 
heimild verði gefin til tímabundinna og skilyrtra veiða 
fuglanna á tilteknum tímabilum, en þeir valda iðulega 
miklu tjóni á túnum og kornökrum. Sama máli gegnir 
um aðra þingsályktunartillögu Þórarins á þingmálaskrá, 

um þjóðarátak í landgræðslu og skógrækt sem endurflutt 
er að efni til í fimmta sinn. 

„Ég á ekki von á öðru en að málin fari sömu leið og 
undangengin þing,“ segir hann. � /sá

Helsingi er einn þeirra ágangsfugla sem skemmir tún og 
kornakra fyrir bændum.� Mynd / Markéta Klimesová



NÁTTÚRULEGA
GÓÐIR PÁSKAR

MEÐ ÍSLENSKU LAMBAKJÖTI
Íslenska lambakjötið er ómissandi hluti af íslenskum páskum. 
Í meira en þúsund ár hefur læri, hryggur, lund eða fillet með 
kjarngóðri sósu fært okkur ómælda gleði um hátíðina – en 

möguleikarnir til að galdra fram ljúffengan páskamat úr
 íslensku lambakjöti eru í raun óendanlegir.

Skoðaðu uppskriftirnar
á íslensktlambakjöt.is

Er kominn tími á kerruna?
Skoðunarmánuður hestakerra

fylgir endastaf á númer hennar.

Eyravegur 51,
800 Selfoss

Sími 590-6996

Dýraverndarsamband Íslands 
telur brýnt að styrkja stöðu dýra 
í almannavarnaástandi.

Dýraverndarsambands Íslands 
(DÍS) telur nauðsynlegt að staða 
dýra í almannavarnaástandi 
verði styrkt og hefur leitað til 
dómsmálaráðuneytis þeirra erinda.

„ D ý r a v e r n d a r s a m b a n d 
Íslands átti fund með fulltrúum 
dómsmálaráðuneytisins í 
byrjun febrúar. Þar lýsti 
Dýraverndarsambandið því 
sem við teljum vera óviðunandi 
stöðu, þar sem dýr eiga það til 
að gleymast í viðbrögðum við 
náttúruvá. Ráðuneytinu var 
afhent greinargerð, þar sem helstu 
sjónarmið koma fram. Það sem 
snýr að ráðuneytinu er að skoða 
hvort ástæða sé til að skerpa á 
lögum um almannavarnir, þannig 
að þau taki betur mið af lögum 
um velferð dýra sem tóku gildi 
seinna,“ segir Andrés Ingi Jónsson, 
framkvæmdastjóri DÍS.

 Hvað varðar framkvæmd 
rýminga og áætlanir þeim 
tengd, segir hann þau mál á 
könnu almannavarnadeildar 
r í k i s l ö g r e g l u s t j ó r a  o g 
almannavarnanefnda sveitarfélaga. 

Gripahús á hættusvæðum

Samtökin telja stöðu dýra á 
hættutímum ekki nægjanlega 
góða. „Dæmin úr Grindavík 
veturinn 2023–24 og í Neskaupstað 
eru það sem setti yfirstandandi 
vinnu Dýraverndarsambandsins 
af stað, en mál af þessum toga 
koma reglulega upp. Til dæmis 
má nefna samtal sem fór af stað í 
kjölfar gossins í Eyjafjallajökli árið 
2010, þar sem bændur stóðu sumir 
ráðþrota gagnvart því hvernig væri 
hægt að koma dýrum í skjól,“ 
útskýrir Andrés.

Hann segir að þegar horft 
er til hættunnar af ofanflóðum 
sé ágætlega kortlagt hvaða 
sveitarfélög búi við mestu hættuna. 
Hins vegar sé bara nýbyrjað að 
horfa til atvinnuhúsnæðis þegar 
kemur að ofanflóðavörnum og 
gripahús oft skipulögð á svæðum 
þar sem hætta geti komið upp.

„Ef litið er á nýjustu dæmin 
sést að hvers konar dýr geta 
verið í hættu. Þegar Grindavík 
var upphaflega rýmd, þá urðu 
kindur og gæludýr eftir. Í seinni 
rýmingum Grindavíkur snéri 
vandinn mestmegnis að sauðfé.  

Við rýmingu í Neskaupstað var það 
hesthúsahverfi sem ekki var rýmt 
að fullu,“ segir Andrés.

Vilja sterkari ákvæði í lögum

DÍS hefur kallað eftir því að 
dýr séu skilgreind sérstaklega 
í lögum um almannavarnir og 
þeim bjargað strax og fólki hefur 
verið komið í öruggt skjól. „Þetta 
kallar sennilega á lagabreytingar, 
en við setningu dýraverndarlaga 
voru ekki gerðar breytingar á 
lögum um almannavarnir, sem 
mögulega þarf að gera til að 
þau endurspegli sterkari stöðu 
dýravelferðar í gildandi lögum. 
Dýraverndarsambandið leggur 
áherslu á að úr því sé bætt 
og hefur lagt til eftirfarandi 
breytingar sem mætti nota til að 
ná mun betur utan um vernd dýra 
í almannavarnarástandi:

Talað sé um dýr í 
markmiðsákvæði laganna í 1. 
gr., sem í dag fjallar aðeins um 
almenning, umhverfi og eignir. 
Lögreglustjóra sé veitt skýr heimild 
í 23. gr. til að fjarlægja dýr af 
ákveðnum svæðum á hættustundu. 
Bætt sé tilvísun til dýra í 24. gr. 
um flutning fólks af hættusvæðum, 
eða að ný grein bætist við lögin er 
fjalli sérstaklega um flutning dýra 
af hættusvæðum,“ segir Andrés.�  
� /sá

Dýravernd:

Skepnur út undan  
í almannavörnum

Dýraverndarsamband Íslands telur 
stöðu dýra veika í almannavarna- 
ástandi og vill úrbætur í formi laga- 
breytinga. Myndir sýnir hesta og strók 
úr Eyjafjallajökli í baksýn.
� Mynd / David Karnå-Wikimedia

Nýr formaður kúabænda á Suðurlandi
Magnús Örn Sigurjónsson, kúabóndi í Eystri-
Pétursey í Mýrdalshreppi, er nýr formaður Félags 
kúabænda á Suðurlandi,

Hann tók við formennskunni af Aðalbjörgu Rún 
Ásgeirsdóttur á Stóru-Mörk í Rangárþingi eystra á 
aðalfundi félagsins 3. mars í Hvolnum á Hvolsvelli. 

Magnús Pétur er 29 ára og hefur alltaf búið í Eystri-
Pétursey. Hann býr með Hugrúnu Sigurðardóttur, sem er 
frá Akureyri, og eiga þau soninn Sigurð Árna, sem er eins 
árs gamall. Á bænum búa einnig foreldrar Magnúsar, 
þau Sigurjón Eyjólfsson og Kristín Magnúsdóttir. 

„Á bænum er mjólkurframleiðsla með 55 árskýr og 
nautaeldi. Í nóvember 2023 tókum við í gagnið nýjan 
Lely A5-mjaltaþjón, sem ég tel mikið framfaraskref 
bæði fyrir menn og dýr,“ segir Magnús. „Kornrækt er 
stunduð á bænum og ég er alltaf að prófa mig áfram 
í henni með betri og betri árangri. Svo fær konan að 
vera með 20 litríkar kindur og hænur,“ segir Magnús 
Örn hlæjandi.  

En hvernig leggst nýja embættið í hann? „Ég er 
spenntur fyrir komandi tímum þótt það sé mikið verk 
fyrir höndum. Ég vonast til að geta aukið samstöðu 
meðal kúabænda, enda tel ég að samstaða bænda sé 
lykilatriði til þess að koma greininni á betri stað. Þá þarf 
einnig að auðvelda nýliðun í greininni. Landbúnaður 
á að vera spennandi valkostur fyrir ungt fólk. Ég er 

mikill áhugamaður um að auka innlenda fóður- og 
matvælaframleiðslu og tel að kornræktin sé spennandi 
tækifæri hvað það varðar,“ segir Magnús Örn. � /mhh

Magnús Örn Sigurjónsson, nýr formaður Félags kúabænda 
á Suðurlandi, og Hugrún Sigurðardóttir í fjósinu í Eystri-
Pétursey í Mýrdalshreppi. � Mynd/  Aðsend

Matvælaframleiðsla:

Framleiða pakkasósur úr 
villisveppum á Flateyri
Hjónin Sæbjörg Freyja Gísladóttir 
og Eyvindur Atli Ásvaldsson 
framleiða pakkasósur á Flateyri úr 
íslenskum sveppum undir heitinu 
Villt að vestan.

Sæbjörg segir hjónin ekki 
hafa stefnt sérstaklega að þessari 
framleiðslu, en þau áttu áður 
fyrirtækið Kalksalt og framleiddu 
saltbætiefnafötur fyrir búfé á Flateyri. 
Þau seldu þann rekstur til annarra aðila 
í Austur-Húnavatnssýslu, en héldu 
byggingunum eftir. 

Sæbjörg segist hafa mjög gaman 
af því að tína villisveppi og hefur 
Eyvindur í gegnum tíðina notað 
sveppina til matreiðslu, en hann er 
menntaður kokkur. Þar sem þau áttu 
byggingarnar á Flateyri áfram ákváðu 
þau að sækja um styrk hjá Högum til 
að gefa Eyvindi færi á að þróa sósurnar 
áfram, enda magnið af sveppunum 
orðið mikið. Þau hlutu þann styrk og er 
afurðin af því pakkasósur framleiddar 
úr íslenskum villisveppum. „Sósurnar 
fást í Hagkaup og fara að potast í aðrar 
búðir í mars,“ segir Sæbjörg.

Úrval af sósum og súpum

„Fyrsti styrkurinn var til að þróa 
furusveppa- og lerkisveppasósur,“ 
heldur Sæbjörg áfram, en síðan þá 
hafa þau sótt um og fengið fleiri styrki 
til að þróa aðrar sósur og súpur úr 

villisveppum. Til þess að eiga borð 
fyrir báru í slæmum sveppaárum 
hafa þau jafnframt þróað sósu úr 
Flúðasveppum. „Þróunarvinnan fer 
aldrei fram í tómarúmi. Eyvindur gerir 
grunninn, svo smakka ég og síðan 
leitum við álits hjá Flateyringum. Þær 
sósur sem við eigum núna eru gerðar 
í samstarfi á allri Flateyri.“

Sveppina tína hjónin ýmist sjálf eða 
fá aðra til að tína fyrir sig. „Við tökum 
þá svo heim í matvælavinnsluna okkar 
og hreinsum og þurrkum í sólarhring. 
Við höfum líka keypt þurrkaða sveppi 
frá skógarbændum um allt land. 

Eyvindur malar sveppina og blandar 
við þurrefni,“ segir Sæbjörg. Eftir 
það fer varan í litla átöppunarvél og 
pakkningarnar í kassa sem eru sendir 
í verslanir. 

Auka nýtingarmöguleika 
skógarbænda

„Hluti ástæðunnar fyrir því að við 
förum út í þetta er að það eru mjög 
margir skógarbændur á Íslandi 
sem eru búnir að planta trjám í 
einhverja tugi ára og sveppir er einn 
nýtingarmöguleikinn sem er fyrir 
hendi sem er ekki mikið talað um. 
Það er að færast í aukana að fólk tíni 
sveppi, en með þessu vonumst við til 
að skógarbændur geti nýtt skóginn 
meira, annaðhvort með því að tína 
sjálfir eða gefa öðrum færi á að tína 
hjá sér,“ segir Sæbjörg. Hjónin vonast 
til þess að byggja upp sambönd við 
skógarbændur og komast í samstarf 
við fleiri. 

„Sjálfbærni og nýting náttúrunnar 
og nærumhverfisins er leiðarljósið í 
öllu sem við gerum,“ segir Sæbjörg 
og tekur fram að þau setji vörurnar 
í umhverfisvænar umbúðir sem geta 
farið með lífrænu sorpi eða flokkast 
sem pappír. Pakkningarnar eru 
jafnframt smáar „af því að við þolum 
ekki stórar umbúðir þar sem varan er 
bara smá í botninn.“ � /ál

Hjónin Eyvindur Atli Ásvaldsson og Sæbjörg Freyja Gísladóttir eru með matvælavinnslu á Flateyri. Áður ráku þau 
fyrirtækið Kalksalt.  � Myndir / Aðsent

Villisveppasósurnar eru unnar úr 
íslenskum afurðum.



HRAFNHILDUR JÓNSDÓTTIR
Finn mikinn mun á liðleika mínum

Hrein íslensk fæðubót 
frá Eylíf
Eylíf vörurnar fást í öllum apótekum, Hagkaup, Krónunni, 
Heilsuhúsinu, Fjarðarkaupum og Nettó

Ókeypis sending á Dropp stað ef 
keypt er fyrir 7500 kr eða meira

HARTMANN K. GUÐMUNDSSON
Ég skipti yfir í Active JOINTS og 
fljótlega fann ég mikinn mun

ÁRNI PÉTUR AÐALSTEINSSON
Ég er sannfærður um að Active JOINTS 

er að gera mikið gagn fyrir mig

MARGRÉT ÁGÚSTSDÓTTIR
Ég elska íþróttina mína og er ánægð með 

Active JOINTS

 FRIÐRIK BENEDIKTSSON
Meiri orka og betri líðan 

með Active JOINTS

ÓLAFÍA INGÓLFSDÓTTIR
Ég mæli 100% með Active JOINTS, 
allra besta bætiefni sem ég hef kynnst 

SIGRÚN KJARTANSDÓTTIR
Active JOINTS hefur reynst 
mér einstaklega vel

Fjölmennum eigendahópum fjölgar
– Yfir tuttugu jarðir með meira en 40 eigendur hver

Undanfarin ár hefur orðið veruleg 
fjölgun jarða í fjölmennri sameign. 
Sé miðað við jarðir með fleiri en 
tuttugu eigendur fjölgaði þeim úr 
54 í 109 frá árinu 2013 til 2024. 

Jarðir með fjörutíu eigendur eða 
fleiri eru 22 talsins en helmingur 
þeirra er á Vestfjörðum og Ströndum 
samkvæmt upplýsingum frá 
Húsnæðis- og mannvirkjastofnun. 

Leiða má að því líkum að 
ólíklegra sé að jörðum með dreifðu 
eignarhaldi sé haldið í búrekstri. 
Rúmlega hundrað jarðir eru í eigu 
tuttugu eða fleiri eigenda hver. 
Eingöngu er búrekstur á þrettán 
þeirra en þrátt fyrir það hafa ríflega 
fjörutíu þeirra yfir ræktarlandi að 
ráða eða eru á landbúnaðarsvæði.

Ætla má að allt ferli ákvarðana- 
töku sé mun þyngra í vöfum þegar 
margir aðilar koma að jörðum. 
Ákvarðanir tengdar jörðinni og 
búinu geta verið flóknar sem getur 
komið í veg fyrir fjárfestingu, 
ræktun og viðhaldi á bújörðunum. 
Eins er ólíklegra að jarðir í mjög 

dreifðu eignarhaldi séu nýttar 
af nærliggjandi búum af sömu 
ástæðum. 

Yfir hundrað eigendur  
að einni jörð

Engar hömlur eru á því hversu 
margir sameigendur geta orðið 
og þar á meðal geta verið félög 
og dánarbú. Sem dæmi eru 80 
eigendur að jörðinni Veiðileysu 1 
í Árneshreppi sem skráð er í eyði 
samkvæmt Lögbýlaskrá 2023. Þar 
af eru sex dánarbú, en undir hverju 
dánarbúi getur svo verið fjöldi 
afkomenda. Jörðin sem liggur næst 
henni er Veiðileysa 2 í Árneshreppi. 
Að henni standa 23 eigendur, þar af 
sjö dánarbú.

Sú jörð sem er skráð með flesta 
eigendur á Íslandi er Dynjandi í 
Leirufirði í Jökulfjörðum, en að 
henni standa 109 eigendur. Jörðin er 
afar afskekkt en öðru máli gegnir um 
þá jörð sem önnur er á lista yfir flesta 
eigendur. Miðfell í Bláskógabyggð 
stendur við Þingvallavatn en 96 
eigendur eru að henni. Jörðin 
er um 2.450 hektarar að stærð 
samkvæmt fasteignaauglýsingu en 
hún hefur verið til sölu í töluverðan 

tíma. Í henni segir að „a.m.k. 95% 
eignarhlutdeild“ sé til sölu, sem 
bendir til þess að flestir, en ekki allir, 
eigendur jarðarinnar séu tilbúnir að 
selja sinn hlut.

Flókin tilfelli við söluferli

Dreift eignarhald á jörðum er 
vaxandi vandamál við ráðstöfun jarða. 
Erfitt getur reynst að hafa uppi á öllum 
sameigendum og taka ákvarðanir 
um ráðstöfun og hagnýtingu jarða, 
hvernig beri að haga viðhaldi og 
endurbótum, svo eitthvað sé nefnt. 

Magnús Leópoldsson, fasteigna- 
sali hjá Fasteignamiðstöðinni, hefur 
haldið utan um kaup og sölu jarða 
í áratugi. „Í stuttu máli getur dreift 
eignarhald á jörðum í mörgum 
tilfellum verið mikið vandamál. 
Þá á ég sérstaklega við það sem ég 
þekki best þegar kemur að sölu. Ég 
er t.d. að tala um þegar áttatíu prósent 
eigenda vilja selja. Þá finnst manni 
að eðlilegt væri að þeir sem vilja 
eiga viðkomandi jörð áfram kaupi 
af þeim sem vilja selja. Í einstaka 
tilfellum gengur það upp en oftar 
lokast eigendur sem vilja selja inni. 
Jafnvel í sumum tilfellum með mjög 
lítinn eignarhluta.

Stundum leysast mál þannig 
að viðkomandi jörð fer á markað, 
þ.e.a.s. eignarhluti þeirra sem vilja  
selja. Þannig verður oft til verð 
sem seljendur sætta sig við og 
eiga þá þeir sem ekki vilja selja 
möguleika á að ganga inn í umrætt 
tilboð. Þetta gengur þó ekki alltaf 
og vandamálið er áfram óleyst. 
Þetta á líka við um allar aðrar 
fasteignir. Margir hafa leyst þessi 
mál þannig að setja jarðirnar inn 
í t.d. einkahlutafélög en þar gilda 
aðrar reglur, allt í tengslum við 
samþykktir einkahlutafélagsins,“ 
segir Magnús.

Frumvarp sem megi  
ganga lengra

Í byrjun mánaðarins lagði 
atvinnuvegaráðherra fram drög að 
frumvarpi til laga um breytingar 
á jarðarlögum, nr. 81/2004 inn 
á samráðsgátt. Þar eru lagðar til 
tilteknar breytingar á ákvæðum um 
forkaupsrétt sameigenda að jörðum 
og breytingar er varða möguleika 
sameigenda á að losna úr slíkri 
sameign ef samkomulag næst ekki. 
Bændasamtök Íslands segja í umsögn 
sinni um frumvarpið að ganga mætti 
enn lengra og gera sameigendum, 

ef fjöldi þeirra er komin yfir 5–10 
eigendur, skylt að stofna félag um 
eignarhaldið. Með því yrði frekar 
unnt að ná markmiðum jarðarlaga 
sem kveða á um að tryggja skuli svo 
sem kostur er að land sem er vel fallið 
til búvöruframleiðslu sé varðveitt til 
slíkra nota.

Í drögum að frumvarpinu er 
einnig lagt til að kveðið verði á um 
innlausnarétt þeirra sem búsettir eru á 
jörðum og reka þar lögbýli. „Með því 
er leitast við að styrkja nýtingu jarða 
til landbúnaðarframleiðslu og búsetu 
á þeim,“ segir í greinargerð og er þar 
einnig vitnað til stefnuyfirlýsingar 
núverandi ríkisstjórnar um að 
stuðla að nýtingu á ræktarlandi til 
búrekstrar. ■

Dreift eignarhald á jörðum er vaxandi vandamál við ráðstöfun jarða. Loftmyndin er úr vefsjá landeigna hjá Húsnæðis- og mannvirkjastofnun og sýnir jörð á Vestfjörðum.� Mynd / Loftmyndir - HMS

Jarðarheiti	 Sveitarfélag	 Fjöldi eigenda

Dynjandi	 4200 Ísafjarðarbær               	 104
Miðfell	 8721 Bláskógabyggð               	 96
Atlastaðir	 4200 Ísafjarðarbær               	 85
Veiðileysa 1	 4901 Árneshreppur                	 80
Keflavík	 4604 Vesturbyggð                 	 54
Kúvíkur	 4901 Árneshreppur                	 54
Hesteyri Langivöllur	 4200 Ísafjarðarbær               	 53
Grímsey	 4902 Kaldrananeshreppur          	 51
Horn	 4200 Ísafjarðarbær               	 51
Ásgautsstaðir	 8200 Sveitarfélagið Árborg       	 50
Grashóll	 6100 Norðurþing                  	 49
Fagridalur	 7502 Vopnafjarðarhreppur         	 49
Látrar	 4200 Ísafjarðarbær               	 47
Bjarnarey	 7502 Vopnafjarðarhreppur         	 47
Þvottá 1	 7400 Múlaþing                    	 47
Reynisholt 4	 8508 Mýrdalshreppur              	 45
Árnes	 8720 Skeiða- og Gnúpverjahreppur 	 44
Breiðamerkurfjara	 8401 Sveitarfélagið Hornafjörður 	 43
Hlíð	 8710 Hrunamannahreppur           	 42
Stóra Knarrarnes	 2506 Sveitarfélagið Vogar        	 42
Nýlenda	 3714 Snæfellsbær                 	 41
Kambur	 4901 Árneshreppur                	 40

Landshluti 	 Fjöldi jarða	 Hlutfall jarða 
� með fleiri en 4 eigendur
Suðvesturland og höfuðborgarsv.	 298	 17%
Vesturland	 1.121	 8%
Vestfirðir og Strandir	 708	 25%
Norðvesturland	 1.258	 5%
Norðausturland	 1.325	 10%
Austurland	 735	 12%
Suðurland	 2.383	 6%
Samtals	 7.828

Fjöldi eigenda 	 Fjöldi jarða
1	 4.753
2	 1.743
3	 318
4	 267
5-9	 423
10-24	 224
25 eða fl.	 59
0	 41
Samtals	 7.828

Guðrún Hulda Pálsdóttir
gudrunhulda@bondi.is

Taflan sýnir þær 22 jarðir þar sem eigendur eru 40 eða fleiri.  � Heimild / HMS

Það vekur athygli að ef rýnt er í þessar tölur eftir landshlutum þá er fjórðungur 
jarða á Vestfjörðum og Ströndum með fleiri en fjóra eigendur.

7. – 18. júní 2025       Örfá sæti laus!
Fararstjórn: Aðalsteinn Jónsson
Verð 399.900 kr. á mann í tvíbýli

Bókaðu núna á bændaferðir.is

Ævintýraleg ferð til Costa del Azahar á Spáni eða hinnar svokölluðu 
Appelsínustrandar. Þessi glæsilega ferð hefst í Barcelona en aðaldvalarstaðurinn 
er hinn söguríki bær Peñíscola. Þaðan verður farið í spennandi dagsferðir m.a. 
til borganna Morella og Valencia og í töfrandi siglingu á ánni San José og um 
neðanjarðarhella hennar.

Costa del Azahar 
& Valencia

Sími 570 2790        •        bokun@baendaferdir.is        •        Síðumúla 2        •        108 Reykjavík

Fjöldi jarða eftir fjölda eigenda.



RAFMAGNSBILAR@RAFMAGNSBILAR.ISRAFMAGNSBILAR@RAFMAGNSBILAR.IS
STEKKJARBAKKI 6, 109 REYKAVÍKSTEKKJARBAKKI 6, 109 REYKAVÍK

2023

7.690.000 KR.

555-0094555-0094
AKSTUR 22.000 KM

AKSTUR 22.000 KM

AKSTUR 22.000 KM

AKSTUR 22.000 KM

AKSTUR 22.000 KM

MB GLE 350 DE - POWER

KR. 13.490.000.-

2023 HÖFUM AFHENT YFIR 300
BÍLA - OG SPARAÐ
KAUPENDUM YFIR 

300 MILLJÓNIR!
VERTU NÆSTUR Í RÖÐINNI!

HÖFUM AFHENT YFIR 300
BÍLA - OG SPARAÐ
KAUPENDUM YFIR 

300 MILLJÓNIR!
VERTU NÆSTUR Í RÖÐINNI!

FORD F150 LIGHTNING LARIAT
EXTENDED RANGE
KR. 12.490.000.-

2023

VOLVO EX90 ULTRA PERF.

KR. 16.990.000 KR.

NÝR

JEEP GRAND CHEROKEE
OVERLAND 4XE
KR. 8.890.000.-

2023

VOLVO XC90 ULTRA DARK

KR. 15.490.000

2025

Mikil þörf  er á fleira afleysinga- 
fólki fyrir bændur. Fáir virðast 
hafa afleysingar að fullri 
atvinnu og erfitt er að nálgast 
upplýsingar um þá sem það gera. 
Afleysingafólk segir vinnuna 
skemmtilega en hún krefjist 
mikillar fjarveru frá heimili og 
geti verið sveiflukennd. 

Bændur benda á að þessi 
þjónusta sé almennt ekki til í 
skipulögðu formi þótt það þekkist 
að einstaklingar bjóði upp á hana, 
sérstaklega í þéttbýlli sveitum. 

„Í einhverjum tilvikum þekkist 
það að nágrannar hjálpist að ef 
einhver er að fara í frí og á það 
þá helst við um vetrartímann 
þegar hægt er að koma hlutum 
þannig fyrir að eingöngu sé um 
gjafir og eftirlit að ræða,“ segir 
Eyjólfur Ingvi Bjarnason, formaður 
búgreinadeildar sauðfjárbænda. „Ef 
slys eða veikindi ber að garði er 
oft alls óljóst hvernig hlutirnir eru 
leystir og yfirleitt redda menn sér 
en oft er það á kostnað þess að fólk 
er ekki búið að ná fullri heilsu þegar 
það fer af stað aftur.“

Rafn Bergsson, formaður 
búgreinadeildar nautgripabænda, 
segir afleysingamál mjög oft nefnd 
þegar talað er um hvað þurfi að bæta 
í starfsaðstæðum nautgripabænda: 
„Hver og einn bóndi leysir sín 
afleysingamál. Það vantar fleiri sem 
bjóða upp á þessa þjónustu.“

Sama hljóð var að heyra í formanni 
búgreinadeildar svínabænda, Ingva 
Stefánssyni: „Bændur hafa alfarið 
séð um þetta sjálfir.“ En munurinn er 
þó sá að hann segir störf svínabænda 
mjög sérhæfð og því erfitt að fá fólk  
með reynslu.

 „Það er því klárlega skortur á 
þessari þjónustu hjá svínabændum. 
Ég geri þó ráð fyrir að það geti orðið 
flókið að finna lausn á þessu máli 
fyrir bændur almennt. Landið er stórt 

og fámennt.“ Af viðbrögum bænda 
við fyrirspurn Bændablaðsins má 
ráða að þörfin sé einna mest meðal 
sauðfjárbænda og nautgripabænda 
og svo hjá minni búum, frekar en 
stærri sem hafa starfsfólk á sínum 
snærum, svo sem í svínarækt og 
garðyrkju. Alifuglabændur og 
eggjabændur segja þessa umræðu 
ekki hafa komið upp hjá sér enda 
flest bú með starfsfólk. 

Erlendar fyrirmyndir

Á deildarfundi sauðfjárbænda í lok 
febrúar var rætt um að komið yrði 
á kerfi sambærilegu og þekkist í 
nágrannalöndum, t.d. Noregi og 
Finnlandi. 

Í   Noregi var sjúkra- og afleysinga- 
þjónusta tekin upp árið 1991 þegar 
Norska landbúnaðarþjónustan 
(NLT) var stofnuð af bændum.  

Afleysingaþjónusta: 

Mikil þörf á afleysingafólki

Bændur benda á að þessi þjónusta sé almennt ekki til í skipulögðu formi þótt það þekkist að einstaklingar bjóði upp á hana, sérstaklega í þéttbýlli sveitum.�
� Teikning / Hlynur Gauti

Þröstur Helgason
throstur@bondi.is

„Samt hafa bændur enn samband“
Mér finnst eftirspurnin aukast með árunum,“ segir Gunnar 
Freyr Benediktsson, sem hefur sinnt afleysingum fyrir 
bændur í tíu ár en segist þó ekki hafa auglýst þjónustu 
sína í tæp þrjú ár. „Samt hafa bændur enn samband.“ 

Gunnar Freyr segir mikinn skort á fólki sem 
stundar þessa vinnu. „Ég myndi glaður halda þessu 
áfram ef aðstæður væru betri.“ Gunnar Freyr byrjaði í 
afleysingum á meðan hann stundaði nám í búfræði við 
Landbúnaðarháskólann á Hvanneyri árið 2015. 

 „Það var góð leið til að þéna aukapening meðan 
maður var við nám og líka til að kynnast mismunandi 
sveitabæjum og sveitum. Eftir námið fór ég út til Danmerkur og vann þar í tvö ár 
en þegar ég kom heim þá mundi ég hversu mikil þörf var á þessari þjónustu fyrir 
bændur og hóf þá afleysingar í fullu starfi. Það var árið 2020."

Alltaf á flakki

„Það var strax nóg að gera hjá mér og ég var fullbókaður marga mánuði fram 
í tímann," heldur Gunnar Freyr áfram. „Ég kom í flesta landshluta til að sinna 
afleysingum, bæði í stuttan tíma, til dæmis yfir helgi, og lengri, viku, stundum 
vikur eða jafnvel mánuð. En ég komst fljótt að því að þegar maður ferðast 
svona mikið vegna vinnu og er sjaldan að taka sér frí þá er maður að vissu leyti 
flökkudýr. Ég hætti í afleysingum aðallega vegna þess að maður var alltaf á 
flakki. Ég tók mér lítið af fríi, sem var auðvitað sjálfum mér að kenna. Svo var ég 
að borga af leiguhúsnæði en einungis heima tvo til fjóra daga í mánuði.“
Gunnar segist trúlega hafa getað skipulagt pantanir og þess háttar betur hjá sér 
því það komu lægðir inn á milli í vinnunni. „Eftirspurnin var alveg nógu mikil en 
það vantaði kannski eitthvert skipulag á þetta. Og það verður að viðurkennast 
að maður hafði oft áhyggjur af því hversu löng þessi vinnustopp voru og hvort 
maður yrði þá tekjulaus á meðan.“

Gunnar Freyr sinnir afleysingum ekki lengur í fullri vinnu. „Ég er samt enn þá 
að taka eina og eina helgi ef ég kemst í það og mun trúlega aldrei hætta þessu 
alveg. Mér finnst ekkert notalegra en að eyða helgi í kringum dýr í sveit.“

Mælir hiklaust með starfinu

María Svavarsdóttir hefur haft afleysingar að fullri atvinnu 
um nokkurt skeið enda segir hún eftirspurnina mikla. „Hún 
er það mikil að þetta hefur verið mín aðalatvinnugrein í 
fimm til sex ár. Það vantar fólk í þessi störf. Og ég mæli 
hiklaust með þeim.“

María byrjaði feril sinn í afleysingum á því að senda 
foreldra sína í frí en þegar hún var sautján ára leysti hún 
frænda sinn á Kirkjulæk af í eina viku.  „En vendipunkturinn 
var í byrjun árs 2004 þegar heiðurshjónin á Voðmúlastöðum 
höfðu samband við mig um afleysingu í tvær vikur og upp 
frá því byrjaði þetta sem aukavinna hjá mér. 

Núna get ég haft þetta að fullri vinnu allt árið ef ég vil en ég reyni að mestu 
að vera í fríi á sumrin en það tekst yfirleitt ekki vegna mikillar eftirspurnar. 
Desember er þó oft rólegur en ég hef þó leyst af nokkrum sinnum yfir jól og 
áramót.“ María segir að fyrirkomulagið henti henni og hennar kúnnum. Hún geti 
ekki bent á neina galla á vinnunni aðra en þann að henni fylgir mikið flakk: 
„Maður býr allan ársins hring í tösku.“

María 
Svavarsdóttir.

Gunnar Freyr 
Benediktsson.

LÁGAFELL VERSLUN OG BYGGINGAR EHF
VÖLUTEIGUR 4, 270 MOSFELLSBÆR
WWW.LAGAFELLVERSLUN.IS
846 7014  –  895 4152

Sérstyrkt fyrir íslenskar aðstæður

SERRALUX 
Gróðurhús og yndisreitir í miklu úrvali

Fullbúið 52m² þrískipt hús, fullkomið í 
ferðaþjónustuna. Einhalla þak. Húsið 
er svart á litinn með hvítum gluggum. 

Hvert og eitt herbergi kemur með smekklegri innréttingu með 
innbyggðum ísskáp. Bak við innréttingu eru tengingar fyrir vask ef 
viðskiptavinur vill bæta því við. Baðherbergi eru klædd Fibo plötum 

og salerni er upphengt. Veggir eru klæddir hvíttuðum panel. 31m² 
pallur fylgir með en hann er fluttur með húsinu ofan á þakinu. Húsið 
kemur á sterkbyggðum stálramma sem auðveldar til muna flutning. 
hægt er að velja um ein- eða tvíhalla þak. Einstaklega hentug eining 
fyrir ferðaþjónustuna.

Söluráðgjafar um land allt
Höfuðborgarsvæðið
Janus Þór Valdimarsson
Viðskiptastjóri
666 5610 / janusv@husa.is

Austurland
Aðalsteinn Hákonarson
Söluráðgjafi
766 2929 / adalst@husa.is

Vesturland
Valdimar Ólafsson,  
Söluráðgjafi
660 3199 / valdi@husa.is

Suðurland
Haukur Guðni Kristjánsson
Söluráðgjafi
660 3044 / haukurk@husa.is

Norðurland
Viggó Maríasson
Söluráðgjafi
660 3058 / viggo@husa.is

Fullkomin í 
ferðaþjónustuna

Skoðaðu öll húsin

Ráðgjöf
Sveinn Enok, veitir faglega 
ráðgjöf við val á húsum  
og svarar spurningum 
viðskiptavina. 

Þrískipt

Tilbúin til afgreiðslu
afhent í mars 2025

Einnig er hægt að senda fyrirspurnir á hus@husa.is

Sigurður Svavarsson, 
Hestamaður
660 3197 / siggi@husa.is Bókaðu 

Svein Enok

Ingvi Stefánsson.

Bændum er tryggð afleysinga- 
þjónusta þegar veikindi eða slys 
ber að höndum en þeim stendur 
einnig til boða að kaupa afleysingu 
vegna fría. 

Í Finnlandi er starfrækt 
afleysingaþjónusta á vegum hins 
opinbera fyrir bændur með búfé. 
Yfirumsjón með verkefninu hefur 
félags- og heilbrigðisráðuneyti 
Finnlands en dagleg umsýsla er 
í höndum Félags- og trygginga- 
stofnunar bænda (Mela). 
Staðbundnar skrifstofur sem starfa 
fyrir eitt eða fleiri sveitarfélög sjá 
um verklega framkvæmd og ráða 
hæfilegan fjölda fólks til að sinna 
störfunum. Bændur þurfa að hafa 
gilda tryggingu til að hafa aðgang 
að þjónustunni. Bændur eiga rétt á 
26 daga orlofi á hverju ári, þeim að 
kostnaðarlausu. Afleysingaþjónusta 
umfram það, til dæmis vegna 
veikinda, er niðurgreidd að hluta.   

„Svona kerfi þekkjast líka í 
öðrum löndum, t.d. Bretlandi,“ segir 
Eyjólfur Ingvi. „Því alls staðar er 
þessi þjónusta talin mikilvæg fyrir 
dýravelferð og almenna velferð 
þeirra sem starfa í landbúnaði. Ég 
hugsa að í langflestum tilvikum 
þar sem upp hafa komið alvarleg 
dýravelferðarmál í gegnum tíðina 
hefði mátt afstýra slíku með inngripi 
því í mörgum slíkum tilvikum stafa 
þau af andlegri vanlíðan eða að 
bændur eru útkeyrðir og sjá ekki 
gegnum verkefnin. Það kemur 
niður á velferð bæði dýranna og 
bóndans.“

Á Bretlandseyjum eru 
starfrækt samtökin FCN sem 
eru sjálfboðaliðasamtök og 
góðgerðarsjóður sem veitir 
stuðning við bændur og fjölskyldur 
þeirra í erfiðleikum. Þau reka t.d. 
hjálparsíma á landsvísu og ef sá 
sem tekur á móti símtalinu metur 

stöðuna alvarlega er ræst út teymi 
til að dýrin líði ekki fyrir vandamál 
bóndans. 

„Ég hlustaði á fyrirlestur hjá 
aðila frá þessum samtökum á 
ráðstefnu í Bretlandi fyrir nokkrum 
árum,“ segir Eyjólfur Ingvi, „og 
hugsaði með mér að fyrirkomulag 
sem þetta vantaði hér á landi.“

Forsenda nýliðunar

Í umræðum á deildarfundum 
búgreina í lok febrúar var bent á að 
afleysingaþjónusta við bændur væri 
ekki aðeins hagsmunamál starfandi 
bænda heldur og ein af forsendum 
nýliðunar í landbúnaði. Atvinnugreinin 
þarf að vera samkeppnishæf þegar 
kemur að því að ná í gott fólk.

„Yngra fólk sér hversu mikil 
binding er fólgin í því að velja sér starf 
í landbúnaði,“ segir Eyjólfur Ingvi. 

„Tækifærin á vinnumarkaði 
eru fjölmörg þar sem vinnu- 
dagurinn er hefðbundinn og 
fjölskylduvænni. Í landbúnaði og 
allri matvælaframleiðslu þar sem er 
unnið með dýr þarf að sinna þeim alla 
daga ársins óháð því hvort lögbundinn 
frídagur er á almanakinu – það 
gleymist oft í almennri umræðu um 
landbúnað.“ 

... yfirleitt redda menn sér en oft 
er það á kostnað þess að fólk er ekki 
búið að ná fullri heilsu þegar það fer 
af stað aftur.

Eyjólfur Ingvi Bjarnason.Rafn Bergsson.

Bændablaðið kemur næst út 

10. apríl
� Framhald á næstu síðu.

Umræður um afleysingaþjónustu 
fyrir bændur teygja sig nokkra 
áratugi aftur í tímann. Niðurstöður 
ráðuneytishópsins virðast vera það 
síðasta sem heyrðist af þessum 
málum hjá stjórnvöldum en fyrstu 
heimildir um þessa umræðu eru frá 
seinni hluta áttunda áratugarins. 

Forfallaþjónustu í sveitum 
var svo komið á með lögum 
frá 1979 og tók hún til starfa 
um mitt ár 1980. Búnaðarfélag 
Íslands fór með yfirstjórn hennar 
í umboði landbúnaðarráðherra en 
Búnaðarsamböndin réðu starfsfólk, 
hvert á sínu svæði. Kváðu lögin á um 
að fastráða mætti allt að 60 manns til 
afleysingastarfa á hverju ári. 

Ekki tókst að finna fólk í þessi 
störf og því var farin sú leið að 
heimili útveguðu fólk sem yfirvöld 
þurftu þó að samþykkja. Árin 1980 
til 1985 var veitt fé af fjárlögum til 
þessa verkefnis en árin 1986 til 1988 
var lagt fram fé frá Stofnlánadeild 
landbúnaðarins. 

Notuð ársverk til afleysinga fyrir 
bændur voru 18 árið 1980 en þeim 
fjölgaði hratt og voru orðin 66,1 árið 
1987. Hafa þarf í huga að árið 1987 
voru lögbýli í landinu fleiri en þau 
eru nú.

Ný lög árið 1992

Árið 1989 er tekið til við að 
endurskoða lögin og farin sú leið 
að semja nýtt frumvarp. Það varð að 
lögum árið 1992. Í athugasemdum 
við frumvarpið kemur fram að sú 
þjónusta, sem forfallaþjónustan 
veitir, verði stöðugt mikilvægari 
eftir því sem fólki fækkar í sveitum 
og erfiðara verði að treysta á aðstoð 
nágranna og skyldmenna ef hjálpar 
er þörf. 

Gjald til að kosta starfsemi 
forfalla- og afleysingaþjónustunnar 

var tekið af allri búvöruframleiðslu 
í landinu. 

Meginbreytingin frá fyrri lögum 
fólst í því að réttur hvers einstaklings 
miðaðist við vinnuframlag hans í 
stað þess að miða við hlutfall af 
heildartekjum. 

Sömuleiðis fólst í þeim það 
nýmæli að forfallaþjónustunni var 
heimilt að taka upp samvinnu um 
skipulag og ráðningu starfsmanna 
við almenna afleysingaþjónustu sem 
rekin væri á vegum samtaka bænda 
eða hóps bænda.

Bændur þurftu enn fremur sjálfir að 
greiða fyrir afleysingar vegna orlofs 
en samkvæmt verðlagsgrundvelli 
landbúnaðarafurða var bændum 
reiknað orlofsfé og það innifalið í 
því verði sem þeir fengu greitt fyrir 
afurðir sínar.

Frumvarpið fól engin útgjöld í sér 
fyrir ríkissjóð þar sem allur kostnaður 
við framkvæmd þess greiddist af 
tekjum af búnaðarmálasjóðsgjaldi.

Þjónustan lögð niður 1994

Árið 1994 lagði landbúnaðarráðherra 
fram lagafrumvarp á Alþingi um 
að forfallaþjónusta í sveitum yrði 
lögð niður. Var þetta í samræmi 

við niðurstöðu nefndar sem í sátu 
fulltrúar Búnaðarfélags Íslands og 
Stéttarsambands bænda auk fulltrúa 
ráðherra og skilaði áliti þetta sumar.

Forfalla- og afleysingaþjónusta 
í sveitum hafði starfað frá 1979 en 
framlag ríkisins til starfseminnar 
hafði verið fellt niður um nokkurt 
skeið og þjónustan eingöngu 
fjármögnuð með hluta af 
Búnaðarmálasjóðsgjaldi. Einstök 
búgreinafélög höfðu getað sagt sig 
frá forfallaþjónustunni og höfðu 
öll félögin gert það nema félög 
sauðfjárbænda og loðdýrabænda.

Lögin um forfallaþjónustu  
í sveitum voru felld úr gildi í lok 
árs 1994.

Sértækar aðgerðir í Covid

Afleysingaþjónusta stóð bændum 
áfram til boða næstu ár með einum 
eða öðrum hætti, oft á vegum 
Búnaðarsambandanna vítt um landið. 
Umræða um afleysingaþjónustu 
fyrir bændur hélt þó áfram að 
koma upp í ýmsu samhengi allt 
fram á síðustu ár.  Á Búnaðarþingi 
2018 var samþykkt ályktun um 
afleysingaþjónustu í landbúnaði þar 
sem stjórn Bændasamtakanna var 
falið að vinna að því að koma á fót 
afleysingaþjónustu fyrir bændur. Það 
var svo í Covid-heimsfaraldrinum 
sem gripið var til sértækra aðgerða 
út úr neyð. 

Bændasamtök Íslands gerðu 
samkomulag, fyrir hönd sinna 
félagsmanna, við félagsmála- 
ráðuneytið og Vinnumálastofnun 
um fjárstuðning úr Tryggingasjóði 
sjálfstætt starfandi einstaklinga til að 
standa undir kostnaði félagsmanna 
við afleysingaþjónustu fyrir bændur 
sem veiktust af völdum Covid-19. 

Nokkrir aðilar voru á viðbragðs- 
lista sem tóku að sér bústörf þegar 
þörf var á. Bændur áttu kost á að 
sækja um afleysingu að hámarki í 
14 daga. Búnaðarsamböndin sáu um 
utanumhald.

Byggt yrði á fyrirkomulaginu  
í faraldrinum

Í kjölfarið komu fram hugmyndir um 
að byggja mætti afleysingaþjónustu 
fyrir bændur á þessari fyrirmynd. 
Heiðbrá Ólafsdóttir og Erna Bjarna- 
dóttir, þáverandi frambjóðendur 
Miðflokksins til alþingiskosninga, 
lögðu til í grein hér í Bændablaðinu 
í ágúst 2021 að nota mætti 
Tryggingasjóð sjálfstætt starfandi 
einyrkja til þess að fjármagna 
afleysingar fyrir bændur: 

„Til að greiða leið verkefnis 
sem þessa má benda á að 
Tryggingasjóður sjálfstætt 
starfandi einyrkja, sem er í eigu 
ríkisins, er fjárhagslega sterkur 
sjóður. Eigið fé sjóðsins í árslok 
2019 nam kr. 1.102.139.632. 
Nánast engar útborganir eru úr 
sjóðnum. Stærsti hluti sjóðsins 
telst tilheyra bændum en auk 
þeirra greiða í sjóðinn sjálfstætt 
starfandi vörubifreiðastjórar og 
smábátasjómenn,“ sagði í greininni 

og enn fremur að fyrirkomulagið í 
Covid hefði gefist vel:

„Hér er komin fyrirmynd að lausn 
á þessu verkefni þar sem fjármunir 
sem safnast hafa upp í gegnum tíðina 
finna farveg og koma bændum til 
góða. Engin þörf verður á að setja 
upp enn eina stofnunina, þekkingin 
á viðfangsefninu er þegar til staðar 
hjá samtökum bænda. Bændasamtök 
Íslands hafa áður leitað möguleika til 
að fara þessa leið. Stuðningur sem 
þessi ætti að teljast til sjálfsagðrar 
félagsþjónustu, þegar veikindi eiga 
í hlut auk þess að vera öryggisatriði. 
Við teljum að Alþingi eigi að beita 
sér fyrir nauðsynlegri lagasetningu 
til að af þessu megi verða og 
munum beita okkur fyrir því á þeim 
vettvangi.“

Afleysingaþjónusta  
afar takmörkuð 

Fátt hefur síðan heyrst af 
afleysingaþjónustu fyrir bændur 
þó að umræðan á deildarfundum 
búgreina í lok febrúar sl. bendi 
til þess að þörfin sé brýn. Það 
má sömuleiðis sjá á umsögn 
Bændasamtakanna um drög 
að þingsályktunartillögu um 
aðgerðaáætlun í geðheil- 
brigðismálum 2023–2027. 

Þar er bent á auknar áhyggjur 
innan bændastéttarinnar af atvinnu- 
tengdum sjúkdómum meðal þeirra 
sem starfa við landbúnað, m.a. 
kulnun og andlegum veikindum. 
Við skoðun á aðstæðum bænda kom 
fram að vinnuumhverfi þeirra er 
sérstaklega erfitt og krefjandi: 

„Þannig þekki bændur 
ekki hugtök eins og styttingu 
vinnuvikunnar, helgar- eða 
sumarfrí. Lífsstíll og heimilislíf 
bænda er einnig samtvinnað vinnu 
þeirra með löngum og óreglulegum 
vinnustundum. Afleysingaþjónusta 
bænda er afar takmörkuð og mikið 
traust er lagt á nánustu aðstandendur 
eða næsta nágranna svo einhverjir 
áhættuþættir séu nefndir.“

Eins og fram kom hér í upphafi var 
svo, eftir því sem næst verður komist, 
síðast minnst á afleysingaþjónustu 
bænda undir liðnum aðrar aðgerðir 
í niðurstöðum ráðuneytisstjóra- 
hóps matvælaráðuneytisins 
um fjárhagsvanda landbúnaðar  
4. desember 2023. ■

Gömul saga og ný
– Forfallaþjónustu komið á með lögum 1979
Í niðurstöðum ráðuneytisstjórahóps matvælaráðuneytisins um fjárhags- 
vanda landbúnaðar 4. desember 2023 er minnst á afleysingaþjónustu 
bænda undir liðnum aðrar aðgerðir. Nú ríflega ári síðar hefur ekki verið 
lagt í þessa aðgerð þó að þörfin sé til staðar,  ef marka má umræður 
á deildarfundum búgreina í lok febrúar og umfjöllun hér í blaðinu. 

Notuð ársverk til afleysinga fyrir bændur voru 18 árið 1980 en þeim fjölgaði hratt og voru orðin 66,1 árið 1987. Hafa 
þarf í huga að árið 1987 voru lögbýli í landinu fleiri en þau eru nú.� Mynd / ghp

Þannig þekki 
bændur ekki hugtök 
eins og styttingu 
vinnuvikunnar, 
helgar- eða sumarfrí.

Virka daga 10-17
Laugardaga 11-15

562-1500
Friform.is

Friform ehf.
Askalind 3,
201 Kópavogur

Fríform 25 ára
Bjóðum 25% afslátt af öllum 
Nettoline innréttingum fram að páskum

Við hönnum draumainnréttingar að þínum þörfum

Upplýsingar á yara.is 
og hjá sölumönnum.

Knowledge grows

SS var stofnað árið 1907 og er samvinnufélag búvöruframleiðanda. Það er markmið SS að selja 
bændum hágæða einkorna áburð á eins hagstæðu verði og mögulegt er. Með því stuðlum við að 
samkeppnishæfi innlendrar búvöruframleiðslu og úrvals afurðum neytendum til hagsbóta.

Örugg með Yara
Einkorna gæða áburður, einsleit áburðarkorn tryggja jafnari 
dreifingu og sama aðgengi plantna að öllum næringarefnum

Atli Geir Scheving og Jóhanna Bríet 
Helgadóttir tóku við kúabúinu á 
Hrafnkelsstöðum 3 um áramótin. 
Frá því í byrjun árs 2021 hafa þau 
jafnframt farið með búsforráð á 
Hrafnkelsstöðum 1 þar sem er 360 
kinda sauðfjárbú.

Unga parinu þótti eftirsóknarvert 
að komast í kúabúskap með það 
sjónarmið að þurfa að sækja minni 
vinnu utan bús. Atli er nú í fullu starfi 
sem bóndi en Jóhanna ætlar að vinna 

fyrst um sinn sem grunnskólakennari. 
„Þetta hefur alltaf verið draumurinn, 
að geta unnið bara sem bóndi,“ segir 
Atli. 

Samkvæmt Jóhönnu og Atla 
er rekstur á sauðfjárbúi og kúabúi 
tvennt ólíkt, bæði hvað varðar vinnu 
og afkomu. „Á kúabúinu er miklu 
jafnari vinna, þó að það komi tarnir. 
Á sauðfjárbúinu eru þessar miklu 
annir á vorin og haustin en á móti 
eru veturnir rólegur tími. Þegar við 
sendum í afréttinn þá þarf maður 
ekki að hugsa um sauðféð í þrjá 
mánuði en þú ferð ekkert í frí úr 
fjósinu,“ segir Jóhanna. „Við vorum 
bæði útivinnandi og búskapurinn var 

kvöld- og helgarvinna,“ segir Atli. 
Allir orlofsdagar úr dagvinnunni 
hafi farið í sauðburð á vorin og 
smalamennskur á haustin. „Það 
var enginn tími eftir til að fara í 
fjölskyldufrí, en núna er maður 
heima allan daginn og maður hittir 
börnin og þau eru með manni úti.“

„Maður hefði ekkert farið út í að 
taka við svona búi nema af því að 
börnin hafa öll brennandi áhuga,“ bætir 
Jóhanna við. „Það er svo mikill tími 
sem fer í búskapinn að fjölskyldulífið 
yrði frekar leiðinlegt ef bara við Atli 
hefðum áhugann. Þetta snýst um 
að leyfa þeim að vera þátttakendur, 
eiga sína gripi og velja sér hrúta.  

    

Þá ölum við líka upp góða vinnumenn 
í leiðinni.“

Byrjuðu með tuttugu gimbrar

„Í vor verða komin tíu ár síðan 
við komum hingað eftir að við 
útskrifuðumst frá Hvanneyri,“ segir 
Jóhanna. „Þá byrjuðum við smá í 
búskap og fengum tuttugu gimbrar frá 
ömmu og afa,“ bætir hún við. Amma 
hennar og afi ráku þá sauðfjárbúið á 
Hrafnkelsstöðum 1 en Atli og Jóhanna 
bjuggu í þéttbýlinu á Flúðum í fimm 
ár þangað til þau reistu sér hús á 
Hrafnkelsstöðum 1. „Áramótin ´20–
´21 tókum við alveg við fjárbúinu, 
en þá áttum við orðið góðan hluta 
af því,“ segir Atli. Þá eignuðust þau 
allan fjárstofn og tækjabúnað, en leigja 
jörðina.

Jóhanna segir að Aðalsteinn 
Þorgeirsson og Margrét Jónsdóttir, 
fyrrum bændur á Hrafnkelsstöðum 3, 
hafi vitað af áhuga nágranna sinna á 
kúabúskap um árabil. „Þau eru ekkert 
gömul, bara rétt rúmlega sextug, og 
voru ekkert endilega að spá í að hætta. 
Það er hins vegar spurning þegar þú 
veist af fólki sem hefur áhuga og er 
tilbúið að stökkva, þá þarftu kannski 
að taka þá ákvörðun að víkja,“ segir 
Jóhanna. 

„Ég held að þau séu rosalega 
ánægð að þetta haldist áfram í ábúð,“ 
segir Atli. „Þau vildu að það yrði áfram 
búrekstur hérna. Þau eru búin að standa 
í framkvæmdum og nútímavæða 
fjósið. Það er kominn mjaltaþjónn og 
þessu var breytt í lausagöngu á sínum 
tíma. Öllu er vel við haldið og þetta 
er flott bú og eðlilega viltu kannski 
að starfsemin haldi áfram eftir þinn 
dag,“ segir Atli.

Fjármögnunin ekki ómöguleg

Unga parið gerði fyrir fram ráð fyrir 
að ferlið á bak við fjármögnunina væri 
mun erfiðara og fannst þeim ólíklegt 

að þau kæmust í gegnum greiðslumat 
til að taka við kúabúi. Jóhanna segir 
nauðsynlegt að vera bjartsýnn til að 
ráðast í fjárfestingu sem þessa. „Maður 
þarf að vera jákvæður og prófa að fara 
í þetta ferli.“ Atli bætir við að maður 
fari ekki í svona án þess að hafa 
blússandi áhuga. 

Atli og Jóhanna gátu fjármagnað 
kaupin með láni frá Byggðastofnun. 
Þau funduðu með fyrri ábúendum um 
áramótin 2023–2024 þar sem ákveðið 
var að setja eigendaskiptin í farveg og 
var endanleg ákvörðun tekin síðasta 
vor. „Við hefðum getað tekið við í 
haust, en okkur fannst hreinlegast að 
taka við um áramót,“ segir Jóhanna.  

Atli og Jóhanna ætla að flytja í 
íbúðarhúsið á Hrafnkelsstöðum 3 á 
meðan Aðalsteinn og Margrét ætla að 
flytja í íbúðarhús Atla og Jóhönnu og 
koma því fyrir á landskika sem þau 
héldu eftir. Hrafnkelsstaðir eru þríbýli 
og býr skyldfólk Jóhönnu á öllum 
jörðunum. „Þetta var ein stór jörð og 
henni var skipt í þrjá jafnstóra parta 
og þrír bræður bjuggu hérna á sínum 
tíma,“ segir Jóhanna. 

Á Hrafnkelsstöðum 3 er 
hefðbundið kúabú með rúmlega 400 
þúsund lítra framleiðslurétti. Þar eru 
að jafnaði 62 mjólkandi kýr og einn 
mjaltaþjónn. Jóhanna og Atli gera 
ekki ráð fyrir að ráðast í stórvægilegar 
breytingar á næstu árum. „Það verður 
ágætis verkefni þetta ár að viðhalda 
því góða búi sem við tókum við,“ segir 
Jóhanna.

Atli er upphaflega frá Akureyri, en 
hann var mjög mikið í sveit í Skriðu 
í Hörgárdal. Hann segir samfélagið í 
Hrunamannahreppi hafa tekið vel á 
móti honum þegar hann fluttist þangað 
með Jóhönnu. „Mig langaði ekki að 
flytja á Suðurlandið fyrst, en það er 
gott að búa hérna,“ segir Atli. 

„Annaðhvort varð hann að koma 
hingað eða búa einn fyrir norðan,“ 
skýtur Jóhanna inn í glettin. Atli er 
31 árs og Jóhanna 32 ára. ■

Hrunamannahreppur:

Tóku við kúabúi 
nágrannanna
– Sameina rekstur sauðfjárbús og kúabús

Nýju bændurnir á Hrafnkelsstöðum 3 í Hrunamannahreppi þar sem rekið er kúabú. Atli Geir Scheving og Jóhanna Bríet 
Helgadóttir, ásamt Hákoni Orra, 7 ára, og Hrafnhildi Önnu, 6 ára. Á myndina vantar elsta son Jóhönnu, Helga Fannar, 
12 ára, sem var í skólaferðalagi.  � Myndir / ál

Háþrýstidæla

Tangarhöfði 1  /  551-5464  /  wendel.is  /  wendel@wendel.is 

með heitu vatni
Háþrýstidæla með 140° heitu vatni.
Upplögð fyrir sendibíla og pallbíla.

Ástvaldur Lárusson
astvaldur@bondi.is

Að jafnaði eru 62 mjólkandi kýr í fjósinu. 

Hrafnhildur Anna klappar kvígum. Systkinin eru öll áhugasöm um búskapinn.

Hrafnkelsstaðir 3 eru steinsnar frá Flúðum. 

Vistkjöt sækir í sig veðrið og 
víða um heim er verið að gefa 
leyfi til ræktunar og sölu þess til 
manneldis. Vistkjöt er ræktað úr 
stofnfrumum dýra og blandað við 
t.d. plöntuprótein.

„Það er ótrúlega spennandi að 
fylgjast með þessari þróun,“ segir 
Berglind Rán Ólafsdóttir, forstjóri 
ORF Líftækni. Miklar framfarir 
hafa orðið í vistkjötsgeiranum 
síðan fyrsta opinbera smökkun 
almennings á vistkjöti í Evrópu átti 
sér stað í húsakynnum ORF Líftækni 
í Reykjavík um miðjan febrúar 2024. 
Var það í samstarfi við ástralska 
nýsköpunarfyrirtækið Vow sem er 
frumkvöðull í vistkjötsræktun og 
hafði þá þegar fengið framleiðslu 
sína skilgreinda sem örugg matvæli 
í Ástralíu og á Nýja-Sjálandi.

 „Um tveimur mánuðum síðar 
var svipuð smökkun haldin í 
Hollandi, sem var fyrsta opinbera 
smökkunin í Evrópusambandinu. 
Hollensk stjórnvöld hafa verið 
nokkuð framarlega í að styðja við 
þessa tegund nýsköpunar og þar 
eru vistkjötsfyrirtæki framarlega í 
þessum efnum,“ útskýrir Berglind. 
Í janúar sl. var m.a. ákveðið að 
byggja vistkjötsframleiðslueiningu 
í Hollandi. 

Mark Post, prófessor við 
Maastricht-háskóla í Hollandi, 
kynnti vistkjötshamborgarann 
fyrst til sögunnar árið 2013. Hann 
var búinn til úr rúmlega 20 þúsund 
vöðvaþráðum og tók tvö ár að rækta 
þá. Rannsóknirnar að baki sýndu 
fram á að líklega væri unnt að búa til 
neysluhæft vistkjöt þegar fram liðu 
stundir. 

Ræktuð svínafita í plöntuprótein

„Margt hefur gerst í þessum geira á 
undanförnum mánuðum. Til dæmis 
fékk Vow, sem framleiddi kjötið sem 
við borðuðum í fyrra, markaðsleyfi í 
Singapúr í apríl það ár, og sömuleiðis 

í Hong Kong. Þegar við smökkuðum 
þetta kjöt var hvergi verið að selja 
það, en nú er það selt á veitingahúsum 
í báðum löndum,“ segir Berglind. 
Um síðustu áramót hafi vistkjöt 
verið selt á um 15 veitingahúsum 
í löndunum og stefndi Vow þá að 
því að fjölga þeim í 30 á fyrsta 
ársfjórðungi yfirstandandi árs. 
Þannig sé smám saman verið að bæta 
í og áhersla á fínni veitingastaði 
fyrst um sinn. Þá stefnir fyrirtæki að 
sölu vistkjöts á almennum markaði, 
jafnvel í matvöruverslunum, innan 
tíðar.

Stjórnvöld í S-Kóreu settu nýverið 
á laggirnar reglugerðaumhverfi sem 

tekur til vistkjöts. Þann 14. mars 
barst sú fregn að þau hygðust verja 
um tíu milljónum evra í þróun 
vistkjötsframleiðslu þar í landi. 

Hinn 7. mars var svo veitt 
markaðsleyfi fyrir framleiðslu 
vist-svínafitu í Bandaríkjunum. 
„Bandaríska fyrirtækið Mission 
Barns er að hefja markaðssetningu á 
vöru sem byggð er á plöntupróteinum 
og í þessa vöru er sett innan við 
20% hlutfall svínafitu (ræktuð af 
stofnfrumum svína) sem fyrirtækið 
framleiðir. Svínafitan gefur þessum 
plöntuafurðum hið góða bragð sem 
vantar oft í plöntuvörurnar. Þau ætla 
að byrja á kjötbollum, beikoni og 

pepperoni,“ segir Berglind. 
Í mánuðinum bárust einnig, 

að hennar sögn, þau tíðindi frá 
Bretlandi að taka eigi vel utan 
um markaðsleyfisumsóknir og 
verði það gert í samstarfi við 
vistkjötsfyrirtæki bæði þar í landi og 
í Evrópusambandinu.

Leyfisumsókn afgreidd  
frá ESB um áramót

Franska fyrirtækið Gourmey sótti um 
markaðsleyfi fyrir vistkjöt (Foi gras) 
innan Evrópusambandsins, hið fyrsta 
þar, í fyrrasumar og reiknað er með 
að um 18 mánuði taki að afgreiða 
umsóknina. Verði hún veitt er líklegt 
að Ísland gæti orðið meðal þeirra 
landa sem heimila markaðssetningu 
vistkjöts. 

Að sögn Berglindar er enn 
framleitt tiltölulega lítið magn 
vistkjöts á heimsvísu. „Þeir sem 
framleiða á markað í einhverju magni 
eru Vow sem eru leiðandi í uppskölun 
framleiðslunnar. Við gerum ráð fyrir 
að tæplega 1% af kjöti í heiminum 
verði vistkjöt árið 2032. 

Það er afar mikið framleitt af kjöti 
í heiminum og vistkjöt í rauninni 
hugsað sem valmöguleiki en ekki að 
það eigi að taka yfir kjötframleiðslu 
á veraldarvísu,“ segir hún.

Hraðinn í vistkjötsþróun og 
-tækni hefur þannig aukist jafnt 
og þétt og nú gerast hlutirnir hratt. 

Því hillir undir að unnt verði að 
framleiða vistkjöt í einhverju 
magni. Líklegt er þó að margar af 
fyrstu vörunum verði blandaðar. 

ORF í uppskölun

ORF Líftækni hefur framleitt 
vaxtarþætti/frumuvaka (sérvirk 
prótein) um árabil og selur 
fyrirtækið þá nú til fjölmargra 
fyrirtækja í vistkjötsframleiðslu, 
víða um heim. 

Fyrirtækið sótti árið 2019 
um 2,5 milljóna evra styrk til 
Evrópusambandsins til þróunar 
vörulínu byggða á vaxtarþáttum 
sem henta til framleiðslu vistkjöts 
og varð það upphafið að miklu 
samstarfi við slíka framleiðendur 
á alþjóðlega vísu. Eru dýra-
vaxtarþættir orðnir snar þáttur 
í verkefnum ORF Líftækni og 
þar á bæ nú unnið að uppskölun 
á vörulínunni en fyrirtækið er 
nú orðið leiðandi í heiminum 
á þessu sviði. Er fyrirtækið í 
fjármögnunarferli til að geta 
framleitt vaxtarþætti í meira magni, 
þar sem vistkjötsframleiðendur 
þurfa meira af þeim í vaxandi 
framleiðslu. Markmið ORF er að 
fara úr örfáum tugum gramma í 
hálft tonn árið 2032. 

ORF Líftækni er eina fyrirtækið 
sem framleiðir vaxtarþætti í 
byggplöntum og hefur nú verið sótt 
um einkaleyfi á því. Berglind segir 
að fyrirtækið hafi náð mjög góðum 
tökum á þeirri tækni sem fylgi því 
að vinna með bygg. Fremur erfitt 
sé að erfðabreyta byggi og tekið 
hafi sex ár að þróa kerfið, á árunum 
2001 til 2007. Framleiðsluferlið  
hlaut ISO-vottun í nóvember 
2024. Sextán manns starfa hjá 
ORF Líftækni, að uppistöðu til 
vísindafólk. ■

Líftækni:

Æ fleiri gefa grænt ljós á vistkjöt
– ORF skalar upp til að mæta hraðri þróun

Hanna Katrín Friðriksson atvinnuvegaráðherra og Björn Skúlason, eiginmaður 
forseta, voru meðal smakk-gesta.

Steinunn Ásmundsdóttir
steinunn@bondi.is

ORF Líftækni bauð aftur til vistkjöts-smökkunar í febrúar á þessu ári, nú með s-kóreska fyrirtækinu CellMEAT. Var 
gestum boðið að smakka ræktaðan skelfisk og það í fyrsta sinn sem slíkt er gert utan Asíu. Á myndinni eru fulltrúar 
frá CellMEAT ásamt Berglindi Rán Ólafsdóttur og Birni Lárusi Örvar.	�  Mynd / Sunna Ben.

Berglind Rán Ólafsdóttir.

Tæplega 1% 
af kjöti heimsins 
verði vistkjöt  
árið 2032 ...

CellMEAT í S-Kóreu hefur þróað og framleitt skelfisk úr stofnfrumum frá árinu 2019.	



BESTU TÆKIN
FRÁ POLARIS!
150.000 KR. AFSLÁTTUR AF TÆKJUM
150.000 KR. AUKAHLUTAPAKKI

+

Sportsman 6x6 570
Verð frá: 3.480.000 kr.

Ranger 570 Mid-Size EPS
Verð frá: 3.490.000 kr. Sportsman 570 EPS

Verð frá: 1.990.000 kr.
Sportsman XP 1000 S Limited Ed.
Verð frá: 3.580.000 kr.

FRÁBÆR AFSLÁTTUR OG KAUPAUKI FYLGIR BUGGY, FJÓR- OG 6-HJÓLUM TIL 20. APRÍL.
GRÍPTU TÆKIFÆRIÐ OG NÆLDU ÞÉR Í DRAUMATÆKIÐ.

Guðmar Freyr Magnússon og 
Berglind Ósk Skaptadóttir festu 
kaup á jörðinni Bjarmalandi 
í Skagafirði á síðasta ári ásamt 
hjónunum Halldóri Svanssyni og 
Jóhönnu Elku Geirsdóttur. Þar 
stendur hin þekkta Hrímnishöll 
sem byggð var árið 2008 og hefur 
gegnt ýmsum hlutverkum síðan. 

Guðmar Freyr kemur úr mikilli 
hestafjölskyldu en faðir hans 
er Magnús Bragi Magnússon, 
hrossaræktandi á Íbishóli, og varði 
Guðmar öllum stundum í kringum 
hross svo lengi sem hann man. 
Guðmar Freyr útskrifaðist sem 
reiðkennari frá Háskólanum á Hólum 
árið 2023 og Berglind stundar nú 
nám við Háskólann á Akureyri þar 
sem hún nemur líftækni. Saman eiga 
þau tvo drengi, Friðrik Rafn, 2 ára 
og Axel Eyþór, 4 mánaða. 

„Það kom aldrei neitt annað til 
greina en að verða atvinnumaður í 
hestamennsku. Það er áskorun að vera 
ungur einstaklingur í rekstri í dag, 
með miklum útgjöldum, og krefst 
það mikillar elju og útsjónarsemi. 
Ég get alveg viðurkennt að stundum 
læðist sú hugsun að mér að ég hefði 
kannski átt að snúa mér að einhverju 
öðru,“ segir Guðmar kankvís.

Fá úrræði í boði

Hrímnishöllin var formlega vígð árið 
2008 en bændurnir Björn Sveinsson 
og Magnea Guðmundsdóttir á 
Varmalæk reistu mannvirkið og 
nefndu það í höfuðið á hinum þekkta 
stóðhesti, Hrímni frá Hrafnagili. 
Hrímnishöllin hafði verið til sölu í 
nokkur ár en hún hefur hýst ýmiss 
konar starfsemi í gegnum árin.

„Ég kom hér um mánaðamótin 
febrúar/mars í fyrra með það í huga 
að kaupa þetta. Ég leigði hér til að 
byrja með og var farið í að leita 
leiða til að ég gæti eignast þetta. 
Ég var mjög heppin að ég var að 
temja hryssu fyrir Halldór Svansson, 
sem ræktar hross kennd við Efri-
Þverá. Hann kom um vorið og tók út 
hryssuna og leist vel á. Hann spurði 
mig hvort ég væri ekki að hugsa mér 

að kaupa þetta, sem ég jánkaði. Hann 
hafði áhuga á að kaupa þetta með 
mér og hófum við samstarf.“

Þegar hugmyndin að kaupum 
Bjarmalands var fædd fóru þau í að 
leita leiða til að láta fjárfestinguna 
ganga upp. Guðmar segist hafa leitað 
til flestra banka, Byggðastofnunar 
og jafnvel Kaupfélags Skagfirðinga 
til þess að fjármagna jarðarkaupin. 
Ferlið hafi verið flókið og krafist 
mikillar vinnu en þau endað á 
að fjármagna í gegnum Arion 
banka, ásamt því að fá úthlutuðum 
nýliðunarstyrk. 

„Við gátum ekki fengið lán hjá 
Byggðastofnun því það er ekki 
íbúðarhúsnæði á jörðinni. Mín 
upplifun af þessu ferli er svolítið 
sú að það er voða lítið hjá ríkinu 
sem er að reyna að halda nýliðun í 
landbúnaði gangandi. Miðað við að 
það eru til alls konar ráðstafanir fyrir 
ungt fólk að kaupa sér fyrstu eign er 
engin einhvern veginn sem grípur 
ungt fólk sem langar að kaupa sér 
jörð og byggja sér framtíðarheimili,“ 
segir Guðmar og bætir við að það 
þýði samt ekkert að væla heldur 
bara setja undir sig hausinn og vinna 

myrkranna á milli.

Hestatengd ferðaþjónusta

Á jörðinni Bjarmalandi stendur 
Hrímnishöllin og er jörðin um 
4,5 hektara beiti- og ræktarland. 
Hrímnishöllin er 1.080 fermetrar 
að stærð og eru 20 stórar stíur í 
hesthúsinu, skeiðbraut er í gegnum 
reiðhallarsvæðið og út á 200 metra 
hringvöll sem er upp við höllina. 
Höllin var ekki hönnuð einungis 
sem hesthús og reiðhöll heldur var 
hún hugsuð fyrir móttöku gesta og 
sýningarhald.

„Þetta er rakið hús fyrir 
samkomur en hér er meðal annars 
eldhús sem uppfyllir alla staðla 
sem iðnaðareldhús, aðgengi fyrir 
hjólastóla og pallur með góðu útsýni 
yfir bæði hesthús og reiðhöll. Þetta er 
afar góð aðstaða til tamninga og mjög 
gott að vinna hér.  Í kaupunum fylgdi 
félagið Íslenskar hestasýningar ehf. 
sem er ferðaþjónustufyrirtæki og 
undanfarin ár hafa í kringum 3.000 
manns komið hingað á sýningar,“ 
segir Guðmar.

Í augnablikinu er verið að 

vinna í því að útbúa litla íbúð fyrir 
starfsmann en eins og er hefur 
Guðmar borið allan þungann af 
starfseminni. Segir hann það 
vera kærkomið að geta ráðið inn 
starfsmann sem Guðmar vonast til 
að geti hafið störf í sumar.

„Þetta er auðvitað ákveðinn 
draumur að rætast þó þetta sé ekki 
bara dans á rósum en markmiðið er 
að það verði það einhvern tímann 
og það þarf bara að halda vel á 
spöðunum. Ég var einmitt að ræða 
það við félaga minn að hvern hefði 
grunað að þegar við sátum 14 og 
17 ára í hæfileikamótun LH, að láta 
lesa yfir hausamótunum á okkur, að 
innan tíu ára væri annar okkar búinn 
að sýna yfir 9,0 fyrir hæfileika og 
ég búinn að kaupa Hrímnishöllina? 

Þetta er búið að vera draumur síðan 
maður var barn.“

Hugur í Skagfirðingum

Guðmar segir mikinn hug vera í 
Skagfirðingum og finnur hann fyrir 
auknum áhuga á hestamennsku, 
sérstaklega meðal áhugamanna og 
ungra einstaklinga. 

„Ég tel hestamennskuna vera í 
sókn hér í Skagafirði. Það er mikið 
líf og fjör, mótaraðir í stórum stíl og 
ég heyri að fólk er með hugann við 
Heimsmeistaramót og Fjórðungsmót. 
Síðan eru Skagfirðingar að fara að 
halda Landsmót næsta sumar og 
kominn mikill spenningur fyrir því. 
Það er samstaða í Skagafirði um að 
gera mótið stórglæsilegt.“ ■

Skagafjörður:

Ákveðinn draumur að rætast
Hulda Finnsdóttir
hulda@bondi.is

Guðmar Freyr á Snillingi frá Íbishóli á Landsmóti hestamanna sl. sumar 
þegar Snillingur hlaut fyrstu verðlaun fyrir afkvæmi.�  Mynd / Freydís Bergsdóttir

Fjölskyldan við útskrift Guðmars Freys Magnússonar frá Háskólanum á Hólum. 
F.v.: Valborg Jónína Hjálmarsdóttir, móðir Guðmars, Berglind Ósk Skaptadóttir, 
Guðmar Freyr situr Snilling frá Íbishóli, Magnús Bragi Magnússon, faðir 
Guðmars, og systur Guðmars, þær Sigurlína Erla og Þórey Elsa.  Mynd / Aðsend

Hrímnishöllin á jörð Bjarmalands hefur verið til sölu í nokkur ár. � Mynd /Aðsend

Guðmar Freyr Magnússon ásamt syni sínum, Friðriki Rafni, tveggja ára, sem 
situr Flygil frá Íbishóli.  � Mynd /Aðsend

Stöðluð hús úr 
límtré og yleiningum

Ögurhvarfi  8,  203  Kópavogur | 588  1130 | hhauksson.is | hhauksson@hhauksson.isH. HAUKSSON EHF.

• Burðarvirki úr límtré
• Þak klætt 80mm PIR yleiningum
• Veggir klæddir 60mm PIR yleiningum
• Úrval lita á þak og veggi
• Aðaluppdrættir og teikningar af sökkli og burðarvirki fylgja
• Festingar og efni til uppsetningar innifalið
• Finnsk framleiðsla

BREIDD LENGD VERÐ M. VSK.

12m 20m 17.300.000 kr.* 

14m 21m 19.978.000 kr.*

14m 25m 22.330.000 kr.*

16m 25m 23.869.000 kr.*

Stærðir

1 x Iðnaðarhurð 2 x Gönguhurðir 1 x Gluggi

*Tilboðsverð gilda til 01.05.2025

Lyngási 11, 700 Egilsstöðum

HUGUM AÐ VORI MEÐ
Ný sending á leiðinni!

SKY DX20
Einfaldir dreifarar sem hafa

reynst afar vel. 

SKY DX30+
Aukin nákvæmni í dreifingu með samspili 
vigtar og GPS tengingar gegnum Isobus.

SKY DX40+ Econov
Með Econov tækninni frá Sky næst fram 

umtalsverður sparnaður á áburði.

MEIRI 
SPARNAÐUR

BETRI
NÝTING

Íslenska gulrófan er gjarnan 
nefnd Sandvíkurrófan, eftir 
bænum Stóru-Sandvík – rétt 
vestan við Selfoss. Þar er eina 
fræframleiðslan sem eftir er sem 
þjónar gulrófnabændum á Íslandi. 

Nýlega fékk Fjóla Signý 
Hannesdóttir rófubóndi þróunar- 
stuðning til að betrumbæta aðstöðu 
sína til fræframleiðslunnar.

„Styrkumsóknin kom í kjölfar 
þess að tjón varð á gróðurhúsinu 
veturinn 2023 sem ég nota við 
fræframleiðsluna. Húsið í raun bara 
kramdist undan snjóþyngslunum. Ég 
ætla að reisa nýtt gróðurhús og bæta 
aðstöðuna alla.“ 

Fræræktunin færðist  
inn í gróðurhús

Fjóla kom inn í búskapinn með 
Hannesi Jóhannssyni, föður sínum, 
fyrir allnokkrum árum og tók alveg 

við af honum árið 2020, en hann féll 
frá árið 2023. „Pabbi ræktaði fræin 
alltaf úti áður, en þegar við byrjuðum 
að framleiða þau inni í gróðurhúsi 
náðum við miklum framförum í 
bæði framleiðslumagni og gæðum,“ 
segir Fjóla, en faðir hennar hóf 
gulrófurækt og fræframleiðslu fyrir 
um 54 árum. 

„Til að viðhalda gæðum á 
fræjunum og forðast úrkynjun þarf 
talsverða uppskeru og ég er að fá 
kannski í kringum 15–20 tonn af 
rófum ár hvert og úr því magni 
næ ég því úrvali sem ég þarf til 
framræktunarinnar. Ég handvel 
rófurnar sem ég vil nota til að rækta 
fræin af og það geta þá verið plöntur 
sem eru fljótsprottnar eða hafa aðra 
eftirsóknarverða eiginleika eins og 
útlit. Þessar plöntur vel ég og planta 
í gróðurhúsið í byrjun maí. Um 
haustið klippi ég þetta niður og set 
í taupoka. Þurrka svo fræið í nokkra 
mánuði og hreinsa það svo. Þá er 
uppskeran tilbúin næsta vor til að 
sá í moldina.“

Fjóla segir að Sandvíkurfræið 
hafi farið í gegnum hefðbundið 

ferli og verið metið sem sérstakt 
yrki af gulrófum. Það sé að finna 
í fræhvelfingunni á Svalbarða, 
þar sem fræ af mikilvægum 
nytjaplöntum eru varðveitt. 

Einstök íslensk gulrófa

„Já, gulrófan okkar þykir vera 
einstök hvað varðar bragðgæði 
og vegna þess hversu safarík hún 
er,“ segir Fjóla spurð um hvort það 
standist sem stundum heyrist að 
hún beri af í samanburði við önnur 
evrópsk yrki.  „Við höfum verið 
að selja frá okkur 
meira af fræjum 
til nágrannalanda 
okkar; Noregs, 
F i n n l a n d s , 
Grænlands – 
og meira segja 
Búlgaríu.  Þetta er 
ekki í stórum stíl, 
en spyrst út meðal 
bænda sem eru 
áhugasamir um 
svona ræktun. Það 
þótti merkilegt hjá 
Grænlendingi sem kom í fyrra til 
okkar að okkar rófur vaxi jafnvel 
í fjögurra stiga hita. Það verður 
merkilegt að fá fréttir þaðan af því 
hvernig ræktunin gekk, þar sem 
aðstæður eru mjög krefjandi. 

Annars er ástæðan fyrir því 
að stundum er talað um rófur 
frá meginlandi Evrópu sem 
eingöngu skepnufóður, að í 
seinni heimsstyrjöld varð rófan 
mjög vinsæl vegna þess hversu 
næringarrík hún er og hversu vel 
hún geymdist yfir veturinn. Hún 
var svo í kjölfarið stimpluð sem 
eins konar fátækra manna matvæli, 
vegna krafna um lágt kílóverð, og 
ímynd hennar féll,“ segir Fjóla.

Vanrækt rófa í Evrópu

Upp úr því hafi rófan verið vanrækt 
sem nytjaplanta til manneldis, 
hvorki hugsað nægilega vel 
um hana í sjálfri ræktuninni né 

meðhöndluð rétt eftir uppskeru, 
en hún sé þrátt fyrir allt frekar 
viðkvæm þegar kemur að því að 
ganga frá henni til geymslu. „Það 
þarf að breiða vel yfir hana og hún 
þarf að vera í köldum kæli, ef ekki 
er gætt að þessum atriðum í ræktun 
og geymslu getur hún orðið beisk 
og þurr,“ bætir Fjóla við.

Hún telur að umfang rófu- 
ræktunar á Íslandi sé að aukast 
aftur. Hún merki það á því hversu 
mikið hún selji af fræjum og 
hversu mikið sé til af rófum í 
landinu. „Í ár klárast rófurnar 
snemma og bændurnir ætla að 
rækta meira. En almennt má segja 
að þróunin í þessu sé svipuð og 
í öðrum búgreinum, að bændum 
fækkar en umfang hvers og eins 
stækkar.“ ■

Áleinangrun

Skannaðu fyrir nánari upplýsingar

Auðvelt í uppsetningu
Endurkastar hita

Stóra-Sandvík:

Stöðug og skilvirk fræframleiðsla
– Eini fræframleiðandinn sem eftir er til ræktunar á hinni einstöku íslensku gulrófu

Mynd af því þegar frærófum hefur verið plantað út í gróðurhús. Blómin breytast í skálpa, eða fræbelgi, sem eru klipptir niður og 
settir í taupoka. Pokarnir eru svo hengdir upp inni til að þurrka 
skálpana í nokkra mánuði og að lokum hreinsað í febrúar til mars. 

Frærófurnar í blóma.

Hannes Jóhannsson að klippa niður 
rófufræ að hausti.

Fjóla Signý Hannesdóttir, rófubóndi í Stóru-Sandvík. � Myndir / Aðsendar

Sigurður Már Sigurður Már 
HarðarsonHarðarson
smh@bondi.is

Rófufræin má m.a. 
kaupa hjá Fjólu.

Dætur Fjólu, þær Árdís Lóa Sandholt 
og Lilja Magnea Sandholt. 

FÓÐUR TIL FRAMTÍÐAR
Ertu í vandræðum með efnainnihaldið í mjólkinni?
Hafið samband við fóðurráðgjafa okkar í síma 480-5600 eða sendu póst á landstolpi@landstolpi.is 

Lyngási 11, 700 Egilsstöðum

Á deildarfundi garðyrkjubænda 
í Bændasamtökum Íslands á 
dögunum var þungt hljóð í 
fulltrúum vegna stöðu nýliðunar í 
greininni, bæði út frá bágri stöðu 
starfsmenntanámsins í garðyrkju 
á Reykjum og hversu óaðgengileg 
greinin er fyrir nýliða að ganga inn í. 

Óli Finnsson í Heiðmörk í 
Laugarási var endurkjörinn í stjórn 
deildarinnar á fundinum, en þau Inga 
Sigríður Snorradóttir komu ný inn í 
greinina árið 2021, með kaupum á 
garðyrkjustöðinni Heiðmörk sem þá 
hafði verið um langan tíma í rekstri 
og einkum þekkt fyrir ræktun á 
Heiðmerkursalati og -steinselju. Þau 
Óli og Inga tóku stefnuna á ræktun 
á eldpipar og snakk-paprikum ásamt 
steinseljunni og þó það hafi að mestu 
leyti gengið vel með ræktun og sölu 
á þeim afurðum, þá segir Óli að 
rekstrarumhverfi þeirra sem nýliða 
sé umtalsverð áskorun.

Enginn fjárfestingarstuðningur í 
boði fyrir garðyrkjubændur

Enginn sérstakur fjárfestingar- 
stuðningur er í boði fyrir garðyrkju- 
bændur, slíkir landbúnaðarstyrkir eru 
eingöngu í boði fyrir nautgripa- og 
sauðfjárbændur. 

„Það er svolítið eins og kerfið 
utan um nýliðana hafi ekki verið 
hugsað til enda, til dæmis þegar 
komið var fram með þessi kynslóða- 
skiptalán,“ segir Óli og vísar til 
breytinga Byggðastofnunar á 
lánafyrirkomulagi árið 2020 þegar 
meðal annars möguleg lánveiting til 
landbúnaðarverkefna var hækkuð 
úr 75% í 90% af heildarfjárfestingu. 
„Þar er til dæmis eingöngu gert ráð 
fyrir lánum fyrir kaupum á stöðvum í 
rekstri, sem er ekki alltaf ákjósanlegt, 
auk þess sem slíkri fjárfestingu 
getur fylgt alls kyns ófyrirséður 
viðhaldskostnaður.“

Að sögn Óla þjónar nýliðunar- 
stuðningur stjórnvalda einnig illa 

tilgangi sínum, en hann var fyrst 
í boði fyrir garðyrkju sem hluti 
búvörusamninga árið 2016. „Það er 
hægt að fullyrða að hann sé ómarkviss 
og hvetji ekki til nýliðunar – og 
hvergi í stuðningskerfinu er útfært á 
neinn hátt hvernig eigi til dæmis að 
uppfæra garðyrkjustöðvar. 

Ólíkt stuðningnum í nautgripa- 
og sauðfjárrækt er heldur enginn 
býlisstuðningur eða gripagreiðslur, 
sem virkar í raun eins og grunnur fyrir 
stuðningskerfið. Í ylræktinni er bara 
gert ráð fyrir framleiðslutengdum 
stuðningsgreiðslum sem koma sér 
best fyrir þá garðyrkjubændur sem 
eru komnir á góðan stað með sinn 
rekstur og sínar stöðvar; með stöðuga 
og góða framleiðslu. Stuðningskerfið 
heldur því best utan um þá sem 
gengur best, eru með góða framlegð 
og lágan framleiðslukostnað, en síður 
utan um þá sem standa höllum fæti 

og oftar en ekki eru það nýliðar sem 
þurfa mest á því að halda.“

Vantar skilning ríkisins  
á þörfum nýliða

„Það er fátt sem grípur bændur í 
ylrækt sem rækta gúrku, tómat eða 
papriku ef það gengur illa,“ heldur 
Óli áfram. „Að undanskildum 
niðurgreiðslum á kostnaði við 
dreifingu og flutningi á raforku eru 
engar grunngreiðslur á hvern fermetra 
ólíkt öðrum ylræktuðum afurðum líkt 
og salat eða kryddjurtir geta fengið. 
Garðyrkjubændur í útirækt fá að vísu 
ákveðinn stuðning sem miðast við 
uppskeru á hektara, sem er eins konar 
grunnur en þar vantar tryggingavernd 
að auki. 

Þeir bændur sem voru í rekstri í 
kringum síðustu aldamót upplifðu 
miklar breytingar á greininni. 

Afurðaverð á innlendu grænmeti 
var lágt og samkeppnin við 
innflutninginn var erfið. Með 
auknum velvilja neytenda til 
innlendrar framleiðslu og tilkomu 
beingreiðslna í stað tollverndar á 
tómötum, gúrku og papriku náðu 
margir bændur að stækka býlin 
sín, verða sterkir framleiðendur og 
eru undirstaða ylræktar á Íslandi í 
dag. Þeir nutu góðs af því að geta 
lækkað framleiðslukostnað og náð 
hagkvæmni þótt að beingreiðslur 
og stuðningurinn fyrir þessar 
tegundir hafi nánast staðið í stað 
frá aldamótum. Þeir sem koma 
svo nýir inn núna bera mun hærri 
kostnað á hvert framleitt kíló og því 
er samkeppnisstaðan strax orðin 
mun erfiðari fyrir nýliða í greininni 
vegna hærri fjármagnskostnaðar og 
hlutfallslega lægri stuðnings.“

Matskennd úthlutun

Óli segir að sín saga í Heiðmörk sé að 
vissu leyti þyrnum stráð. Bæði hafi 
stuðningsumhverfið ekki verið mjög 
hjálplegt og svo hafi ýmis vandkvæði 
orðið í rekstrinum ásamt nauðsynlegu 
viðhaldi á gróðurhúsunum. „Ég 
fékk nýliðunarstuðninginn fyrst 
2021 og svo næstu tvö ár á eftir. Á 
síðasta árinu fékk ég reyndar ekki 
helminginn af því sem upp á vantaði 
til að ná fullri úthlutun. 

Nýliðunarstuðningurinn virkar 
þannig að þetta er pottur sem er til 
úthlutunar hvert ár og í hann getur 
fólk sótt sem bæði eru algjörir 
nýliðar en einnig aðrir sem eru á 
fyrstu árunum. Eftir því sem fleiri 
sækja um, því minna er til skiptanna. 
En þeir sem koma inn í fyrsta sinn 
hafa meiri forgang. Þetta er mjög 
ógegnsætt kerfi, til dæmis skiptir 
heildarupphæð fjárfestingar máli, 
viðskiptaáætlun, menntun og reynsla. 
Þetta gengur sumsé út á að skora stig 
sem eru svo reiknað út til úthlutunar. 
Það sem er auðvitað gallað í þessu 
kerfi líka, er að stigagjöfin er að vissu 
leyti matskennd sem getur svo skorið 
úr um hvort þú færð núll, þrjár eða 
sjö milljónir,“ útskýrir Óli.

Bætt stuðningskerfi 
garðyrkjunnar 

„Að einhverju leyti getum við kennt 
okkar reynsluleysi um að hafa ekki 
gætt betur að ýmsum atriðum í 
forsendum fyrri rekstrar. Svo hefði 
verið þörf á betri úttekt á ástandi 
gróðurhúsanna og tækjabúnaðinum 
hjá fyrri eiganda,“ segir Óli spurður 

um ástæður erfiðleikanna í rekstri 
Heiðmerkur. „Það var fullt af hlutum 
sem þurfti að laga en ég áttaði mig 
ekki á því á þeim tíma sem við 
vorum að kaupa stöðina. Það fer svo 
alveg gríðarlegur kostnaður og tími 
í slíkar lagfæringar – og samfylgjandi 
uppskerutap. Svo þegar vaxtabyrðin 
þyngdist skyndilega var það ekki til 
að auðvelda lífið.“

Hann sér fyrir sér tvo möguleika 
á betra kerfi. Annars vegar hlut- 
deildarlán þar sem ríkið einfaldlega 
kaupir sig inn í búið eða annars konar 
lánafyrirkomulag með þolinmóðu 
fjármagni og tryggum vöxtum til 
langs tíma. „Það virðist blasa við 
mér að aðkoma ríkisins þarf að vera 
afgerandi ef það á að vera hægt að 
hleypa lífi í greinina með aukinni 
innlendri framleiðslu. Þegar allt 
kemur til alls þá snýst þetta um að 
gefa nýliðum svigrúm á að koma 
sér upp þeirri aðstöðu og skilvirkum 
framleiðsluferlum án þess að vera 
með íþyngjandi óvissuþætti í rekstri 
og viðhaldi hangandi yfir sér.

Ef svo tækist að koma á einhvers 
konar fjárfestingastuðningi í 
garðyrkjunni, þá þyrfti það eiginlega 
líka að vera útfært þannig að hann 
skilaði sér rekstrarlega til bænda á 
fyrstu árunum – í einhvers konar 
möguleikum á lausafjárstuðningi 
eða fjármögnun. Það er nú einu 
sinni þannig að í þessum greinum 
landbúnaðarins er garðyrkjan 
einna mannfrekust og stór hluti af 
rekstrarkostnaði er launakostnaður. 
Við tókum strax í byrjun við fjórum 
starfsmönnum á stöðinni okkar þegar 
við keyptum hana.“

Betra stuðningskerfi fyrir  
nýliða í Evrópu

„Eitt af skilyrðum Byggðastofnunar 
fyrir kynslóðaskiptalánunum er að 
keypt sé garðyrkjustöð í rekstri sem 
er ekki endilega það sem fólk sækist 
eftir þegar komið er inn  í greinina. 
Ekki er hægt að byrja á núllpunkti 
og byggja upp frá grunni til að fá 
þessi lán, sem eru að ýmsu leyti 
hagkvæm,“ heldur Óli áfram.

„Nýtt stuðningskerfi þyrfti 
ekki endilega að vera undir hatti 
Byggðastofnunar, heldur gætu 
lífeyrissjóðir og bankar – auk 
ríkisins – komið þar að málum. 
Ég veit að lífeyrissjóðirnir hafa 
alveg verið spenntir fyrir svona 
lánafyrirkomulagi sem myndi vera 
rekið af fólki í sjóðstýringu sem hefði 
þekkingu á greininni. 

Ég veit til þess að á hinum 
Norðurlöndunum og í Evrópu 
eru góðir möguleikar fyrir nýliða 
í garðyrkju og landbúnaði að fá 
tryggari fjármögnun og stuðning 
sem nýliði. Þar er krafa að þú sért 
yngri en 40 ára og uppfyllir nægileg 
hæfni- og menntunarviðmið til 
að hefja uppbyggingu á eigin 
rekstri í landbúnaði. Þar eru bæði 
sjóðir Evrópusambandsins ásamt 
viðbótarstuðningi hvers lands 
sem tryggja bæði lága vexti, 
grunnstuðning og sérstakt álag á 
stuðningsgreiðslur fyrir nýliða fyrstu 
5 árin. Vonandi náum við að aðlaga 
þetta kerfi okkar betur að nýliðum 
í anda nágrannaríkja okkar svo að 
nýliðun verði í alvöru spennandi og 
mögulegur kostur til framtíðar.“ ■

Grasrót garðyrkjunnar vanrækt
– Ungur garðyrkjubóndi telur að hugsa þurfi allt stuðningskerfið fyrir nýliða upp á nýtt

Framleiðsla og sala á eldpipar og snakk-paprikum hefur að mestu gengið vel í Heiðmörk, að sögn Óla Finnssonar 
garðyrkjubónda. Hann segir að reksturinn hafi verið erfiður frá því að þau Inga Sigríður Snorradóttir, kona hans, 
komu inn í greinina sem nýliðar á árinu 2021 af ýmsum innri og ytri aðstæðum.� Mynd / smh

Sigurður Már Sigurður Már 
HarðarsonHarðarson
smh@bondi.is

Ég veit til þess 
að á hinum 

Norðurlöndunum 
og í Evrópu eru 
góðir möguleikar 
fyrir nýliða ...

Skútuvogi 1C, 104 Reykjavík   |   Sími 550 8500   |   soludeild@vv.is   |   vv.is

Rafknúnar hurðapumpur fyrir útihurðir og innihurðir frá virtustu 
framleiðendum heims. Útfærslur sem þola flestar aðstæður í boði 

– meðal annars ekta íslenskan vind.

ENGIR ÓVÆNTIR HURÐASKELLIR

10-11
Landgræðsla á Íslandi í heila öld

Næsta Bændablað kemur út þriðjudaginn 29. janúar

Framkvæmdastjóri BÍ kvaddur
Haraldur Benediktsson formaður Bændasamtaka Íslands sést hér á tali við núverandi og fyrrverandi framkvæmda-

stjóra samtakanna, þá Eirík Blöndal (í miðið) og Sigurgeir Þorgeirsson, í hófi sem haldið var til heiðurs Sigurgeiri 

á Hótel Sögu síðastliðinn föstudag en hann er að hverfa til starfa sem ráðuneytisstjóri í sjávarútvegs- og land-

búnaðarráðuneytinu. Ljósm. Jón Svavarsson. Sjá fleiri myndir á bls. 6.

Breytingar á áburðarmarkaðiÁ Markaðssíðu Bændablaðsins er 

í dag fjallað um horfur á áburð-

armarkaði. Gríðarlegar hækk-

anir hafa orðið sl. 12 mánuði á 

helstu áburðarefnunum; köfnun-

arefni, fosfór og kalí. Mælt í doll-

urum skipta þessar hækkanir 

tugum prósenta samkvæmt heim-

ildum af vefsíðu YARA. Við þetta bætast síðan áhrif af 

gengisþróun íslensku krónunnar

eins og fram kemur í grein Sigurðar

Þórs Guðmundssonar. Í viðtali við 

Esa Härmälä framkvæmdastjóra 

Evrópusamtaka áburðarframleið-

enda á bls. 2 kemur fram að ekki er 

búist við að hækkanir á áburði eigi 

eftir að ganga til baka og að mark-

aðsstaðan verði áfram þröng, ekki 

síst vegna gríðarlega aukinnar eft-

irspurnar. Aðgangur að hráefnum 

til framleiðslunnar og aðgerðir til 

að draga úr losun koltvísýrings í 

andrúmsloftið skipta einnig máli. 
Fyrir verðlagsgrundvallarbúið í 

mjólk þýðir 10% hækkun á áburði 

um 95 þús. kr hækkun útgjalda. 

Fyrir 440 kinda sauðfjárbú gæti 

verið um á að giska 2/3 af þessari 

upphæð að ræða. Þessi spenna á 

áburðarmarkaði, sem Esa Härmälä 

lýsir, á upptök sín fyrst og fremst 

í aukinni eftirspurn eftir áburði 

vegna verðhækkana á kornmörk-

uðum, aukinni framleiðslu á lífelds-

neyti og aukinni kjötframleiðslu í 

löndum eins og Kína. Ljóst er því 

að miklir hagsmunir eru í húfi fyrir 

bændur og neytendur hvarvetna í 

heiminum.

EB
Sjá bls. 2 og 18.

Sláturfélag Austurlands hefur 

mikinn hug á að byggja upp nýtt 

sláturhús á Austurlandi, en eins 

og staðan er nú er engin slátrun 

á svæðinu frá Húsavík til Hafnar 

í Hornafirði.Sigurjón Bjarnason, sem verið 

hefur umsjónarmaður Austurlambs, 

hefur komið að þessu máli með 

þeim sláturfélagsmönnum. Hann var 

nýlega staddur í Reykjavík og hélt 

þar fund með völdum hópi sérfræð-

inga til að kanna nýjungar í markaðs-

málum fyrir hugsanlegt sláturhús.Margt hægt að gera
,,Ég er alltaf að leita að upplýsingum 

í þessum málum því ég er í þekking-

aröflun. Það er rétt að ég hélt þennan 

fund og ég efast um að svona fundur 

hafi verið haldinn í landbúnaðargeir-

anum fyrr. Á  fundinum með mér 

voru matvælafræðingur, innkaupa-

stjóri í stórmarkaði, matreiðslumað-

ur og markaðssérfræðingur sem 

rekur fyrirtæki á því sviði. Auk þess 

var ég búinn af afla mér upplýsinga 

frá manni sem stjórnar kjötvinnslu. 

Eftir þennan fund er ég kominn með 

býsna góðan pakka af upplýsing-

um,“ sagði Sigurjón.Hann sagði að allt þetta snúist 

um gæðamál í dilkakjöti. Fyrst og 

fremst um meðferð kjötsins alveg 

frá því gripurinn er lifandi og þar til 

hann endar á matarborðinu. Á fund-

inum komu fram misjöfn viðhorf 

sem Sigurjón sagði að yrði fróðlegt 

að sannreyna og fara svo að þjóna 

þeim í framleiðslunni. Hann sagði 

að nú muni þeir Þorsteinn Bergsson 

í Unaósi, formaður Sláturfélags Aust-

urlands, setjast yfir þessar upplýsing-

ar allar og sjá hvernig þetta lítur út.

Bragðgæðum hefur hrakað
,,Mér fannst koma fram á fund-

inum að ýmislegt nýtt væri hægt 

að gera til þess að bæta gæði kjöts-

ins. Menn virðast almennt sammála 

um að bragðgæðum dilkakjöts hér 

á landi hafi hrakað síðustu 10 til 

20 árin. Holdfyllingin hefur aftur á 

móti stórbatnað. Ástæðan fyrir því 

að bragðgæðum hefur hrakað er  sá 

mikli flýtir sem er í framleiðslunni. 

Menn eru bara á hámarka afköst og 

nýtingu á kostnað bragðgæðanna,“ 

sagði Sigurjón.Hann sagði að þeir Austfirðingar 

stefndu að því að koma fram  með 

nýjungar og meiri kjötgæði ef farið 

verður út í að byggja nýtt sláturhús 

eystra.
Nánar er fjallað um þetta mál í 

viðtali við Þorstein í Unaósi á bls. 

12.

S.dór

Nýtt sláturhús í bígerð á Austurlandi
Markaðsundirbúningur í fullum gangi

97% bænda lesa Bændablaðið!

Þrjár nýjar reglugerðirÍ síðustu viku birti sjávarút-
vegs- og landbúnaðarráðuneyti 
þrjár nýjar reglugerðir varð-
andi búvöruframleiðsluna. 

Reglugerð nr. 10/2008 
fjallar um gæðastýrða sauðfjár-
framleiðslu og kveður á um 
fyrirframgreiðslu til sauðfjár-
bænda sem stunda gæðastýrða 
framleiðslu.Reglugerð nr. 11/2008 er um 

greiðslumark sauðfjár á lögbýl-
um 2008-2013. Reglugerðin 
er í meginatriðum samhljóða 
fyrri reglugerð varðandi bein-
greiðslur. Í henni er að finna 
ákvæði um útreikning jöfnunar-
greiðslna til greiðslumarks.

Reglugerð nr. 12/2008 er 
um beingreiðslur í garðyrkju 
árið 2008 sem skulu nema 217 
milljónum kr. og skiptast á af-
urðir sem hér segir:a) Tómatar 106 millj. kr.

b) Gúrkur 79 millj. kr.c) Paprika 32 millj. kr.Reglugerðirnar má finna í 
heild sinni á www.sjavarutvegs-
raduneyti.is.

Skoðanakönnun sem Félagsvísindastofnun Há-

skólans vann fyrir Bændasamtökin leiðir í ljós að 

95% bænda eru mjög ánægðir eða frekar ánægð-

ir með efni Bændablaðsins. Mikill meirihluti 

bænda, eða 86% segist alltaf lesa Bændablaðið, 

11% gera það oft eða stundum og þeir sem lesa 

blaðið sjaldan eða aldrei eru einungis 3% af 

heildinni.
„Þetta eru afskaplega ánægjuleg tíðindi fyrir 

okkur sem stöndum og höfum staðið að útgáfu 

Bændablaðsins á þeim tólf árum sem það hefur 

komið út,“ segir Þröstur Haraldsson ritstjóri. „Þessar 

niðurstöður sýna að við erum á réttri leið með blaðið 

og að lesendur kunna að meta þá fjölbreytni sem við 

leitumst við að stunda í efnisvali. Útbreiðsla blaðs-

ins hefur aukist verulega á undanförnum árum en 

við munum túlka þessar niðurstöður sem hvatningu 

um að koma blaðinu til enn stærri lesendahóps, auk 

þess sem við höldum áfram að bæta blaðið.“

Skoðanakönnunin var unnin í nóvember sl. og í 

úrtakinu voru 900 bændur úr öllum landsfjórðung-

um. Tilgangurinn var að kanna viðhorf bænda til 

hinna ýmsu þátta í starfi Bændasamtakanna, bún-

aðarsambandanna, búgreinafélaga og til félagskerfis 

bænda almennt. Nánar má lesa um niðurstöðurnar 

á bls. 7.

Sauðfjárbændurnir á Urriðaá og Bergsstöðum í Miðfirði standa saman í erfiðum samningaviðræðum við fulltrúa matvælaráðuneytisins um bótagreiðslur vegna niðurskurðar sem fyrirskipaður var 

á um 1.400 fjár á bæjunum tveimur í byrjun apríl eftir að riðuveiki var staðfest í þeirra hjörðum. Bæði bú voru meðal þeirra fremstu í íslenskri sauðfjárrækt þar sem mikil alúð var lögð í ræktunina. 

Á blaðsíðum 32–37 er fjallað um eftirmál riðuveiki á bæjum í Miðfirði og Skagafirði og rætt við bændur. Eru þeir sammála um að reglugerð sem ákvarðar bótagreiðslur sé í raun starfslokasamningur við 

bændur, enda geri hún ekki ráð fyrir að tjón sé að fullu bætt. Vilji bændur byrja upp á nýtt, með sambærilegan fjárstofn, þurfi þeir sjálfir að leggja til umtalsvert fjármagn. Auk þess séu afurðatjónsbætur 

langt undir meðalafurðum í dag. Frá vinstri eru þau Dagbjört Diljá Einþórsdóttir og Ólafur Rúnar Ólafsson á Urriðaá, Ari G. Guðmundsson og Elín Anna Skúladóttir á Bergsstöðum. Sjá bls. 32–37.

Mynd / Sigurður Már Harðarson

Aðalfundur Kaupfélags Skag- 

firðinga, sem haldinn var á Sauðár-

 króki þann 6. júní sl., beindi því til 

stjórnar að félagið og dótturfélög 

þess stæðu ekki í innflutningi á 

erlendum búvörum.

Í samþykkt fundarins er því 

jafnframt beint til stjórnar að KS 

og dótturfélög, bæði verslunar- 

og framleiðslueiningar, selji ekki 

landbúnaðarvörur öðruvísi en að 

uppruni þeirra komi fram með 

skýrum hætti á umbúðum. Stjórn 

og stjórnendur samstæðufyrirtækja 

eigi að vinna í því að fá afurðir úr 

slátrun sinni vottaðar sem íslenskar 

af þriðja aðila.

Ísland ætti að framleiða 

 allt sitt kjöt

Sigurjón R. Rafnsson aðstoðar- 

kaupfélagsstjóri segir ályktunina vera 

skýr skilaboð um hvað Kaupfélagið 

eigi að standa fyrir og það sama eigi 

að gilda um dótturfélögin.

Hann segir að stefna eigi að 

aukinni innlendri framleiðslu. 

„Ísland ætti að framleiða allar sínar 

kjötafurðir sjálft ef það mögulega 

getur, líkt og þekkist í Noregi þar 

sem hlutfall innlendrar framleiðslu er 

yfir 90 prósent. Við höfum landgæði, 

vatn og getu til meiri framleiðslu. 

En til að ná því markmiði þurfa 

stjórnvöld að koma að því með meiri 

stuðningi. Stuðningur við íslenskan 

landbúnað er hættulega lítill í 

samanburði við stuðning í Evrópu 

og afurðastöðvarnar geta ekki einar 

brúað það bil sem vantar upp á.“

Í samþykkt aðalfundarins er lögð 

áhersla á að stjórn KS og stjórnendur 

samstæðufélaga leitist við að aðstoða 

sína innleggjendur þannig að starfs- 

skilyrði þeirra verði sem best og 

leitast verði við að greiða sem hæst 

skilaverð fyrir landbúnaðarafurðir 

til bænda. 
„Hluti af því er að vinna áfram að 

því mikilvæga starfi að saman geti 

fyrirtækin í landbúnaði og bændur 

tekið saman höndum um að styrkja 

umgjörð íslensks landbúnaðar,“ segir 

í samþykktinni.

Fleiri bændur í stjórn

Hlutfall bænda jókst í stjórn KS 

þegar Atli Már Traustason, bóndi 

á Syðri-Hofdölum, og Hjörtur 

Geirmundsson, Sauðárkróki, voru 

kjörnir í aðalstjórn. Pétur Pétursson 

og Örn Þórarinsson fóru úr stjórn. 

Einnig var ný varastjórn kosin 

en hana skipa nú bændurnir Guðrún 

Lárusdóttir í Keldudal og Ingi Björn 

Árnason, Marbæli, ásamt Ástu 

Pálmadóttur, Sauðárkróki.

Eignarhaldið víða í 

veitingageiranum

Kaupfélag Skagfirðinga á alfarið 

eða að hluta í nokkrum félögum 

sem tengjast matvælavinnslum og 

veitingastöðum.
Þar má nefna kjötvinnsluna 

Esju gæðafæði ehf., veitingastaði 

Metro, smásölu og dreifingaraðilann 

Vogabæ ehf. en undir félaginu 

eru vörumerki á borð við Voga, 

E.Finnsson og Mjólka, og 

Gleðipinna ehf., sem rekur m.a. 

veitingastaðina American Style, 

Aktu taktu, Hamborgarafabrikkuna 

og Blackbox. /ghp

Skýr skilaboð aðalfundar KS:

Ályktað um innflutning og upprunamerkingar

Eftirmál riðuveiki

Eurostat með nýjan neysluverðssamanburð Evrópuþjóða: 

Matarverðið á Norðurlöndum er lægst á Íslandi

– Tólf ESB-þjóðir eru með svipað eða hærra verð en Ísland á neysluvörum og þjónustu

Samkvæmt nýrri samanburðar-

könnun Eurostat á verð á 

neysluvörum innan Evrópu-

landa er Ísland enn með 

lægsta neysluverð af öllum 

Norðurlöndunum eins og í síðustu 

könnunum stofnunarinnar. Það á 

bæði við hvað varðar meðaltal 

allra neysluvara og þjónustu og 

eins neysluvara fyrir utan áfengi. 

Í könnuninni, sem gerð var 

fyrir síðasta ár og birt var 19. 

júní, kemur fram að mikill 

munur er á verðlagi á milli ríkja 

innan Evrópusambandsins. Þá 

eru sex ESB-þjóðir með hærra 

neysluverð en Ísland, en sex 

ESB-þjóðir til viðbótar eru með 

svipað verð og þekkist á Ísland og 

tvær Evrópuþjóðir utan ESB eru 

með umtalsvert hærra verð. Þá 

er verið að tala um margvíslegar 

vörur og ýmsa þjónustu, en á 

þeim lista voru tekin fyrir 2.400 

þættir í vöru og þjónustu. Þar 

eru matvörur, fatnaður, raftæki 

af öllum toga, m.a. myndavélar, 

bílar, mótorhjól, varahlutir, 

viðgerðarþjónusta á farartækjum, 

eldsneyti, áfengi sem og verðlag 

á veitingastöðum og hótelum. Í 

þessari könnun var þó ekki tekið 

inn í dæmið verðlag á opinberri 

þjónustu eins og á skólakostnaði 

og heilbrigðisþjónustu. Er þetta gert 

í samstarfi Eurostat og OECD. Þar 

er Ísland með 12 prósentustigum 

hærra verð en meðaltal 28 ESB-

þjóða, sem er með vísitöluna 100.

Danmörk með hæsta verðlag 

ESB-þjóða

Langhæst er verðlagið í ESB-

löndunum í Danmörku eða 140% 

sem er 40 prósentustigum fyrir 

ofan meðaltal. Þá kemur Svíþjóð 

með 130%, Finnland með 123%, 

Lúxemborg er líka með 123%, 

Írland með 118% og Bretland er 

með 114%. Í kjölfarið kemur svo 

Holland með 110%, Frakkland 

með 109%, Belgía með 109%, 

Austurríki með 107%, Ítalía með 

103% og Þýskaland með 102%. 

Spánn er þarna rétt neðan við 

meðaltalið eða með 95%. Í þessum 

löndum er yfirgnæfandi fjöldi íbúa 

Evrópusambandsins.

Lægsta verðlagið er 

í Austur- Evrópu

Þau lönd sem draga hlutfallslega 

meðaltalið niður í tölum Eurostat 

eru öll í Austur- og Suður- Evrópu 

og vega í raun mun minna í 

heildarneyslunni. Þar sker Búlgaría 

sig úr með vísitöluna 48%, eða 

52 prósentustigum fyrir neðan 

meðaltal 28 ESB-ríkja. Síðan kemur 

Rúmenía með 57%, Ungverjaland 

með 60% og Slóvenía, Lettland og 

Tékkland eru með 71% hver þjóð.

Hæsta verðlagið er

í Sviss og í Noregi

Hæsta verðlagið í Evrópu samkvæmt 

könnun Eurostat er að finna í 

velmegunarlöndunum Sviss og 

Noregi. Í Sviss er það 156% miðað 

við meðaltal ESB og í Noregi er 

það 155%. Í báðum þessum löndum 

hefur verið töluverð þensla. Reyndar 

hefur þenslan verið svo mikil í 

Noregi að þar eru menn farnir að 

hafa talsverðar áhyggjur af alvarlegu 

bakslagi.
/HKr. 

- Sjá nánar í úttekt á bls. 18. 

Ekki stendur til að breyta lögum 

um bann við innflutning á hráu 

kjöti til að liðka fyrir komu 

smásölukeðjunnar Costco til 

Íslands.
Bandaríska smásölukeðjan Costco 

hefur áhuga á að opna stórverslun á 

Íslandi og hefur í því skyni átt fundi 

með fulltrúum úr stjórnsýslunni auk 

þess að senda fjölmörg erindi inn í 

mismunandi ráðuneyti. 

Í kvöldfréttum Ríkissjónvarpsins 

í gær var fjallað um málefni 

fyrirtækisins og meðal annars sagt 

að heimildir væru fyrir því að Costco 

vildi fá undanþágu frá banni við 

innflutningi á hráu kjöti. Rætt var við 

Ragnheiði Elínu Árnadóttur, iðnaðar- 

og viðskiptaráðherra, sem sagði að 

hún gæti lítið tjáð sig um viðræðurnar 

sem væru á borði margra ráðuneyta. 

Hún sagði þó eftirfarandi: „Ég sé 

fyrir mér að við getum látið þetta 

ganga, það eru augljóslega atriði sem 

þarf að greiða úr en á meðan þeir 

sýna þessu eins mikinn áhuga og mér 

finnst þeir gera erum við á þessum 

enda tilbúin að gera það sem í okkar 

valdi stendur til að greiða úr þeim 

úrlausnarefnum sem fyrir hendi eru.“

Í samtali við Bændablaðið sagði 

Ragnheiður Elín að hún væri ekki að 

boða innflutning á hráu kjöti að kröfu 

Costco. „Það sem ég var að vísa til í 

þessu viðtali var einfaldlega það að 

til þess að af komu þessa fyrirtækis 

megi verða eru ákveðnir hlutir sem 

þeir óska eftir að við tökum til 

skoðunar. Ég vil ekki tjá mig um 

þau atriði sem ekki eru á mínu borði. 

Almennt er ég mjög hlynnt komu 

þessa fyrirtækis þegar við erum að 

horfa á samkeppni í verslun. Ég sé 

ekki fyrir mér að reglum verði breytt 

fyrir þetta fyrirtæki eingöngu. Ég er 

ekki að boða innflutning á hráu kjöti 

með orðum mínum heldur það að yrði 

af þessu myndi það leiða til aukinnar 

samkeppni og aukins vöruúrvals 

almennt í verslun.“ /fr

Costco fái ekki að 

flytja inn ófrosið kjöt

Mosfellingarnir Kristján Andri Hreinsson og Sigriður Sara Káradóttir voru sæl og ánægð með sig á dögunum í heimsókn hjá ömmu og afa á Grjóteyri í 

Kjós. Þau voru boðin og búin að aðstoða á bænum og að gefa heimalningunum, þeim Botníu og Sibbu, örlítinn sopa úr pela. 
 / ehg

Virkjar ungt fólk 

með geðraskanir 

til þátttöku í 

atvinnulífinu

24

Ullarvörur velta hundruðum milljóna

22-23

Álfagalleríið – Fyrirhugað að 

efna til markaðsdaga í sumar

Ráðast ætti í lagningu Svínavatnsleiðar Matís tekur  

nýtt húsnæði í notkun 

Íslenskir bændur eru vissulega blómleg stétt en sennilega komast þeir þó fæstir í fötin hans Emils Gunnlaugssonar hvað það varðar. Emil starfrækir 

blómaræktarstöðina Land og syni á Flúðum og er eflaust þegar byrjaður að huga að konudeginum sem er ekki langt undan.         Mynd | Sigurður Sigmundsson

Blómlegur bóndi

Mun minna ræktunarland er til staðar hér á landi en talið hefur verið fram að þessu. Þetta kemur fram í rannsókn þeirra Þórodds Sveinssonar og Jónatans Hermannsonar lektora við Landbúnaðarháskóla Íslands um ræktun orkujurta á bújörðum. Í erindi þeirra sem flutt verð-ur á Fræðaþingi landbúnaðar-

ins fimmtudaginn 18. febrúar næstkomandi munu þeir gera grein fyrir niðurstöðum rann-sóknar sinnar. Í rannsókninni eru kynntir möguleikar fram-leiðslu lífmassa til eldsneyt-isframleiðslu sem að hluta kæmi þá í stað innflutts jarðefnaelds-neytis. Þar er gerð tilraun til að meta hvaða tegundir orkujurta 

koma til greina til ræktunar hérlendis, uppskeruhorfur og stærð landnæðis sem hægt væri að nýta til slíkrar ræktunar með viðunandi stofnkostnaði og í sátt við umhverfissjónarmið.
Ekki nema 42.000 hektarar lands ræktanlegirMikið ræktunarland er nauðsyn-legt til ræktunar á lífmassa í mikl-um mæli. Til að hagkvæmt sé að hefja framleiðslu af þessu tagi þarf landnæði að vera víðáttumikið, auðræktanlegt og samfellt. Í rann-sókn þeirra Þórodds og Jónatans kemur í ljós að land sem hentar til stórræktunar af því tagi er umtals-vert minna en áður hafði verið talið og svigrúm til aukinnar ræktunar er ekki nema brot af því sem áður hefur verið talið. Svigrúm til auk-innar ræktunar er ekki nema um 42.000 hektarar lands sem er um 36 prósent aukning umfram það land sem þegar er í ræktun, en í ræktun eru nú alls 115.770 hektarar þegar allt er talið. Þóroddur og Jónatan benda reyndar á að möguleg skýr-ing þess að ræktarland sé minna en áður hefur verið talið geti skýrst af kröfum um samfellu lands og gæði þess. 

Séu horft til framleiðslugetu þess lands sem hægt væri að rækta og taka undir lífmassaframleiðslu má 

sjá að í allra mesta lagi er hægt að ná 100.000 tonnum af díselolíugildi út úr þeirri framleiðslu. Samkvæmt upplýsingum frá Hagstofu Íslands eru það í mesta lagi um 15 prósent af olíu- og bensínnotkun hérlend-is eins og nú háttar. Þá benda þeir Þóroddur og Jónatan á að hluti af mögulegu ræktunarlandi verði ekki nýtanlegur til lífmassaframleiðslu vegna mikils flutningskostnaðar.
Niðurstaðan kemur á óvartHvergi hafa verið til upplýsingar um ræktunarland af þessu tagi fram að þessu og fengu skýrsluhöfundar héraðsráðunauta búnaðarsamband-anna í lið með sér til að meta land í sínu umdæmi sem hentað gæti til stórræktunar og væri enn ónot-að. Þóroddur benti, í samtali við Bændablaðið, á að ekki væri tekið tillit til landgræðslusvæða í þessari úttekt enda uppfylltu þau ekki skil-yrði sem sett yrðu um ræktanleika hvað sem síðar yrði. Hann lagði jafnframt áherslu á að um væri að ræða mat sem væri að einhverju leyti umdeilanlegt enda væri það skoðun hans og Jónatans að þörf væri á að fara í enn frekari rann-sókn á umfangi og gæðum rækt-anlegs lands hérlendis. Eftir stend-ur að ræktanlegt land er umtalsvert minna en búist hafði verið við og kom sú niðurstaða á óvart.           fr

Næsta Bændablað 
kemur út 11. febrúar

Athyglisverðar niðurstöður rannsóknar á möguleikum til ræktunar orkujurtaRæktunarland hérlendis mun minna en talið varNiðurstöðurnar kynntar á Fræðaþingi landbúnaðarins

Vinna við undirbúning að hugs-anlegri sameiningu tveggja sveitarfélaga, Arnarneshrepps og Hörgárbyggðar, er í full-um gangi að sögn Axels Grettissonar formanns samein-ingarnefndar.Axel segir að nú sé verið að fjalla um álit samstarfsnefndar-innar í hreppsnefndum, en nefnd-in er búin að skila því af sér. „Um miðja næstu viku verður þetta allt saman endanlega ljóst, en eins og staðan er núna stefnum við að því að kjósa um málið 20. mars næst-

komandi,“ segir hann. Áður en til kosninga kemur verða kynn-ingarfundir haldnir og gefið út kynningarrit sem dreift verður á öll heimili í sveitarfélögunum tveimur.
Kosningin í Eyjafirði er dæmi um vaxandi áhuga á samein-ingu sveitarfélaga sem nú verð-ur vart. Ráðherra sveitarstjórn-armála fundar nú um landið og boðar að nú standi til að fækka sveitarfélögum úr 77 niður í 17. Bændablaðið var á fundi með honum í Borgarnesi.      Sjá bls. 7

����������������������������������Stefnt að kosningu 20. mars nk.

SFR bíður 
úrskurðar  um 

rekstrar breytingar 
á Hvanneyri

SFR, stéttarfélag í almannaþágu, bíður nú eftir úrskurði umboðs-manns Alþingis um lögmæti breyt-inga á rekstrar formi búrekstrar Land búnaðar háskólans Íslands á Hvanneyri sem tók gildi um síðustu áramót. Þá var allur búrekstur á Hvanneyri og á Hesti færður undan skólanum og í sérstakt rekstrarfélag, Grímshaga ehf. Við þessa breyt-ingu var ellefu starfsmönnum skólans sagt upp störfum.Að sögn Þórarins Eyfjörð fram-kvæmdastjóra SFR sendi stétt-arfélagið inn erindi til umboðs-manns Alþingis þar sem færð voru fram rök fyrir því að sú aðgerð stjórnar Landbúnaðarháskólans að einkavæða hluta af ríkistofn-un væri ólögleg og fyrir henni væri ekki heimild. „Við þá aðgerð voru starfsmenn fluttir til milli rekstrareininga án þess að styð-jast við aðilaskiptalög og það teljum við klárt lögbrot. Þetta voru okkar meginathugasemd-ir. Umboðsmaður Alþingis sendi síðan Landbúnaðarháskólanum bréf 18. desember síðastliðinn þar sem að málið er rakið og óskar eftir upplýsingum. Skólanum var veittur frestur til 1. febrúar en ég hef ekki fregnað neitt um hvort að þar hafi verið svarað. Þegar það hefur verið gert munum við svara því erindi og umboðsmaður vænt-anlega úrskurða um málið.“Að sögn Þórarins veltur framhald málsins á niðurstöðu umboðsmanns. Komist hann að því að um löglegan gerning hafi verið að ræða mun málið verða látið niður falla. Ef niðurstaða umboðsmanns verður sú að ekki hafi verið löglega að málum staðið verði send erindi bæði til menntamálaráðuneytisins og fjár-málaráðuneytisins og óskað skýr-inga. Jafnframt verði sóttar bætur til handa félagsmönnum sem sagt var upp eða færðir til í starfi. „Við lítum þetta alvarlegum augum. Ef að forstöðumenn eða stjórnir ein-stakra stofnana hafa leyfi til að einkavæða hluta af sínum stofn-unum þá hljóta þeir líka að hafa leyfi til að einkavæða alla stofn-unina. Það má að okkar mati ekki breyta rekstri stofnana sem ákv-arðaður er með lögum, það er í okkar huga bara lögbrot.“
fr

Nýir hluthafar koma inn í eigendahóp eina ullarvinnslufyrirtækis landsmanna:Sauðfjárbændur kaupa stóran hlut í ÍstexÞeir sauðfjárbændur sem áttu um 75 prósent af verðmæti innlagðrar ullar í ullarvinnsluna Ístex á síðasta ári munu eignast 24 prósenta hlut í fyrirtækinu. Síðastliðið sumar hafði tilboði frá erlendum krónueigendum, í gegnum verðbréfafyrirtækið Virðingu,  í 34 prósenta hlut verið hafnað. Um haustið bárust síðan tvö önnur tilboð sem einnig var hafnað. Í byrjun nóvember var greint frá því að sauðfjárbændum stæði til boða að kaupa 24 prósenta hlut í Ístex, samhliða því að félagið sjálft keypti tíu prósent af eigin hlutum. 

Um hluti starfsmanna Ístex er að ræða; þeirra Guðjóns Kristinssonar framkvæmdastjóra,  Jóns Haraldssonar framleiðslustjóra og Viktors Guðbjörnssonar sem hefur haft umsjón með tæknimálum fyrirtækisins.
Sigurður Eyþórsson, fram-kvæmdastjóri Landssamtaka sauðfjárbænda, segir að um nýliðin áramót hafi verið búið að skrá um 437 tonna ullarinnlegg hjá Ístex. Innleggjendur ríflega 75 prósenta af verðmæti þess samþykktu að taka þátt í hlutabréfakaupunum – og það sé í samræmi við áætlanir. 

„Innleggjendum býðst að gera viðskiptasamning um kaupin í Ístex, en hann felur í sér að viðkomandi bóndi fær 15 prósent hærra ullarverð fyrir ullina sína, en um leið skuldbindur hann sig til að verja 27 prósentum af verðmæti innleggsins til hlutabréfakaupanna. Gert er ráð fyrir að samningurinn gildi í fjögur ár.“ Segir Sigurður líkur til að það séu helst smærri innleggjendur sem hafi hafnað þátttöku það sem af er. Í samtali við Bændablaðið í nóvember síðastliðnum sagði Ari Teitsson, stjórnarformaður Ístex, 

að hann hefði markvisst unnið að þeirri hugmynd frá síðasta sumri að bændur keyptu sjálfir umræddan hlut í félaginu. „Þegar Ístex var stofnað tóku bændur þátt í þeirri stofnun með því að leggja fram um einn þriðja af hlutafé félagsins. Markmiðið var að bændur, lykilstarfsmenn og ullarkaupendur – sem þá voru aðallega kaupfélögin – væru þátttakendur í þessu þannig að enginn ætti meirihluta. Á þessum tíma hefur orðið sú breyting að líklega tæplega helmingur þeirra sem tóku þátt í þessu í upphafi er ekki lengur 

að framleiða ull. Þannig hefur hlutur hinna raunverulegu ullarframleiðenda þynnst mjög. Vegna markmiða stjórnar fyrirtækisins – um að safna, vinna og markaðssetja íslenska ull – var það mat hennar að það væri æskilegt að endurnýja hlut bænda í fyrirtækinu.“
Rekstur Ístex hefur á undanförnum árum gengið vel. Á síðasta ári var það rekið með 46 milljóna króna hagnaði. Næsti aðalfundur verður haldinn í dag, 15. janúar.  /smh

„Óvenju blómlegt fuglalíf er nú 

við Snæfellsnes eða „gríðarlegt 

fuglalíf“ eins og segir í frétt á 

vefsíðu Náttúrustofu Vesturlands.  

Lokið er árlegri talningu vetrar-

fugla sem fer fram í kringum 

áramót. Á talningarsvæðunum á 

norðanverðu Snæfellsnesi voru nú 

samtals tæplega 29 þúsund fuglar 

af 39 tegundum. Samtals sáust 16 

hafernir, fleiri en nokkru sinni fyrr.  

Fuglalífið var óvenju blómlegt 

vegna mikillar síldargengdar í 

Breiðafirði fjórða veturinn í röð og 

sáust nú enn fleiri fuglar en áður. Á 

meðal þess sem mesta athygli vekur 

er gríðarlegur fjöldi máfa, súlna og 

annarra fiskiætna. Algengustu teg-

undirnar voru svartbakur, æðarfugl 

og hvítmáfur en máfar, æður, súla 

og fýll voru samtals ríflega 80% af 

heildarfjölda. 
Af þeim tegundum sem mestur 

fjöldi var af í talningunni var svart-

bakur efstur á lista eða 7.920 fuglar. 

Þá komu 6.115 æðarfuglar, 3.212 

hvítmáfar, 2.872 súlur, 1.743 máfar 

af ógreindum tegundum, 1.054 fýlar, 

987 snjótittlingar, 987 sendlingar, 700 

bjartmáfar og 695 skarfar. 

„Gríðarlegt fuglalíf við Snæfellsnes“

Gylfi Þ. Gunnarsson útgerðarmað-

ur í Grímsey segir að einstaklega 

mikið sé af fugli í og við eyjuna og 

furðar hann sig á tillögum starfs-

hóps sem umhverfisráðherra 

skipaði síðasta haust um verndun 

og endurreisn svarfuglastofna, en 

nefndin lagði til að fimm tegundir 

sjófugla af svartfuglaætt verði 

friðaðar fyrir veiðum og nýtingu 

næstu fimm ár.
„Við skellihlógum fyrst þegar við 

heyrðum þetta og héldum að þetta 

væri einhver rest af áramótaskaup, 

að þeir hefðu geymt besta bitann þar 

til síðast,“ segir Gylfi.  Hann kveðst 

staðráðinn í því að siga i björg næsta 

vor, líkt og hann hafi gert allar götur 

frá því vorið 1976. 
„Ég þekki björgin hér í Grímsey 

eins og handarbakið á mér, hef sigið 

hvert einasta vor og veit upp á hár 

hvað ég hef tekið upp af eggjum.  Það 

verður þá bara að siga lögreglunni á 

okkur, við munum halda okkar striki 

og fara í björg,“ segir hann. 

Gylfi sem var á sjó í vikunni segir 

að fulgalífið sé einstaklega líflegt 

um þessar mundir, gríðarmikið sé 

af fugli um allt, heilu breiðurnar 

hvert sem augað eygi, „og hann er 

spikfeitur og fallegur,“ bætir hann 

við. Hann segir að undanfarin ár 

hafi fugli fjölgað mikið í eynni og 

umhverfis hana, einkum svartfugli, 

langvíu og lunda. Sveiflur í lífríki 

umhverfis landið hafi verið alla tíð 

og líklegt sé að fuglinn hafi færst 

norðar þar sem meira æti sé að finna 

en við sunnanvert landið.  Þá bendir 

hann á að sjómenn við Grímsey veiði 

nú fiskategundir sem ekki sáust þar 

um slóðir fyrir fáum árum.

„Vel lærðir vitleysingar"

Gylfi segir að Grímseyingar hafi 

komið á framfæri ábendingum 

til þingmanna kjördæmisins um 

að bann við veiðum og nýtingu á 

umræddum svartfuglategundum við 

Grímsey sé algjörlega út í hött.

„Ég held bara að það sé til alltof 

mikið af vel lærðum vitleysingum 

hér á landi, fólki sem þykist vita allt, 

kunna og geta, en áratuga reynsla 

manna af vettvangi er einskis metin,“ 

segir hann.
/MÞÞ

 - Sjá nánar bls. 18 og 19

Uppskeruhátíð sauðfjárbænda á Austurlandi:

Nemendur frá 35 bæjum útskrif-

aðir úr Sauðfjárræktarskóla BsA

Segir einstaklega mikið 

af fugli í og við Grímsey
- Héldu að fréttir af veiðibanni væru rest af áramótaskaupi

Uppskeruhátíð Sauðfjárbænda á 

Austurlandi var haldin þann 12. 

janúar og þar voru útskrifaðir 

nemendur úr  Sauðfjárræktarskóla 

BsA.
Í skólanum störfuðu fjórir hópar, 

tveir á Héraði, einn á suðurfjörðum 

og einn í Vopnafirði. Nemendur voru 

frá 35 bæjum með mismikla reynslu 

og mismikinn fjárfjölda. Ætlunun er 

að búnaðarsambönd víðsvegar um 

landið taki upp skóla að fyrirmynd 

BsA.
Alls voru kennslustundir 10 yfir 

árið og fræddust nemendur um fóðrun 

áa á ýmsum tímabilum ásamt fóður-

öflun, sauðfjársjúkdóma, vinnuhag-

ræðingu, hrútaval og líflambaval. 

Ásamt því að farið var yfir skýrslu-

haldskerfið Fjárvís.is m.a. skráninga-

ferli og hagnýtingu. Mikil áhersla var 

lögð á jafningjafræðslu og spjall í 

tímum, svo allir gætu lært af reynslu 

annara.

Góður árangur í Félagsbúinu

Viðurkenning fyrir góðan árangur 

í sauðfjárrækt árin 2009 og 2010 var 

einnig veitt og féll hún í skaut félags-

búsins að Lundi, Völlum sem var 

með afurðir upp á 36,9 kg af kjöt eftir 

hverja á að meðaltali. Meðalfallþungi 

upp á 19,52 kg (2010). 

Á uppskeruhátíðinni var Þórarinn 

Lárusson kvaddur en hann lætur nú 

af störfum sem ráðunautur. Héldu 

margir tölu honum til heiðurs og 

komu upp margar góðar sögur af 

honum frá löngum starfsferli.
/GH/HKr.

Bærinn okkar
Brúnastaðir

Steingrímur Jónsson, bóndi í 

Efri-Engidal í Skutulsfirði, segir 

niðurstöður beitartilraunar í 

Engidal, sem nú liggi fyrir hjá 

Matvælastofnun (MAST), ekki 

breyta miklu fyrir sig hvað varðar 

endurreisn búskapar í Engidal. 

„MAST opnar á beit búfjár og 

öflun fóðurs en bréfinu til mín 

fylgdu engin söluleyfi. Nú eru mín 

mál bara í höndum lögfræðings.“

Steingrímur fargaði öllu sínu fé 

og nautgripum í kjölfar þess að upp-

lýst var um díoxínmengun í mjólk 

frá bænum í desember 2010, sem 

rakin var til sorpbrennslustöðvar 

Funa. Bann var þá þegar lagt við 

sölu á öllum afurðum Steingríms 

og fleiri bænda á svæðinu og segist 

Steingrímur líta svo á að bann við 

sölu á kjöti og mjólk sé enn í gildi.

„Ég var búinn að spyrja lengi að 

því af hverju ekki hafi verið tekið 

yfirborðssýni. Umhverfisstofnun 

kom hér síðastliðið vor og tók 

jarðvegssýni, sem ég kalla neðan-

jarðarsýni en ekki yfirborðssýni. 

Þeir tóku sýni á 5 og 20 senti-

metra dýpi. Matvælastofnun sam-

þykkti ekki þessar sýnatökur hjá 

Umhverfisstofnun og því var farið 

út í að gera þessar beitartilraunir til 

að kanna yfirborðið.

Engu svarað um ástand jarðvegs

Í bréfinu til mín segir að niðurstaðan 

svari engu um ástand jarðvegs á 

svæðinu. Hvað það þýðir veit ég 

ekki.
Þá virðist enn vera um að ræða 

yfirborðsmengun því að í bréfinu 

kemur fram að lömbin hafi bætt við 

sig allt að þreföldum styrk díoxíns 

miðað við bakgrunnsgildi en gildið 

fari samt ekki yfir hámarksgildi. Ef 

þau hafa bætt við sig þreföldum styrk 

díoxíns miðað við bakgrunnsgildi, þá 

er það hærra en var í sauðfénu hjá 

mér sem ég lét slátra í vor og það 

var ekki talið hæft til neyslu. Gildið 

var þó enn hærra hjá bændum hér 

utar í dalnum.“

Segist lítið gera bótalaus

- Myndir þú samt geta hugsað þér að 

fá nýjan bústofn og hefja búskap að 

nýju í Engidal?
„Því get ég ekki svarað fyrr en ég 

er búinn að fá leyfi til að selja afurð-

ir,“ segir Steingrímur. „Maður skyldi 

þó ætla að söluleyfi ætti að koma í 

kjölfar þessarar niðurstöðu beitar-

tilraunanna. Þá er ég alveg bótalaus 

þó ég haldi enn beingreiðslum vegna 

sauðfjár- og mjólkurkvóta, svo ég get 

lítið gert. Lögfræðingurinn minn er 

kominn á fullt við að vinna í mínum 

málum og reyna að sækja bætur fyrir 

það tjón sem ég hef orðið fyrir.

Annars er ég að fara í skóla. Ég 

er menntaður bifvélavirki og vélvirki 

og var búinn með fyrsta stig í vél-

skóla. Ég hef verið að opna augun 

fyrir því að bæta við mig vélstjórnar-

réttindum.“
/HKr.

Óvíst hvort búskapur verði hafinn að nýju í Efri-Engidal í Skutulsfirði:

„Nú eru mín mál bara í 

höndum lögfræðings“
- segir Steingrímur Jónsson bóndi og telur niðurstöður beitartilrauna litlu breyta

skorun  dag að star a  

rðamannaiðnaðinum

20-21

Hörður Sigurjónsson, gæða- og sölustjóri á Hótel Sögu í Reykjavík, við glænýjan Mímisbar. Hann er að láta af störfum eftir 53 ára starfsævi og lengst af sem þjónn. Hefur hann varið drjúgum 
hluta þess tíma í Bændahöllinni þar sem hann segist hafa átt dásamlegan tíma á skemmtilegum vinnustað. Þar er búið að gera gríðarmiklar endurbætur á undanförnum misserum, m.a. með 
endurgerð fjölda herbergja, endurnýjun á Súlnasal og ekki síst er búið að taka fyrstu hæðina algjörlega í gegn. Þar er Mímisbar með nýju sniði og stórbættri aðstöðu fyrir gesti og veitingastað 
þar við hlið með opnu eldhúsi. Hörður hefur kynnst og þjónað fjölmörgum frægum gestum í gegnum tíðina, eins og forsetum Íslands, Charlton Heston, Ellu Fitzgerald, Louis Armstrong og 
Danadrottningu, svo einhver séu nefnd. – Sjá viðtal við Hörð á bls. 32 og 33.   Mynd / Hörður Kristjánsson

Kúabændur kjósa um hvort afnema beri 
kvótakerfið í mjólkurframleiðslunni
– Mikilvægt að þátttaka í kosningunni í næsta mánuði verði góð, segir Arnar Árnason, formaður Landssambands kúabænda
Kúabændur munu í næsta mánuði 
kjósa í rafrænni kosningu um 
framtíðarskipan mála í greininni 
og hvort afnema beri kvótakerfið 
í mjólkurframleiðslunni eða ekki. 

„Fyrst og fremst vænti ég 
þess að sem flestir bregðist við 
og taki þátt, ég hvet alla sem 
þátttökurétt hafa til að taka þátt í 
kosningunni. Það er mikilvægt 
fyrir endurskoðunarvinnuna fram 
undan að vilji bænda sé skýr, það 
sé á hreinu hvernig við viljum sjá 
mál í okkar atvinnugrein þróast til 
framtíðar,“ segir Arnar Árnason, 
formaður Landssamband kúabænda, 
(LK).

Senn verður opnað fyrir þátttöku 
og stendur kosning yfir í um það 
bil eina viku. Hver innleggjandi 
hefur eitt atkvæði, en Arnar segir 
atkvæðagreiðsluna einfalda.

„Þar er spurt hvort bændur vilji 

afnema kvótakerfið í mjólkur-
framleiðslunni eða viðhalda því, 
einföld já eða nei spurning,“ segir 
hann. Allir þeir sem framleiða mjólk 
hér á landi hafa rétt á að taka þátt. 
Áður en atkvæðagreiðslan hefst 
munu verða birtar upplýsingar um 
hvað felst í því að kjósa á hvorn 
veginn fyrir sig.

Í framhaldi af atkvæðagreiðslunni 
verður einnig framkvæmd 
skoðanakönnun þar sem þeir 
mjólkurframleiðendur sem eru 
félagsmenn í LK og/eða BÍ hafa 
möguleika á að koma skoðun sinni á 
frekari útfærslum á framtíðarskipan 
mála í mjólkurframleiðslu á framfæri 
við forystuna.

Vilji bænda verður að vera ljós

„Það er mikilvægt fyrir okkur 
vegna þeirrar samningavinnu sem 

fram undan er að vilji bænda liggi 
ljós fyrir áður en farið verður í 
samningalotuna. Það gengur ekki 
upp að eyða vinnu í útfærslu á kerfi 
sem svo kemur í ljós að enginn vilji 
er fyrir hendi meðal notenda þess að 
halda við,“ segir Arnar. 

Hann segir að forysta LK vinni 
eftir samþykkt aðalfundar félagsins 
frá því í fyrra, en þar var þeirri 
skoðun lýst að verði kvótakerfi 
áfram við lýði í mjólkurframleiðslu 
skuli setja hámarksverð á kvótann og 
viðskipti með kvóta skuli fara fram 
í gegnum opinberan aðila. Hann 
nefndi einnig að í væntanlegum 
samningaviðræðum verði áhersla 
lögð á að nýliðar í greininni fái 
áfram forgang eða eins konar ívilnun 
þegar að kvótakaupum kemur. Auk 
þess þarf að semja um fyrirkomulag 
verðlagningar og hlutfallslegan 
stuðning á einstaka liði samningsins. 

Hann segir fulltrúa bænda vissulega 
ganga að samningaborði með sínar 
áherslur, en fólk þurfi að átta sig á 
að viðsemjandinn, ríkið, hafi einnig 
sínar skoðanir á hvernig málum 
verði best fyrirkomið. 

„Við væntum þess að aðilar nái 
saman um lausn sem allir geti sætt 
sig við.“

Nauðsynlegt að hafa 
framleiðslustýringu

„Ég vænti þess að kúabændur taki 
vel við sér og kjósi um framtíð 
mjólkurkvótans í þeirri kosningu 
sem fram undan er. Þessi kosning var 
skrifuð inn í síðasta búvörusamning 
og nú er komið að því að framfylgja 
því ákvæði samningsins og eyða 
jafnframt þeirri óvissu sem ríkt hefur 
í greininni undanfarin misseri og 
gert að verkum að mikil uppsöfnuð 

spenna er í viðskiptum með 
greiðslumarkið. Við þurfum umfram 
allt að koma eðlilegri hreyfingu á 
þau viðskipti á ný,“ segir Arnar.

Hann kveðst ekki liggja á þeirri 
skoðun sinni að nauðsynlegt sé að 
hafa stýringu á mjólkurframleiðslu 
hér á landi, enda hafi hún sannað 
sig og gert kúabúskap jafn öfluga 
atvinnugrein og raun ber vitni um. 
Verði framleiðslan gefin frjáls, 
kvótinn afnuminn, megi búast við 
að stoðirnar hrynji. Framleiðslan 
aukist til muna þegar allir geta 
framleitt eins og þá lystir og því 
megi búast við að afurðaverð til 
bænda lækki í kjölfarið. Gera 
mætti ráð fyrir að það hefði þær 
afleiðingar að ekki yrði lengur hægt 
að leggja söfnunar- og kaupskyldu 
á mjólkuriðnaðinn og eins gæti 
flutningsjöfnunarkostnaður fokið 
út í veður og vind.  /MÞÞ

Verð á svínakjöti hefur hækkað 

til neytenda en lækkað til bænda
Afurðaverð til svínabænda hefur 

lækkað um tæp 9% á síðustu 

þremur árum.  Á sama tíma hefur 

neysluverðsvísitala hækkað um 

7,5% og svínakjötsafurðir hækkað 

um 7,4 til 8,6% í verslunum.  

Björgvin Jón Bjarnason, formaður 

Svínaræktarfélagsins, segir erfitt að 

skilja hvers vegna verð á svínakjöti 

til neytenda út úr búð hafi hækkað 

undanfarin ár en á sama tíma hafi 

afurðaverð til bænda lækkað.

„Undanfarin þrjú ár höfum við séð 

að verð til bænda hefur lækkað um 

rúm 9% en á sama tíma hefur verð 

út úr búð hækkað um rúm 7%, jafn-

vel þótt tekið sé tillit til hækkunar á 

virðisaukaskatti á matvæli. Hér er því 

um að ræða raunhækkun á svínakjöts-

afurðum til neytenda út úr búð. 

Við vitum að vara eins og svína-

kjöt hækkar samkvæmt virðiskeðju 

sem hefst hjá bónda og lýkur við 

kassann í verslunum eftir að hafa 

farið í gegnum sláturhús og afurða-

vinnslur.“

Neytendur greiða hærra verð

„Ég hef svo sem ekki mikið verið að 

velta fyrir mér hvar hækkunin verður 

en að mínu mati er hún óeðlilega 

mikil og neytendur eru sannanlega 

að greiða hærra verð fyrir okkar 

afurðir þrátt fyrir að verð til bænda 

hafi lækkað. Hækkunin kemur því 

ekki frá okkur.“
Björgvin segir að eins og búast 

megi við beri allir fimlega af sér 

sakir þegar leitað sé svara við því 

af hverju svínakjöt til neytenda 

hafi hækkað eins mikið og raun ber 

vitni. Fulltrúar verslunarinnar segja 

af og frá að álagningin hjá þeim 

hafi hækkað og sama segja fulltrúar 

afurðafyrirtækjanna. 

Innflutningur pressar niður verð 

til bænda

Björgvin segir að í dag sé 

eftirspurn eftir svínakjöti meiri en 

framboð en að samt sem áður hafi 

verð til framleiðenda ekki hækkað 

að neinu ráði. Innflutningur á 

svínakjöti er greinilega að pressa 

verðið til framleiðenda niður.

Hækka úr 500 í 2.000 krónur

Samkvæmt gögnum sem 

Bændablaðið hefur undir höndum 

er tollverð (CIF-verð) á innfluttum 

svínalundum 757 krónur kílóið 

en það er selt út úr búð, að 

frádregnum virðisaukaskatti, 

á um 2.000 krónur. CIF-verð á 

svínahryggvöðvum er 451 króna 

kílóið en útsöluverð út úr búð er 

svipað og á svínalundum. 

Ekki verðlagt í samræmi við 

innflutningsverð

Svínalundir og hryggvöðvar frá 

löndum ESB eru fluttir til landsins 

á tvenns konar kjörum. Annars 

vegar með 18% tolli að viðbættum 

magntolli sem er 664 krónur kílóið. 

Hins vegar og mun líklegra er 

að kjötið sé flutt til landsins á 

tollkvóta ESB. Tollkvótinn er án 

tolla en innflytjandinn greiðir hins 

vegar fyrir kvótann í útboði sem 

atvinnuvegaráðuneytið auglýsir.

Tollkvóti fyrir árið 2016 var alls 

200 tonn og seldur fyrir 255 krónur 

kílóið.
Verðhækkun á öðrum svína-

kjötsafurðum er í svipuðum stíl og 

í flestum tilfellum er um að ræða 

vöru sem ekkert er unnin hér á 

landi. Álagningin er því hraustleg. 

Ein af rökum verslunarinnar 

fyrir auknum innflutningi á 

land búnaðarvörum er að inn-

flutningurinn leiði til lægra 

matvælaverðs þrátt fyrir að slíkt 

sé ekki raunin.
Innflutningur á svínakjöti árið 

2015 var 573 tonn en var 364 tonn 

árið 2013. Á saman tíma hefur 

innlend svínakjötsframleiðsla 

aukist úr 6.008 tonnum í 6.512 

tonn.
Björgin segir að svo virðist vera, 

enn sem komið er, að innlend vara 

stjórni verðinu á markaði. Með 

öðrum orðum að innflutt vara sé 

verðlögð eins nálægt innlendri 

framleiðslu og hægt er en ekki í 

samræmi við innflutningsverð. 

Þetta geri það að verkum að inn-

lendir svínaframleiðendur eiga 

afar erfitt með að keppa við ódýrt 

innflutt kjöt sem kemur frá megin-

landinu.
/VH

Búskapur er heyskapur. Það hefur viðrað vel um mestallt land til heyskapar síðustu vikur. Víðast hafa náðst góð hey ef frá eru talin svæði þar sem þurrkar hafa hamlað sprettu. Myndin að 

ofan prýðir ljósmyndasýninguna „Bændur á Jökuldal“, sem hangir uppi á Skjöldólfsstöðum í sumar. Þarna snæða í makindum hádegisskattinn, þeir Guðmundur Hinrik Gústavsson, Óli Stefáns-

son og Stefán Ólason í Merki, en þeir voru við heyskap á Gauksstöðum sumarið 2015. Ljósmyndarinn er Ragnhildur Aðalsteinsdóttir frá Vaðbrekku. 
Mynd / Ragnhildur Aðalsteinsdóttir 

Sagan:

Í fremstu röð í þrjátíu ár 
– Af þróun og grósku Bændablaðsins

Nýstofnuð Bændasamtök Íslands 
voru útgefandi fyrsta tölublaðs og 
1. árgangs Bændablaðsins sem 
kom út þriðjudaginn 14. mars 
árið 1995. Blaðið kom út á fyrsta 
Búnaðarþingi hinna sameinuðu 
samtaka Búnaðarfélags Íslands og 
Stéttarsambands bænda. Allt frá 
upphafi hefur blaðið verið sent til 
bænda endurgjaldslaust.

Á upphafsárum þess var blaðinu 
ætlað að kynna fyrir öðrum stefnu 
Bændasamtakanna og veita gagnlegar 
upplýsingar um landbúnaðinn. 

„Með slíku kynningarstarfi 
skapast auknir möguleikar að hafa 
áhrif á umræðuna um landbúnað 
og gera hana jákvæðari fyrir hann. 
Slíkt er mjög mikilvægt til þess að 
gildi hans fyrir samfélagið njóti 
sammælis,“ ritar Jón Helgason, 
fráfarandi formaður Búnaðarfélags 
Íslands í fyrsta leiðara blaðsins.

Síðan þá hefur blaðið þróast 
með breyttum tímum, breikkað 
út umfjöllunarefni sín og nálganir 
að efnistökum og kafað ofan í 
málefni sem tengjast landbúnaði og 
málefnum hinna dreifðu byggða.

Blöð geta haft áhrif

Áskell Þórisson var ritstjóri 
Bændablaðsins frá árinu 1995 til 
2006 og auglýsingastjóri frá upphafi 
var Eiríkur Helgason en hann starfaði 
fyrir blaðið til ársins 2013. 

Viðtal við Áskel má nálgast á 
bls. 38. Þar lýsir hann vel fyrstu 
árum útgáfunnar, hvernig vinnsla 
prentmiðla var mun flóknari fyrir 

tíma internets og hins stafræna og 
hvaða fjallabaksleiðir þurfti að 
fara til að koma prentmiðlinum til 
lesenda. Hann segir þar óneitanlega 
gagn af því að Bændablaðið sé til 
staðar og bendir á mikilvægt hlutverk 
fjölmiðla, bæði sem aðhald og 
endurspeglun á samfélagið. 

„Blöð geta haft áhrif. Ef þau 
eru skrifuð og unnin af fólki sem 
hefur metnað fyrir því sem það er að 
gera, og vill gera vel, þá síast það út 
í gegnum síðurnar á blaðinu,“ segir 
Áskell. 

Útbreiðslan tvöfaldast

Þröstur Haraldsson tók við ritstjórn 
Bændablaðsins á haustmánuðum 
2006 en hafði þá þegar verið að 
leggja efni til blaðsins í þónokkur 
ár. Hann var ritstjóri í tæp fimm ár, 
á afar róstusömum tímum.

„Ég kom að blaðinu sem 
blaðamaður vorið 2006 en hafði 
raunar skrifað frílansgreinar fyrir 
Áskel af og til frá því hann tók við 
blaðinu 1995. Hann hættir haustið 
2006 og ég varð þá ritstjóri. Á þeim 
tíma hafði blaðið náð talsverðri 
útbreiðslu, en hún tvöfaldaðist 
minnir mig meðan ég er ritstjóri. 
Fyrstu þrjú árin var gengi blaðsins 
mjög gott, en haustið 2008 varð 
eitt lítið efnahagshrun sem hafði 
talsverð áhrif. Ég held ég geti sagt 
að auglýsingarnar hafi hrunið með 
efnahag landsins, en þær voru samt 
furðu fljótar að aukast aftur og þegar 
ég hætti um áramótin 2010/11 var 
hagur þess orðinn viðunandi aftur,“ 
segir Þröstur.

Blaðið lét ekki sitt eftir liggja 
í umdeildum málum sem upp 
komu í kjölfar efnahagshrunsins. 
Umfjöllunarefni blaðsins víkkuðu 

út og náðu til breiðari lesendahóps 
en þeirra sem voru beintengdir 
landbúnaði.

Árið 2007 var vefur  
Bændablaðsins, bbl.is, opnaður og 
hefur hann birt efni og stutt við 
prentmiðilinn allar götur síðan. 
Hefur það gert honum kleift að ná 
enn víðtækari útbreiðslu. 

„Á fyrstu árunum voru 
umræðuefni blaðsins hefðbundin 
landbúnaðarpólitík, líf og störf bænda 
og landsbyggðarfólks, en með hruninu 
hljóp meiri harka í alla pólitík,“ segir 
Þröstur og rifjar upp það jákvæða 
viðhorf sem Bændablaðið naut í hans 
ritstjórnartíð.

„Ég gæti talið upp ýmis hrósyrði 
sem ég fékk að heyra um blaðið 
meðan ég stýrði því en ætla að láta 
eina tilvitnun nægja. Þannig var að 
einn starfsmanna Bændasamtakanna 
kom í heimsókn til roskins bónda á 
Suðurlandi, kveður dyra og gengur 
inn. Í anddyrinu var nýútkomið 
tölublað Bændablaðsins og hann tók 
það með sér og færði bónda, sem 
svaraði: „Nú, er Bændablaðið komið 
út? Þá verður ekki unnið meira í 
þessari sveit í dag.““

Mest lesni prentmiðillinn

Hörður Kristjánsson tók við ritstjórn 
blaðsins árið 2011. Á þeim tólf árum 
sem hann stýrði blaðinu jukust umsvif 
útgáfunnar verulega.

Blaðsíðum hvers tölublaðs 
fjölgaði og upplag þess stækkaði 
til muna og varð þá útbreiddasta 
blað landsins. Þegar Bændablaðið 
tók fyrst þátt í prentmiðlakönnun 
Gallup árið 2012 kom enda í ljós 
að blaðið væri langmest lesna blað 
landsbyggðarinnar og hefur verið 
síðan þá.

Þegar Bændablaðið fagnaði 20 
ára útgáfuafmæli undir eignarhaldi 
Bændasamtaka Íslands var  Tímarit 
Bændablaðsins gefið út. Árlegur 
útgáfudagur þess var stílaður inn á 
Búnaðarþing en síðar kom það einnig 
út í tilefni landbúnaðarsýningar sem 
haldin var í Laugardalshöll. 

Í pistli sínum í fyrsta tímaritinu, 
árið 2015, fjallar Hörður um 
velgengni blaðsins þá síðustu ár og 
sterka stöðu þess. Hann segir þar að 
slíkur árangur hafi einungis náðst 
með „þrotlausri vinnu starfsfólks í 
náinni og ánægjulegri samvinnu við 
bændur og lesendur“. Eiga þessi orð 
enn fyllilega við í dag. 

Síðar segir Hörður: „Það er 
líka afar mikilvægt í hörðum 
fjölmiðlaheimi að Bændablaðinu 

auðnist að halda landsmönnum 
vel upplýstum um mikilvægi allra 
búgreina fyrir land og þjóð.“ 

Tímaritið kom út á árunum 
2015 til 2021 og þótti góð viðbót 
við blaðið en með hækkandi 
prentkostnaði stóð slík útgáfa ekki 
undir sér. 

Hörður nefnir mikinn lestur 
Bændablaðsins í pistli í Tímariti 
Bændablaðsins árið 2017 og segir 
hann að árangurinn sé „í raun ótrúleg 
niðurstaða og líklegast einsdæmi 
á heimsvísu fyrir sérhæft blað af 
þessum toga“.

Þá hafði hann reiknað sér til 
að um að þrír einstaklingar væru 
að meðaltali að lesa hvert einasta 
prentaða eintak Bændablaðsins að 
staðaldri. „Þessi árangur er síður 
en svo sjálfsagður. Þar hefur blaðið 
notið einstaklega mikillar velvildar 
og góðra samskipta við fólk um allt 
land og eru sjómenn og flugmenn 
þar ekki undanskildir. Án þessa 
væri Bændablaðið hvorki fugl né 

fiskur né pappírsins virði.“ Staða 
Bændablaðsins meðal mest lesnu 
prentmiðla landsins hefur haldist 
allar götur síðan.

Hörður lét af störfum vorið 2022 
og tók þá undirrituð við ritstjórn 
Bændablaðsins.

Beint frá bónda

Bændablaðið starfrækti hlaðvarp, 
Hlöðuna, árin 2019–2021 en þar 
var boðið upp á fjölbreytta þætti 
með landbúnaðartengdu efni og 
er það enn aðgengilegt á helstu 
streymisveitum. 

Samfélagsmiðlar gegna orðið 
hlutverki í útbreiðslu fjölmiðla og 
heldur Bændablaðið úti aðgangi á 
Facebook og Instagram. Á þeim 
vettvangi hafa bændur látið ljós sitt 
skína síðan í ársbyrjun 2024, en við 
útgáfu hvers blaðs hefur eitt bú tekið 
yfir samfélagsmiðla blaðsins og lýst 
lífi og starfi í nokkra daga. Geta 
lesendur þar öðlast þekkingu beint frá 

Guðrún Hulda Pálsdóttir
gudrunhulda@bondi.is

Bændablaðið hefur í þrjátíu ár stuðlað að upplýsandi umræðu um 
landbúnað á víðum grundvelli og hefur það þróast með breyttum 
tíðaranda og tækniframförum. Það heyrir til undantekninga að 
landbúnaðarmiðaður prentmiðill sé sá stærsti meðal fréttamiðla þjóða 
en í slíkri stöðu hefur Bændablaðið verið að undanförnu.  Að baki slíkri 
frammistöðu liggur mikill metnaður allra þeirra sem hafa komið að 
útgáfunni allt frá upphafi.

Bændablaðið hefur mælst mest lesni prentmiðill landsins tvö ár í röð. Í áraraðir hefur blaðið verið mest lesna blað 
landsbyggðarinnar en í fyrra bætti það um betur og reyndist einnig mest lesna blaðið á höfuðborgarsvæðinu.
� Heimild / Prentmiðlamæling Gallup á síðasta ársfjórðungi 2024

Á undanförnu ári hafa starfsmenn blaðsins verið tilnefndir til verðlauna fyrir 
störf sín. Árið 2024 var forsíðumynd Sigurðar Más Harðarsonar frá árinu 
2023 (efri)  valin ein af bestu fréttamyndum ársins. Í ár var mynd Ástvaldar 
Lárussonar (neðri) frá síðasta ári einnig valin til slíkrar tilnefningar.�

Aðalfundur Feldfjárræktarfélagsins 
Feldfé 

Fundurinn verður haldinn 
sunnudaginn 23. mars nk.  

Fundurinn verður haldinn á Fjárhúsloftinu 
að Lækjarbotnum í Landsveit.  

Fundurinn hefst kl. 14:00
Venjuleg aðalfundarstörf

Erindi um markaðsmál 
heldur Sævar Kristinsson

Nýjir félagar velkomnir
Stjórnin

Þú finnur Bændablaðið
  á www.bbl.is, 

Facebook & Instagram

bónda í bókstaflegri merkingu.
Tvær námsritgerðir hafa verið 

ritaðar um Bændablaðið. Magnús 
Hlynur Hreiðarsson, sem hefur lagt 
til efni í blaðið frá árinu 2006, skrifaði 
um Bændablaðið í BA-ritgerð sinni 
í fjölmiðlafræði frá Háskólanum 
á Akureyri árið 2017. Þá tók Jón 
Oddur Jónsson Bændablaðið fyrir 
í námsritgerð við Háskólann 
á Bifröst árið 2023. Í báðum 
verkefnum hafa höfundar komist að 
þeirri niðurstöðu að Bændablaðið sé 
áreiðanlegur, líflegur, faglegur og 
traustur miðill, og upplýsandi um 
málefni atvinnugreinarinnar sem það 
stendur fyrir.

Afburðaárangur

Staða Bændablaðsins hefur aldrei 
verið sterkari og annað árið í röð 
mældist það mest lesni prentmiðill 
landsins árið 2024. 

Í fyrsta sinn er Bændablaðið 
einnig mest lesna blaðið á 
höfuðborgarsvæðinu.

Lestur á vefsíðu Bændablaðsins 
hefur þrefaldast síðan árið 2021. Yngri 
lesendur hafa aldrei verið fleiri og má 
þar m.a. þakka framsetningu blaðsins 
á samfélagsmiðlum. Bændablaðið er 
því afskaplega dýrmætt vörumerki 
fyrir bændur til að ná til neytenda, 
því blaðið hefur verið vettvangur sem 
heldur á lofti málefnum sem snerta 
hinn  mikilvæga atvinnuveg.

Auglýsingadeild blaðsins hefur 
jafnframt stóreflst hin síðari ár og 
skilað miklum árangri. Komast jafnan 
færri auglýsendur að en vilja. 

Á undanförnu ári hefur 
starfsmönnum blaðsins hlotnast sá 
heiður að vera tilnefndir til verðlauna 
fyrir störf sín. 

Árið 2024 var forsíðumynd 
Sigurðar Más Harðarsonar frá 
árinu 2023 valin ein af bestu 

fréttamyndum ársins. Í ár var mynd 
Ástvaldar Lárussonar frá síðasta ári 
einnig valin til slíkrar tilnefningar. 
Þá hlaut undirrituð tilnefningu til 
blaðamannaverðlauna ársins 2024 í 
flokknum Umfjöllun ársins, en það 
var í fyrsta sinn sem efni blaðsins 
hlýtur slíka tilnefningu.

Blaðið er nú prentað í að jafnaði 
33.000 eintökum og hefur verið að 
minnsta kosti 64 síður að lengd 
undanfarin þrjú ár.

Áreiðanlegur og upplýsandi

Bændablaðið stendur fyrir 
fjölbreyttu umfjöllunarefni sem 
færir lesendum óvænta þekkingu á 
skýran máta. 

Styrkleiki blaðsins felst í 
vönduðum efnistökum, sem aðrir 
fjölmiðlar sækja óhikað í, einmitt 
vegna þess að blaðið er traustur 
miðill. Þannig má leiða að því 
líkum að blaðið hafi áhrif á opinbera 
umræðu um landbúnaðarmál. 

Hlutverk blaðsins er að miðla 
áreiðanlegum fréttum, veita 
faglegar upplýsingar og vera 
vettvangur skoðanaskipta. Við 
höfum verið óhrædd við að rýna 
í umdeild málefni með vönduðum 
fréttaskýringum. Við höfum 
lagt áherslu á metnaðarfulla 
blaðamennsku og að vera í 
sterku sambandi við bændur, 
vísindasamfélagið og fyrirtæki 
þvert á búgreinar og stjórnsýslu. 

Tilgangur okkar hefur verið að 
lesandi geti viðað að sér svo skýrum 
og innihaldsríkum upplýsingum 
í Bændablaðinu að hann geti 
myndað sér upplýsta skoðun að 
lestri loknum og tekið afstöðu í 
mikilvægum málum. Það eru þessar 
umræður sem eru mikilvægar 
fyrir framgang landbúnaðar sem 
grunnstoðar samfélagsins. ■

Auglýsingadeild Bændablaðsins hefur stóreflst hin síðari ár og skilað miklum 
árangri. Komast jafnan færri auglýsendur að en vilja.� Mynd / ghp

Fundarboð 
Aðalfundur 2025

Stjórn Ferðaþjónustu bænda hf. hefur ákveðið 
að boða til aðalfundar miðvikudaginn 9. apríl 2025, kl. 13:00.  

Fundurinn verður haldinn í Bragganum, 
Nauthólsvegi 100, 102 Reykjavík.

Á dagskrá fundarins verða:
1. Venjuleg aðalfundarstörf skv. 15. gr. samþykkta.
2. Tillaga um starfskjarastefnu 
3. Tillaga um kaup á eigin bréfum.
4. Önnur mál.

Þeir sem hyggjast gefa kost á sér til setu í stjórn skulu tilkynna 
það skriflega til stjórnar félagsins að minnsta kosti fimm 

sólarhringum fyrir upphaf aðalfundar. 
Þeir einir eru kjörgengnir sem þannig hafa gefið kost á sér.

Tilkynnt verður um framboð tveimur sólahringum 
fyrir upphaf aðalfundar á skrifstofu félagsins.

Dagskrá, endanlegar tillögur, svo og ársreikningur 
félagsins munu liggja frammi á skrifstofu félagsins 
hluthöfum til sýnis tveimur vikum fyrir aðalfund.

Atkvæðaseðlar og önnur fundargögn verða afhent 
á aðalfundardaginn frá kl. 12:30 á fundarstað.

Reykjavík, 20. mars 2025
Stjórn Ferðaþjónustu bænda hf.

Frá áskorunum til lausna!
Fundaferð Bændasamtaka Íslands með atvinnuvegaráðherra

Bændasamtökin, í samstarfi við atvinnuvegaráðuneytið, boða til
fundaferðalags um landið þar sem markmiðið er að finna
raunhæfar lausnir á áskorunum bænda. 
Við viljum heyra frá þér – ekki aðeins um hvaða vandamál blasa
við heldur einnig þínar hugmyndir um hvernig við getum leyst
þau.

7.  aprí l7.  aprí l   
kl.  10:00 - Félagsheimilið Félagslundur, Flóahreppurkl.  10:00 - Félagsheimilið Félagslundur, Flóahreppur

kl.  20:00 - Félagsheimilið Holt á Mýrumkl. 20:00 - Félagsheimilið Holt á Mýrum

8.  aprí l8.  aprí l
kl.  12:00 - Barnaskólinn á Eiðumkl. 12:00 - Barnaskólinn á Eiðum

kl. 20:00 - Félagsheimilið Breiðamýri í  Þingeyjarsveitkl.  20:00 - Félagsheimilið Breiðamýri í  Þingeyjarsveit

9.  aprí l9.  aprí l
kl.  10:00 - Félagsheimilið Hlíðabær, Akureyrikl.  10:00 - Félagsheimilið Hlíðabær, Akureyri
kl.  14:30 - Félagsheimilið Blönduósikl.  14:30 - Félagsheimilið Blönduósi
kl.  20:00 - Félagsheimilið Þinghamar, Varmalandikl.  20:00 - Félagsheimilið Þinghamar, Varmalandi

Fundir í  Reykjavík og á Vestfjörðum auglýstir síðar



Gluggað í málgagnið

Samkvæmt lestrarmælingum 
Gallup er Bændablaðið mest lesni 
prentmiðill landsins.

Starfsmenn Bændablaðsins færa ykkur brakandi ferskt blað á tveggja vikna fresti; 
Guðrún Hulda, Steinunn, Sigrún, Þórdís Una, Sigurður Már og Ástvaldur.

Þið eruð að lesa 676. tölublað Bændablaðsins. Á 
undanförnum þrjátíu árum hefur Bændablaðið 
gefið út 35.000 síður sem allar eru uppfullar af 
athyglisverðu efni. 

Engum vafa er undirorpið að Bændablaðið 
er sá miðill sem sinnir atvinnuvegi landbúnaðar 
mest og best meðal íslenskra fjölmiðla. Hér geta 
bændur lesið sér til gagns um stöðu og horfur 
búgreina, aflað sér þekkingar frá vísindamönnum í 
geiranum og hlerað afstöðu kollega sinna hringinn í  
kringum landið. 

Þá hefur Bændablaðið verið leiðandi í umfjöllun 
um ýmis grundvallarefni sem tengjast landbúnaði 
en vísa sterkt til mikilvægustu mála þjóðarinnar. 
Þar má nefna sem dæmi fæðuöryggi, auðlindamál 
og byggðamál. Fyrir utan að vera sá miðill sem 
hægt er að sækja áreiðanlegar upplýsingar 
um allt sem við kemur landbúnaði á Íslandi, 
landsbyggðarlífinu og matvælakerfi á víðum 
grundvelli hefur blaðið einnig tekið frumlegan 
snúning á ýmsu efni sem kann að hafa teygt anga 
sína langt út fyrir harðkjarna búskap. 

Eitt vinsælasta efni blaðsins gegnum árin 
hefur í raun komið frá lesendum sjálfum, í formi 
stórskemmtilegra smáauglýsinga sem enn lifa góðu 
lífi á síðum Bændablaðsins og ekki að ósekju. Þar 
geta seljendur gert kostakaup á gríðarlega útbreiddri 
auglýsingadreifingu sem nær augum nær allrar 
þjóðarinnar á einu bretti. Hægt er að fletta í öllum 
Bændablöðum frá upphafi inni á timarit.is og reynist 
það hin skemmtilegasta dægradvöl. Hér eru dæmi um 
fjölbreytt efnistök Bændablaðsins í þrjátíu ár.�
� /ghp



Smáauglýsingar hafa birst í prent- 
miðlum svo lengi sem elstu menn muna 
en þar innan um má oftar en ekki finna 

ýmsa gullmola. 
Árið 2022, nánar tiltekið 

fimmtudaginn 6. október, 
hófst sú nýbreytni  á 
smáauglýsingasíðunum að 
dálkurinn Einkamál var settur 

í gagnið. Þar hafa ýmis 
ævintýrin gerst og 

aðrir fjölmiðlar farið 
mikinn þegar kemur 
að því að gleðjast 
yfir  hnyttnum 

a u g l ý s i n g u m . 
Einhverjir muna 

eftir ungfrúnni kampakátu 
eða rauðbirkna manninum sem taldi 
sig ákaflega farsælan til undaneldis. 

Ekki hafa allir þó sömu ánægju af að lesa 
einkamálaauglýsingar, en í 15. tölublaði 
2024 birtist auglýsing sem átti aldeilis 
eftir að vekja sterkar tilfinningar, en bar 

þó góðan ávöxt að lokum eins og vænta 
mátti.  Þar auglýsti langþreytt móðir, Alma 
Sigurbjörnsdóttir, eftir kvonfangi fyrir syni 
sína, en sú auglýsing hófst á orðunum;  
„Er með þrjá drengi gefins á gott heimili ... 

Sagði Alma þá vera í þjálfun varðandi ýmsa 
hluti, t.a.m. kæmu þeir færandi hendi með 
kaffi á morgnana. Auglýsingin fór þó ekki rétt 
ofan í alla landsmenn, sem sumir gátu ekki 
setið á sér, höfðu samband við þessa djörfu 
móður og sögðu slíka auglýsingu helberan 
vitleysisgang. Sá móðirin sér ekki annað 
fært en að svara kurteislega; ekki væri um 
skemmtiefni að ræða, hún væri orðin langeyg 
eftir tengdadætrum, auk þess sem synirnir væru 
með í ráðum. „... taldi þetta ágætis vettvang 
til að næla mér í a.m.k. 1–3 slíkar þar sem 
Bændablaðið er mest lesna ritið hér á landi“.

Allt fór þó vel að lokum og aðspurð segir 
Alma að tveir séu í boði enn, einn sé í raun 
genginn út og meira að segja fluttur úr landi. 
Óhætt er að hvetja sem flesta til að nýta sér 
þessa hagkvæmu aðferð til að leita að maka – 
nú eða bara ástar af einhverju tagi.� /sp

Einkamáladálkur 
smáauglýsinganna

Áskell Þórisson:

Bændablað úr frjóum jarðvegi
– Grunnur lagður að öflugum fjölmiðli

Áskell Þórisson, blaðamaður og 
ljósmyndari, varð fyrsti ritstjóri 
Bændablaðsins árið 1995 og gegndi 
því starfi í hartnær tólf ár. Hann 
mótaði grunn blaðsins og lagði 
línurnar.

Fyrsta tölublað fyrsta árgangs 
Bændablaðsins, í útgáfu Sameinaðra 
bændasamtaka (Búnaðarfélag 
Íslands og Stéttarsamband 
bænda) og síðar Bændasamtaka 
Íslands, kom út þriðjudaginn 14. 
mars 1995. Var það 12 síður og 
upplagið 7.000 blöð. Blaðið kom 
frá upphafi út hálfsmánaðarlega en 
mánaðarútgáfuhlé var að jafnaði á 
hásumri. 

Fyrsti ritstjóri Bændablaðsins var 
Áskell Þórisson. Auk Áskels starfaði 
auglýsingastjórinn Eiríkur Helgason 
á blaðinu frá byrjun. Það var ekki fyrr 
en í ársbyrjun 1998 að blaðinu bættist 
liðsauki, en þá má sjá nafn Jórunnar 
Svavarsdóttur blaðamanns fram á 
sumar en haustið 1998 er Hallgrímur 
Indriðason, nú fréttamaður á RÚV, 
orðinn blaðamaður í stað Jórunnar.

Blaðið var framan af prentað 
í Ísafoldarprentsmiðju, um tíma 
í Dagsprenti á Akureyri en svo í 
Landsprenti, fram á þennan dag. 

Lendingin var fríblað

Akureyringurinn Áskell hóf feril 
sinn í blaðamennsku á Tímanum 
en fór síðar til Dags á Akureyri sem 
blaðamaður og varð síðar ritstjóri 
sama blaðs. Hann var þó starfsmaður 
Samkeppnisstofnunar syðra þegar 
haft var samband við hann vestan 
af Högum og hann spurður hvort 
hann vildi búa til blað fyrir bændur. 
„Það er sjaldgæft að fá tækifæri til að 
stofna blað og ég gleypti öngulinn og 
beituna og sagði bara já,“ segir hann. 

Áskell kveðst hafa flutt þau 
vinnubrögð sem hann þekkti af Degi 

með sér inn á Bændablaðið. „Bændur 
voru búnir að velta fyrir sér útliti og 
efnistökum, og ég síðan með þeim. 
Einhver hafði hugmyndir um að 
rukka inn og hafa þetta áskriftarblað 
en lendingin var fríblað,“ segir hann 

og bætir við að póstþjónustan hafi í 
raun hjálpað við að koma blaðinu á 
laggirnar með hófstilltum reikningum 
fyrir dreifingu um land allt. Blaðið 
hafi verið sett í flokk með ritum 
trúarlegs eðlis og dreift þannig.

Eiríkur Helgason, þá starfsmaður 
Búnaðarfélagsins, var fenginn í 
auglýsingamálin. „Hann þekkti þessa 
vélakalla alla meira og minna, átti 
auðvelt með að umgangast þá og talaði 
þeirra tungumál, þannig að það gekk 
ljómandi vel,“ útskýrir Áskell. „Við 
vorum sem sagt tveir til að byrja með. 
Þetta gat verið ansi töff; að skrifa mest 
allt blaðið, teikna það upp og brjóta um. 
Ég bjó líka til slatta af auglýsingunum 
því að við fengum margar auglýsingar 
út á að vélasalarnir þyrftu ekki að fara 
til dýrra auglýsingastofa. Þeir treystu 
á að ég gæti reddað frambærilegum 
auglýsingum. Ég gerði líka mikið af 
því að fá gott fólk til að skrifa í blaðið. 
Erna Bjarnadóttir, nú hagfræðingur hjá 
MS, starfaði þá hjá Bændasamtökunum 
og hún var alveg ótrúlega dugleg 
að leggja blaðinu til efni. Auðvitað 
hjálpuðu fleiri til, það var ekki eins 
og ég skrifaði hverja einustu línu,“ 
segir hann sposkur og bætir við að 
skemmtilegt sé að blaðið er enn nánast 
eins í útliti og þegar hann hvarf frá því 
á sínum tíma.

Ýmislegt útgáfubras

Aðspurður hvernig bændur hafi 
brugðist við þegar hann innti þá tíðinda 
segir Áskell viðbrögðin ævinlega hafa 
verið mjög góð. „Menn áttuðu sig mjög 
fljótt á að Bændasamtökin þurftu á 
blaði að halda. Segja má að allir hafi 
tekið mér ótrúlega vel. Einnig skrifað 
fyrir mig ef ég bað um greinar, og þá 
í þeirri lengd sem ég óskaði eftir. Fólk 
vann mjög mikið saman. Maður sat 
þarna eins og kónguló í miðjum vefnum 
og ég nýtti mér að þekkja marga úr 
þessum bransa og vera þannig að menn 
vildu síður fá annað símtal frá mér,“ 
útskýrir hann og glottir út í annað.

Allur gangur var svo á hvort 
greinarnar bárust eftir leiðum 
internetsins, sem þá var fremur 
nýtt af nálinni, eða hreinlega hand- 
skrifaðar á blaði. 

„Við skulum gá að því að á þessum 
fyrstu árum blaðsins var tæknin langt 
frá því að vera sú sem við þekkjum 
í dag,“ bætir hann við.

Það gat verið umhendis að koma 
blaðinu í prentun í þá tíð. Áskell lýsir 
því hvernig hann, eftir að umbroti var 
lokið, vistaði allt blaðið á cd-diska og 
ók þeim í prentsmiðju. Nota þurfti á 
bilinu 30–40 diska undir efni blaðsins. 
Ef villa reyndist vera í vistun efnisins 
þurfti að haska sér upp á blað, vista 
allt niður aftur og fara að því búnu enn 
í prentsmiðju með diskana. „Það var 
leiðindavinna,“ segir Áskell. „Ég man 
að fyrstu ár blaðsins var ég líka með 
framköllun, þ.e.a.s. myrkrakompu, 
og framkallaði þar og stækkaði 
svarthvítar myndir fyrir blaðið.“ 

Hann hafði fyrir sið að fara með 
nokkur eintök á útvarpsstöðvarnar 
eldsnemma morguns á útgáfudegi 
og láta morgunfréttamenn fá eintök. 
Jafnvel ráðleggja um hvað væri 
viskulegt að taka upp úr blaðinu í 
fréttatímum hljóðvakanna. 

Bændablaðið var í áskrift að 
fundargerðum allra hrepps- og 
sveitarstjórna og reyndist það 
dýrmæt uppspretta fyrir fregnir af 
markverðum tíðindum um allt land. 
Lengsta skottúrinn til efnisöflunar 
segist Áskell hafa farið austur á land til 
að taka myndir á árshátíð hjá bændum. 
Hann ók svo heim næsta dag. „Þetta 
var náttúrlega rugl,“ segir hann og 
hlær við.

Dagsprent á Akureyri sá um 
prentun Bændablaðsins um nokkurt 
skeið og þar á meðal var tölublað í 
aldreifingu. „Dagsprent prentaði og 
ég held að vélin hjá þeim hafi snúist 
hátt í sólarhring við þetta. Rokkurinn 
hjá þeim var raunar ekki mjög 
hraðvirkur,“ rifjar hann upp kíminn.

Blaðið þjappaði bændum saman

Áskell vill lítið tjá sig um 
málefni landbúnaðarins á þessum 
upphafsárum, hvað hafi helst 
verið í brennipunkti, heldur snýr 
spurningunni á haus og spyr hvort 
menn hafi haft gagn af því að 
Bændablaðið varð til. „Svarið er já, 
vegna þess að ég held að Bændablaðið 
hafi þjappað fólki saman. Þetta var, 
og er enn, blað bænda og það held 
ég að sé dýrmætt. Við víkkuðum 
það svolítið út og sögðum blaðið 
þjóna hinum dreifðari byggðum, 
vegna þess að víða er það eitt og hið 
sama: dreifðar byggðir og bændur. 
Þannig tókum við fljótt þá stefnu 
að segja frá því sem var að gerast 
í smærri samfélögum, og ekki bara 
því sem gerðist inni í fjósi, fjárhúsi 
eða hænsnahúsinu. Svo margt skipti 
máli, eins og til dæmis vegamálin 
í sveitunum og heilbrigðismálin, 
þannig að Bændablaðið varð fljótt, 
að ég tel, málsvari dreifðari byggða,“ 
segir hann.

Sjaldan lenti hann í kröppum 
dansi vegna efnistaka á ritstjórnar- 
ferlinum. Hann rifjar þó upp að 
forsíðufyrirsögn hafi pirrað einn 
þáverandi flokksformanna verulega og 

Steinunn Ásmundsdóttir
steinunn@bondi.is

Áskell Þórisson var ritstjóri Bændablaðsins fyrstu tólf árin. Hér er hann á heimili sínu að Ægissíðu við Innnesveg 
skammt frá Akranesi. Í bakgrunni sést ljósmynd hans úr Álfholtsskógi, norðaustan við Akrafjall. „Ég fer oft í þennan 
skóg og finn alltaf eitthvað nýtt til að mynda,“ segir hann.� Myndir / Aðsendar

Stund milli stríða í Bændahöllinni 
við Hagatorg. Með Áskeli á myndinni 
er Matthías Eggertsson, ritstjóri 
búnaðarblaðsins Freys til margra ára.

Setning
Sigurborg Hanna Sigurðardóttir
Kynbótastarfið
Eyþór Einarsson
Fjárvís - Vorskráning með nýju sniði
Guðrún Eik Skúladóttir
Markmið og leiðir að bættum árangri í feldfjárrækt
Árni B. Bragason
EUROP gerðarmat byggt á lengdarmælingu skrokka
Jón Hjalti Eiríksson og Eyþór Einarsson
Hádegishlé
Mögru árin
Eyjólfur Kristinn Örnólfsson
Ending í íslensku sauðfé, erfðir og áhrif frjósemisþátta
Hafrún Huld Hlinadóttir
Hvernig stuðlar kynbótastarfið að verðmætum lambaskrokkum?
Jón Hjalti Eiríksson
Verðlaunaafhendingar
Raðgreining á E.Coli úr sauðfé - Grunnurinn að forvörnum?
Charlotta Oddsdóttir
Áhrif beitarfriðunar á kolefnisupptöku og jarðvegskolefni í úthaga
Anna Guðrún Þórhallsdóttir
Umræður

FAGFUNDUR SAUÐFJÁRRÆKTARINNAR 

Fosshótel Húsavík

Laugardagur 12. apríl klukkan 10:30 til 15:00

Haldið á vegum Fagráðs í sauðfjárrækt

Fundinum verður einnig streymt

Samkvæmt 30. gr. skipulagslaga nr. 123/2010 er kynnt 
aðalskipulagslýsing á aðalskipulagi í Rangárþingi eystra.

Seljalandssel og Bolavellir – aðalskipulagslýsing
Með aðalskipulagslýsingunni er gert ráð fyrir að frístundarsvæðið F36 og verði að verslunar- 
og þjónustusvæði á jörðinni Seljalandssel. Samhliða lagt til að 5 ha svæði úr landi 
Ytra-Seljalands, verði tekið úr landbúnaðarnotkun og breytt í verslunar- og þjónustusvæði.

Samkvæmt 41. gr. skipulagslaga nr. 123/2010 eru eftirfarandi deiliskipulag

Traðarland – nýtt deiliskipulag
Deiliskipulagstillagan gerir ráð fyrir tveimur byggingarreitum fyrir allt að níu gestahús. 
Hámarksbyggingarmagn er 450 m² heimild fyrir 4-6 gesti í hverju húsi. 
Mænisstefna er frjáls en þakhalli skal vera 0-45°.
Ofangreindar tillögur er hægt að skoða á heimasíðu Rangárþings eystra, á Skipulagsgátt 
Skipulagsstofnunar og opnu húsi á skrifstofu skipulags- og byggingarfulltrúa þann 3. apríl 
2025 frá kl. 8:30 til 10:00. 

Hverjum þeim sem telur sig eiga hagsmuna að gæta er gefinn kostur á að gera athugasemd 
við tillögurnar og er athugasemdarfrestur veittur frá 14. mars til og með 28. apríl 2025.  
Skipulagslýsing er til kynningar til og með 4. Apríl 2025. 
Athugasemdum skal skila í gegnum Skipulagsgáttina eða skriflega til skipulags- og 
byggingarfulltrúa Rangárþings eystra að Austurvegi 4, 860 Hvolsvelli.

Þóra Björg Ragnarsdóttir
Skipulags- og byggingarfulltrúi Rangárþings eystra

Auglýsing um skipulagsmál 
í Rangárþingi eystra

Á ritstjórnarvaktinni: Áskell skrifaði mikið af efni blaðsins, tók ljósmyndir fyrir 
það, vann auglýsingar, teiknaði blaðið, braut það um og kom í prentsmiðju.

viðkomandi  sést æpa að framkvæmda- 
stjóra Bændasamtakanna á bílastæði 
úti í bæ vegna hennar. „Ég býst við 
að fyrirsögnin hafi verið dálítið 
glannaleg, já,“ segir Áskell og krimtir 
í honum. „Blöð geta haft áhrif. Ef þau 
eru skrifuð og unnin af fólki sem hefur 
metnað fyrir því sem það er að gera, og 
vill gera vel, þá síast það út í gegnum 
síðurnar á blaðinu. Þú finnur fljótt 
hvort viðtal er skrifað af tilfinningu 
og áhuga á því sem sagt er.“ 

Ljósmyndaáhuginn tók yfir

Áskell lét gott heita á ritstjóravaktinni 
eftir tæp tólf ár í starfi. Hann flutti sig 
þá yfir til Landbúnaðarháskóla Íslands 
í starf útgáfu- og kynningarstjóra og 
nokkrum árum síðar í sambærilegt 
starf  hjá Landgræðslunni. Hjá 
Landbúnaðarháskólanum tók 
hann m.a. upp þá nýbreytni að 
efna á vorin til Vísindadaga unga 
fólksins, fyrir framhaldsskólanema 
að kynnast heimi raunvísinda. Var 
þá skoðaður gróður og jarðsaga, 
jarðvegur rannsakaður og greindur, 
sömuleiðis skógar. Jafnframt 
voru matvælarannsóknir kynntar. 
Aðspurður um minnisstæð verk hjá 
Landgræðslunni minnist Áskell þegar 
hann gerði 30 klukkustundarlanga 
kynningarþætti um landgræðslumál 
og voru þeir sýndir hvað eftir annað 
á ÍNN-sjónvarpsstöðinni þar sem 
þeir nutu vinsælda hjá almenningi. 
Annaðist hann sjálfur alla framleiðslu 
þáttanna. Hann segir kynningu og 

fræðslu af þessu tagi hafa ótrúlega 
mikil áhrif.

Áskell býr nú í Hvalfjarðarsveit, 
unir hag sínum vel og hefur beitt 
sér í sveitarstjórnarmálum. Hann 
er annálaður ljósmyndari og hafa 
smásæjar (macro) náttúruljósmyndir 
hans vakið sérstaka athygli. Hann 
segist hafa einhent sér í ljósmyndun 
þegar vinnuálag rénaði. Myndefnið í 
náttúrunni sé óþrjótandi. Dóttir hans, 
Laufey Dóra, hefur látið prenta hinar 
smásæju ljósmyndir föður síns á 
vistvænt klæðisefni frá Bretlandi og 
eru saumaðir úr því sérsniðnir kjólar 
undir merkinu Laufey. Verkefnið 
naut frumkvöðlastyrks frá Samtökum 
sveitarfélaga á Vesturlandi og kjólarnir 
hafa verið sérsniðnir og saumaðir af 
fagfólki á Akranesi.

Stétt sem er vön að bjarga sér

„Bændablaðsárin voru skemmtileg. 
Ég var ánægður ef hægt var 
að ná inn efni sem ég vissi að 
bændur úr sveitum landsins hefðu 
gaman af, og gætu jafnvel grætt 
pínulítið á að lesa. Þetta er stétt 
 sem er vön að bjarga sér og ef maður 
gat kynnt til sögunnar einhverjar 
nýjungar, vinnubrögð eða eitthvað 
sem gat komið bændum til góða, þá 
var ég sáttur. 

Ég held að Bændablaðið muni 
halda áfram að vera mikilvægt fyrir 
bændastéttina og þá landsmenn 
sem vilja fylgjast með landbúnaði 
og strjálbýli. Framleiðsla bænda í 
framtíðinni mun skipta okkur öll alveg 
gríðarlegu máli og það verða slíkar 
breytingar á henni á næstu árum og 
áratugum að það hálfa væri nóg. Við 
eigum, svo dæmi sé nefnt, að taka 
sunnlenska sanda og breyta þeim í 
akra sem hægt verður að rækta korn á 
í framtíðinni. Það er hægt, skref fyrir 
skref,“ segir Áskell að endingu og 
óskar Bændablaðinu velfarnaðar. ■

Útlitshönnun vörumerkisins
Á þrjátíu ára afmæli Bændablaðsins var farið að velta vöngum yfir hver hefði 
hannað vörumerki blaðsins í byrjun, þ.m.t. útlit nafnsins í blaðhaus, og litaval.

Áskell Þórisson, fyrsti ritstjóri blaðsins, sagðist telja að merkið hefði verið 
unnið af starfsmönnum blaðsins þegar það var að fara af stað 1995, með 
aðstoð tveggja ónafngreindra grafískra hönnuða. „Þeir komu á ritstjórn og 
voru innan handar við að móta útlit blaðsins og þar með talið hausinn,“ segir 
Áskell. Liturinn hafi verið valinn í sameiningu og svo sem engin sérstök 
ástæða fyrir nákvæmlega þessum tiltekna lit fremur en öðrum, hann hafi bara 
þótt henta. Hönnun hins sterka og þekkta vörumerkis Bændablaðsins hefur 
því öðru fremur verið samvinnuverkefni.

Breytingar á Bændablaðs-grænum

Taka verður fram að græni 
liturinn var í 1. árgangi grágrænn, 
blanda af mosa- og ólífugrænum. 
í 2. árgangi, blágrænn í 1. tbl. 4. 
árgangs en eftir það aftur mosa- 
og ólífugrænn, grasgrænn í 5. 
árgangi, mismunandi blágrænn í 
7. og 8. árgangi, mosa- og ólífugrænn í þeim 9. og skær-ljósgrænn í 10. árgangi 
að mestu, en svo í 1. tbl. 11. árgangs árið 2005 komst núverandi grænblái litur 
á. Leturgerð hefur frá upphafi verið sú sama og tvískipting litarins, þ.e. liturinn 
í „Bænda-„ og í punktinum yfir „-blaðið“ sem er að öðru leyti svart.  � /sá

Blaðið hafi 
verið sett í flokk 
með ritum 
trúarlegs eðlis ...

Þau málefni sem upphafsmenn 
Bændablaðsins vörpuðu ljósi á í 
árdaga blaðaútgáfunnar standast 
enn tímans tönn í dag.

Bændablaðið á sér lengri en 
þrjátíu ára sögu því það birtist 
landsmönnum fyrst þann 19. júní 
1987. Ritstjóri og ábyrgðarmaður 
þess var Bjarni Harðarson. Hann 
hóaði saman nokkrum vinum sínum 
til að stofna félagsskap kringum 
blaðaútgáfu fyrir bændur landsins 
og dreifbýlið. 

Meðal þeirra var Gylfi Gíslason, 
Hrólfur Ölvisson, Gunnar Bender og 
Arna Rúnarsdóttir og Jón Daníelsson 
frá Tannstöðum í Hrútafirði, en sá 
starfaði jafnframt sem blaðamaður 
Bændablaðsins og síðar ritstjóri.

Fréttatengdar umfjallanir

Þrátt fyrir að vera rétt um 25 ára 
gamall hafði Bjarni þá þegar aflað sér 
töluverðrar reynslu sem blaðamaður, 
bæði hjá Stúdentablaðinu, 
Helgarpóstinum, Tímanum og sem 
ritstjóri tímaritsins Bóndans, sem 
gefið var út af útgáfufélaginu Fjölni. 

„Það skemmtilegasta í blaða­
mennskunni var alltaf að þvælast 
um  landið og taka viðtal við bændur. 

Bændur voru og eru að upplagi 
orgínalar á vondri íslensku, þeir 
hafa vegna einveru í sínu daglega 
lífi frumlegri sýn á lífið og tilveruna 
heldur en fjöldinn sem vinnur og 
lifir í meira kraðaki mannlífsins,“ 
segir Bjarni. Tímaritið Bóndinn 
og tímaritið Freyr, sem gefið var 
út af Búnaðarfélagi Íslands og 
Stéttarsambandi bænda á árunum 
1904–2007, voru að Bjarna sögn 
lík að uppistöðu sem fagrit. En 
gegnum starf sitt hafði hann 
kynnst erlendum bændablöðum í 
dagblaðsformi. Blöðin voru að sögn 
Bjarna fréttatengdari en Bóndinn og 
Freyr en þau þjónuðu einnig sem 
baráttumálgögn fyrir málstað bænda 
og landsbyggðar.

Þannig blað vildu Bjarni og 
félagar gefa út og stofnuðu í kringum 
útgáfuna hlutafélagið Bændasynir 
ehf. Bjarni lýsir tíðaranda meðal 
bænda um það leyti sem Bændablaðið 
er stofnað. „Hreyfing bænda sem 
vildu brjóta upp staðnað kerfi studdu 
blaðaútgáfuna. Þarna var verið að 
stofna Landssamband kúabænda og 
Landssamband sauðfjárbænda og 
kljúfa það frá Búnaðarfélagi Íslands 
og Stéttarsambandi bænda, sem síðar 
urðu svo Bændasamtökin.“

Bændablaðinu var ætlað að 
draga fram fréttir og umfjallanir um 
landbúnaðar- og landsbyggðarmál. 
Í fyrsta leiðara blaðsins skrifar 
Bjarni að blaðinu sé ætlað að vera 
málgagn allra þeirra sem vilja veg 
landsbyggðarinnar sem mestan. 
„Bændablaðið er fréttablað og ætlun 
okkar er að hafa þau áhrif á íslenska 
fjölmiðlun að sjónarmið landbúnaðar 
og landsbyggðar njóti sín betur en 
verið hefur.“

Umræðuefni landbúnaðar seint 
á níunda áratug síðustu aldar svipar 
að einhverju leyti til umræðunnar í 
dag. Í fyrstu tölublöðum ársins 1987 
er fjallað um samdrátt í sauðfjárrækt, 
útflutning hrossa, kjötframleiðslu 
og afkomuvanda, hagkvæmar 
bústærðir, hagræðingu í slátrun, 
innflutning landbúnaðarafurða og 
samkeppnismál í mjólkuriðnaði. 
Þarna eru viðtöl við starfandi bændur 
sem einnig höfðu hlutverk innan 
stjórnsýslunnar.

Viðhorfin breyst til hins betra

Svo var það skinkusmyglið. Í 
öðru tölublaði Bændablaðsins 
er sagt frá því að erlend skinka 
fyndist í samlokum. Skinkan væri 
ólöglega flutt inn af farmönnum 
og að hún gengi ólöglega kaupum 
og sölum; „og er með arðvænlegri 
smyglvarningi ef undan eru skilin 
eiturlyf“.

Þessi afhjúpun Bændablaðsins 
reyndist afdrifarík. „Mjög fáir 
aðilar á Íslandi framleiddu skinku 
á þessum tíma. Það var gert í 
ákveðnum mótum en við gátum 
mælt það út að skinkusneiðar á 
samlokum sem hægt væri að fá í 
sjoppum, komu ekkert úr íslenskum 
skinkugerðum. Þetta var smygluð 
skinka,“ rifjar Bjarni upp en segja 
má að umfjöllun um skinkusmygl 
hafi komið Bændablaðinu á kortið. 
Í framhaldi birtist m.a. opnuviðtal 
við Bjarna í DV um málið, einnig í 
sjónvarpi. Bændasynir leigðu sér í 
framhaldi bás á Landbúnaðarsýningu 
í Laugardalshöll í ágúst það sama 
ár, þar sem þeir leyfðu gestum og 
gangandi að smakka og bera saman 
íslenska og erlenda skinku. 

„Við vorum að reyna að halda 
á lofti sjónarhorni innlendrar 
framleiðslu með þessu móti. Menn 
voru þarna að kaupa erlenda skinku 
í járndósum og sneiða það niður því 
það var ódýrara en að kaupa innlenda 
framleiðslu,“ segir Bjarni, sem þó 
spyr sig hvort umfjöllunin hafi breytt 
einhverju. 

„ L ö g r e g l a n 
rannsakaði þetta 
ekker t  sem 
sakamál, til þess 
var tilefnið ekki 
nógu mikið. Þetta 
var engu að síður 
augljóslega smygl 
og umfjöllunin 
hefur kannski dregið 
kjark úr mönnum að 
halda þessu áfram.“

Þannig segist 
Bjarni  skynja 

endurtekin stef í umfjöllun um 
landbúnað í gegnum árin. Hann 
segir þó viðhorf hafa breyst til 
hins betra. „Það var alveg talsvert 
algengt sjónarmið á þessum tíma 
að það ætti ekkert að vera að standa 
í  að framleiða hér á Íslandi. Þessi 
sjónarmið hafa lagast og menn hafa 
fundið fyrir mikilvægi fæðuöryggis. 
Viðhorfin breyttust í hruninu, ekki af 
góðu tilefni. Svo skerpist á þessum 
sjónarmiðum núna út af því hvað það 
er ófriðvænlegt í heiminum. Menn 
átta sig á mikilvægi innlendrar 
framleiðslu. Svo hafa menn gert 
sér grein fyrir hreinleika íslenskra 
landbúnaðarvara, sem var ekki 
eins almennt viðurkennt sjónarmið  
þá og nú.“

Mikilvægi landsbyggðar

Þá séu ýmis umfjöllunarefni sem 
Bændablaðið fyrir rúmum þrjátíu 
árum setti á oddinn og eru enn 
þýðingarmikil. Bjarni nefnir í því 
samhengi byggðarmál. „Við erum 
mjög nálægt því að tapa heilu 
landshlutunum úr byggð. Þar með 
verðum við af þeim möguleika að 
nýta þau landsvæði til landbúnaðar 
og matvælaframleiðslu.“ 

Hann nefnir sem dæmi norð- 
austurhorn landsins og Vestfirði. 
„Mér finnst að við eigum að vera 
miklu meira á tánum yfir þessu og 
gera miklu meira. Velmegun byggir 
á því að við þekkjum landið. Við 
þekkjum ekki eyðibyggðir, rétt 
eins og við þekkjum ekki hálendið. 
Við gerum okkur ekki grein fyrir 
möguleikunum sem svæðin bjóða 
upp á, nema þar sé byggðarnet. 
Það er engin leið til að byrja, því 
þó þú sjáir brjálaða möguleika í 
Jökulfjörðunum þá flytur þú ekki 
þangað því þar er ekki vegur, enginn 
skóli, ekki neitt.“

Eins á við þegar talað er um 
vaxtarmöguleika í dreifbýli. Þannig 
standi sum byggðarlög, og falli, 
með ferðaþjónustu. „Samdráttur 
í ferðaþjónustu gerir þessi svæði 
berskjölduð. Við þurfum að hafa 
meira þarna. Við getum ekki lifað 
öll á einu horni landsins. Það mun 
leiða til fátæktar og það er að gerast 
heilt yfir á Vesturlöndum, sem ég 
tel á mjög slæmri vegferð hvort 
sem horft er til Bandaríkjanna 
eða Evrópusambandsins Þar er 
umgjörðin orðin svo mikil en þá 
vantar svo mikið framleiðslu- 
þáttinn.“

Bændasynir gáfu út Bændablaðið 
til ársloka 1993 og hætti þá Bjarni 
útgáfu blaðsins. Jón Daníelsson, 
fyrrverandi starfsmaður blaðsins, 
tók þá yfir reksturinn og rak blaðið 
á eigin nafni í eitt ár. Hann samdi 
svo um sölu á heiti blaðsins til 
Bændasamtakanna, sem hóf útgáfu 
sína árið 1995.

Í gegnum árin hefur Bjarni verið 
í ýmsum hlutverkum, svo sem 
sem þingmaður, rithöfundur og 
bókaútgefandi. Í dag skilgreinir hann 
sig fyrst og fremst sem bóksala.  ■

Bjarni Harðarson:

Bændur eru orgínalar
– Umfjöllun um skinkusmygl kom Bændablaðinu á kortið

Guðrún Hulda Pálsdóttir
gudrunhulda@bondi.is

Bjarni Harðarson bóksali gluggar í fyrstu tölublöð Bændablaðsins sem komu út árið 1987.� Mynd  / ghp

Það kenndi
ýmissa grasa í 
Bændablaðinu 
á níunda 
áratugnum.



Þarft þú að láta bora??

Við hjá Finni ehf. búum yfir 
tækjakosti af allra nýjustu gerð.

Fyrir frekari upplýsingar, 
sendið á finnur@finnurehf.is eða 
hringið í síma 897-1490

Heitt vatn?  Kalt vatn?? Varmaskiptir??Heitt vatn?  Kalt vatn?? Varmaskiptir??

Við borum um allt land.

Við borum niður allt að 
600 metrum með beltabor
 sem auðvelt er að koma að
 á erfiða staði.

Fyrir frekari upplýsingar, 
sendið á finnur@finnurehf.is eða 
hringið í síma 897-1490

Við borum niður allt að 
600 metrum með beltabor
 sem auðvelt er að koma að
 á erfiða staði.

Við hjá Finni ehf. búum yfir 
tækjakosti af allra nýjustu gerð.

Við borum um allt land.

Þarft þú að láta bora??

Dönsk stjórnvöld áætla að breyta ríflega 15% 
af ræktuðu landi Danmerkur í m.a. skóg og 
náttúruleg búsvæði, í þeirri viðleitni að draga 
úr áburðarnotkun.

Pólitískt samkomulag um innleiðingu grænnar 
Danmerkur, eða „Græni þríhliða samningurinn“, 
var samþykktur síðla árs í fyrra og miðar að því 
að breyta landnotkun í Danmörku verulega, draga 
mjög úr losun gróðurhúsalofttegunda og úr útskolun 
köfnunarefnis frá landbúnaði. Áburðarnotkun 
í landbúnaði er talin hafa leitt til alvarlegrar 
súrefnisþurrðar í fjörðum og í sjó umhverfis 
Danmörku, sem og taps á sjávarlífi. 

Danska ríkið hyggst taka frá 43 milljarða danskra 
króna, einkum til uppkaupa lands af bændum 
næstu tvo áratugi, skv. opinberum upplýsingum 
um Grøn trepart-samninginn. Hann er sagður leggja 
línurnar fyrir matvælaframleiðslu til framtíðar, 
draga úr loftslagsfótspori, styrkja vistkerfi, vernda 
drykkjarvatn og ýta undir lífræna ræktun. Jafnframt 
er reynt að tryggja að danskur landbúnaður verði 
áfram öflugur og samkeppnishæfur.

Danmörk er eitt mest ræktaða land heimsins og 
er ræktunarland þar talið nema um 2,5 milljónum 
hektara, eða um helmingi landsins en það er alls 
42.952 ferkílómetrar að stærð.

Framkvæmd fjölmargra þátta samningsins er 
talin verða flókin, en mun að mestu byggjast á frjálsri 
þátttöku og bótagreiðslum.

Helstu atriði samningsins

Helstu atriði Græna þríhliða 
samningsins eru innleiðing CO2e-skatts 
(koltvísýringsjafngildis-skatts) í áföngum 
(frá 2028 til 2035), sem miðar að losun frá 
búfé, mólendi, kölkun og F-lofttegundum 
(fluorine), allt frá 5 evrum/tonn CO2e fyrir 
mýrlendi, upp í 40 evrur/tonn CO2e á losun búfjár, 
þegar skatturinn verður að fullu innleiddur 2030. 
Bændur munu njóta 60% grunnfrádráttar á losun 
og geta mögulega komist hjá kolefnisgjaldi með 
því að lækka losun niður í grunnfrádrátt. Tekjur af 
kolefnisgjaldi eiga að renna aftur til landbúnaðarins, 
í grænar fjárfestingar. 

Komið verður á fót „grænum sjóði“ í þeim tilgangi 
að að taka frá ríflega 15% af landbúnaðarlandi 
Danmerkur til skógræktar, hnitmiðaðs landbúnaðar, 
endurheimtar mólendis og eflingar líffræðilegrar 
fjölbreytni. Rækta á um 250 þúsund hektara af 
nýjum skógum og endurvæta um 140 þúsund 
hektara af kolefnisríku mólendi. 

Þá er sett á ný reglugerð til að  styrkja regluverk 
um losun köfnunarefnis og komið á fót stuðningi við 
bindingu kolefnis, með notkun lífkolefnis í jarðveg. 
Einnig á að samræma framkvæmd sameiginlegrar 
landbúnaðarstefnu Evrópu (CAP) til að styðja við 
minnkun á losun köfnunarefnis.

Kolefnisgjaldið verður endurskoðað árið 2032.

Dregið mjög hratt úr losun

Loftslagslög frá árinu 2020 skuldbinda Danmörku 
til að draga úr losun gróðurhúsalofttegunda um 
70% fyrir árið 2030 og að ná kolefnishlutleysi fyrir 
árið 2050.

Landbúnaður er stærsta uppspretta gróðurhúsa- 
lofttegunda í Danmörku og landbúnaðargeirinn 
gegnir því lykilhlutverki í hinu græna átaki, með 
markmið um að draga úr losun gróðurhúsalofttegunda 
í landbúnaðargeiranum (LU) um 55–65% fyrir 
árið 2030 og að draga úr afrennsli köfnunarefnis 
um 13.780 tonn fyrir árið 2027, í samræmi við 
vatnatilskipun ESB. 

Sem land með mikla losun frá landbúnaði, en 
um leið mjög hagkvæma matvælaframleiðslu, er 
Danmörk sögð standa frammi fyrir þeirri tvíþættu 
áskorun að draga úr losun á sama tíma og landið haldi 
hlutverki sínu í matvælaframleiðslu á alþjóðavísu. 
Græni samningurinn var staðfestur af fulltrúum frá 
stjórnvöldum, samtökum landbúnaðarfyrirtækja, 
umhverfisverndarsamtökum, verkalýðsfélögum og 
hagsmunaaðilum iðnaðarins. Samkomulagið var 
svo lagt fyrir danska þingið og samþykkt þar 18. 
nóvember 2024 með breiðum meirihluta.

Ræðst af skilvirkni og eftirliti

Samningurinn er sagður geta orðið birtingarmynd 
þess hvernig verðlagningaraðferðir fyrir losun 
landbúnaðar geti dregið úr gróðurhúsalofttegundum 
og á sama tíma stutt græn umskipti greinarinnar ef 
aðgerðir eru vel og nákvæmlega útfærðar.

Græni þríhliða rammasamningurinn er talinn 
vera fordæmisgefandi um hvernig draga megi úr 
umhverfisáhrifum landbúnaðar, en raunveruleg áhrif 
hann muni þó ráðast af mjög skilvirkri framkvæmd 
og ströngu eftirliti. Gangi það eftir geti hann knúið 
fram umbreytingar til góðs, bæði í dönskum og 
alþjóðlegum matvælakerfum. � /sá

Danmörk:

Stórátak í breyttri 
landnotkun
– Landbúnaður gegnir lykilhlutverki

Danir vinna nú hörðum höndum að því að breyta landnotkun sinni verulega, draga mjög úr losun 
gróðurhúsalofttegunda og úr útskolun köfnunarefnis frá landbúnaði.� Mynd / femo

Við erum með sex verslanir á landinu 
með mikið úrval af rekstrarvörum 
og lyftibúnaði fyrir landbúnað, 
sjávarútveg, matvælavinnslur, 
byggingariðnað og aðra starfsemi.VERSLUN

hampidjan.is/verslun . https://vefverslun.hampidjan.is

Skarfagarðar 4
Sími 530 3333

Ólafsbraut 19
Sími 436 1214

Suðurtangi 14
Sími 470 0830

Norðurtangi 1
Sími 841 1322

Naustahvammur 49
Sími 470 0807

Friðarhöfn
Sími 664 3340

Reykjavík Ólafsvík Ísafjörður Akureyri Neskaupstaður Vestmannaeyjar 

Tilfinnanlegur skortur er á eggjum 
í Bandaríkjunum. Ástæðuna má 
einkum rekja til fuglaflensu sem 
herjað hefur á alifuglabú.

Fuglaflensa hefur valdið uppnámi 
í bandarískri eggjaframleiðslu. Yfir 
20 milljónir varphæna hafa drepist 
í Bandaríkjunum (BNA) frá síðasta 
hausti. Í mörgum tilfellum hefur þurft 
að aflífa allar varphænur eggjabúa til 
að koma í veg fyrir frekari útbreiðslu 
veirunnar. 

Heildsöluverð eggja náði, skv. 
Bloomberg, fyrir skemmstu sögulegu 
hámarki í BNA, 8,41 dollar á 10 egg, 
sem er rúmlega 200% hækkun frá fyrra 
ári. Bandaríska viðskiptatímaritið 
Fortune segir Bandaríkjastjórn 
hafa beðið Evrópulöndin, þar 
með talið Danmörku, um að auka 
við eggjasölu til BNA. Það geti 
orkað tvímælis um leið og Trump-
stjórnin setji innflutningstolla á 
vörur frá Evrópuríkjunum, hóti 
viðskiptaþvingunum og ásælist þar 
að auki Grænland. 

Þannig var fulltrúi bandaríska 
landbúnaðarráðuneytisins sendur út 
af örkinni í febrúar til að ræða við 
Samband danskra eggjaframleiðenda 
og liðka fyrir mjög auknum 
útflutningi eggja til Bandaríkjanna. 
Skv. Fortune tók sambandið vel í að 
auka við eggjaútflutning næsta hálfa 

árið til BNA en þó væri staðan sú að 
hvorki Danir, né Evrópa almennt, 
væru aflögufær með egg þar sem 
aukning væri í neyslu innan álfunnar 
og fuglaflensan víða komið hart niður.

Þá hefur einnig verið leitað til 
Tyrkja um eggjasölu.

Bandarískir eggjaframleiðendur 
óttast að ódýrari egg frá Evrópu verði 
til þess að innlendir framleiðendur 
þurfi að taka á sig mismuninn og 
lækka verð til neytenda. 

Stjórnvöld BNA hafa ákveðið 
að fjárfesta um einum milljarði 
dala í að takast á við afleiðingar 
fuglaflensunnar og eggjaskortinn 
innanlands. Þá greindi Bloomberg frá 
að bandaríska dómsmálaráðuneytið 
væri að rannsaka hugsanlegt samráð 
þarlendra birgja um að takmarka 
framboð og ýta verði þannig upp. �/sá

Bandaríkin glíma við eggjaskort 
og hafa leitað liðsinnis Evrópu um 
eggjainnflutning.� Mynd / Pixabay

Bandaríkin:

Skortur á eggjum

Breskir vísindamenn hafa þróað 
erfðabreytta banana sem verða 
ekki brúnir.

Bananarnir eru þróaðir af breska 
fyrirtækinu Tropic og hefur það 
fengið heimild til ræktunar þeirra 
á Filippseyjum. Forsvarsmenn 
fyrirtækisins segja þessa banana 
koma sér vel í baráttunni gegn 
matarsóun. Eftir að hafa verið 
afhýddir eiga bananarnir að haldast 
ferskir í tólf klukkustundir. Þeir 
eiga jafnframt að þola meira hnjask 
í flutningum án þess að verða brúnir. 
Frá þessu greinir Guardian.

Tropic hefur jafnframt þróað 
banana sem eru lengur að þroskast 
en hefðbundnir bananar og eru 
þeir væntanlegir á markaði á þessu 
ári. Samkvæmt fulltrúa Tropic 
eru bananar fjórða mest ræktaða 
nytjaplanta heimsins, en jafnframt 
ein af þeim matvörum sem eru 
með minnsta geymsluþolið. Því 
hefur verið haldið fram að allt að 
helmingur banana fari til spillis og 
endi ekki sem fæða. 

Erfðabreytingin felst í því 
að fjarlægja gen sem stjórnar 
framleiðslu ensíma er nefnast 
Polyphenol oxidase og gefa 
banönum brúnan lit. Sams konar 
erfðabreytingu hefur verið beitt 
til að stöðva framleiðslu sömu 
ensíma í eplum sem hafa verið seld 
í Bandaríkjunum frá árinu 2017. 
Minnkuð framleiðsla á Polyphenol 
oxidase hefur jafnframt gefið góða 
raun við framleiðslu á sveppum, 
tómötum, melónum og kíví. � /ál

Banani sem 
helst gulur

� Mynd / Robson Melo



43Erlendar fréttirBændablaðið | Fimmtudagur 20. mars 2025

ÍSLANDS
NAUT

Nánari upplýsingar
í síma 414 6320
ingibjorn@ferskar.is

NAUTGRIPABÆNDUR ATHUGIÐ!
Óskum eftir að gera langtímasamninga við nautgripabændur um kaup á nautakjöti.
Við greiðum álagsgreiðslur pr.kg við útgefinn verðlista hjá sláturleyfishöfum:

     15% álagsgreiðsla á þá gripi sem hafa náð 300 kg fallþunga
     10% álagsgreiðsla á þá gripi sem hafa náð 250 kg fallþunga
     5% álagsgreiðsla á þá gripi sem hafa náð 200 kg fallþunga

Eftir 50 ára hlé berjast Ungverjar 
nú aftur við gin- og klaufaveiki. 
Hún greindist 7. mars á stóru 
nautgripabúi nálægt landamærum 
Slóvakíu.

Strangar ráðstafanir hafa 
verið gerðar af hálfu ungverskra 
dýraheilbrigðisyfirvalda og 
Evrópusambandsins til að hindra 
útbreiðslu gin- og klaufaveiki sem 
greindist í hjörð mjólkurkúa á Györ-
svæðinu í vesturhluta Ungverjalands. 

Fimmtíu ár eru síðan veiran 
greindist síðast í landinu. Kjöt- 
útflutningsmarkaður Ungverjalands 
er í lamasessi, útflutningur kjöts af 
búpeningi óheimill og takmarkanir á 
flutningi dýra innanlands. Hefur víðast 
verið lokað fyrir innflutning ungversks 
kjöts af nautgripum, svínum, kindum 
og hjartardýrum, þ.e. hráu kjöti og 
mjólkurafurðum, m.a. í Bretlandi. 

Varúðarástand er einnig í Slóvakíu 
þar sem Györ-Moson-Sopron-
sýsla liggur að landamærunum. 
Dýragörðum hefur verið lokað. 

Viðbrögð við uppkomu pestarinnar í  
Evrópusambandsríkjum og öðrum 
löndum þar sem hún er ekki 
landlæg, eru fyrst og fremst að aflífa 
öll móttækileg dýr í þeirri hjörð 
sem sýkingin greinist í og jafnvel 
nágrannabúum í varúðarskyni. 

Skv. Matvælastofnun hefur gin- og 
klaufaveiki ekki greinst í neinu öðru 
ríki Evrópusambandsins. Hún er aftur á 
móti landlæg í mörgum löndum heims 
og smit getur borist með ýmsum hætti 
milli landa. Ein algengasta smitleiðin 
er ólöglega innflutt matvæli. Gin- og 
klaufaveiki greindist í Þýskalandi í 
upphafi þessa árs og hafði þá ekki 
greinst í Evrópusambandsríki síðan 
2011. Aðgerðir í Þýskalandi  tókust 
vel og veiran var fljótt upprætt. 
Engin þekkt tenging er milli smitsins 
í Þýskalandi og þess sem nú kom upp 
í Ungverjalandi.

Gin- og klaufaveikiveiran sýkir 
ekki fólk og því stafar ekki hætta 
af umgengni við sýkt dýr né neyslu 
afurða. � /sá

Ungverjaland:

Gin- og klaufaveiki eftir 
hálfrar aldar hlé

Gin- og klaufaveiki kom upp í Ungverjalandi í byrjun mars. Umfangsmiklar 
ráðstafanir hafa verið gerðar af hálfu stjórnvalda og Evrópusambandsins 
til að hindra frekari smit.	�  Mynd / Pixabay

Í síðasta tölublaði var fjallið um 
niðurstöður fóðurathugunar í 
Hofsstaðaseli. Þá voru teknar  saman 
meginniðurstöður verkefnisins, sem 
var áhrif mismunandi korngjafar 
á vaxtarhraða holdablendinga og 
áætlaður kostnaður við stíueldi. Við 
uppgjör gagnanna komu í ljós fleiri 
þættir sem hafa áhrif á vaxtarhraða 
og eldistíma.

Í athuguninni 
var  kálfunum 
skipt í fóður­
flokka eftir 
þyngd og aldri við 
fráfærur þannig 
að meðalaldur 
og meðalþungi 
fóðurflokkanna 
væri eins. Elstu 

kálfarnir voru fæddir í lok apríl, en 
yngstu í byrjun ágúst. Það er því 
ljóst að aldursbilið innan flokka 
var þónokkuð. Það voru 36 naut í 
hverjum fóðurflokki og nauðsynlegt 
að skipta þeim í þrjár stíur svo þeir 
hefðu nægt pláss skv. reglugerð. 
Því var fóðurflokkunum skipt upp 
eftir þyngd og aldri í yngri, milli og 
eldri. Skoðuð voru áhrif aldurs við 
fráfærur á vaxtarhraða og eldistíma. 
Nautin fengu sambærilegt hlutfall af 
korni, um 20%, þvert á fóðurhópana 
og þar með samanburðarhæfir. 
Meðalfæðingardag þeirra má finna 
í töflu 1. 

Við uppgjör á athuguninni var 
sláturaldur nautanna leiðréttur 
að 630 kg lífþunga en það gerir 
niðurstöðurnar samanburðarhæfari. 

Marktækur munur var á vaxtarhraða 
og eldistíma milli aldurshópa, þar 
sem naut í eldri hópunum uxu 
hraðast (kg/dag) og þurftu þar af 
leiðandi styttri tíma í stíueldi, eða 
að meðaltali 127 daga miðað við 
yngri naut (tafla 2). Það var enginn 
munur á EUROP-flokkun milli 
aldursflokka og því voru tekjurnar 
fyrir sláturgripi eins, afurðaverð fyrir  

R2+, 335 kg fall ásamt sláturálagi. 
Aldur við fráfærur hefur marktæk 
áhrif á heildarát og kornát gripa 
(tafla 2). Þá var heildarát yngri nauta 
um 1200 kg þe meira á grip en eldri 
nautanna og þar af voru 250 kg þe 
korn. Hefur það töluverð áhrif á 
fóðurkostnaðinn fyrir eldi á gripum 
sem voru seint fæddir (mynd 1).

Til að áætla aðstöðukostnað 
voru notaðar tölur um meðal- 
byggingakostnað úr rekstrarverkefni 
nautakjötsframleiðenda sem er 
unnið af RML. Í útreikningunum 
miðar launakostnaður við 
dagvinnutaxta sem notaður er 
við  gerð fjárfestingaáætlana í 
landbúnaði (5.145 kr/klst) en það er 
ljóst að raunlaun bænda eru töluvert 
lægri. Með breyttum forsendum um 
aðstöðu- og launakostnað getur 
hagnaður við eldi breyst þó nokkuð 
og hvað þetta varðar má einnig 
búast við að töluverður breytileiki 
sé milli búa.

Angus-áhrif

Í Hofsstaðaseli hafa bændur verið að 
innleiða nýja norska Angus-kynið 
í stofninn og voru í athuguninni 
gripir sem voru 50% Angus eða 
meira, í bland við hefðbundna 
íslenska holdagripi. Í sambandi við 
verkefnið um kjötgæði á nautum 
úr fóðurathuguninni voru tekin 
erfðasýni úr öllum gripum og 
blendingshlutfall þeirra rannsakað. 
Það leyfði okkur að skoða hvort 
áhrif væru af Angus-kyninu. Við 
skoðun blendingshlutfalls innan 
aldurshópa sást tilhneiging til 
Angus-áhrifa. Þannig virðast 
gripir með hærra hlutfall af Angus 
vera með meiri vaxtarhraða en 
aðrir gripir. Angushlutfallið var 
að meðaltali hærra í milli og eldri 
hópunum (tafla 2) og skýrist það 
af því að gripirnir voru aðallega 
flokkaðir eftir þyngd þegar 
fóðurhópunum var skipt í þrennt 
þegar komið var 6 mánuði inni í 
athugunina 

Túlkun – niðurstöður

Miðað við þessar niðurstöður er ljóst 
að mikill ávinningur er við að láta 
holdakýr bera fyrr á vorin. Þar hefur 
líklega áhrif að kýr sem bera snemma 
að vori eru líklegri til að vera á góðri 
beit þegar mjólkurframleiðslan er 
sem mest 70–90 daga eftir burð 
samanborið við kýr sem bera seinna. 
Það er ekki ólíklegt að það hafi áhrif 
á mjólkurframleiðslu og þar með 
einnig mjólkurinntöku kálfanna. 
Meginnæringarefni holdakálfa fyrstu 
4–6 mánuðir er mjólk. Við 4–10 
vikna aldur fer beit að vega meira 
og inntaka af grasi vex í takt við að 
sem mjólkin minnkar. Kálfar sem 
eru fæddir snemma eru því líklegri 
til að ná betri síðsumarbeit en seint 
fæddir kálfar. Minni mjólk og lakari 
beit í kjölfarið hefur neikvæð áhrif 
á vöxt kálfa sem annars eru með 
mikla vaxtargetu. Hægt er að bæta 
það upp með kjarnfóðri og betra heyi 
handa kálfunum í beitarhólfinu en 
það mun hafa áhrif á fóðurkostnað. 
Kostnaðarlega séð er það sennilega 
ódýrara að gefa kúm sem bera 
snemma gott hey í upphafi á meðan 
það er takmörkuð beit.

Með tilkomu nýs erfðaefnis 
virðist vaxtarhraðinn holdablendinga 
vera að aukast en það var einmitt 
einn eiginleikinn sem var verið að 
sækjast eftir með innflutningi á nýju 
erfðaefni. Til að fullnýta vaxtargetu 
kálfanna er ávinningur af því að 
skipuleggja burðartímann þannig 
að hann sé í apríl-maí. Það þýðir að 
þarfanautið þarf að fara úr hjörðinni 
í lok ágúst. Það getur líka krafist 
þess að kálfarnir verði teknir inn fyrr 
á haustin, kannski í október til að 
lágmarka líkurnar á að nautkálfar 
fari að kelfa kvígur. Með því að taka 
kálfana fyrr á hús tapast ekki vöxtur 
þegar beitin er orðin léleg til vaxtar 
og því einnig ávinningur með þeim 
hætti. 

Höfundur er ráðunautur  
í búfjárrækt.

Ditte Clausen.

Burðartími holdakúa hefur 
áhrif á vöxt kálfa

Flokkur	 Fæðingardagur	 Fráfærudagar	 Aldur við fráfærur (mán)

Eldri	 18.5.2022	 23.11.2022	 6,2a
Milli	 7.6.2022	 19.11.2022	 5,4b

Yngri	 28.6.2022	 19.11.2022	 4,7c

Tafla 1. Meðalfæðingardagur, -fráfærudagur og meðalaldur við fráfærur fyrir 
aldurshópana eldri, milli og yngri óháð fóðurflokki. 

Flokkur	 Eldistími	 Sláturaldur	 Vaxtarhraði	 EUROP-flokkun	 Heildarát	 Kornát	 Angus	
	 í dögum (mán)	 í dögum (mán)	 kg/dag	 (línuleg)	 kg þe	 kg þe	 hlutfall%

Yngri	 452a	 624a	 0,961a	 R(8,3)	 3996a	 804c	 19%b

Milli 	 405a	 597a	 1,009b	 R(8,4)	 3608b	 626b	 27%a

Eldri	 325b	 536b	 1,114c	 R(8,3)	 27885c	 557a	 30%a

Tafla 2. Áhrif fæðingardags óháð fóðurflokki á eldístíma, sláturaldur, vaxtarhraða, EUROP-flokkun og fóðurát á grip. 
Angushlutfall var hærri í hópunum milli og eldri. Mismunandi upplyftir stafir sýna marktækan mun milli aldursflokka. 

Mynd 1. Áætlaður kostnaður á eldi nauta með mismunandi fæðingardaga frá 12.12.2022 að slátrun. Ekki er reiknaður 
kostnaður við rekstur á holdakúm eða eldið frá fráfærum til upphafs athugunarinnar, sem voru að meðaltali 25 
dagar. Hagnaður er því aðeins miðaður við eldistímann sem fóðurathugunin stóð yfir.

Fóðurkostnaður Aðstöðu- og launakostnaður Hagnaður við eldi*

Yngri
Milli Eldri

Áætlaður kostnaður á eldi nauta á mismunandi korngjöf 12.12.2022 að slátrun

Yngri
Milli Eldri

Yngri
Milli Eldri

„Miðað við þessar niðurstöður er ljóst að mikill ávinningur er við að láta holdakýr 
bera fyrr á vorin. Þar hefur líklega áhrif að kýr sem bera snemma að vori eru 
líklegri til að vera á góðri beit þegar mjólkurframleiðslan er sem mest 70–90 
daga eftir burð samanborið við kýr sem bera seinna.“ �Mynd / Halla Eygló Sveinsdóttir

ALLT FRÁ 
FYRSTU 
HUGMYND AÐ 
FULLBÚNU HÚSI

▶ Hönnun og ráðgjöf
▶ Framleiðsla
▶ Uppsetning
▶ Verkefna- / byggingastjórn

Súlur
 stálgrindarhús 

fyrir atvinnu-, iðnaðar- og 
íbúðarverkefni

kristjan@sulurehf.is www.sulurehf.is 669 0803

Öll hjólin eru með beinni innspýtingu, rafmagnstýri, spili, dráttarkrók, handahlífum, sætisbaki, háu og 
lágu mismunadrifi með læsingu. Vökvabremsum, álfelgum og eru tveggja manna T3 götuskráð.

Nítró - Urðarhvarfi 4 - 557 4848
Nánari upplýsingar á nitro.is

Bestu kaupin í fjórhjólum í dagLíklega

Umboðsaðilar: KS, Sauðarkróki. Suður England, Selfossi. Bikevik, Reykjanesbæ, Lyngás 5, Hella, AB varahlutir, Egilsstöðum. Bílaforritun North-East Akureyri.

1000 850 625 520

2.399.000,-
Án vsk.1.934.677,-

1.979.000,-
Án vsk.1.595.967,-

Touring Premium Touring Touring

1.599.000,-
Án vsk.1.289.516,-

1.449.000,-
Án vsk.1.168.548,-

ÖFLUGIR VARTA RAFGEYMAR
HJÁ BÍLANAUST 

BÆJARHRAUNI 12
220 HAFNARFIRÐI
S. 555 4800

Hafnargata 52
260 Reykjanesbæ
S. 421 7510

Hrísmýri 7
800 Selfossi
S. 482 4200

Furuvöllum 15
600 Akureyri
S. 535 9085

Miðvangi 2–4
700 Egilsstöðum
S. 471 1244

STÓRVERSLUN STÓRVERSLUN
BÍLDSHÖFÐA 12
110 REYKJAVÍK
S. 535 9000

Skoðaðu vöruúrvalið á
www.bilanaust.is

Hvatastyrkir 
– Vegna riðuarfgerðargreininga 2025

Loks er frágenginn samningur 
milli matvælaráðuneytisins og 
RML um tilhögun hvatastyrkja 
vegna riðuarfgerðagreininga. 

Fyrirkomu- 
lagið er með mjög 
keimlíkum hætti 
og á síðasta ári. 
Helstu breytingar 
eru þær að 
nú er settur 
fyrirvari um 
hámarksfjölda 
g r e i n i n g a 
s e m  f á s t 

niðurgreiddar á hverju búi. 
Þá verða ekki niðurgreiddar 
greiningar á sýnum úr gimbrum 
sem eiga foreldra sem eru 
arfhreinir V/V, V/MV eða MV/MV 
(V = ARR = dökkgrænt flagg, MV 
=T137, C151,H154 = ljósgrænt 
flagg).  Þær munu sjálfkrafa fá 
merkingu í Fjárvís (grænröndótt 
flagg) sem gefur til kynna að þær 
beri V eða MV arfgerð.

 Hrútlömb:
• Hrútlömb sem bera V eða MV 

arfgerð eða eru afkvæmi foreldra 
sem bera V eða MV arfgerð geta 
hlotið niðurgreiðslu. Ekki skiptir 
máli hvort foreldrar séu arfhreinir 
eða arfblendnir.

• Hámarksfjöldi niðurgreiddra 
sýna úr hrútlömbum er 3,5x fjöldi 
ásettra hrútlamba haustið 2025 á 
viðkomandi búi samkvæmt Fjárvís. 
Á riðubúum og áhættubúum er 
hámarkið 4x fjöldi ásettra hrúta.

Gimbralömb:
• Gimbrar sem bera V eða MV 

arfgerð eða eru afkvæmi foreldra 
sem bera V/N eða MV/N (N 
stendur hér fyrir næma arfgerð og 
getur því verið N138, ARQ eða 
VRQ) geta hlotið niðurgreiðslu.  
Ekki eru niðurgreiddar greiningar 
á gimbrum undan foreldrum sem 
eru arfhreinir fyrir V eða MV, 
eða arfblendin V/MV, þar sem 
þær gimbrar munu fá sérstaka 
merkingu í Fjárvís (grænröndótt 
flagg).

• Hámarksfjöldi niðurgreiddra 
sýna úr gimbrum er 2x fjöldi ásettra 
gimbra haustið 2025 á viðkomandi 
búi samkvæmt Fjárvís. 

Hvatagreiðslur vegna ásettra 
hrúta og viðmið um hámarksfjölda  
miðast við skráð gögn í Fjárvís 13. 
desember 2025.

Styrkir á hvert sýni úr gripum 
sem eru afkvæmi V gripa (ARR) 
verða 1.300 kr og á afkvæmi MV 
gripa 650 kr.  

Þá verða greiningar á öllum 
ásettum hrútum niðurgreiddar um 
1.300 kr.

Fullt verð á greiningu er 1.300 
kr. +vsk en hylkin þarf að kaupa 
sérstaklega og kostar hvert hylki 
300 kr. +vsk.

Styrkupphæð er birt með 
fyrirvara um að heildarupphæðin 
sem er eyrnamerkt verkefninu 
dugi.  Eins ef þátttaka verður 
minni en áætlanir gera ráð fyrir 
er gert ráð fyrir að hækka þök um 
hámarksfjölda niðurgreiddra sýna 
fyrir hvert bú.

Pöntun á sýnatökubúnaði

Áfram er sýnatökubúnaður seldur 
í vefverslun á heimasíðu RML 
og hylkin send bændum með 
pósti.  Fram til 15. apríl verður 
þó hægt að óska eftir að sækja 
hylkin á starfsstöðvar RML og 
er þá send tilkynning í tölvupósti 
þegar pöntunin er tilbúin til 
afgreiðslu. Nánari upplýsingar um 
fyrirkomulag DNA-greininga má 
nálgast á heimsíðu RML.

Tilboð á þokugensgreiningum

Í kjölfar þess að hrúturinn Fannar 
23-925 frá Svínafelli greindist með 
þokugen hafa borist fyrirspurnir 
um þokugensgreiningar.  Slíkar 
greiningar eru ekki í boði hjá 
Íslenskri erfðagreiningu.  Matís 
býður nú upp á tilboð í samstarfi 
við RML sem gildir til 11. apríl.  

Senda þarf hylki með vefjasýni 
eða stroksýni úr nefi á starfsstöðvar 
RML í Reykjavík eða Hvanneyri.  
Mikilvægt er að sýnið sé haft 
í sér poka og því fylgi blað þar 
sem fram kemur að óskað sé eftir 
þokugensgreiningu og tilgreint 
númer sýnis og grips. Bóndinn 
forskráir sýnið á viðkomandi grip 
í Fjárvís.is undir „forskráning á 
öðrum arfgerðargreiningum“.  

Ef til er DNA-sýni úr 
viðkomandi grip hjá Matís eða 
Íslenskri erfðagreiningu er hægt 
að óska eftir viðbótargreiningu á 
því sýni.  Þá skal senda tölvupóst 
merktan „þokugensgreining“ 
á netfangið dna@rml.is.  Í 
póstinum komi fram sýnanúmer 
og gripanúmer og upplýsingar um 
greiðanda. 

Þokugreiningin mun kosta 
5.600 kr +vsk. óháð því hvort 
greiningin byggi á hylki, stroksýni 
eða viðbótargreiningu á DNA.

Höfundur er ráðunautur  
á búfjárræktarsviði.

Eyþór 
Einarsson.

Hið árlega danska fagþing danskrar 
nautgriparæktar, Kvægkongres, var 
haldið í lok febrúar og eins og venja 
er var fagþingið einkar áhugavert 
enda dönsk nautgriparækt með 
þeirri fremstu í heiminum og 
endurspegluðu erindi fagþingsins 
þá stöðu í raun vel.

Fagþingið, sem stóð eins og 
áður yfir í tvo daga, var sem 
fyrr bæði aðalfundur þarlendra 
nautgripabænda og fagleg ráðstefna 
með tugum fróðlegra erinda. Í 
þessari grein verður gripið niður 
í fyrri dag fagþingsins, þegar 
aðalfundurinn sjálfur fór fram.

Ótrúlegt ár að baki

Aðalfundinn settu þau Christian 
Lund, formaður danskra 
nautgripabænda, og Ida Storm, 
sem er framkvæmdastjóri 
félagsskaparins. Þau komu inn 
á hreint ótrúlega góðan árangur 
danskra nautgripabænda í 
mjólkurframleiðslu árið 2024, 
en afkoma danskra kúabúa hefur 
aldrei verið eins mikil og síðasta 
ár. Sagði Christian að hann hefði 
ekki upplifað annað eins þau 25 
ár sem hann hefur verið starfandi 
í greininni. Meðalhagnaður 
kúabúanna, sem vel að merkja eru 
nú að slá í 280 árskýr, hafi verið 
hátt í 40 milljónir íslenskra króna 
og útlitið fyrir 2025 sé að árið 
verði jafnvel enn betra! Hann lagði 
áherslu á að bændur þyrftu að nota 
núverandi meðbyr og búa sig vel 
undir framtíðina. Það umhverfi sem 
búgreininni hafi verið skapað nú 
um stundir gefi núverandi bændum, 
og komandi kynslóðum, tækifæri til 
að tryggja öfluga framtíð danskrar 
mjólkurframleiðslu.

Hátt afurðastöðvaverð lykillinn

Hinn einstaki árangur byggir fyrst og 
fremst á afar háu afurðastöðvaverði 
til bænda en þess má geta að nú 
í mars er afurðastöðvaverð Arla, 
stærsta samvinnufélags kúabænda 
í Danmörku, um 83 íslenskar 
krónur fyrir lítrann. Þetta er 
hæsta verð sem félagið hefur 
nokkurn tímann haft og á sama 
tíma eru dönsku kúabúin með 
mjög mikla mjólkurframleiðslu 
hvert þeirra, sem svo skilar sér 
beint í stóraukinni veltu vegna 
hins háa afurðastöðvaverðs. 
Samkvæmt ársuppgjöri þarlenda 
skýrsluhaldsins voru dönsku 
kúabúin með 275 árskýr 

reikningsárið 2024 og hafa búin 
stækkað jafnt og þétt ár eftir ár, 
nú í marga áratugi. Ekkert land 
Evrópusambandsins er með 
viðlíka bústærð þegar horft er til 
mjólkurframleiðslu auk þess sem 
meðalafurðir danskra kúabúa eru 
líklega einnig hæstar þegar horft 
er til annarra landa í Evrópu, 
en hún var að jafnaði 11.496 kg 
í fyrra á árskúna og þá eru talin 
með öll kúakynin. Af einstökum 
kúakynjum er Holstein auðvitað 
afurðahæsta kúakynið í Danmörku 
með 12.190 kg að meðaltali og 913 
kg verðmætaefna (fitu- og prótein 
kíló) í fyrra.

Það liggur því í augum uppi 
að dönsk kúabú eru að framleiða 

gríðarlegt magn mjólkur hvert og 
eitt, væntanlega að jafnaði í kringum 
þrjár milljónir lítra hvert. Þetta eru 
því í dag stórar rekstrareiningar 
en þó nánast undantekningarlaust 
fjölskyldubú, þ.e. ekki rekin af 
einhverjum stórum fyrirtækjum 
eins og þekkist í mörgum löndum 
víða um heim. Vegna hinnar 
hagstæðu bústærðar, ásamt hinni 
miklu meðalnyt kúnna, eru hin ytri 
rekstrarskilyrði búgreinarinnar nú 
að skila sér beint til bænda í formi 
tugmilljóna hagnaðar.

Hagstæðir þríhliða samningar

Undanfarin ár hafa bændur víða í 
Evrópu þurft að sætta sig við alls 
konar hertar ytri kröfur, sérstaklega 
þegar horft er til umhverfismála. 
Þannig kom t.d. fram á fundinum 
að í Hollandi væru kröfurnar svo 
stífar að þarlendir kúabændur 
væru sumir hverjir að bregða búi 
og aðrir að draga úr framleiðslu 
búa sinna. Væru þarlendir bændur 
í raun þannig að fara gegn 
hagræðingarmöguleikanum sem 
fælist í stærðarhagkvæmni svo 
dæmi sé tekið.

Vitandi hver staðan var í mörgum 
löndum í Evrópu, fóru dönsku 
Bændasamtökin í mjög áhugaverðar 
viðræður við stjórnvöld og náðu 
einstökum samningi í fyrra. Þessi 
rammasamningur, sem var gerður 
á milli dönsku Bændasamtakanna, 
stjórnvalda með breiðum stuðningi 
nánast allra stjórnmálaflokka og 
dönsku náttúruverndarsamtakanna, 
kallast einfaldlega „Samningur 
um græna Danmörk“ og er 
mikill tímamótasamningur. 
Í honum felst m.a. að settar 
verða kröfur um hámarks losun 
gróðurhúsalofttegunda og farið 
í leiðir til að draga úr þeim 
einnig m.a. með því að fækka 
landbúnaðarlandi um 400 þúsund 
hektara, eða sem svarar til eyjanna 
Bornholm eða Fjóns og nemur 15% 
af núverandi landbúnaðarlandi. 
Þetta land fær aðra notkun svo sem 
skógrækt, verður að mýrlendi eða 
náttúrusvæði.

Þetta hljómar e.t.v. ekki sérlega 
vel í eyrum íslenskra bænda en 
tilfellið er að nú þegar er land að 
fara úr ræktun, m.a. vegna fækkunar 
búa og þetta er samningur til langs 
tíma svo danskir bændur telja 
þetta vel ásættanlegt. Þess utan 

færir samningurinn 
þeim undanþágu frá 
s ó t s p o r s k r ö f u n n i 
til ársins 2030, þ.e. 
næstu 5 ár geta þeir 
nýtt sér vel og búið 
sig undir veruleika 
þar sem sótspor skapar 
kostnað á hverju búi, 
svokallaður CO2 skattur 
verður lagður á danskan 
landbúnað 2030. Dönsk 
mjólkurframleiðsla þarf 
ekki að kvíða þess tíma, 
þegar sótsporsskattur 
verður lagður á árið 

2030, enda er hún þegar með 
eitt allra lægsta sótspor í heimi á 
hvern framleiddan lítra mjólkur. 
Danmörk verður þá, árið 2030, 
fyrsta landið í heiminum þar 
sem settur verður sérstakur 
framleiðsluskattur á sótsporsmagn 
landbúnaðarframleiðslu og verður 
fróðlegt að fylgjast með framkvæmd 
þessarar skattheimtu sem nemur 
um 12.000 íslenskra króna á hvert 
tonn kolefnisígildis sem losnar við 
landbúnaðarframleiðslu.

En Christian Lund hvatti 
félagsmenn sína einnig til þess að 
skoða sitt land, meta hvort eitthvað 
af því megi taka úr notkun. Land 
sem væri ekki að gefa mikið af 
sér og gæti e.t.v. hentað til að 
endurheimta votlendi eða t.d. 
land sem mætti taka úr notkun sem 
stæði næst ám eða lækjum. Með 
því tækju kúabændur ábyrgð og 
sýndu að þeim væri alvara með því 
að gera langtímasamning, gegnt 
því að fá stöðugt starfsumhverfi.

Tryggir nýliðun

Hinn nýi rammasamningur dansks 
landbúnaðar gildir til margra ára og 
sagði Christian það gefa einstakt 
færi fyrir búgreinina að festa sig 
enn frekar í sessi án þess að eiga á 
hættu að starfsumhverfið breytist 
mikið á komandi árum. Það gerði 
svo það að verkum að ungt fólk 
getur tekið við og sér fyrir sér 
framtíð í mjólkurframleiðslu, það 
væri grundvallaratriði enda unga 
fólkið framtíð greinarinnar. Einmitt 
með það í huga kynnti hann svo 
búfræðinema ársins, en árlega 
eru nokkrir búfræðingar heiðraðir 
fyrir störf sín í verknámi á ársfundi 
dönsku nautgripasamtakanna. Í ár 
var það hann Lars-Emil Birkelund 
Stamp sem fékk heiðurstitilinn 
Búfræðinemi ársins 2025 og fékk 
vegleg peningaverðlaun að auki. 
Samkvæmt áliti dómnefndar fékk 
Lars-Emil þessa vegtyllu fyrir þær 
sakir að vera lausnamiðaður og að 
hafa sýnt frumkvæði í því að meta 
stöðu landbúnaðarins með bæði 
þarfir neytenda og bænda í huga.

Ástæða til bjartsýni

Thomas Carstensen, einn af 
varaforstjórum Arla, flutti einnig 
erindi á ársfundinum og sagði fulla 
ástæðu til bjartsýni enda væri nú um 
stundir mun meiri eftirspurn eftir 
mjólk en framboð. Heimsaukningin 
á mjólkurframleiðslunni í ár væri 
talin vera um 1,7% en eftirspurnin 
væri að aukast um 1,9%. Í slíku 
árferði væru litlar sem engar líkur 
á því að afurðastöðvaverð myndi 
lækka. Thomas sagði sérstaklega að 
mikil aukning í neyslu væri í Asíu 
og Afríku og skýrðist það af bæði 
auknum fólksfjölda þar en einnig 
hækkandi tekjum fólks sem héldi uppi 
eftirspurninni. Reyndar benti hann 
einnig á að í Asíu hafi bændum tekist 
að snarauka mjólkurframleiðsluna 
en þar væru þó enn sóknarfæri 
fyrir evrópskar afurðastöðvar í 

Stál- og álpallar 
til sölu og leigu

Við bjóðum stærri og smærri stál- og álvinnupalla og stiga

Vinnupallar ehf. – Vagnhöfða 7 – s. 557 9933 – vpallar@vpallar.is – www.vpallar.is 

Skoðaðu 
úrvalið til 

sölu og leigu á
www.vpallar.is 

Hafðu samband og við gerum þér tilboð í það sem þú þarft

Snorri Sigurðsson
snorri.sigurdsson@outlook.comsnorri.sigurdsson@outlook.com

Eins og undanfarin ár var danska fagþingið vel sótt bæði af dönsku og erlendu fagfólki í nautgriparækt.

Ótrúlegt ár að baki hjá dönskum 
nautgripabændum

Vík verkstæði 
Smiðshöfða7, 110  Reykjavík

Löggilding, skoðun og ísetningar á ökuritum og hraðatakmörkurum

Ágúst Magni, sími 896 1083, agustm@vikverkstaedi.is, vikverkstaedi.is

Endilega hafið samband og sjáið hvort við getum ekki leyst ykkar mál.

Mælar á allar 
gerðir vagnaVið erum með nýjustu og fullkomnustu 

tæki sem boðið er upp á frá VDO til að mæla 
og stilla allar gerðir af digital og analong ökuritum

Einhella 6,221 Hafnarfirði 

Tangarhöfði 1  /  551-5464  /  wendel.is  /  wendel@wendel.is 

Staurahamar
vökvadrifinn

Auðveldur í notkun og léttir 
vinnuna við að reka niður 
girðingastaura.

Christian Lund, formaður danskra nautgripabænda, hafði ástæðu til að 
gleðjast yfir einstökum árangri danskrar mjólkurframleiðslu árið 2024

Lars-Emil vann heiðurstitilinn Búfræðinemi ársins 2025.

mjólkuriðnaði, markaðurinn væri 
einfaldlega svo stór.

Evrópu- og Norður-Ameríku- 
markaðurinn stöðugur

Í máli Thomas kom fram að markaðs- 
aðstæður í Norður-Ameríku væru 
nokkuð stöðugar, Arla væri bæði 
með afurðavinnslu í Kanada og 
Bandaríkjunum svo mögulegt 
tollastríð hefði lítil áhrif á 
félagið. Báðir markaðir eru að 
skila vel en séu stöðugir. Þá sagði 
Thomas að Evrópumarkaðurinn 
væri einnig stöðugur, þar væri 
mjólkurframleiðslan aðeins 
að dragast saman vegna stífra 
umhverfiskrafa sumra landa og 
hás framleiðslukostnaðar í öðrum 
löndum. Þessi lönd væru því að 
gefa eftir. Sem dæmi nefndi hann 
að talið væri að mjólkurframleiðsla 
Hollands myndi dragast saman 
um 30% á komandi árum vegna 
umhverfiskrafna. Þessi staðreynd 
væri í raun vatn á myllu danskra 
kúabænda, sagði hann, og gæfi færi 
á sókn.

Árið 2025 stefnir í met

Þó svo að enn hafi bara verið 
febrúar þegar fagþingið fór 
fram, voru forsvarsmenn dönsku 
nautgriparæktarinnar bjartsýnir 
í ræðum sínum og sérstaklega 
hvað varðar mjólkurframleiðslu. 
Bændur gætu átt von á að árið 
endi ekki síðra en 2024 og jafnvel 
enn betra. Fátt bendi til þess að 
afurðastöðvaverð taki að lækka 
í bráð og á sama tíma sé verð á 
hrávörumarkaði stöðugt eða jafnvel 
lækkandi sem hefur bein jákvæð 
áhrif á rekstur kúabúa. Þessi staða 
væri í raun einstök og því þyrftu 
bændur að nota tækifærið og styrkja 
bú sín, gera þau enn sterkari til að 
geta tekist á við mögulega ágjöf í 
framtíðinni og gera þau þannig enn 
betur samkeppnishæf.

Í næsta tölublaði Bændablaðsins 
verður haldið áfram með umfjöllun 
um danska fagþingið og þá gripið 
niður í nokkrar málstofur og erindi 
sem voru flutt á ráðstefnuhluta 
fagþingsins. ■

Herhvöt Búnaðarþings
Hafi einhver það á tilfinningunni 
að Búnaðarþingið sem sett verður 
á Hótel Natura í dag sé einn af 
„þessum fjölmörgu málfundum“ 
sem engu máli skipta er sá hinn 
sami á miklum villigötum að mínu 
mati. Ég mun að minnsta kosti fara 
til þessa samtals með því hugarfari 
að hver einasta mínúta innan veggja 
þingsins skipti máli. Ekki eingöngu 
vegna þess að við skiptumst á svo 
verðmætum upplýsingum um stöðu ólíkra búgreina 
og helstu hagsmunamál þeirra heldur líka vegna 
hins að Búnaðarþingið mun setja okkur sem erum 
í framvarðasveit Bændasamtakanna til verka um 
grundvallaratriðin í viðræðum við stjórnvöld um nýja 
búvörusamninga. 

Ef vel tekst til verður það mikil og dýrmæt herhvöt 
og veitir kannski ekki af. Þær viðræður þurfa að 
hefjast strax og ef vel á að vera þurfa þær að klárast 
á þessu ári en ekki því næsta. Séríslenska hugarfarið 
um að byrja ekki að tala saman fyrr en eftir að 
samningar renna út er langt í frá boðlegt þegar afkoma 
undirstöðuatvinnuvegar þjóðarinnar er annars vegar.

Í mínum huga eru þessir nýju búvörusamningar 
ekki heldur bara einn af „þessum fjölmörgu 
samningum“ sem taka við af eldri samningum með 
einhverjum áframhaldandi bútasaumi og lagfæringum 
á stöku stað. Ég er heldur ekki að ímynda mér að þeir 
verði einhvers konar nýtt upphaf fyrir landbúnað á 
Íslandi sem markar þáttaskil í mannkynssögunni. En 
vonandi tekst okkur að lenda nýjum búvörusamningum 
á þann veg að ungt fólk líti á ævistarf í landbúnaði 
sem álíka öruggan og sjálfsagðan valkost og t.d. starf 
við sjómennsku, ferðaþjónustu, kennslu, hjúkrun eða 
hvað annað sem heillar. 

Og öll áttum við okkur væntanlega á því hvað 
við eigum langt í land í þessum efnum. Nýliðun í 
bændastéttinni verður í dag fyrst og fremst með því 
að börn taka við búi af foreldrum sínum. Einstaka 
ofurhugar leggja reyndar líka í óvissuferðina og 
kannski nokkrir þokkalega vel stæðir sérvitringar á 
stangli. Allt á þetta fólk það sameiginlegt að þrá frelsið 
og fjallaloftið, snertinguna við lífríki náttúrunnar, 
tengslin við frumframleiðslu matvælanna o.m.fl. Ég 
ímynda mér að í flestum blundi líka þrá eftir að leggja 
sitt af mörkum til samfélagsins og meira að segja í 
leiðinni mat á diska landsmanna. Helst eins og þeir 
geta í sig látið!

En það er því miður hægara um að tala en í að komast 
þegar vonirnar snúast um landbúnað og bústörfin 
frekar en aðrar og aðgengilegri atvinnugreinar. Þeim 
nöturlega veruleika ungs fólks með stóra drauma þarf 
að breyta. Búvörusamningar eru í orðanna hljóðan 
kannski svolítið ópersónulegt og „kerfislegt“ fyrirbæri 
en það eru samt einmitt þeir sem geta ráðið svo miklu 
um hvort draumar unga fólksins sem þráir sveitina fái 
ræst. Og að sama skapi er Búnaðarþingið sem setur 
framvarðarsveit sína til verka ákaflega mikilvægt.

Forseti Íslands, atvinnuvegaráðherra og fleiri 
ráðamenn og umræðustjórar í íslensku samfélagi eru 
á meðal þeirra sem heiðra okkur með nærveru sinni við 
setningu þingsins. Ég dreg þeirra góða hug og einlæga 
stuðning við starfsskilyrði okkar bænda ekki í efa. 
Ekki eingöngu vegna þess hve vænt þeim þykir um 
bændur heldur vonandi líka – og eiginlega miklu frekar 
– um hversu annt þeim er um hag fólksins í landinu. 
Landbúnaðurinn er nefnilega ekki einkamál bænda 
heldur lífsspursmál fyrir fæðuöryggi þjóðarinnar. 

Það verður mitt hlutverk þegar ég set þetta mikilvæga 
þing að tala með þeim hætti að til okkar heyrist. Mér 
dettur ekki í hug að gera það með gífuryrðum. Þvert á 
móti mun ég á þessum stað, rétt eins og bændur hafa 
ávallt kappkostað þegar þeir taka til máls á fundum, í 
greinum, viðtölum og annars staðar, leggja mig fram 
við að útskýra í hinum einföldu aðalatriðum stóru 
myndarinnar að óbreytt ástand er ávísun á stórkostlegt 
tap fyrir okkur öll sem byggjum þetta land. 

Og kannski er það svolítið skondið að það komi í 
hlut nýrrar ríkisstjórnar, sem ekki hefur hin gömlu og 
rótgrónu tengsl Framsóknar og Sjálfstæðisflokksins 
við sveitir landsins, að slá um landbúnaðinn skjaldborg 
og ríða honum björgunarnet sem dugar til langrar 
framtíðar. Ef sú verður útkoman er það auðvitað 
einungis enn ein staðfesting þess að vöxtur og 
viðgangur íslensks landbúnaðar er ekki einkamál 
einhverra heldur almannahagsmunir allra.

Ég bind miklar vonir við framgöngu 
atvinnuvegaráðherra, Hönnu Katrínar Friðriksson, 
fyrir okkar hönd. Ekki bara vegna þess að fyrstu 
kynni okkar og samtöl hafa verið ánægjuleg heldur 
líka vegna hins að hún hefur ákveðið að koma með 
mér til fundar við bændur um land allt fljótlega í 
kjölfar Búnaðarþingsins. Þannig vill hún heyra það 
milliliðalaust frá bændum hver staða þeirra er og 
ekki síður hver brýnustu hagsmuna- og baráttumál 
þeirra eru. 

Samskiptaleiðir okkar við ráðherra landbúnaðarmála 
og um leið stjórnvöld eru því nokkuð greiðfærar 
um þessar mundir. Ekki spillir fyrir að fjölmiðlar í 
landinu hafa sýnt málefnum okkar stöðugt vaxandi 
áhuga síðustu misserin. Um leið hafa tengsl okkar við 
íslenskan almenning styrkst. Ég hef alla tíð lagt mikla 
áherslu á samtal og samskipti okkar bænda innbyrðis 
en þau væru samt í raun einskis virði án tækifæra okkar 
til þess að koma sjónarmiðum okkar á framfæri og 
tala máli okkar fyrir brýnum hagsmunum gagnvart 
þeim sem öllu ráða um örlög okkar. 

Trausti Hjálmarsson, 
 formaður Bændasamtaka Íslands.

Ég ímynda mér að í flestum 
blundi líka þrá eftir að leggja sitt 
af mörkum til samfélagsins og 
meira að segja í leiðinni mat á 
diska landsmanna. Helst eins og 
þeir geta í sig látið!

Trausti 
Hjálmarsson.

Helstu réttarsvið:  Félagaréttur, eignaréttur, Helstu réttarsvið:  Félagaréttur, eignaréttur, 
samningaréttur, orkuréttur, erfðaréttur, samningaréttur, orkuréttur, erfðaréttur, 
gjaldþrotaréttur stjórnsýsluréttur o.fl.gjaldþrotaréttur stjórnsýsluréttur o.fl.
Yfir 30 ára reynsla af lögmannsstörfum.Yfir 30 ára reynsla af lögmannsstörfum.

Helgi Jóhannesson, lögmaðurHelgi Jóhannesson, lögmaður        helgi@lr.ishelgi@lr.is        Sími 849-0000Sími 849-0000
Borgartúni 25, ReykjavíkBorgartúni 25, Reykjavík          Austurvegi 4, HvolsvelliAusturvegi 4, Hvolsvelli        Sími 515-7400Sími 515-7400

Pistill formannsVegferð skóga 
var löngu ljós
Lesa má um stofnfund Lands- 
samtaka skógareigenda (LSE) í 
13. tölublaði 3. árgangs (1997) 
Bændablaðsins. Edda Björns- 
dóttir, skógarbóndi á Miðhúsum, 
var kjörinn formaður. 

S n e m m a 
er vitnað í 
nýsamþykkt lög 
samtakanna þar 
sem segir að 
meginmarkmið 
sé að sameina alla 
skógarbændur 
landsins og 
bæta aðstöðu 
skógræktar sem atvinnugreinar 
í sem víðustum skilningi. Enn 
fremur að eiga samskipti við 
hliðstæð samtök erlendis og 
hvetja til rannsókna og fræðslu 
skógarbændum til hagsbóta. 

Í tvö ár hafði þriggja manna 
undirbúningsnefnd unnið 
að stofnun LSE. Þau komu 
frá félögum skógarbænda á 
Fljótsdalshéraði, Eyjafirði og á 
Suðurlandi. Í greininni er vitnað 
í orð Gunnars Sverrissonar, 
formanns Félags skógarbænda á 
Suðurlandi, sem var einn þriggja 
í undirbúningsnefndinni, að í 
upphafi hafi nefndin sett sér tvær 
meginforsendur til að vinna út frá. 

Sú fyrri var að samtökin 
yrðu búgreinafélag undir 
Bændasamtökum Íslands. Sú seinni 
var að allir félagar hefðu jafnan rétt 
á fundum samtakanna. Þótt bændur 
stæðu hér að stofnun samtakanna 
væru þau ekki einungis ætluð fyrir 
þá eina heldur eru þau hugsuð fyrir 
alla skógræktendur.

Saman undir krónum trjánna

Þegar þessi 27 ára gömlu orð 
eru lesin má sjá að vegferð 
skógarbænda var löngu ljós. Þetta 
er allt að raungerast. Stundum hefur 
vegferðin bæði virst torsótt og hæg, 
en við hvað erum við að miða? 

Skógar vaxa sem aldrei 
fyrr. Ávinningur ræktunar 
frumkvöðlanna hefur aldeilis 
sannað sig. Í þjóðskógunum og hjá 
félögum skógræktarfélaganna er 
stórglæsileg tré að finna. Þessi tré 
er nú verið að höggva og nýta og 
er aðsókn í íslenskan við sífellt að 
aukast. Markaður smásögunarmylla 
er að renna upp. Í skógum bænda 
vex einnig gott timbur. Raunar má 
reikna með að það timbur sé alls 
ekki af síðri gæðum eða burðum 
en þau hjá frumkvöðlunum. 
Rannsóknir sérfræðinga á tegunda- 

og kvæmavali, reynsla við ræktun, 
reynsla við gróðursetningu, reynsla 
af eftirliti, mat á landkostum, 
markaðsgreining viðarafurða og 
fræðsla fagfólks og kennara til 
skógræktenda, hefur gert það að 
verkum að skógrækt hérlendis er í 
mikilli sveiflu. 

Sé horft á skógrækt í 
loftslagslegu tilliti þá þarf ekki 
að fjölyrða um ágæti hennar við 
kolefnisbindingu en oft gleymist í 
umræðunni að risastór markaður er 
fyrir vörur sem eiga uppruna sinn 
í trjám, sem ella hefðu verið unnar 
úr jarðefnaeldsneyti. Þetta hafa 
nágrannaþjóðir okkar uppgötvað og 
þetta erum við að læra af þeim. Úr 
timbri er búið til eldsneyti, klæði, 
einangrun í hús, fiskifóður og svo 
mætti lengi telja. 

Dýrðin í Hálsaskógi

Samstaðan innan samtaka verður 
bara sterkari eftir því sem fleiri 
taka þátt. Bæði eflumst við inn 
á við sem út á við. Saman erum 
við sterkari við að gæta hagsmuna 
okkar. Ef við lærum af félögum 
okkar erlendis þá lærum við líka 
af mistökum þeirra. 

Í „denn“ þótti það lítið 
til tökumál fyrir stóran 
grisjunarverktaka að kaupa timbrið 
af skógarbónda, sem stóð utan 
hagsmunafélags, fyrir lítið. Þeir 
sáu fljótt að skógarauðlindina átti 
að nýta í allra þágu en ekki fárra. 

Fjölskylduskógrækt er hugtak 
sem hefur í aldanna rás vaxið 
meðal Skandinavíubúa því 
ávinningur samvinnu er svo mikill 
og jákvæður. Það besta við slíka 
samvinnu er kannski ekki síst það 
að með samtali náum við að efla 
bæði okkur sjálf og ekki síður 
verktakann með okkur. Það á 
enginn að vera leiður í skóginum. 
Það þekkja jú allir dýrðina í 
Hálsaskógi.

Ávinningi stækkandi skógar-
auðlindar, eins og útivistar, skjóls 
fyrir menn og málleysingja, 
líffjölbreytileika og svo mætti lengi 
telja, verður ekki fyllilega gerð skil 
í stuttu lesmáli. 

Bændablaðið, sem prentað hefur 
verið á alkunna skógarafurð í 30 ár, 
á heiður skilið fyrir álíka margar 
greinargóðar greinar og þær sem 
skógarnir okkar hafa upp á að 
bjóða. Megi bændur og alþjóð lengi 
lifa með Bændablaðið sér við hönd. 

Höfundur er formaður 
búgreinadeildar skógarbænda.

Hjörtur B. 
Jónsson.

Stjórn deildar nautgripabænda Bændasamtaka 
Íslands sendir deildarfundarfulltrúum bestu þakkir 
fyrir vel unnin störf í aðdraganda og á deildarfundi 
samtakanna sem haldinn var 27.–28. febrúar sl. 

Starfsmönnum fundarins, fundarstjórum og riturum 
eru færðar kærar þakkir fyrir sitt framlag til fundarins og 
félagsstarfsins, sem og starfsfólki Bændasamtaka Íslands. 

Þá þakka stjórnarmenn fyrir það traust sem þeim var 
sýnt við kjör til stjórnar deildarinnar. Stjórn deildarinnar 
þakkar Bessa Frey Vésteinssyni, fráfarandi stjórnarmanni, 
fyrir hans framlag og óskar honum velfarnaðar í hans 
störfum. 

Stjórn NautBÍ.

Að loknum deildarfundi nautgripabænda BÍ 
Deildarfundarfulltrúar nautgripabænda í hópmyndatöku.� Mynd / ál

Helluhraun 4, Hafnarfirði
sími 565 2727 & 892 7502 

www.rag.is

Verð 4.490.000,- 
Við auglýsum svo 
sannarlega ekki “verð frá”. VIÐ AUGLÝSUM 

ALDREI
„VERÐ FRÁ“

SERES 3 
Luxury Rafmagnsbíllinn 
býður upp á ríkulegan 
staðalbúnað og frágang  
í hæsta gæðaflokki!

LAMBOOST og SAFYGUT (áður FLORYBOOST) eru 
fæðubótarefni sem verka styrkjandi og efla ónæmis-
kerfi unglamba og kiðlinga. 100% náttúrulegar vörur 
sem löngu hafa sannað sig. Auðvelt í notkun, þarf 
ekki að blanda og er með íslenskum leiðbeiningum.

SafyGut fyrir lömb
Stuðlar að jafnvægi þarma-
flórunnar þegar meltinga-
truflanir gera vart við sig.

Nánari upplýsingar hjá dýralæknum 
og umboðsaðila www.dyraheilsa.is.

LamBOOST
Fæðubótarefni auðugt af 
næringarefnum sem er 
sérstaklega hannað með 
þarfir lítilla og veikburða 
lamba og kiðlinga í huga.

FLORYBOOST 
HEITIR NÚ
SAFYGUT 
FYRIR LÖMB

Stuðlar að jafnvægi þarma-
flórunnar þegar meltinga-
truflanir gera vart við sig.

Nú einnig 
fáanlegt 
SafyGut

fyrir kálfa!

Endingarmeira malbik 
og vegklæðing
Með því að blanda hágæða 
jarðbiki úr endurunnum þakdúki 
í malbik eða vegklæðingu má 
bæta eiginleika þess og þar með 
endingartíma. Jafnframt má 
minnka kostnað og hugsanlega 
draga úr svifryksmyndun. 

Íblöndun hágæða jarðbiks úr 
þakdúki í malbik er umhverfisvænt og 
hagkvæmt, bæði út frá stofnkostnaði, 
viðhaldi og samfélagskostnaði, svo 
sem skemmdir á farartækjum, einkum 
dekkjum, lakki og framrúðum, tafir, 
þungatakmarkanir og fleira.

Verðmætasta efni í malbiki og 
vegklæðingu er jarðbik (e. bitumen). 
Það er bindiefni sem límir saman 
steinefnablöndu og gefur malbiki eða 
bundnu slitlagi ákveðinn teygjanleika 
og styrk. 

Gæði malbiks og vegklæðingar 
má bæta verulega með íblöndun 
jarðbikskorns sem er bætt með 
fjölliðasamböndum (e. polymers). 
Efni þetta má finna í þakdúk sem 
mikið er notað á fjölbýlishúsum og 
öðrum stórum byggingum. Þakefnið 
hefur afbragðseiginleika og getur 
enst í um 40 ár, þrátt fyrir mikið 
álag vegna sólargeisla, vinda, hita og 
frosts. Þegar þakdúkur er kominn til 
ára sinna þarfnast hann endurnýjunar. 
Þó að þakefnið sé slitið má endurnýta 
verðmæta og bætta jarðbikið úr því í 
stað þess að farga því í brennslustöð. 
Nýsköpunarfyrirtækið Roof2Road 
í Hollandi hefur sérhæft sig í að 
endurvinna þakdúka og gera úr þeim 
hágæða og hreint jarðbik sem má nota 
sem íblöndunarefni í malbik. Fyrirtækið 
framleiðir sem sagt hringrásarmalbik 
með frábærum eiginleikum. Til þess að 
svo megi verða er gamli þakdúkurinn 
fjarlægður á vandlegan hátt svo að 
ekki verða eftir aðskotahlutir í honum 
og efnið síðan tætt niður í æskilega 
kornstærð eða duft, eftir notkunarmáta. 

Jarðbikskorninu 
er síðan blandað 
við (endurunnið) 
m a l b i k  í 
malbikunarstöð. 
Þega r  um 
vegklæðingu er að 
ræða, má blanda 
bættu jarðbiksdufti 
við þynnt eða 

mýkt bindiefni og sprauta í jöfnu 
lagi á yfirborð vegar og steinefni 
síðan dreift yfir það. Klæðingin er 
síðan völtuð og þá þrýstist steinefnið 
niður í bindiefnið. Með þessari aðferð 
verður til mun sterkara malbik eða 
vegklæðing sem er ódýrari, endist 
lengur og þarf minna viðhald. 

Jarðbikskorn og -duft þarf ekki 
að geyma í upphituðum tanki eins 
og venjulegt jarðbik, sem gerir bæði 
flutning þess, geymslu og vinnslu 
ódýrari og einfaldari.

Þar sem fjárframlög til vegagerðar 
eru takmörkuð er lykilatriði í 
byggingu og rekstri vegakerfisins að 
verja fjárframlögum til vegagerðar 
á eins hagkvæman hátt og kostur 
er. Notkun á hágæða jarðbiksefni 
úr endurunnu þakefni gæti vel verið 
hagkvæmur kostur. Því vandaðra 
sem slitlagið er, þeim mun minni 
verður kostnaður vegfarenda og 
samfélagsins. Notkun Roof2Road 
jarðbiks hefur reynst afar vel við 
vegagerð í Hollandi og hefur hlotið 
fjölda viðurkenninga og vottorða. 
Jarðbikið þeirra er víða notað við 
vegagerð þar sem mikið reynir á, 
t.d. á flugbrautum. Þessi reynsla 
gefur vonandi tilefni til að kanna og 
prófa hagkvæmni þess við íslenskar 
aðstæður. 

Höfundur er ráðgjafi í hringrásar- 
hagkerfi og stundakennari við LbhÍ. 

Netfang: cornelis@lbhi.is.

Cornelis A. 
Meijles.

Hágæða jarðbik gerir malbik og vegklæðingu sterkari og endingarmeiri.
� Myndir / Aðsend

Til umræðu á Alþingi er nýtt 
tekjuöf lunarfyr irkomulag 
ríkisins til að standa undir 
vegakerfinu. Þetta er stórt skref í 
átt að sjálfbærri, sanngjarnri og 
gagnsærri skattlagningu ökutækja 
og umferðar á Íslandi. 

Nýja kerfið 
sem er í daglegu 
talið kallað 
kílómetragjald er 
mikilvægt svar 
við þeirri áskorun 
að tryggja 
stöðugar tekjur 
til vegakerfisins 
í ljósi hraðrar 
þróunar í orku­

skiptum og breyttra samgangna. 
Það kemur ekki í stað nýrra skatta 
heldur endurskipuleggur tekjuöflun 
ríkissjóðs af ökutækjum á sanngjarnari 
og gegnsærri hátt.

Síðasta ríkisstjórn hóf þessa 
vegferð árið 2021 til að bregðast við 
þeirri staðreynd að tekjur ríkissjóðs 
af ökutækjum og eldsneyti hafa 
rýrnað umtalsvert og munu halda 
áfram að fjara út. Ástæðurnar eru 
góðar. Fjölgun rafbíla og sparneytnari 
bifreiða á vegunum krefjast þess að við 
endurskoðum hvernig við fjármögnum 
vegakerfið. Þrátt fyrir breytingar á 
samsetningu ökutækjaflota þjóðarinnar 
breytist ekki sú staðreynd að við 
þurfum áfram að fjármagna viðhald 
og uppbyggingu vega. Fjármálaáætlun 
ríkisins gerir ráð fyrir að 1,7% af 
öllum tekjum ríkissjóðs komi af 
ökutækjum og umferð. Á nýlegu 
þingi Samtaka iðnaðarins kom fram að 
viðhaldsskuldin í vegakerfinu er 200 
milljarðar króna, og þar eru ótaldar 
allar nauðsynlegu nýframkvæmdirnar 
sem ráðast þarf í. 

Kílómetragjaldið er leið til að 
tryggja áframhaldandi fjármögnun 
á sanngjarnan hátt. Ef það verður 
samþykkt á Alþingi þá verður gjaldið 
lagt á öll ökutæki með svipuðu 
fyrirkomulagi og hefur þegar verið 
tekið upp fyrir rafbíla, vetnisbíla og 
tengiltvinnbíla frá janúar 2024. Frá 
1. júlí 2025 munu öll ökutæki greiða 
kílómetragjald sem byggist á eknum 
kílómetrum. Bílar undir 3,5 tonnum 
munu greiða 6,7 krónur á hvern ekinn 
kílómetra. Jafnframt verður öllum 
öðrum gjöldum á jarðefnaeldsneyti, 

nema kolefnisgjaldinu, aflétt, sem 
leiðir til þess að bensín og dísilolía 
lækka umtalsvert í verði.

Samhliða þessari breytingu er þó 
lögð til hækkun á kolefnisgjaldi um 
25%, sem áður hækkaði um 60% undir 
lok síðasta árs. Markmiðið með því er 
að viðhalda fjárhagslegum hvötum til 
að skipta yfir í vistvænni orkugjafa.

Umræða og gagnrýni

Kílómetragjaldið, eins og vænta mátti, 
hefur vakið töluverða umræðu. Það 
er eðlilegt því bíllinn er þarfur þjónn 
landsmanna, og allir hafa skoðun á 
gjaldtöku af umferð. Hér er tæpt á 
nokkrum atriðum sem hafa verið í 
umræðunni og svör við þeim.

Áhyggjur af verðhækkunum á 
eldsneyti. Sumir hafa haft áhyggjur 
af því að olíufélögin nýti tækifærið til 
að auka framlegð sína. Fjármála- og 
efnahagsráðuneytið hefur átt í samtali 
við ASÍ um eftirlit með verðlagningu 
jarðefnaeldsneytis, og ráðherra 
mun veita frekari innsýn í þau mál í 
umræðum um frumvarpið.

Rafbílar missa skattalegt forskot. 
Bent hefur verið á að rafbílar muni nú 
greiða sama kílómetragjald og bílar 
sem brenna jarðefnaeldsneyti. Áfram 
verður þó hagstæðara að aka rafbíl, 
bæði vegna lægri rekstrarkostnaðar og 
vegna hækkunar kolefnisgjalds, sem 
gerir notkun jarðefnaeldsneytis dýrari. 
Reikningar ráðuneytisins sýna að 
grunnrekstrarkostnaður rafmagnsbíls 
verður áfram 14.000 krónum lægri á 
mánuði en sambærilegs bensínbíls.

Af hverju greiða allir bílar undir 3,5 
tonnum sama gjald? Útreikningar sýna 
að munurinn á vegsliti bíla sem vega 
2 tonn og 3,5 tonn er hverfandi. Þess 
vegna þótti ekki rétt að gera gjaldamun 
á þessum flokkum, enda hefði slíkur 
munur verið óverulegur og getað leitt 
til ósanngjarnra afleiðinga, m.a. fyrir 
rafbíla.

Kílómetragjaldið sem  
landsbyggðarskattur 

Sumir hafa gagnrýnt að nýtt 
gjaldkerfi muni sérstaklega hækka 
flutningskostnað um landið. Það er 
hins vegar rangt að allir vörubílar 
muni hækka í gjöldum. Aðeins allra 
stærstu vörubílarnir með aftanívagna 

munu greiða meira, en þar er verið að 
leiðrétta óeðlilega lága skattlagningu 
á þyngstu tengivagnana. Hingað til 
hefur t.d. 18 tonna eftirvagn greitt 
nánast það sama og venjulegur 
rafbíll.

Mun þetta hækka rekstrarkostnað 
meðalbílsins? Ekki almennt. 
Breytingarnar hafa verið stilltar þannig 
af að áhrifin á meðal-fólksbílinn verða 
lítil. Bílar sem eyða um 7,5 lítrum á 
100 km munu greiða svipað í nýja 
kerfinu og í því gamla. Á ársgrundvelli 
munu breytingarnar skipta fólki aðeins 
nokkrum þúsund krónum, ýmist til 
hækkunar eða lækkunar, eftir eyðslu.

Af hverju erum við að  
breyta kerfinu? 

Á árunum 2006 til 2023 lækkuðu tekjur 
ríkisins af olíu- og bensíngjöldum um 
43%. Þessi þróun er óumflýjanleg 
og áframhaldandi. Með innleiðingu 
þessa kerfis er verið að ljúka við 
þá vegferð sem fyrri ríkisstjórn hóf 
um breytta gjaldtöku af umferð. 
Kerfið sem verið er að innleiða 
hefur reynst vel fyrir rafbíla, þar sem 
55.000 bílar eru nú þegar skráðir í 
það. Það er óumflýjanlegt að breyta 
tekjuöflunarkerfinu, en það hefur verið 
gert með varfærnum hætti þar sem 
jafnvægi er haldið milli skattlagningar 
og hagrænna hvata til orkuskipta.

Að lokum

Framkvæmd gjaldtöku og skráningar 
á rafbílum hefur gengið vel, og 
með þessari breytingu tryggjum 
við áframhaldandi fjármögnun 
vegakerfisins á sanngjarnan og 
sjálfbæran hátt. Kerfið er ekki 
skattahækkun, heldur einföldun og 
leiðrétting á núverandi ósamræmi. 

Það verður alltaf hægt að finna 
einhvern hóp sem kemur verr út úr 
nýja kerfinu en gamla kerfinu, en 
núverandi kerfi er líka langt frá því að 
vera fullkomið. Það er réttlætismál að 
allir greiði í samræmi við notkun sína á 
vegakerfinu. Með þessu kerfi tryggjum 
við framtíðartekjur til vegagerðar á 
Íslandi á gagnsæjan og réttlátan hátt

. 
Höfundur er þingmaður 

Samfylkingarinnar.  
í Norðvesturkjördæmi

Arna Lára 
Jónsdóttir.

Af hverju kílómetragjald?

Tilhæfulaus 
fyrirgangur
Að undanförnu hefur mikill 
fyrirgangur verið vegna þeirrar 
ákvörðunar ríkisstjórnarinnar að 
tryggja strandveiðimönnum heila 
48 veiðidaga til frambúðar.  

Til upprifjunar: Á fyrsta ári 
kvótakerfisins (1984) máttu þeir 
róa 313 daga, óháð veiðarfærum. 

Margir hafa lagt hönd á plóg 
til að sannfæra almenning um 
þá fávisku að leyfa þessa 48 
veiðidaga. 

Að venju siglir SFS (LÍÚ)  
fremst í þeim flota með sínar 
margtuggnu klisjur um fánýti 
smábátaútgerðarinnar og dregur í 
kjölsoginu félagasamtök skipstjóra 
og sjómanna. 
Á vefsíðu SFS (LÍÚ) stendur 
orðrétt:

„Ljóst er að upphafleg markmið 
stjórnvalda með strandveiðum um 
nýliðun og aukna byggðafestu hafa 
ekki náðst ...“

Engin athugasemd er gerð við 
ágæti þessara markmiða, enda rök 
gegn þeim vandfundin. 

Eina tillagan sem ég hef 
séð frá þessum samtökum 
varðandi strandveiðikerfið er að 
afnema það. (Sjá  „Auðlindin 
okkar“ og umsagnir SFS til 
atvinnuveganefndar).  

Er líklegt að afnám kerfisins 
auki nýliðun og byggðafestu?

Strandveiðikerfið var lögfest 
2009 í kjölfar úrskurðar Mann- 
réttindanefndar Sameinuðu 
þjóðanna árið 2007. 

Ekki vantaði áhyggjur ýmissa 
þess eðlis að miðin myndu stíflast 

af trillubátum í 
kjölfarið. Um 
það má fræðast 
á vef Alþingis. 
Þetta reyndist 
argasta bull. 
Að loknum 16 
s t r a n d v e i ð i -
vertíðum árið 
2024 var mestur 

fjöldi báta árið 2012, 759 bátar.
Stóra spurningin er þessi: 
Hvers vegna hafa þessi markmið 
ekki náðst sem skyldi og hvað er 
til ráða?

Það er hægt að breyta strand­
veiðikerfinu í tvær áttir.

1. Þrengja enn frekar að því / 
leggja það niður.

2. Rýmka til í því.
Ríkisstjórnin  hefur ákveðið 

að til að ná framangreindum 
markmiðun þurfi að rýmka til í 
kerfinu. Hún hefur boðað frumvarp 
þess efnis  sem lagt verður fram í 
þessum mánuði.

Framkvæmdastjóri SFS (LÍÚ)  
hefur fleira á hornum sér varðandi 
strandveiðar. T.d. að þessir 
ellismellir séu við veiðar á þeim 
tíma árs sem gæði aflans sé  lökust, 
þ.e. yfir hásumarið.

Ég er þessu ósammála (ásamt 
stórum kaupendum strandveiði- 
aflans) en ef SFS (LÍÚ) vill vera 
samkvæmt sjálfu sér myndu 
þau skora á stjórnvöld að lengja 
strandveiðitímabilið. 

Meðalaldur trillukarla er allt 
of hár að mati SFS (LÍÚ), hátt  í 
60 ár. Með þeirri breytingu sem 

Arthur Bogason.

„Árin 2018 og 2019 voru 48 dagar leyfðir/nýttir án þess að veiðarnar væru 
stöðvaðar. Fyrra árið var meðalfjöldi róðra á bát 27 og 26 síðara árið. Þetta 
er um 55% af 48 daga heimildinni,“ segir Arthur m.a. í grein sinni. Mynd / hh 

TRAUST FJÖLSKYLDUFYRIRTÆKI FRÁ 1998

Framúrskarandi
fyrirtæki 2010-2024

Byggingarstjóri.

Ertu í byggingarhugleiðingum, 
eða kominn af stað með framkvæmdir ?

Tek að mér að vera byggingarstjóri 

ríkisstjórnin boðar er líklegra en 
hitt að meðalaldurinn lækki – 
nýliðun aukist. 

Hinn 18. febrúar sl. fór fram 
sérstök umræða um strandveiðar á 
Alþingi. Málshefjandi bergmálaði 
málflutning SFS (LÍÚ)  í einu og 
öllu, en tók engu að síður fram 
að hann væri stuðningsmaður 
strandveiða. Stundum er erfitt að 
skilja málflutninginn á Alþingi, svo 
vægt sé til orða tekið. 

Allt þetta fjas snýst um 
brotabrot af því sem sótt er í hafið 
við Íslandsstrendur. 

Ef það er tilfellið að stórútgerðin 
verði á fallanda fæti í kjölfar 48 
daga til strandveiða, verður að 
fara í gagngera endurskoðun á 
aflamarkskerfinu.

Að öllu þessu sögðu er vert 
að hafa í huga að það er oft 
athyglisverðara hvað er látið ósagt 
– eða ekkert fjallað um. 

Hvorki SFS (LÍÚ), málshefjandinn 
á Alþingi, né þeir sem stokkið 
hafa á vagninn í áróðrinum gegn 
strandveiðum, hafa minnst einu 
aukateknu orði á þá staðreynd að 
það stendur ekki steinn yfir steini í 
ráðgjöf Hafrannsóknastofnunar. 

Enginn þeirra telur ástæðu 
til að staldra við þá staðreynd 
að stofnunin ítrekaði á árabilinu 
1975–1983 að afrakstursgeta 
þorskstofnins væri 450–500 
þúsund tonn.

Enginn þeirra sér ástæðu til að 
nefna ástand nytjastofna eins og 
humars, rækju, loðnu, blálöngu, 
karfa og margra annarra tegunda 
– undir verndarvæng  „besta 
fiskveiðistjórnunarkerfis í heimi“. 

Hinn 15. janúar sl. birtist grein 
í Bændablaðinu eftir Magnús 
Jónsson, veðurfræðing og 
stærðfræðing, undir yfirskriftinni 
„Gervivísindi og fataleysi“. 

Magnús flysjar laukinn inn að 
kjarna.

Viðbrögð Hafró? Viðbrögð 
málshefjandans á Alþingi? 
Viðbrögð SFS (LÍÚ) og annarra 
hagsmunasamtaka í sjávarútvegi? 
Viðbrögð stóru fjölmiðlanna? Öll 
á einn veg: dauðaþögn!  

Grein Magnúsar hefur verið 
þýdd á ensku og frönsku og dreift 
um Evrópu og víðar. Það kemur að 
þeim tímapunkti að þvættingurinn 
sem SFS (LÍÚ) hefur dreift 
eins og vindurinn um „besta 
fiskveiðistjórnunarkerfi í heimi“  
rotnar í höndum þeirra. 

Þögnin er ekki bara æpandi 
varðandi grein Magnúsar.

Í nóvember 2022 var farið 
í rannsóknaleiðangur á Árna 
Friðrikssyni, rannsóknaskipi 
Hafrannsóknastofnunar, út af 
Vesturlandi og Vestfjörðum. 
Um borð voru vísindamenn frá 
Noregi, Íslandi og Nýfundnalandi. 
Markmiðið var að komast að því 
hversu stórt hlutfall fiska færi í 
trollpokann annars vegar og hins 
vegar í sérstakan safnpoka fyrir þá 
fiska sem færu undir grjóthoppara 
botntrollsins. 

Þessi rannsókn var ekki sú 
fyrsta sinnar tegundar. 

Árið 2006 var sams konar 
rannsókn framkvæmd í Noregi 
af Ólafi Arnari Ingólfssyni, 
fiskifræðingi og starfsmanni 
Hafrannsóknastofnunarinnar í 
Bergen. Ólafur varði skýrslu sína 
til doktorsnafnbótar. 

Niðurstöður þessara rannsókna 
eru sláandi. Í norsku rannsókinni 
fór u.þ.b. þriðjungur þorsks undir 
trollið en vel yfir 50% í þeirri 
íslensku. Hvað varðar ýsuna eru 
tölurnar mjög sambærilegar á milli 
rannsókna, 24–35%. 

Hvað aðrar tegundir varðar 
er þetta síst skárra og í sumum 
tilfellum mun verri (skötuselur: 
86% í safnpokann í íslensku 
rannsókninni).

Vart þarf að taka fram að stórt 
hlutfall fiskanna sem lenda í 
safnpokanum eru skaddaðir.

Hvernig má það vera að 
íslenskir fjölmiðlar hafa ekki séð 
ástæðu til að taka til skoðunar 
grein Magnúsar Jónssonar og 
niðurstöður þeirra rannsókna sem 
að framan er getið?

Hvernig má það vera að 
fjöldi aðila í stjórnmálastétt  og 
aðilar innan hagsmunasamtaka 
sjávarútvegsins eyða ómældum 
tíma og orku í að fjandskapast út í 
skakkarla Íslands á sama tíma og 
framangreint liggur fyrir?

Í þeirra málflutningi láta þessir 
aðilar  það eftir sér að fullyrða að 
48 dagar þýði 48 daga meðalfjölda 
róðra á hvern einasta bát, margfalda 
þá tölu með 774 kg af þorski 
(hámarks leyfilegur afli í róðri) og 
margfalda síðan  þá útkomu með 
heildarfjölda bátanna. 

Hvernig passar þessi 
málflutningur við raunveruleikann?

Árin 2018 og 2019 voru 48 
dagar leyfðir/nýttir án þess að 
veiðarnar væru stöðvaðar. Fyrra 
árið var meðalfjöldi róðra á bát 27 
og 26 síðara árið. Þetta er um 55% 
af 48 daga heimildinni! Hvort árið 
um sig náðu 9 bátar (um 2%) að 
nýta heimildina til fulls. 

Þetta sýnir betur en flest annað 
hversu tilhæfulaus fyrirgangurinn 
er varðandi þá ákvörðun 
ríkisstjórnarinnar að tryggja 
strandveiðimönnum 48 daga til 
frambúðar.

Höfundur er formaður 
Landssambands smábátaeigenda.

Hvernig 
passar þessi 
málflutningur við 
raunveruleikann?

Sendum um
allt land!

M e t n a ð u r 
hringrásargarða 
er að lágmarka 
ágang í auðlindir 
j a rða r  og 
n ý u p p t ö k u 
hráefnis með því 
að nýta þá efnis- 
og orkustrauma 
sem ganga frá og 
milli fyrirtækja 
sem starfa innan 
iðngarðsins. Lykilhugtök eru samlífi 
(e. symbiosis) og víxlverkun (e. 
interaction), t.d. þannig að úrgangur 
frá starfsemi eins eða fleiri fyrirtækja 
sé efniviður í starfsemi annarra 
fyrirtækja sem starfa innan garðsins 
og þau eigi sameiginlega hagsmuni 
í samvinnu og samþættingu, t.d. með 
því að deila kostnaði tengt þjónustu, 
viðhaldi og innviðum og að þau 
njóti ávinnings af markaðssetningu 
á iðngarðinum sem umhverfisvænni 
og samfélagslega ábyrgri starfsemi. 
Þannig er hugmyndin að baki 
hringrásargörðum náskyld hugmyndum 
um iðnaðar- og nýsköpunarklasa sem 
í útfærslu um hringrásargarða hefur 

umhverfissjónarmið og endurnýtingu 
auðlinda að leiðarljósi. 

Á Íslandi hefur hugtakið um 
„græna“ iðngarða verið nokkuð 
áberandi í stefnumótun sveitarfélaga 
og hafa þróunarfélög verið stofnuð 
í kringum uppbyggingu þeirra t.d. 
á Grundartanga og á Bakka við 
Húsavík. Þá eru taldar til auðlindir í 
þeim tilgangi að laða að fyrirtæki sem 
gætu nýtt og notið nálægðar við þá 
efnis- og orkustrauma og haft afnot af 
innviðum garðsins. Yfirleitt er einhvers 
konar hringrás höfð til hliðsjónar en 
oftast er þó ekki sérstaklega tekið á 
mögulegri sérstöðu iðngarðsins (e. 
specialisation).  

Auðlindagarður HS Orku á 
Reykjanesi og jarðhitagarður ON á 
Hellisheiði eru dæmi um sérstöðu 
íslenskra iðngarða sem hafa hringrás, 
samlífi og sjálfbærni að leiðarljósi. 
Sérstaða þeirra felst í hagnýtingu 
jarðvarma til orkuframleiðslu og 
framboði hliðarafurða sem verða 
til í jarðvarmavirkjunum. Verðmæt 
hliðarafurð er t.d. í formi koltvísýrings 
sem nýta má til framleiðslu á 
rafeldsneyti eða til ylræktar þar 
sem koltvísýringur er nauðsynlegur 
í ljóstillífunarferli plantna. Varmi 
frá orkuverunum er einnig verðmæt 
hliðarafurð sem nýta má á ýmsa 
vegu. Báðir þessir iðngarðar hafa 
skýra og verktæka sýn á fullnýtingu 
auðlindarinnar og mikilvægi hringrásar.

Önnur útfærsla hringrásargarða eru 
svokallaðir landbúnaðargarðar (e. agri-
industrial parks).  Ekki hefur verið 
fjallað sérstaklega um slíka iðngarða á 
Íslandi en markmið þeirra er ræktun og 
framleiðsla á matvælum og að hagnýta 
það sem til fellur frá þeirri starfsemi t.d. 
til framleiðslu á lífgasi og lífmetani, 
rafmagni, hita, lífkoltvísýringi, fóðri 
og lífrænum áburði. Þessar afurðir 
eru eftirsótt markaðsvara en ætti 
fyrst að nýtast fyrirtækjum innan 
landbúnaðargarðsins með sjálfbærni 
og markvissa hagnýtingu að leiðarljósi. 
Þannig gegna landbúnaðargarðar 
lykilhlutverki í hugmyndum um 

lífhagkerfi sem byggir á hringrás, 
grænum virðiskeðjum og tækifærum 
til verðmætasköpunar milli fyrirtækja 
innan landbúnaðargarðsins og 
við fyrirtæki í nágrenni hans. 
Landbúnaðargarðar byggja 
einnig á hugmyndum um samlífi 
(e. symbiosis) fyrirtækja innan 
iðngarðsins t.d. með að framleiða 
lífgas úr mykju, heyfyrningum, 
úrgangi frá ylrækt og öðrum 
lífrænum úrgangi t.d. frá landeldi og 
til framleiðslu á áburði úr meltunni 
sem gengur af lífgasframleiðslunni. 
Lífgas er samsett að mestu úr 
metangasi og lífkoltvísýringi sem 
verður til við gerjun lífrænna efna. 
Ylrækt gæti nýtt metangasið til 
raforkuframleiðslu og varma og 
lífkoltvísýring til nota í gróðurhúsum 
sem gæfi aftur af sér úrgang til 
lífgasframleiðslu. Sömuleiðis getur 
smáþörungarækt nýtt sér afurðir 
garðsins. Smáþörungarækt er 
vaxandi atvinnugrein sem framleiðir 
próteinríka fæðu, litarefni, lípíð 
eða önnur verðmæt efnasambönd. 
Dæmi um slíkt fyrirtæki er VAXA 
sem er staðsett í jarðhitagarðinum á 
Hellisheiði. 

Endurnýting og ummyndun 
lífhráefna er lykilstef í  landbúnaðar- 
görðum en slíkir garðar líkt og 
aðrir hringrásargarðar byggja líka 
á hugmyndum um iðnaðar- og 
nýsköpunarklasa þar sem verður til 
þekking, reynsla og menning bæði 
innan iðngarðsins og við nærsamfélag 
og aðra hagaðila. Tækniþróun á 
sviði matvælaframleiðslu er líka 
mikilvægur hluti iðngarðsins t.d. 
innleiðing gervigreindar við eftirlit 
og ákvarðanatöku og sjálfvirkni 
og notkun þjarka sem sæju um 
umhirðu og uppskeru. Þannig 
gæti, í kringum kjarnastarfsemi 
landbúnaðargarðsins, þróast frjótt 
umhverfi nýsköpunarfyrirtækja og 
frumkvöðla sem hafa ávinning af 
nálægð við bæði efnisstrauma og 
sérfræðiþekkingu iðngarðsins. Sem 
hliðarstef, gæti iðngarðurinn jafnvel 
verið áfangastaður fyrir ferðamenn. 
Vísir að slíku er til í Reykholti í 
uppsveitum Árnessýslu, í fyrirtækinu 

Friðheimum sem hefur samtvinnað 
ylrækt og ferðaþjónustu í áfangastað 
sem nýtur mikilla vinsælda meðal 
ferðalanga, innlendra og erlendra. Í 
Reykholti er verið að ráðgera lífgas- og 
áburðarvinnslu úr lífrænum straumum 
úr ylrækt og kúabúskap og þar með 
nýta lífauðlindir betur.

Á Íslandi leynast tækifæri til 
þróunar landbúnaðargarðs í landrými 
með aðgengi að háspenntri raforku t.d. 
á Strönd milli Hellu og Hvolsvallar 
í Rangárvallasýslu. Þar hefur 
sveitarfélagið deiliskipulagt 76 hektara 
sem grænan iðngarð með skýrum 
leiðbeiningum um hringrás efna og 
orku og leitar nú að rekstraraðilum. 
Í nágrenni iðnaðarsvæðisins er 
tengipunktur við dreifikerfi Landsnets 
og möguleiki á 15-25MW af raforku. 
Nægt vatn er á svæðinu og aðrir 
nauðsynlegir innviðir t.d. samgöngu- 
og samskiptainnviðir sem gerir svæðið 
fýsilegt fyrir landbúnaðargarð. Strönd 
er á miklu landbúnaðarsvæði sem er 
mikilvægt út frá þekkingaryfirfærslu, 
menningu þeirra sem yrkja landið og 
staðbundinni þekkingu og reynslu á 
aðstæðum og möguleikum.

Hringrásargarðar eru ein leið að 
sjálfbærri þróun iðnaðar og atvinnulífs 
á Íslandi sem er aðlagað að nýjum 
kröfum og strangara regluverki um að 
draga úr umhverfisáhrifum og stuðla að 
skilvirkari nýtingu auðlinda, auk þess 
sem Ísland þarf að uppfylla alþjóðlegar 
skuldbindingar um loftslagsaðgerðir og 
sjálfbærni. Hér hefur t.d. ekki verið tæpt 
á möguleikum tengt kolefnisbókhaldi 
iðngarða og þá á viðskiptum með 
kolefniseiningar sem er vaxandi 
markaður. Landbúnaðargarðar geta 
gegnt mikilvægu hlutverki m.t.t. 
þessa og ekki síst til fæðuöryggis 
þjóðarinnar og nýsköpunar almennt. 
Með sameiginlegri framtíðarsýn og 
samvinnu má útfæra hringrásargarða 
að sérstöðu og þörfum íslensks 
samfélags með ávinning fyrirtækja 
og verndun umhverfis að leiðarljósi.

Höfundar eru starfsfólk Orkídeu, 
samstarfsverkefnis um nýsköpun í 
matvælaframleiðslu og líftækni á 

Suðurlandi, www.orkidea.is.

RISA ÚRVAL

AF HÍFI- OG FESTIBÚNAÐI!

Móhella 3, Hafnaifirð

862 4046

CE-VOTTAÐ

Magnús Yngvi 
Jósefsson.

Sveinn 
Aðalsteinsson.

Helga 
Gunnlaugsdóttir.

Hringrásargarðar á Íslandi
Hugmyndin  um hringrásargarða hefur rutt sér til rúms sem leið að 
vistvænni iðnþróun í sátt við umhverfi og samfélag og er beintengd 
heimsmarkmiðum Sameinuðu þjóðanna (SÞ), sérstaklega markmiðum 
9 og 12 um uppbyggingu á umhverfisvænum iðnaði og ábyrgari 
framleiðsluferlum.

„Hringrásargarðar eru ein leið að sjálfbærri þróun iðnaðar og atvinnulífs á Íslandi sem er aðlagað að nýjum kröfum og strangara regluverki um að draga úr umhverfisáhrifum og stuðla að 
skilvirkari nýtingu auðlinda, auk þess sem Ísland þarf að uppfylla alþjóðlegar skuldbindingar um loftslagsaðgerðir og sjálfbærni.“ � Myndir / Aðsendar

Smáþörungarækt VAXA sem staðsett er í jarðhitagarðinum á Hellisheiði.�

FYLGIHLUTIR FYRIR VINNUVÉLAR  

VINNUVÉLAR LEIGA / SALA

Gúmmíbelti Keðjur

Framhjól

Drifhjól

Hliðardrif
Rúllur

www.ruko.is   ruko@ruko.is   5346050

Belkod ehf er söluaðili Legalett á Íslandi 

BELKOD EHF
belkod@belkod.is
belkod.is
verslun.belkod.se
facebook.com/belkodehf

Sökkull og gólfplata steypt í einni steypu, 
með eða án gólfhitakerfis. Örugg, fljótleg og

hagkvæm leið fyrir húsbyggjendur.

Loft- og vatnsgólfhitakerfi í boði

Landbúnaðarháskóli Íslands, Háskóli Íslands, Tilraunastöð Háskóla Íslands í meinafræði og Háskólinn á Hólum 
undirbúa nám í dýralækningum í samstarfi við Lífvísindaháskólann í Varsjá, Póllandi (SGGW). Fyrirhugað er að 
fyrstu tvö ár námsins verði kennd á Íslandi, en síðan fari nemendur til SGGW í Póllandi og ljúki þar fullgildu prófi  
í dýralækningum á þremur árum. Á síðari stigum námsins verður boðið upp á hluta af verklega náminu á Íslandi.

Óskað er eftir verkefnisstjóra til starfa við Landbúnaðarháskóla Íslands til að leiða undirbúningsvinnuna.

Ráðgert er að kennsluskrá sé tilbúin til uppsetningar á námsvef í janúar 2026, svo hægt sé að bjóða upp á námið haustið 
2026, því er mikilvægt að umsækjendur geti hafið störf sem fyrst.

HELSTU VERKEFNI OG ÁBYRGÐ
• Skilgreining hæfniviðmiða og inntökuskilyrða í nám í dýralækningum
• Yfirferð námskeiða og aðstöðu
• Vinna við námskeiðslýsingar og kennsluskrá
• Vinna við undirbúning aðstöðu fyrir verklegt nám á Íslandi
• Þátttaka í vinnuhópum/teymisvinnu sem tengist verkefninu
• Önnur tilfallandi verkefni

HÆFNISKRÖFUR
• Hafa lokið námi í dýralækningum
• Þekking og reynsla af háskólakennslu og rannsóknum æskileg
• Góð tölvukunnátta
• Góð kunnátta í íslensku og ensku
• Geta til að vinna sjálfstætt og sem hluti af hóp
• Samstarfshæfni og lipurð í samskiptum

UMSÓKNARFRESTUR ER TIL OG MEÐ 04.04.2025

NÁNAR Á LBHI.IS OG UPPLÝSINGAR VEITA 
• Guðmunda Smáradóttir, mannauðs- og gæðastjóri 
    gudmunda@lbhi.is, 433 5000
• Björn Þorsteinsson, deildarforseti 
    bjorn@lbhi.is, 433 5000

VERKEFNISSTJÓRI ÓSKAST 
VIÐ UNDIRBÚNING NÁMS  
Í DÝRALÆKNINGUM

 LBHI.IS      �    433 5000

AÐRAR LAUSAR STÖÐUR Í AUGLÝSINGU:
Verkefnastjóri í Endurmenntun LbhÍ
Sumarstarfsmenn: aðstoðarmenn í rannsóknum

Nánar á lbhi.is og starfatorg.is

Í ljósi vaxandi áskorana vegna 
 loftslagsbreytinga og hnignunar 
vistkerfa er mikilvægi náttúru- 
legra skóga meira en nokkru sinni 
fyrr.

Alþjóðadagur skóga er haldinn 
árlega 21. mars samkvæmt ákvörðun 
Allsherjarþings Sameinuðu þjóðanna 
frá árinu 2012. Markmið ársins er 
að vekja athygli á mikilvægi 
skóga og trjáa fyrir samfélög og 
umhverfi um allan heim. Hvert 
ár ákveður samstarfsvettvangur 
um skóga (CPF) sérstakt þema, 
en árið 2025 er þema ársins 
„skógar og fæðutegundir“. 
Þar verður sjónum sérstaklega 
beint að hlutverki skóga í 
matvælaöryggi, næringu og 
lífsviðurværi fólks um allan 
heim. Í tilefni dagsins hafa 
FAO (Food and Agriculture 
Organization) og UNFF 
(United Nations Forum on 
Forests) meðal annars boðað 
til ljósmyndakeppni og gefið 
út myndband sem varpar ljósi 
á mikilvægi skóga í þessu samhengi. 

Bonn-áskorunin og endurheimt 
birkiskóglendis á Íslandi 

Í tilefni af alþjóðadegi skóga er 
viðeigandi að vekja sérstaka athygli 
á Bonn-áskoruninni, sem er eitt 
umfangsmesta alþjóðlega átakið 
í endurheimt. Bonn-áskorunin 
hefur það markmið að endurheimta 
hnignað land og skóglendi um allan 
heim, með heildarmarkmiði um 350 
milljónir hektara árið 2030. Íslensk 
stjórnvöld hafa sett sér það markmið í 
kjölfar Bonn-áskorunarinnar að leggja 
grunn að verulegri aukningu þekju 
birkiskóga og birkikjarrs, úr núverandi 
1,5% af flatarmáli landsins í um 5%, 
eða um 350.000 hektara fyrir árið 
2030.

Endurheimt skógarlandslags 
(Forest Landscape Restoration, FLR) 
er sú nálgun sem Bonn-áskorunin 
byggir á. Aðferðafræðin felur í sér 
að endurheimta og bæta vistkerfi í 
hnignuðu landslagi með áherslu á bæði 
náttúrulega ferla og velferð samfélaga. 
Hér á landi er sérstök áhersla lögð á að 
nýta náttúrulega framvindu birkisins 
þar sem hún er möguleg, en jafnframt 
grípa til endurnýjunar með aðstoð 
eða endurbyggingar eftir þörfum. 
Náttúruleg endurnýjun byggir á því 
að leyfa vistkerfinu að jafna sig sjálft 
þar sem gróðurskilyrði eru hagstæð. 
Endurnýjun sem nýtur aðstoðar felst 
í markvissum aðgerðum, svo sem 
gróðursetningu eða jarðvegsbótum, 
til að flýta bata vistkerfisins þar sem 
náttúrulegir ferlar eru hægir eða 
ófullnægjandi. Endurbygging er aftur 
á móti umfangsmeiri aðgerð þar sem 

gróður m.a. er fluttur inn á svæði þar 
sem hnignun er mjög mikil.

Íslensk framkvæmd Bonn-
áskorunarinnar leggur einnig 
áherslu á varðveislu erfðafræðilegrar 
fjölbreytni. Gott dæmi um þetta er 
ræktun og endurheimt birkitorfa í 
Hítardal. Þar sem hvorki hefur verið 
sáð né plantað í Hítardal bendir allt 

til þess að birkið sem þar vex sé 
upprunalegt staðarbirki, aðlagað 
staðbundnum umhverfisaðstæðum. 

Tækifæri fyrir sveitarfélög og 
landeigendur 

Bonn-áskorunin og markmið Íslands 
um aukna skógarþekju skapa 
mikilvæg tækifæri fyrir sveitarfélög 
og landeigendur til að leggja til 
svæði fyrir endurheimt skóglendis. 
Með þátttöku þeirra skapast 
forsendur fyrir sjálfbærri nýtingu 
lands, aukinni kolefnisbindingu og 
styrkingu byggðar. Verkefni á borð við 
Hekluskóga sýna hvernig skipulögð 
birkiskógrækt og endurheimt geta eflt 
landgæði og styrkt samfélögin.

Í sumar og haust verða tæplega 
milljón birkiplantna gróðursettar 
á lykilsvæðum, svo sem á 
Heklusvæðinu, við Ásbyrgi, Hólasand 
og Ássand. Land og skógur hvetur 
fleiri sveitarfélög til þátttöku og tekur 
á móti tillögum um hentug svæði 
sem gætu orðið hluti af skipulagi 
sveitarfélaganna. Bonn-áskorunin 
getur verið góð leið fyrir Ísland til að 
mæta alþjóðlegum skuldbindingum 
í loftslagsmálum, stuðla að 
náttúruvernd og styrkja byggð um 
land allt. 

Við hvetjum landeigendur og 
sveitarfélög til þátttöku og til að leggja 
fram tillögur um hentug svæði fyrir 
endurheimt birkiskóglendis.

Nánari upplýsingar og kynning 
á Bonn-verkefninu: Berglind 
Guðjónsdóttir hjá Landi og skógi.

Berglind Guðjónsdóttir, 
sérfræðingur hjá Landi og skógi.

Endurheimt birki- 
skóglendis á Íslandi

Leyningshólaskógur er skógur við 
Leyningshóla syðst í Eyjafjarðardal. 
Hann samanstendur af elstu leifum 
birkiskógs í dalnum.� Mynd / Aðsend

Táknmynd Íslands
Hver skyldi myndin vera 
sem kemur upp í huga flestra 
útlendinga þegar Ísland er nefnt? 

Spurn ing in 
felur í sér að 
til sé svar, sem 
er í sjálfu sér 
krúttlega íslenskt, 
það er eflaust til 
aragrúi smáeyja 
um allan heim 
þar sem íbúar 
vita fullvel að 
heimurinn snýst 
og iðar án þess að nokkur hafi snefil 
af mynd af þeim í hausnum. En við 
vitum betur, við erum frægust í heimi 
miðað við höfðatölu. Konurnar 
okkar eru fallegastar og karlarnir 
sterkastir, per capita. 

Þetta er því miður ekki svarið 
við spurningunni, táknmynd Íslands 
er bygging. Og nei, það er ekki 
Harpan, hún er vissulega hugarsmíð 
heimsfrægs hönnuðar, ég gerði um 
árabil lauslega könnun á frægðinni 

og komst að því að Ólafur Elíasson 
er vissulega heimsfrægur en 
einungis meðal síðmiðaldra danskra 
kvenna, aðrir settu upp sama svip 
og ég þegar ég heyrði fyrst á hann 
minnst, ögn opinmynntur, augun 
starandi tóm og greinilega ekki 
að fara að sigra Spurningakeppni 
framhaldsskólanna. Smáralind 
er heldur ekki svarið jafnvel þótt 
reisnin sé slík að loftmyndir 
rötuðu inn á síður klámtímarita 
víða um heim, þá lét hún deigan 
síga að lokum. Spurt er um kirkju 
og  fyrirgefst öllum að giska á 
Hallgrímskirkju, hún rataði víst inn 
á lista yfir furðulegan arkítektúr 
einhvers staðar á internetinu en 
slíkt er hvergi nóg til metorða í 
þessari keppni. Um er að ræða 
kirkju á Snæfellsnesi. Búðakirkja 
kemur vísast í huga margra, bikuð 
snotur og smá, lúrandi í mosaklæddu 
Búðahrauni. Vissulega hafa nokkrir 
gagnaþjónar fengið að svitna undan 
erfiðinu að skjóta aragrúa mynda 

upp á óravíddir Instagram af þeirri 
elsku en það er heldur ekki rétt 
svar. Stykkishólmskirkja er ekki 
nærri eins fræg og hún ætti að vera 
því frá réttu sjónarhorni minnir 
hún óneitanlega á skikkjuklæddan 
Batman. 

Á Ingjaldshóli undir jökli 
trónir kirkja sem í fljótu bragði er 
nákvæmlega eins og næstum allar 
aðrar gamlar kirkjur á landinu. 
Hvít með rauðu þaki og gengið 
inn um turn sem veit í vestur. Það 
er akkúrat ekkert við útlit þessarar 
kirkju sem lyftir henni upp yfir 
normið, ekki þarf að leita lengra 
en að Brimilsvöllum til að finna 
nákvæmlega sömu forskrift. Því 
varð ég hálf forviða í fyrravor þegar 
kínverskur farþegi minn sýnir mér 
mynd af þessari kirkju og leggur 
fram einlæga bæn um að stoppa 
við hana. „Af hverju?“ spurði ég 
í einlægni, ég var búinn að keyra 
ótal sinnum fram hjá og aldrei gefið 
henni nokkurn gaum. Snæfellsnesið 

er perla, það er synd hvað aksturinn 
að því og frá gleypir af tíma því það 
er nánast sama hvert litið er, hver 
blettur verðskuldar athygli. Nema 
ef vera skyldi mannanna verk, hélt 
ég. Upp rann fyrir þeim kínverska 
að leiðsögumaðurinn var greinilega 
alls ekki bóngóður maður og gera 
þyrfti betur en biðja til að takmarki 
heimsóknarinnar yrði náð.  

Forsagan er sú að kínverska 
ríkinu virðist mjög umhugað að 
þegnar þess sjái handa sinna skil, 
því er hvert skólabarn skrúfað niður 
í kvalabekk sem minnir lauslega á 
helgrímu meðan geislafjöld er skotið 
inn um hornhimnuna svo optíkerar 
geti áætlað nægjanlega kúrvatúru 
augnglers svo þegnarnir fái lesið 
málgagnið. Til að aðgerðin beri 
árangur er nauðsynlegt að halda 
auganu uppteknu svo það ráfi ekki 
eins og vestrænn villulandabúi rétt 
á meðan, ráðið sem dugar er að bera 
á borð mynd sem fangar augað og 
heldur því grafkyrru um stund. 
Myndin sem Alþýðulýðveldið notar 
er af Ingjaldshólskirkju. 

Hvernig það kom til að kínverskir 
augnlæknar völdu mynd af kirkju á 
Íslandi sem er svo að segja óþekkt 
öllum nema þeim sem sjá hana út 
um eldhúsgluggann er mér algerlega 
um megn að skilja. En Kínverjar eru 
rúmlega einn komma fjórir milljarðar 
og þessi ágæti farþegi sagði mér að 
þegar Ísland bæri á góma þá væri 
þetta myndin sem kæmi upp í huga 
þeirra. Það er ekkert hægt að keppa 
við það, það eitt og sér nægir til sigurs 
og þjóðirnar eru fleiri í nágrenni Kína 
sem notast við myndina. 

En skömmin fyrir fáfræðina 
er okkar því þetta er stórmerkileg 
kirkja og allrar athygli verð. Fyrst 
má nefna að hún er heimsmethafi 

og þarfnast ólíkt flestum okkar 
heimsmeta engrar höfðatöluhækju 
til að hampa titlinum, þetta ku vera 
elsta steinsteypta kirkja heims, 
steypt drottni sínum til dýrðar árið 
1903 og staðhæfir rannsóknardeild 
lögreglunnar í Reykjavík að það nægi 
henni til enn einna gullverðlauna. 

Annar þáttur hennar í 
heimssögunni er þó viðameiri, rétt 
er að nefna að það var reyndar 
eldri holdgervingur kirkjunnar sem 
skaffaði leiktjöldin fyrir þann atburð.

Í febrúar árið 1477 bar tiginn 
gest að garði á Ingjaldssandi sem 
hafðist þar við veturlangt. Þetta var 
enginn annar en Kristófer heitinn 
Kólumbus sem kom úr suðri til 
að sækja sér vitneskju um vestrið 
fimmtán árum áður en hann seglum 
þöndum þveraði Atlantshafið. Ég er 
ekkert fram úr hófi minnugur en er 
samt nokkuð viss um að ég hefði 
munað þessa klásúlu úr sögubókum 
skólagöngunnar, hefði hún fengið 
þar pláss. Sonur Kólumbusar skrifaði 
sögu föður síns að honum gengnum 
og fullyrðir þar að hingað hafi hann 
leitað og prýðir enda kirkjunnar 
veggmynd af þeim ítalska þar sem 
klerkurinn leggur föðurlega hönd á 
öxl sæfarans en bendir með hinni 
vestur til Vínlands.

Reyndar má einnig finna sagnir 
um að þessar upplýsingar hafi 
hann fengið í heimabæ mínum, 
Hafnarfirði, en hvort sem er þá 
breytir það ekki þeirri dapurlegu 
staðreynd að þegar Oscar Wilde 
sagði að við Íslendingar værum 
gáfaðasta fólk jarðar því við fundum 
Ameríku og höfðum vit á að segja 
ekki nokkrum manni frá því ... þá 
hafði hann rangt fyrir sér. 

Höfundur er leiðsögumaður.
Vír og lykkjur ehf · viroglykkjur@internet.is · 772-3200

Stroffur  
Naglar 
Víralásar 
Járnabakkar 
Plastlistar og stjörnur 
Kambar

Klippur og beygjuvélar

Klippum og beygjum rúllustál í sjálfvirkri beygjuvél

Tómas 
Ragnarsson.

Tilgangi Íslandsferðarinnar náð. Kínverskir ferðamenn stilla sér upp fyrir myndatöku með hinni merku kirkju. � Mynd / tr

Ingjaldshólskirkja mun vera elsta steinsteypta kirkja heims. 
� Mynd / Ymblanter – Wikipedia

Stór. Glæsilegur.

Reykjavík
Krókháls �
Sími: ��� ����

Við kolefnisjöfnum
nýja bíla

benni.is

Verð frá 7.590.000 kr. með vsk. - Sjá ríkulegan staðalbúnað á benni.is. 

‒  �x� Magazine: Bestu kaupin í flokki pallbíla árið ���� 

‒  Top ��: Besti dísel pallbíllinn árið ���� 

‒  Carbuyer: Besti pallbíllinn árið ���� 

Musso Grand er stór og glæsilegur, fjórhjóladrifinn vinnuþjarkur sem sameinar styrk,
þægindi, nýjustu tækni og fyrsta flokks öryggi. Með einstökum aksturseiginleikum
og glæsilegri hönnun er hann búinn fyrir allar aðstæður. 

Öflug dísel vél

Hátt og lágt drif

Byggður á grind

Læsanlegur millikassi

 

� punkta gormafjöðrun að aftan

Tvær pallalengdir í boði

Allt að �.��� kg dráttargeta

Allt að �.��� kg burðargeta

Breytingarpakkar í boði:   ��” hækkun  |  ��” hækkun  |  ��” hækkun

Skannaðu QR kóðann
til að kynnast Musso betur.

SÉRSNIÐIN
STÁLGRINDARHÚS 
BYKO hefur á boðstólum allt efni sem þarf  til að byggja glæsileg stálgrindarhús.

Ef þú ert með hugmynd um að byggja vélaskemmu, verkstæði, skrifstofu-eða verslunarhúsnæði  
þá byrjarðu hjá BYKO og við vinnum saman í því að láta hugmyndina verða að veruleika. BYKO  
hefur áratuga reynslu af sölu stálbygginga af ýmsum toga.  

Hafðu samband: bondi@byko.is

Frásagnatöfrarnir finnast í pennum fólks 
víða um land og ekki síst þeirra sem alist 
hafa upp fjarri erli höfuðborgarinnar. 
Sigrún Elíasdóttir rithöfundur er ein þeirra, 
en hún er fædd og uppalin á Ferjubakka í 
Borgarfirði.

„Foreldrar mínir áttu litla lóð í dreifbýlinu, 
en ekki jörðina sem þau nýttu til búskapar og 
því var aldrei inni í myndinni að ég legði búskap 
neitt fyrir mig. Ég undi mér hvergi betur en 
umkringd dýrum og gat eytt heilu dögunum á 
hestbaki, að spekja lömb eða klippa loðkanínur. 
Og geri eiginlega enn,“ segir Sigrún, sem býr í 
nágrenni við heimahúsin ásamt börnum sínum 
tveimur. 

Sigrún hefur alla tíð verið mikill bókaormur 
og segir áhugasviðið lengst af hafa tengst 
sagnfræði, helst sem óhugnanlegastri. Hún fór 
í gegnum háskólanámið þar sem hún sérhæfði 
sig í sögu 20. aldar og útskrifaðist síðar með 
master í ritlist fyrir tæpum tíu árum. 

„Lokaverkefnið var hluti af barnabókaseríu 
sem Forlagið gaf svo út í þremur bindum 
sem heitir Ferðin á heimsenda,“ segir Sigrún, 
æsispennandi og skemmtileg saga tveggja vina 
– ætluðum börnum á aldrinum 8-12 ára. 

Sagnabrot þjóðlífs

Áður hafði Sigrún m.a. skrifað bók um líf 
föðurafa síns, Jóhannesar Arasonar, sem  heitir 
Kallar hann mig, kallar hann þig – leitin að 
afa og var gefin út árið 2013. Sagan, sem er að 
hluta söguleg lýsing lífsins á Barðaströnd hér 
áður fyrr, tvinnast saman við líf afa hennar, sem 
dó árið 2009. 

„Fólk spyr oft hver afi minn hafi verið, hvort 
það ætti að þekkja hann sem alþingismann eða 
ríkan karl. En svo var einmitt ekki. Afi minn 
var holdgervingur þeirrar aldar sem hann lifði. 
Hann fæddist í torfbæ, eitt systkinið þurfti að 
láta í fóstur og tvö önnur dóu úr berklum. Hann 
vann líkamlega erfiðisvinnu alla ævi, eignaðist 
jörð, konu og börn, horfði á konu sína deyja 
úr krabbameini um aldur fram, horfði á húsið 
sitt brenna, fór á vertíðir og kenndi nokkrum 
afkomendum sínum að hlaða úr torfi og grjóti. 
Hann endaði svo ævina í blokk í Breiðholti og 
vílaði ekki fyrir sér að rölta um Reykjavíkurborg 
þvera og endilanga. Hann var erkitýpa 
dramatískra breytinga kynslóðar sinnar.“

Sigrún hefur farið nokkuð víða þegar kemur 
að frásagnarlistinni og gerði ásamt vinkonu 
sinni, Önnu Dröfn Sigurjónsdóttur, eina tuttugu 
hlaðvarpsþætti um íslenskt handverk undir 
nafninu Þjóðlegir þræðir. 

„Í kjölfarið ákvað ég að hamfarahyggja mín 
og almenn svartsýni þyrfti einhvern veginn að 
fá útrás, þannig að við Anna gerðum annað 
hlaðvarp - Myrka Ísland. Dularfull mál, morð, 
aftökur, þjóðsögur, eldgos, mannfellir eða 
plágur Íslandssögunnar eru tekin fyrir, en bæði 
þessi hlaðvörp er að finna á Storytel.“

Stórleikur karlmanna?

Sigrún hefur skrifað ýmislegt fleira fyrir Storytel 
á Íslandi, t.a.m. íslenska gaman- og rómansseríu,  
Höllina á hæðinni, og er um þessar mundir 
að ljúka við skrif á verki sem mun bera heitið 
Dagbók miðaldra unglings. Þar er fjallað á 
spaugilegan hátt um líf fráskilinnar, miðaldra 
konu á Íslandi í leit að einhverju sem óvíst 
er hvað er, en til að mynda leiðist hún inn í 
menningarfrumskóg stefnumótaforrita.

„Eftir að ég varð einhleyp hef ég orðið 
vitni að og heyrt svo margt fyndið, fáránlegt 
og áhugavert að mér fannst ég þurfa að koma 
því frá mér á einhvern hátt. Kynjamál eru mér 
mjög ofarlega í huga og eftir nokkur ár í Tinder-
heimum verður að viðurkennast að karlkynið er 
ekki að eiga neinn stórleik í því leikriti. Storytel 
bauð mér að gera úr þessu eins konar þáttaseríu, 
hver sería verði 10 þættir. Sú fyrsta kemur út nú 
í sumar og möguleiki á að fleiri fylgi  í kjölfarið 
ef vel gengur,“ segir Sigrún.

Hún, ásamt öðru listafólki, fékk nýverið styrk 
frá Uppbyggingarsjóði SSV til tónleikahalds 
sem áætlað er að fari fram í Borgarfirði næsta 
haust. Tónleikarnir, sem bera vinnuheitið 
Tindertónleikar, eru í tengslum við áðurnefnda 
hljóðbókaseríu þó ekki sé meiningin að 
skemmtunin sé einungis ætluð einhleypum. 

„Helsti tilgangur tónleikanna verður 
nú aðallega að bjóða upp á afþreyingu á 
Vesturlandi, en viðburðurinn verður haldinn 
á þeim frábæra stað Grímshúsi í Brákarey í 
Borgarnesi. Dagskráin verður sett saman úr 
flutningi á dægurlögum og skemmtilegum 
frásögnum sem veita innsýn inn í tilhugalíf fólks 
á tímum stefnumótaappa, tímaleysis og frjálsra 
ásta – svona til að ég komi því nú almennilega 
á framfæri sem mér býr í brjósti,“ segir Sigrún 
hlæjandi.

Flutt verða bæði íslensk og erlend lög úr 
ýmsum áttum, sem flestir ættu að kannast við og 
hafa af einhverjum ástæðum einhverja tengingu 
við atburði eða fólk í huga höfundarins. Sigrún 
hefur með sér í liði tónlistarfólkið Hönnu Ágústu 
Olgeirsdóttur söngkonu og Jón Sigurð Snorra 
Bergsson, gítarleikara og söngvara. 

„Þau eru bæði ótrúlega fært tónlistarfólk og 
heiður að hafa þau með mér í þessu. Ábyrgð 
þeirra er mikil; söngur, umsjón með útsetningu 
á tónlistinni, undirleikur … og að leiðbeina mér 
svo ég geti tjáð mig sæmilega í söng, a.m.k. svo 
áheyrilegt verði. Ég mun setja saman dagskrána, 
líma lögin saman með sögum inn á milli auk þess 
að syngja með þeim Hönnu og Snorra og, já, 
tek jafnvel einsöng til að ljá efninu persónulegri 
blæ. Það má sem sé segja að þetta sé eins konar 
tilraun til söngleiks, að mestu án dansatriða og 
loftfimleika,“ lýkur Sigrún máli sínu.

Borgarfjörður:

Með frumskóg lífsins í huga 
Sigrún Pétursdóttir
sigrunpeturs@bondi.is

Sigrún sér fyrir sér að með haustinu muni hún standa á sviði Grímshúss í Brákarey en hún 
ásamt fleirum ætla að standa fyrir tónleikum sem bera vinnuheitið Tindertónleikar. Myndir / Aðsendar

Sigrún Elíasdóttir rithöfundur ásamt Önnu 
Dröfn Sigurjónsdóttur, vinkonu sinni.

Eftir að ég varð 
einhleyp hef ég orðið 
vitni að og heyrt svo 
margt fyndið, fáránlegt 
og áhugavert ...

Hjörleifur Jóhannesson flugstjóri 
greip Bændablaðið með sér á 
Suðurskautslandið í ársbyrjun 
og sendi blaðinu þessa mynd því 
til sönnunar. 

Mun þetta vera síðasta heimsálfan 
sem blaðið átti eftir að stinga niður 
fæti í og má því segja að  blaðið hafi 
nú borist um heim allan. Í baksýn 
sést Boing 747-vél Icelandair; 
Snæfell. 

„Myndin er tekin á Union 
Glacier Blue-Ice Runway, 730 metra 
þykkri íshellu undir Ellsworth-
fjallgarðinum, á yfirráðasvæði Síle. 
Flugum frá Punta Arenas, tæpar 
fjórar klukkustundir hvora leið. 

Við erum í birgðaflutningum, 
sem og að fara með ferðamenn sem 
þrá útivist í miðju „hvergi“, segir 
Hjörleifur til skýringar.

� /sá

Bændablaðið á 
Suðurskautinu

BELKOD EHF
belkod@belkod.is
belkod.is
verslun.belkod.se
facebook.com/belkodehf

Belkod ehf er söluaðili Mjöbäcksvillan

Hágæða hús framleidd í Svíþjóð

Sérhönnum hús að ósk kaupanda
Hönnuð fyrir íslenskar aðstæður

Með tilkomu sífellt flóknari og fjölbreyttari farartækja 
sem eru búin sérhæfðum rafbúnaði,
hefur þörfin fyrir öfluga og trausta rafgeyma aukist.

rafgeymar

Skannaðu QR kóðann
og finndu rétta rafgeyminn
fyrir þitt farartæki

Fyrirtækjaþjónusta Olís
Alvöru fólk með alvöru þekkingu og reynslu
Hafðu samband við sérfræðinga Olís
í síma 515 1100 eða pontun@olis.is

miðapantanir á
www.leikfelaghusavikur.is

Höfundur: Marc Camoletti
Leikstjóri: Valgeir Skagfjörð

Sýningar
Föstudagur 21. mars - kl 20:00
Laugardagur 22. mars - kl 20:00
Föstudagur 28. mars - kl 20:00
Laugardagur 29. mars - kl 20:00
Föstudagur 4. apríl - kl 20:00
Laugardagur 5. apríl - kl 20:00
Sunnudagur 6. apríl - kl 18:00

Fimmtudagur 17. apríl - kl 20:00
Föstudagur 18. apríl - kl 20:00
Laugardagur 19. apríl - kl 20:00

Föstudagur 21. mars - kl 20:00
Laugardagur 22. mars - kl 20:00
Föstudagur 28. mars - kl 20:00
Laugardagur 29. mars - kl 20:00
Föstudagur 4. apríl - kl 20:00
Laugardagur 5. apríl - kl 20:00
Sunnudagur 6. apríl - kl 18:00

Fimmtudagur 17. apríl - kl 20:00
Föstudagur 18. apríl - kl 20:00
Laugardagur 19. apríl - kl 20:00

Leikfélag Húsavíkur

Bóka miða

loka sýningloka sýning

Völva og sjáandi á Akureyri hefur 
unnið ötullega að því að efla 
samtal og áhuga á ósýnilegum 
íbúum landsins, það er að segja 
vættum okkar.

Í undirbúningi er alþjóðleg 
ráðstefna um íslenska náttúruvætti 
og verður hún haldin í Hofi á 
Akureyri 31. maí nk. Áætlað er að 
fylgja ráðstefnunni eftir með opinni 
vinnustofu í húsakynnum Háskólans 
á Akureyri daginn eftir. 

Að sögn skipuleggjanda, Bryndísar 
Fjólu Pétursdóttur, garðyrkjufræðings, 
völvu og eiganda Huldustígs ehf. á 
Akureyri, er markmið ráðstefnunnar 
að auðga skilning, þvert á þjóðerni 
og tungumál, á þeim óáþreifanlega 
menningararfi er snýr að álfum, 
huldufólki og öðrum náttúruvættum 
og um leið að skapa aukin og ný 
tækifæri á sviði samstarfs, rannsókna, 
ferðaþjónustu, menningar og lista, 
auk útflutnings á þekkingu okkar og 
skynjun á landi og þjóð. Ráðstefnan 
fer fram á ensku og er í samvinnu við 
Huldu náttúruhugvísindasetur.

Fyrirlesarar verða, ásamt 
Bryndísi Fjólu og myndlistar- og 
kvikmyndagerðarmanninum Ingu Lísu 
Middleton, Daria Testo frá Mongólíu 
og Galadriel González Romero frá 
Kenía, báðar búsettar í Reykjavík. 
Þær eru báðar sagnakonur og þekkja 
vel sögur eigin frumbyggjamenningar 
og náttúruvætta. Einnig flytja Auður 
Aðalsteinsdóttir, Nancy Marie Brown, 
Jindrich Pastorek og Ole Martin 
Sandberg erindi. „Allir fyrirlesarar 
hafa á einhvern hátt unnið með 
óáþreifanlegan menningararf og 
listamenn ráðstefnunnar eiga það 
sameiginlegt að vilja hafa áhrif á 
sérstöðu Íslands þegar kemur að 
söfnun og varðveislu heimilda um 
náttúruvætti þess og skynjun okkar 
á landinu sem hefur gefið okkur 
innblástur í listsköpun í gegnum 
aldirnar og gerir enn,“ segir í kynningu.

Íslenskar vættir á erlendri grund

Í janúar var viðburður í sendiráði Íslands 

í London, þar sem Bryndís Fjóla og Inga 
Lísa voru með kynningu á íslenskum 
náttúruvættum. 

Markmið kynningarinnar 
var, að sögn Bryndísar Fjólu, að 
„veita einstaka sýn á íslenskan 
menningararf og samtímamenningu í 
gegnum linsu þjóðsagna og óbilandi 
trú á kraft náttúruheimsins“.

Þær efndu til  samtals um íslenska 
þjóðsagnahefð, álfa, tröll og huldufólk, 
og áhrif hefðarinnar á íslenska 
menningu, listir, og tengsl þjóðarinnar 
við náttúru landsins. Var m.a. komið inn 
á hvernig trú á álfa og anda hefur mótað 
túlkun Íslendinga á náttúrunni og orðið 
innblástur listrænnar sköpunar. 

Stefnt er að tveimur sambærilegum 
viðburðum í Kaupmannahöfn nú í lok 
mars, á Nordatlantens Brygge á ensku 
og í Jónshúsi á íslensku.

Samhliða viðburðinum í London 
opnaði Inga Lísa sýningu á nýjum 
cyanotype-verkum í sendiráðinu sem 
sýna íslenska fossa, og verður hún opin 
út marsmánuð. Meðal verka Ingu Lísu 
er stuttmyndin Búi, frá árinu 2016, 
sem fjallar um viðskipti ungrar telpu 
og huldudrengs.

Endurnýjuð kynni við huldufólk

Bryndís Fjóla er stofnandi og eigandi 
Huldustígs ehf. Hún hefur m.a. verið 
með leiðsögn í Lystigarðinum á 
Akureyri um hulda vætti. 

„Huldustígur í Lystigarðinum 
sýnir okkur að náttúran iðar af lífi í 
mörgum víddum og óteljandi myndum. 
Íslendingar, eins og aðrir frumbyggjar í 
heiminum, tala enn þá um náttúruvætti 
eins og álfa, huldufólk, hafmeyjur, 
dreka og tröll í nútíð. Þó að fæst 
okkar hafi séð álfa eða huldufólk þá 
þekkjum við flest einhvern sem hefur 
upplifað, fundið fyrir þeim eða séð 
þau,“ segir hún.

Huldu- og álfabyggðir sé að finna 
um allt land, en tilgangur Huldustígs 
í Lystigarðinum sé að bjóða fólki í 
þéttbýli að endurnýja kynni sín við 
huldufólkið og álfana á öruggum og 
aðgengilegum stað. � /sá

Huldar verur  
í sviðsljósið

Inga L. Middleton og Bryndís F. Pétursdóttir kynntu náttúruvætti í sendiráði 
Íslands í London. Sturla Sigurjónsson sendiherra fyrir miðju.  Mynd / Aðsend

Falleg peysa fyrir sumarið, prjónuð 
úr DROPS Muskat eða DROPS 
Belle sem er á 30% afslætti í mars. 
Peysan er prjónuð neðan frá og 
upp með gatamynstri, laskalínu 
og tölum að aftan. Hægt að snúa 
peysunni við og hneppa að framan. 

DROPS Design: Mynstur nr r-677.
Stærðir: S (M) L (XL) XXL (XXXL).
Ummál: 88 (96) 104 (116) 126 (138)
Garn: DROPS MUSKAT fæst í 
Handverkskúnst.
350 (400) 450 (450) 500 (550) gr litur 
á mynd nr 06, ljósbleikur.
Eða notið: DROPS BELLE fæst í 
Handverkskúnst.
300 (350) 400 (400) 450 (500) gr t.d. 
litur nr 11, bleikur.
Prjónar: Hringprjónn 80 cm nr 3,5 
og 4mm. Sokkaprjónar nr 3,5 – eða 
þá stærð sem þarf til að 21 lykkju og 
28 umf með sléttprjóni = 10 x 10 cm 
á prjóna nr 4.
Tölur: 15mm: 6 (6) 6 (6) 6 (6) stk.
GARÐAPRJÓN (prjónað fram og 
til baka): Lykkjurnar prjónast slétt í 
öllum umf.
GARÐAPRJÓN (prjónað í hring): * 1 
umf sl og 1 umf br *, endurtakið frá *-*.
MYNSTUR: Sjá mynsturteikningu 
A.1. Mynsturteikning sýnir allar umf 
í mynstri séð frá réttu.
LASKALÍNA: Fækkið um 2 l í hverri 
skiptingu á milli fram- og bakstykkis 
og erma.

Fækkið lykkjum frá réttu þannig: 
Byrjið 3 l á undan prjónamerki og 
prjónið þannig: 2 l slétt saman, 2 l sl 
(prjónamerki er staðsett á milli þessa 
2 l), takið 1 l óprjónaða eins og prjóna 
eigi slétt, 1 l sl, steypið óprjónuðu l 
yfir. Fækkið lykkjum frá röngu þannig: 
Byrjið 3 l á undan prjónamerki og 
prjónið þannig: 2 l snúnar br saman, 
2 l br (prjónamerki er staðsett á milli 
þessa 2 l), 2 l br saman.
HNAPPAGAT: Fellið af fyrir 
hnappagötum í fyrri kanti frá réttu. 1 
hnappagat = prjónið 3. og 4. l frá miðju 
að aftan slétt saman og sláið síðan 1 
sinni uppá prjóninn. Fellið af fyrir 
hnappagati þegar stykkið mælist:
STÆRÐ S: 6, 13, 20, 27, 34 og 42 cm.
STÆRÐ M: 6, 13, 20, 28, 36 og 44 cm.
STÆRÐ L: 6, 14, 22, 30, 38 og 46 cm.
STÆRÐ XL: 6, 14, 22, 30, 39 og 48 cm.
STÆRÐ XXL: 6, 14, 23, 32, 41 og 50 cm.

STÆRÐ XXXL: 9,18, 27, 36, 45 og 52 cm.
PEYSA - STUTT ÚTSKÝRING Á 
STYKKI: Stykkið er prjónað fram 
og til baka á hringprjóna frá miðju 
að aftan.
PEYSA: Fitjið upp 197 (213) 229 
(253) 277 (301) lykkjur (meðtaldar 
5 kantlykkjur í hvorri hlið við miðju 
að aftan) á hringprjóna nr 3,5 með 
Muskat eða Belle. Prjónið 6 umf 
GARÐAPRJÓN – sjá útskýringu að 
ofan. Skiptið yfir á hringprjóna nr 4, 
síðan er prjónað þannig – frá réttu: 5 
l garðaprjón (= kantur), A.1 A (= 2 l), 
A.1 C (= 15 l), sléttprjón yfir næstu 
44 (44) 52 (56) 60 (64) lykkjur , A.1 
A ( = 2 l), A.1B yfir næstu 48-64-64-

80-96-112 l, A1.C (= 15 l), sléttprjón 
yfir næstu 44-44-52-56-60-64 l, 
endið á A.1 A (= 2 l), A.1 C (= 15 l) 
og 5 l garðaprjón (= kantur). Haldið 
áfram með þetta mynstur. ATHUGIÐ 
PRJÓNFESTUNA! Þegar stykkið 
mælist 6 cm eru sett 2 prjónamerki í 
stykkið, 52 (56) 60 (66) 72 78 l inn 
frá hvorri hlið (= 93 (101) 109 (121) 
133 (145) l á milli prjónamerkja á 
framstykki). Fækkið nú um 1 l hvoru 
megin við bæði prjónamerkin (= 4 l 
færri). Endurtakið úrtöku með 2 cm 
millibili, 3 sinnum til viðbótar = 181 
(197) 213 (237) 261 (285) lykkjur. 
Þegar stykkið mælist 18 cm í öllum 
stærðum er aukið út um 1 l hvoru megin 

við bæði prjónamerkin í hliðum (= 4 l 
fleiri). Endurtakið útaukningu með 4 
(4) 4 (5) 5 (5) cm millibili, 3 sinnum 
til viðbótar = 197 (213) 229 (253) 277 
(301) l. Þegar stykkið mælist 32 (33) 34 
(35) 36 (37) cm fellið af fyrir handveg í 
hvorri hlið þannig: Prjónið þar til 4 l eru 
eftir á undan fyrra prjónamerki í hlið, 
fellið af næstu 8 l, prjónið þar til 4 l eru 
eftir á undan seinna prjónamerki í hinni 
hliðinni, fellið af næstu 8 l og prjónið 
út umf. Nú eru 85 (93) 101 (113) 125 
(137) l á framstykki og 48 (52) 56 (62) 
68 (74) l á hvoru bakstykki. Geymið 
stykkið og prjónið ermar.
ERMI: Stykkið er prjónað í hring á 
sokkaprjóna. Fitjið upp 74 (78) 82 
(86) 90 (94) l á sokkaprjóna nr 3,5 
með Muskat eða Belle. Prjónið 6 umf 
GARÐAPRJÓN – sjá útskýringu 
að ofan. Prjónið síðan 1 umf slétt, 
JAFNFRAMT eru felldar af 8 l undir 
ermi = 66 (70) 74 (78) 82 (86) l eftir á 
prjóni. Geymið stykkið og prjónið hina 
ermina á sama hátt.
BERUSTYKKI: Setjið inn ermar á 
sama hringprjón og fram- og bakstykki 

þar sem fellt var af fyrir handveg = 313 
(337) 361 (393) 425 (457) l. Setjið 1 
prjónamerki í allar skiptingar á milli 
fram- og bakstykkis og erma (= 4 
prjónamerki). Haldið áfram í sléttprjóni 
og mynstri eins og áður JAFNFRAMT 
í næstu umf frá réttu byrjar úrtaka fyrir 
LASKALÍNA – sjá útskýringu að 
ofan (= 8 l færri). Endurtakið úrtöku í 
annarri hverri umf alls 20 (21) 22 (22) 
23 (24) sinnum og síðan í hverri umf 
3 (4) 5 (7) 8 (9) sinnum. Eftir úrtöku 
fyrir laskalínu eru 129 (137) 145 (161) 
177 (193) l eftir á prjóni. Prjónið 4 umf 
garðaprjón yfir allar l, JAFNFRAMT 
í fyrstu umf er fækkað um 20 (26) 32 
(45) 50 (58) l jafnt yfir = 109 (111) 113 
(116) 127 (135) l. Fellið af.
FRÁGANGUR: Saumið saman op 
undir ermum. Saumið tölur í hægri kant 
að framan. Peysuna er einnig hægt að 
prjóna með löngum ermum. Þú finnur 
DROPS Design: Mynstur nr cl-043 á 
garnstudio.com 

Prjónakveðja,
stelpurnar í Handverkskúnst

www.garn.is 

HURÐIR
Tunguháls 10, 110 Reykjavík, sími 567 3440, vagnar@vagnar.is, vagnar.is

• Stuttur afhendingartími
• Hágæða íslensk  

framleiðsla
• Val um fjölda lita í 

RAL-litakerfinu
• Vindstyrktar hurðir

Bílskúrs- og iðnaðarhurðir

Iðnaðarhurðir

Iðnaðarhurðir með gönguhurð

Bílskúrshurðir

Hurðir í trékarma

Tvískiptar hurðir

Smíðað eftir máli

Fyrsta flokks þjónusta og ráðgjöf

Hannyrðir:

Falleg sumarpeysa

Mynstur

= sláið upp á prjóninn

= sl. frá réttu, br. frá röngu

= 2 lykkjur sl. saman

= takið 1 lykkju óprjónaða, 1 lykkju sl. 
steypið óprjónuðu lykkjunni yfir
= takið 1 lykkju óprjónaða, 2 lykkjur sl. 
steypið óprjónuðu lykkjunni yfir
= takið 2 lykkjur óprjónaðar eins og 
prjóna eigi þær slétt saman, 1 lykkju sl. 
steypið óprjónuðu lykkunni yfir

Fyrirferðarlítil með 25 ára ábyrgð 
Engin rotþró eða hefðbundin siturlögn 
Margar stærðir í boði
Tæming seyru á 3 - 5 ára frestiOG VINNUM ÚR ÞEIM 

LAUSNIR
TÖKUM AÐ OKKUR VERKEFNI

VHE • Melabraut 27 Hafnarfjörður • Hraun 5 Reyðarfirði 
Sími 843 8804 • Fax 575 9701 • www.vhe.is • sala@vhe.is

Leikfélag Blönduóss, sem var 
endurvakið eftir níu ára dvala 
fyrir tveimur árum, setur nú á svið 
leikritið Ferðina á Heimsenda eftir 
Olgu Guðrúnu Árnadóttur. 

Þetta er ævintýraleg saga 
þriggja vina sem þurfa að koma 
verndargripnum Geislaglóð til 
álfaprinsessunnar svo álfarnir 
leggist ekki í hundrað ára dvala. 
Þremenningarnir ganga á fjallið 
Heimsenda til að finna prinsessuna 
en verkefnið er eingöngu hægt að 
framkvæma á ákveðnum tíma við 
sérstakt sólarlag. 

 Unga fólkið afar virkt

Sigurður Líndal sér um leikstjórn 
eins og áður og segir Eva að 
skemmtilegt sé að fylgjast með 
krökkunum sem léku hjá þeim 
fyrir tveimur árum í verkinu 
Dýrið og Blíða. Nú séu þau mörg 
hver komin í aðalhlutverk, en alls 
standa 14 leikarar á sviðinu frá tíu 
ára til fimmtugs sem skipta með 
sér hlutverkum. „Unga fólkið hjá 
okkur er mjög virkt, hluti þeirra er 
m.a. að læra dans á Hvammstanga 
og á leið til Spánar í keppnisferð. 
Bara það að hafa þetta í boði,  
leiklist og dans, það breytir svo 
miklu fyrir samfélagið í heild. 
Svo gefur þetta unga fólkinu byr 
undir báða vængi til að halda 
áfram á þessari braut,“ segir Eva. 
Hún segir frá ungum manni sem 
var í einu aðalhlutverkanna fyrir 
tveimur árum, fór í leiklistarskóla 
hjá Bandalagi íslenskra leikara 
sl. sumar þar sem hann stóð sig 
gífurlega vel og stefnir nú á nám 
í Kvikmyndaskólanum í haust. 
„Þetta er strákur sem á pottþétt 
eftir að fara mjög langt á sviði. 
Áhugaleikhúsin eru svo stór þáttur, 
sérstaklega í minni samfélögum og 
svo gaman að sjá hvernig fólk oft 
virkjar hjá sér leynda hæfileika, 
hvort sem er á sviðinu eða í 
undirbúningi.

Viljum halda starfseminni lifandi

Eva segir að á meðan leikrit séu 
sýnd á tveggja ára fresti séu þau 
í leikfélaginu iðin við að halda 
námskeið, „open mic“ og annað. 
„Við vinnum að þessu markvisst því 
við viljum halda starfseminni lifandi 
eftir fremsta megni. Þetta hefur svo 
góð áhrif á alla sem taka þátt og ekki 
allir sem eru að æfa fótbolta eða 
aðrar íþróttir. Áhugaleikhúsin eru 
þroskandi á svo margan hátt, t.a.m. 
að þurfa að umgangast eldra fólk, 
standa og tala hátt og skýrt á sviðinu, 
það er agi að vera í leiklistinni, enda 
þýðir lítið að skrópa í stórum hóp þar 
sem allir þurfa að vera samstilltir,“ 
segir Eva að lokum og vill hvetja 
sem flesta til að reyna fyrir sér á 
sviði – eða á bak við það þar sem 
ærinn starfi er í gangi. 

Frumsýnt verður í félagsheimilinu 
á Blönduósi fimmtudaginn 3. apríl 
klukkan 19 og þrjár sýningar í 
framhaldi af því, föstudag kl. 20, 
sunnudag kl. 14 og þriðjudaginn 
8. er svo lokasýning klukkan 
17. Miðaverð er kr. 4.000 og má 
panta miða í síma milli klukkan 
16–20 hjá Erlu 825 1133 eða Evu 
695 9168, í gegnum Facebook-
síðu leikhússins eða á netfanginu 
leikfelagblonduoss@gmail.com. �
�  /sp

Áhugaleikhús:

Ferðin á Heimsenda

Þau Pálmi Ragnarsson, Elín Rannveig Líndal og Sólrún Ylfa Backman í 
hlutverkum sínum.� Myndir / Aðsendar

Hér er „gamla konan“, hún Maríanna 
Þorgrímsdóttir.

Lyftigeta 1,6-2,0 tonn
Lyftihæð allt að 7 metrar
Innbyggð vigt

Hliðarfærsla á göfflum
Auka vökvalögn
Strikfrí dekk

CAT rafmagnslyftarar fyrir 

REYKJAVÍK HAFNARFJÖRÐUR AKUREYRI 590 5100

hámarks afköst og öryggi

Umhverfisvænir, hagkvæmir og endingargóðir
rafmagnslyftarar
Rafmagnslyftararnir frá CAT eru hljóðlátur og umhverfisvænn kostur
sem henta fyrir alls kyns vörumeðhöndlun. Rafmagnslyftarar á borð
við CAT EP16-20(C)N2 línuna sem er fullkominn kostur fyrir alls
konar meðferð á farmi, allt frá því að lyfta vörum í og úr hillum í að
flytja farm á mill svæða.

Hafðu samband við Gunnar M. Arnþórsson, sölustjóra, í
590 5135 eða gma@klettur.is, fyrir nánari upplýsingar.

Skráið smáauglýsingar  

á www.bbl.is

Bændablaðið fékk til prufu nýja 
kynslóð af hinum vinsælu Skoda 
Kodiaq, sem er stór og rúmgóður 
jepplingur með hefðbundinni 
dísilvél. 

Fyrsta kynslóðin af Kodiaq 
er með mjög afgerandi útlit, 
með skörpum línum og 
hvössum hornum. Útlit annarrar 
kynslóðarinnar er hins vegar orðið 
mun mýkra og hefur Kodiaq í 
huga undirritaðs misst aðeins af 
karakternum. Það fer hins vegar 
ekki á milli mála að þetta er Skoda, 
enda fjölskyldusvipurinn sterkur.

Innrétting á pari við lúxusbíla

Þegar stigið er um borð tekur við 
nútímaleg og vönduð innrétting. 
Hart plast er í mjög litlum mæli og 
flest úr mjúkum efnum eða plasti 
með áhugaverðri áferð. Í miðju 
mælaborðinu er stór snertiskjár. 
Stýrikerfið er eins og í öðrum 
nýjum bílum frá Volkswagen-
samsteypunni. Það er nokkuð 
auðvelt að átta sig á því og er 
grafíkin falleg. 

Neðar í mælaborðinu eru 
þrír snúningstakkar. Takkinn í 
miðjunni hefur ýmis hlutverk 
og þarf að flétta á milli þeirra. 
Takkarnir beggja vegna við hann 
eru til að stilla hita og virkja hita í 
sætum fyrir ökumann annars vegar 
og farþega hins vegar. Jákvætt 
er að hafa einhverja takka, enda 
mörgum ekki um geð að reiða sig 
alfarið á snertiskjá fyrir einfaldar 
skipanir.

Miðjustokkur nýtist vel
 

Nóg er af tökkum í stýrinu, 
bæði fyrir útvarp, akstursaðstoð, 
aksturstölvu og hita í stýrið. Á bak 
við stýrið eru þrjár stangir. Tvær eru 
þessar hefðbundnu fyrir stefnuljós, 
rúðuþurrkur og þess háttar og er 
ein gírstöng af svipuðum meiði og 
er í nýjustu rafbílunum frá Skoda 
og Volkswagen. 

Með þessu nýtist plássið 
í miðjustokknum betur fyrir 
geymslupláss. Þar eru tvær 
þráðlausar hraðhleðslustöðvar 
fyrir síma, glasahaldarar og djúpt 
hólf undir armhvílunni. 

Fyrirhafnarlaust aðgengi

Hæðin á sætunum er á þann veg að 
það krefst nánast engrar fyrirhafnar 
að tylla sér um borð. Framsætin í 
bílnum eru einstaklega þægileg þar 
sem þau eru stór og veita mikinn 
stuðning á allar hliðar og er hægt að 

lengja sessuna. Þau eru nokkuð stíf 
miðað við marga bíla, en þar sem 
þau eru vel formuð og stillanleg á 
fjölmarga vegu kemur það ekki að 
sök. Hægt er að draga stýrið vel 
út sem hentar fyrir þá sem vilja 
sitja aftarlega. Ökumannssætið er 
rafknúið, en farþegasætið fram í er 
stillt með handafli í þessari útfærslu. 
Leðurklædd sæti eru staðalbúnaður. 

Í aftursætunum er gífurlega mikið 
pláss, jafnvel þó svo að framsætin 
séu í öftustu stöðu. Hávaxnir geta 
teygt álkuna og er ekki þrengt að 
fótum eða öxlum. Í afturhurðunum 
eru innbyggð sólskyggni sem er 
fyrirhafnarlaust að draga fyrir. Gott 
aðgengi er að Iso-Fix festingum í 
tveimur aftursætum. 

Skotthlerinn er rafknúinn og er 
farangursrýmið með stærsta móti, 
eins og við er að búast í Skoda. Undir 
gólfinu er varadekk í fullri stærð. 
Þar sem gólfið er nokkuð neðarlega 
flúttir það ekki við skotthlerann eða 
aftursætin þegar þau eru lögð niður.

Eldsnögg sjálfskipting

Aksturseiginleikum bílsins er helst 
hægt að lýsa sem hefðbundnum. 
Fjöðrunin er þægilega mjúk og 
þar sem bíllinn er nokkuð hár fer 
hann fyrirhafnarlaust yfir flestar 
hraðahindranir. Veghæðin kemur 
jafnframt að góðum notum á 
malarvegum og slóðum þar sem 
hefðbundnir fólksbílar myndu lenda 
í vanda.  

Bíllinn er fljótur að ná upp hraða 
og merkilega snöggur miðað við 
dísilbíl. Þar spilar sjálfskiptingin 
stórt hlutverk, en skiptingarnar 
eru eldsnöggar. Hljóðvistin er góð 
á hvaða aksturshraða sem er, en 
þar sem þetta er dísilbíll er alltaf 
smá titringur og ómur frá vélinni. 
Akstursaðstoðin skilar sínu vel og 
stýrir bíllinn og heldur fjarlægð 
frá næsta ökutæki af öryggi, nema 
í erfiðum aðstæðum eins og þegar 
ekið er inn í hringtorg.

Að lokum

Skoda höfðar með þessum bíl til 
þeirra sem vilja hefðbundna bíla 

með öllu sem flestir þurfa, miklu 
rými og engu kjaftæði. Sá jepplingur 
sem er sambærilegastur við þennan 
er Kia Sorento með dísilvél og er 
nánast ómögulegt að gera upp á milli 
þeirra. 

Skoda Kodiaq með tveggja 
lítra dísilvél kostar frá 9.590.000 í 
Selection útgáfu, en það er sú útgáfa 
sem tekin var fyrir hér. Þar fyrir ofan 
eru Style og Sportline útgáfur með 
meira af staðalbúnaði. Þá er jafnframt 
hægt að fá tengitvinnbíla með 1,5 
lítra bensínvél og 18 kílóvattstunda 
rafhlöðu. Dísilvélin er með 193 
hestöfl, fjórhjóladrif og 2,3 tonna 
dráttargetu. Nánari upplýsingar fást 
hjá Heklu bílaumboði. ■

Ástvaldur Lárusson
astvaldur@bondi.is

– Prufuakstur á Skoda Kodiaq 2.0 TDI Selection

Hér má sjá aðra kynslóð Skoda Kodiaq jepplinganna. Þetta er vel útbúinn og vandaður bíll með miklu rými. Ættarsvipurinn með öðrum Skoda er skýr, en 
línurnar eru orðnar mýkri en áður. � Myndir / ál

Þægileg leðursæti eru staðalbúnaður. 

Vélabásinn:

Tékkarnir klikka ekki 

Jepplingurinn er fjórhjóladrifinn og með ágætri veghæð.

ALLAR GERÐIR 

TJAKKA
SMÍÐUM FRÁ GRUNNI OG GERUM VIÐ

VHE • Melabraut 27 Hafnarfjörður • Hraun 5 Reyðarfirði 
Sími 843 8804 • Fax 575 9701 • www.vhe.is • sala@vhe.is

Þrír fullorðnir geta vel við unað í aftursætunum.

Bóndinn:

Nýfædd folöld toppurinn
Hrossin eiga hug og hjarta fjölskyldunnar á 
Nautabúi í Hjaltadal. Geta lesendur einnig fylgst með 
fjölskyldunni á Instagram-reikningi Bændablaðsins 
á næstu dögum.

Býli? Nautabú í Hjaltadal.

Ábúendur? Þórarinn Eymundsson hrossabóndi, 
tamningamaður og reiðkennari. Sigríður Gunnarsdóttir, 
sóknarprestur og prófastur. 

Fjölskyldustærð (og gæludýr)? Við eigum þrjú börn; 
Eymund Ás, sem er fluttur að heiman, en heimasæturnar 
eru Þórgunnur og Hjördís Halla. Svo er það tíkin Ýra 
og kötturinn Pardus. 

Stærð jarðar? Það fer eftir því hvernig er talið. Um 
150 hektarar afgirtir en með Nautabúshnjúknum og 
dalnum eru það um 800.

Gerð bús? Hrossabúskapur og skógrækt.

Fjöldi búfjár? Um það bil 40 hross. 

Hvers vegna veljið þið þessa búgrein? Ég hef  alltaf 
haft mikinn áhuga á hestum og þegar ég sá tækifæri á 
að lifa af áhugamálinu var ekki aftur snúið. 

Hvernig gengur hefðbundinn vinnudagur fyrir sig 
á bænum? Morgungjafir klukkan 07.00 og svo fær 
mannskapurinn sér morgunverð áður en haldið er til 
annarra verka sem snúast um að hirða og þjálfa hrossin 
og mögulega gefa útiganginum. Svo er alltaf eitthvað 
auka sem fellur til eins og gengur í sveitinni. Alltaf gott 
þegar búið er að ganga frá í hesthúsinu fyrir kl. 18.00. 
Ég fer líka einn dag í viku að kenna reiðmennsku við 
Hólaskóla sem er hér í dalnum. Svo er það þriðja vaktin 
sem vill stundum gleymast. 

Skemmtilegustu/leiðinlegustu bústörfin? Skemmti- 
legast er að þjálfa bestu hestana í góðu veðri, gefa 
stóðinu og horfa á ungviðið. Að heilsa upp á nýfædd 
folöldin toppar samt allt. Leiðinlegast er að troða 
rúlluplastinu í stórsekki. 

Hvernig er að búa í dreifbýli? Að búa í dreifbýli 
er dásamlegt en á móti kemur að mikill tími fer oft í 
bílferðir og hækkandi kolefnisgjöld eru ekki að hjálpa 
dreifbýlisfólkinu. 

Hvað er það jákvæða við að vera bóndi? Heilsusamleg 
vinna sem er mikið tengd náttúrunni. Gaman að vinna 
með dýr og hafa frjálsan vinnutíma. 

Hverjar eru áskoranirnar? Mikil vinna og hestarnir 
þurfa daglega fóðrun og umönnun eins og önnur dýr. 

Hvernig væri hægt að gera búskapinn ykkar hagkvæmari? 
Reyna að rafvæða meira og virkja bæjarlækinn. 

Hvernig sjáið þið landbúnað á Íslandi þróast næstu 
árin? Það er ekki gott að segja en ég held að það 
sé góð framtíð í hestamennskunni því markaðurinn 
fer stækkandi þó sala á hrossum sé sveiflukennd. 
Mjólkurframleiðslan er í frekar góðri stöðu miðað 
við framleiðslu á kjöti og grænmeti. Íslendingar þurfa 
að gera það upp við sig hvort þeir vilji borða íslenskt 
kjöt og grænmeti eða flytja bara meira og meira inn. 
Íslenskar landbúnaðarvörur eru að okkar mati mjög 
hollar miðað við margt af því sem verið er að flytja 
inn. Aðbúnaður íslenskra dýra er líka almennt betri en 
víða erlendis sem þarf líka að taka með í reikninginn. 

Eftirminnilegasta atvikið við bústörfin? Þegar 
búið er að heimta öll hrossin af Kolbeinsdalnum í 
Laufskálarétt. 

Þórarinn Eymundsson, Sigríður Gunnarsdóttir ásamt börnum sínum, þeim Eymundi Ás, Þórgunni og Hjördísi Höllu.
� Myndir / Aðsendar

Sigríður í hrossastóðinu á fallegum degi í Hjaltadal. Hér 
fremst stendur með henni hryssan Fagra frá Prestbæ.

Þórarinn er hér með tíkinni Ýru og hryssunni Dáð frá  
Hestkletti. Fjölskyldan kennir hrossaræktina sína við  
Hestklett sem er örnefni á gömlum ferjustað við 
Héraðsvötnin. 

Fylgist með lífi bænda 
á samfélagsmiðlum Bændablaðsins

Varahlutir í VOLVO
Vinnutæki

Landssamband veiðifélaga minnir á áður boðaðan aðalfund sem 
haldinn verður laugardaginn og sunnudaginn 26. og 27. apríl 
2025 að Hótel Hérði (Berjaya) Egilsstöðum, og hefst dagskrá 
kl. 11:30 þann 26. apríl.

Óskað er eftir því að aðildarfélög sendi framkvæmdastjóra 
Landssambandsins tilkynningu um þátttöku á aðalfundinum 
eigi síðar en 28. mars nk. Vinsamlegast sendið tilkynninguna á 
netfangið gunnar@angling.is.

Nánari upplýsingar um dagskrá og þátttöku 
á fundinum er að finna á vef Landssambandsins 
á www.angling.is.

AÐALFUNDUR
LANDSSAMBANDS VEIÐIFÉLAGA 2025

Vandaðar kraftsperrur frá sérhæfðri
verksmiðju okkar að Dynskálum 51 á Hellu
Upplýsingar veitir Haukur í síma 893 4609 
eða í tölvupósti: haukur@ggtre.is

Matreiðslukeppni fyrir áhugakokka var 
haldin á Matarmarkaði Íslands í Hörpu 
8. mars sl. þar sem sex keppendur og/eða 
lið tóku þátt og fjöldi áhorfenda fylgdist 
með. Fyrir dómnefnd matgæðinga fór 
Bessastaðabóndinn Björn Skúlason, 
eiginmaður forseta Íslands.

Það er óhætt að segja að keppnin hafi 
fengið prýðilega athygli og vakið eftirtekt 
á því sem við aðstandendur viljum sýna 
fram á. Sem er í stuttu máli að lambakjöt er 
fljótlegur og auðveldur kostur þegar réttir 
bitar eru í boði fyrir upptekna neytendur 
í dagsins önn. Korter getur vel dugað til 
að framreiða nærandi, fallegan og góðan 
lambarétt fyrir fjölskylduna. 

Verkefni keppenda var að elda 
mínútusteik, þunnar sneiðar úr innralæri 
sem þau máttu framkvæma hvernig sem er, 
margir skáru kjötið niður í smærri bita fyrir 
eldun og elduðu öll fallegan og bragðgóðan 
mat á korteri án þess að hafa ofn, heldur bara 
eina hellu, eina pönnu og einn pott. 

Sigurvegarinn, Jakob Leó Ægisson, er 
einungis 13 ára en hann hafði 17 ára bróður 
sinn, Markús Júlían, sér til aðstoðar og þeir 
snöruðu fram lambasnitsel með kremuðu 
hvítkáli og rabarbarasultu með brúnuðu 
smjöri.

Hvers vegna er lambakjöt fljóteldað?

Snöggsteikt lamb er meyrt, þarf ekki að 
elda í gegn. Lamb má borða meðalsteikt (e. 
medium) sem tekur stuttan tíma þegar unnið 
er með þunnar sneiðar. 

Þunnir bitar úr ódýrari vöðvum lambs og 
gúllas, strimlar, eða mínútusteik þurfa bara 
örfáar mínútur á pönnu, þegar aðrar tegundir 
þurfa lengri eldun, hvítt kjöt þarf t.d. alltaf 
að elda í gegn og nautagúllas þarf alla jafna 
um 1 klst í eldun til að verða meyrt. 

Framboð af lambakjöti

Það er sem sagt ekki erfiðara að elda 
lambakjöt en að elda aðrar kjöttegundir 
eða fisk. En vandinn sem neytendur standa 
frammi fyrir er oftar en ekki að aðgengi 
að fljótelduðu lambakjöti er slakara en af 
öðrum valkostum. Flestar verslanir og þau 

fyrirtæki sem vinna og selja þorrann af 
lambakjöti hafa lengi sett aðrar tegundir á 
oddinn. Sem hefur þau áhrif að lambakjöt 
ratar mun sjaldnar í innkaupakörfuna í miðri 
viku en annað kjöt. 

Yngri neytendur eru margir ögn smeykir 
við að elda lambakjöt því það hljóti að vera 
svo flókið og tímafrekt. 

Matarmarkaður Íslands er afar mikilvægur 
í því að mynda bein tengsl milli neytenda við 
frumframleiðendur og smáframleiðendur sem 
selja vörur sínar á markaðnum og bjóða vörur 
sem oft skera sig úr því sem okkur býðst eftir 
hefðbundnum leiðum. 

Kvöldmatur á korteri

Að loknum góðum degi í Hörpu þá fannst ögn 
af lambakjöti sem hafði ekki verið notað, og 
þá lá beinast við að henda í kvöldmat á korteri 
samhliða tiltekt í ísskápnum þar sem öðrum 
hráefnum var forðað frá skemmdum. Áhöldin 
við eldamennskuna voru eitt skurðarbretti, 
einn hnífur, ein hella á eldavélinni og einn 
steikarspaði. 

Lamba-mínútusteik með sveppasósu og grænmeti
Mínútusteikur
Sveppir
Hvítlaukur
Laukur
Soðnar kartöflur
Olía til steikingar
Smjör
Eplaedik
Vatn
Rjómi
Soðið spergilkál

 
Hitið stóra pönnu, saltið mínútusteikur og 

steikið í olíunni á meðan þið skerið sveppi, lauk 
og hvítlauk. Snúið kjötinu reglulega svo brenni 
ekki og takið af pönnunni þegar það er fallega 
brúnað og geymið á heitum stað, eða undir loki.

Steikið sveppi í olíunni í 2–3 mínútur,  bætið 
þá lauk, hvítlauk og kartöflum og smjöri á 
pönnuna, svitið á meðalhita þar til laukurinn 
verður glær. Setjið ögn af ediki út í og sjóðið 
niður, setjið skvettu af vatni í og náið upp suðu. 

Bætið rjóma eftir smekk í, sjóðið niður og 
smakkið til með salti og pipar. Setjið kjötið á 
pönnuna og berið fram ásamt spergilkáli.  

PS. Þessi ekki alslæmi lambaréttur sem 
var hent saman á einni pönnu tók rétt um 10 
mínútur í matreiðslu.          

 KROSSGÁTA
Lausn á krossgátu í síðasta blaðiRENNINGAR MAKAÐA SKRAFA ÖRVITA KVÍÐA KOMUST

GANGUR HÁTTALAG

FYRIR-
GANGUR GÆTNI

BJÁSTUR HLYKKUR

BRAML

FLÍK

ÝFI FRJÓKORN TROÐA VERMIR HVÍLST DAUFT

STÓRTSTROKU

ÞUSI

BAKKI HLJÓTI GÓFLA 
Í SIGBRÝNA

SLÖNGVA
BAUTI

MÖGL

ÓKYRR

KRÚSI-
DÚLLUR

LÍTILL

FUGL

UM-
KRINGDI

HÖFUÐFAT REIKAGRÓANDI

ÖNGLI 
SAMAN

Á UNDAN

DRYKKUR

BEDRÍFUR

TVEIR 
EINS

BURT

BÁTUR

ANDLEGUR 
LEIÐTOGI

RÓRILL
ÓMETI

BÓK

GEISAÐ

ÁLYGI

HÆTTA
ÓSTILLTUR

BORÐANDI

TVEIR EINS
ÓÞOLANDIÓVÆTTUR

ÞREPARÖÐ

NÁBÚI

LEIÐÞAR TIL

ÓLMAST

H
Ö

FU
N

D
U

R
 B

H
 •

 B
R

A
G

I@
TH

IS
.I

S

238

LAUMA

LEIFAR L ELEGANT F SKVAMPA

FÖLRI B HUGLÍTIL

FALDIN R Æ B E L G U R DRYKKUR

EGLOPPA

www.bbl.is

Matarkrókurinn:

Kvöldmatur á korteri með íslensku lambakjöti 
Hafliði Halldórsson
haflidi@icelandiclamb.is

Setja skal inn tölur frá 1-9, í eyðurnar. Sama talan má ekki koma fyrir tvisvar í línu lárétt og lóðrétt og heldur ekki innan hvers reits sem afmarkaður er af sverari línum.

Erfinginn:

Magnús Helgi

Óhætt er að segja að íslenska 
landsliðið hafi staðið sig vel 
á Norðurlandamóti öldunga, 
seníora svokallaðra, í sveita- 
keppni um helgina. Allt fram 
að síðustu viðureign. 

Mjög góðir 
sigrar höfðu 
unnist í fyrri 
b a r d ö g u m 
gegn öflugum 
briddsþjóðum 
en lokaorrustan 
tapaðist 6-14 
gegn Færeyjum 
og  va rð 
nokkurt högg. 

Færeysku öldungarnir átu í raun 
okkar menn og Ísland varð að láta 
sér duga bronssætið. 

Sem voru ákveðin vonbrigði 
í stöðunni, því spiluð var tvöföld 
umferð og höfðu íslensku 
öldungarnir verið í efsta sætinu 
á Norðurlandamótinu eftir fyrri 
umferð.

Þeir sem kepptu fyrir hönd 
Íslands voru Björn Eysteinsson, 
Guðmundur Sv. Hermannsson, 
Þorlákur Jónsson, Sverrir 
Ármannsson, Aðalsteinn 
Jörgensen og Ragnar Magnússon.

Spil dagsins

Spil dagsins kom fyrir í 
næstsíðustu umferð gegn Finnum 
og kynnir til sögunnar sagnvenju,  
leynivopn sem byrjendur í bridds 
og miðlungsvanir gætu haft gagn 
af að kynnast.

Vestur gaf og AV voru á hættu. 
Eftir pass vesturs opnaði norður 
á grandi. Þegar Finninn sem sat í 
suður-sætinu gegn Íslendingum 

gat meldað gervisögnina 3 spaða 
sem sýndi báða láglitina og góð 
spil urðu íslenskir áhorfendur sem 
fylgdust með viðureigninni á Real 
bridge svolítið stressaðir.

Þótt punktafjöldi norðurs 
sé ekki mikill miðað við 15-17 
punkta grand verður ekki betur 
séð en fjórða laufið og tvíspilið 
í hjarta sé nokkuð ákjósanlegt í 
slemmuþreifingar.  Norður lét 
þó duga að segja 3 grönd, sem 
varð einnig lokasamningurinn 
í hinum salnum. Og þótt suður 
berðist áfram með fjögurra granda 
áskorunarsögn passaði finnski 
norður-spilarinn blessunarlega.

Umsjón: Björn Þorláksson,   
bjornthorlaksson@gmail.com

Færeysku öldungarnir átu Íslendingana

Björn 
Þorláksson.

Norður
AKJ5
K10
KJ7
10986

Vestur
1092
AQJ6
9843
J7

Austur
Q8764
9732
62
32

Suður
3
854
AQ105
AKQ54

Um nýliðna helgi fór fram 
alþjóðlegt skákmót í félags- 
heimilinu Skjólbrekku í 
Mývatnssveit, en mótið var 
haldið í tilefni þess að Skákfélagið 
Goðinn í Þingeyjarsýslu hélt 
upp á 20 ára afmæli 15. mars.

Mótið var 
mjög sterkt og 
er talið sennilegt 
að það hafi verið 
það sterkasta 
sem haldið 
hefur verið 
utan þéttbýlis 
á Íslandi mjög 
lengi og jafnvel 
frá upphafi. 

Alls 36 keppendur tóku 
þátt í mótinu og þar af voru 
þrír stórmeistarar, þeir Þröstur 
Þórhallsson, Bragi Þorfinnsson 
og enski stórmeistarinn Simon 
Williams. Auk þeirra voru fimm 
alþjóðlegir meistarar og þrír 
Fide-meistarar meðal keppenda. 
Flestir keppendur komu eðlilega 
frá Goðanum og Skákfélagi 
Akureyrar, en mörg önnur 

skákfélög áttu fulltrúa á mótinu.
Svo fór að lokum að alþjóðlegi 

meistarinn Björn Þorfinnsson 
vann mótið á oddastigum, en jafn 
honum að vinningum en aðeins 
lægri á oddastigum, varð Simon 
Williams frá Englandi. Báðir fengu 
þeir 5 vinninga af 6 mögulegum. 

Simon þessi er mjög vel þekktur 
í skákheiminum og heldur hann 
úti vinsælli Youtube-síðu og svo 
er hann einnig með sérstakan 
kennsluvef á netinu og hefur 
gefið út skákbækur, svo eitthvað 
sé nefnt. Það var því mikill fengur 
af því að fá hann á mótið. 

Koma Simons á mótið vakti 
eðlilega athygli og nýttum við 
Þingeyingar okkur það og héldum 
fjöltefli með Simon fyrir mótið á 
Húsavík. Það hafði einnig þau 
jákvæðu áhrif á mótið að fleiri 
keppendur mættu til leiks, þar sem 
möguleiki var á því að tefla við 
stórmeistara á mótinu.

Allar skákirnar á mótinu voru 
sýndar í beinni útsendingu á netinu 
og á skákstað og mæltist það vel 
fyrir. Mótið var 6 umferðir með 
90 mín + 30 sek í viðbótartíma á 
hvern leik.

Við forráðamenn Goðans erum 
gríðarlega ánægðir með hvernig 
mótið tókst til og stefnum á að 
halda aftur mót í Skjólbrekku í 
apríl árið 2027. Ef vel tekst til með 
kynningu á því móti má búast við 
fleiri keppendum, bæði innlendum 
og erlendum. 

Ef lesendur Bændablaðsins 
luma á áhugaverðum skákum geta 
þeir haft samband. 

Umsjón: Hermann Aðalsteinsson,  
� lyngbrekku@simnet.is

Alþjóðlegt skákmót í Mývatnssveit

Hermann 
Aðalsteinsson.

Nafn: Magnús Helgi Borgþórsson. 

Aldur: 8 ára.

Stjörnumerki: Krabbi.

Búseta: Holta- og Landsveit í Rangárþingi ytra.

Skemmtilegast í skólanum: Smíði.

Áhugamál: Taekwando, tölvuleikir,  
smíðar og veiðar.

Tómstundaiðkun: Ég æfi taekwando, frjálsar, 
körfubolta og borðtennis.

Uppáhaldsdýrið: Hundur.

Uppáhaldsmatur: Kjúklinganaggar, kjötbollur 
og grjónagrautur. Ég elska líka að blanda saman 
ólíkum mat.

Uppáhaldslag: Deamons með Imagine 
Dragons.

Uppáhaldslitur: Allir litir.

Uppáhaldsmynd: Dumb and Dumber.

Fyrsta minningin: Af bangsanum mínum sem 
ég átti þegar ég var lítill.

Hvað er það skemmtilegasta sem þú hefur 
gert?: Það er svo margt. Ég segi oft, þetta er 
skemmtilegasti dagur í heimi, en mér finnst 
allavega mjög, mjög gaman á Taekwando-
æfingum og í veiðiferðum.

Hvað langar þig að verða þegar þú verður 
stór?: Ég er ekki búinn að ákveða það.

Létt Miðlungs Þung Þyngst

Viltu taka þátt? Hafðu samband.
� sigrunpeturs@bondi.is

 SUDOKUÞRAUTIR

HUGARÍÞRÓTTIR

Meðfylgjandi hópmynd var tekin af keppendum í Skjólbrekku.
� Mynd /John Borrega

Ljósbrá og félagar 
Íslandsmeistarar kvenna

Sveit PwC varð Íslandsmeistari 
kvenna í sveitakeppni 2025. 
Spilað var í höfuðstöðvum 
Bridgesambands Íslands í 
Síðumúlanum um síðustu helgi. 
Í öðru sæti varð sveit HÖNNU 
verkfræðistofu og í þriðja sæti 
sveitin Tekt.

Sveit PwC varð Íslandsmeistari kvenna. Ljósbrá Baldursdóttir, Hjördís 
Sigurjónsdóttir, Anna Ívarsdóttir og Guðrún Óskarsdóttir.�   Mynd / BSÍ

Eins og áður hefur komið fram  
er tískuiðnaðurinn mikill skað- 
valdur náttúrunnar. Áhugasamir 
lesendur hafa nú þegar fræðst um 
þennan mengunarvald í greinum 
þar sem úrgangsmálin hefur 
borið hæst. 

Til viðbótar við þá skemmtun er 
rétt að bæta því við að iðnaðurinn 
hefur að sjálfsögðu einnig áhrif á 
ferskvatn. 

Í skýrslu Ellen MacArthur 
Foundation frá árinu 2017, A New 
Textiles Economy: Redesigning 
Fashion's Future, er að finna 
ýmsa fróðleiksmola. Þar er m.a. 
bent á að tískuiðnaðurinn noti um 
93 milljarða rúmmetra af vatni 
árlega eða nóg til að mæta þörfum 
5 milljóna manna og búist er við 
að sú tala tvöfaldist fyrir árið 2030. 

Ein flík þarf þúsundir lítra

Það er ýmislegt sem stuðlar að 
þessu óskaplega „vatns-fótspori“ 
tískunnar, enda vatn notað í nær 
öllu framleiðsluferli fatnaðar. Fyrst 
þarf auðvitað að rækta plöntur á 
borð við bómull eða ala upp dýrin 
sem ull, skinn eða annað er notað 
af. Það fer svolítið vatn í það. Til 
dæmis getur bómullin sem þarf til 
að framleiða eina flík þurft þúsundir 
lítra, auk þess sem mikið magn af 
skordýraeitri þarf til að uppskeran 
skemmist ekki – en skolast svo út í 
vötn eða árfarvegi og kemst þannig 
inn í vistkerfin.

Þegar þarf svo að meðhöndla 
efnisstrangann aðeins frekar, eða 
lita, fer affallsvatnið að sama 
skapi aftur út í hringrásina og ber 
gjarnan með sér mengun eiturefna 
eða þungmálma. Það hefur sem 
sé komið fram í rannsóknum að 
til viðbótar við óhóflega notkun 

tískuiðnaðarins á vatni, losast árlega 
milljónir lítra af ýmsum ófögnuði í 
vatnsfarvegi sem veldur í kjölfarið 
umhverfisspjöllum, sjúkdómum 
eða öðru miður gleðilegu. 
Gallabuxnaunnendur ættu t.a.m. að 
reyna sitt besta í að versla „vintage“ 
varning því denim-efnið sem slíkt er 
bæði eitt hið vatnsfrekasta – sterkt 
og þykkt efni úr bómullartrefjum 
– en krefst einnig sérstakra litunar- 
og frágangsferla sem eru skaðlegir 
á margan hátt. Framleiðsluaðilar 
gallabuxnaiðnaðarins vinna þó 
víst að því að koma á fót nýrri 
litunaraðferð sem á að minnka 
vatnsmagnið sem til þarf. 

Áframhaldandi ógn við umhverfi

Því miður halda flíkurnar áfram að 

menga vatnið löngu eftir að 
þær hafa farið úr hillunum. Pólýester 
er eitt algengasta efni heims og er 
gert úr sömu fjölliðunni og notuð er 
til að framleiða plastflöskur. Þannig 
að þegar við þvoum pólýesterfötin 
berast þúsundir örtrefja úr plasti út 
með skolvatninu. Þessar örtrefjar 
leggja leið sína til hafs þar sem þær 
ógna vistkerfum af miklum móð 
og lenda að lokum í fæðukeðjunni 
okkar líka.

Svo snýst vatnsfótsporið 
ógurlega ekki bara um magn 
vatnsins sem notað er, heldur 
kemur landfræðileg staðsetning 
inn í málið. Oft er um að ræða 
akra af plöntum sem þurfa mikið 
vatn en eru staðsettir á svæðum 
þar sem sú auðlind er af skornum 
skammti. Forsvarsmenn tískunnar 

þurfa því að huga að ýmsu. Það 
þarf að ganga úr skugga um að 
vörur þeirra séu ekki framleiddar 
á svæðum þar sem hætta er á 
vatnsskorti, hafa þarf yfirsýn yfir 
meðhöndlun vatns heilt yfir, hvort 
draga megi úr því, hafa yfirlit yfir 
hvert úrgangsvatnið fer og ferla 
sem hreinsa það ef mögulegt er.

Mögulegt 
meðvitundarleysi

Á vefsíðu fyrirtækisins 
Good on You, sem 

sérhæfir sig í 
rannsóknum á 

v ö r u m e r k j u m 
með sjálfbær 
þróunarmarkmið 
S a m e i n u ð u 
þjóðanna í huga, 
kemur fram að 
því miður virðist 
sem s tærs tu  
vörumerkin leggi 
minnst af mörkum 

þ e g a r kemur að þessum 
atriðum. Segir á vefsíðunni að 
það sé að hluta til vegna þess 
að fyrirtækin séu ekki nægilega 
meðvituð og því miður sé einnig 
mikill skortur á gagnsæi vörumerkja 
varðandi umhverfisstefnu þeirra 
almennt.

Skýrslan frá Ellen MacArthur 
Foundation setur fram framtíðarsýn 
og metnaðarfullar aðgerðir byggðar 
á hringrásarhagkerfi en þó virðist 
enn langt í land. 

Tískuiðnaðurinn virðist þó verða 
æ meðvitaðri með hverjum deginum 
og vilji til frekari samræmingar og 
gagnsæis ríkjandi – eitt skref í einu 
enda erfitt að búa í heimi fatalaus 
og vitlaus. Hvað þá vatnslaus. �
� /sp

Snemma árs 1984 hófst samstarf mjólkurdagsnefndar og markaðsnefndar landbúnaðarins um að koma á búvörusýningu í Reykjavík.
Á miðju ári var farið að vinna að undirbúningi sýningarinnar og þá var ákveðið að hafa hana í nýbyggingu Mjólkursamsölunnar á Bitruhálsi. Forráðamenn MS 
höfðu samþykkt að lána húsnæðið og til þátttöku í sýningunni var öllum helstu afurðasölufyrirtækjum innan landbúnaðarins boðið. Kemur fram í tímaritinu 
Frey að „Síðustu tíu daga septembermánaðar sl. var haldin mikil búvörusýning í Reykjavík. Að henni stóðu öll helstu afurðasölufélög bœnda og helstu 
stofnanir landbúnaðarins. Þessi glœsilega sýning bar íslenskum landbúnaði og fyrirtœkjum hans gott vitni, enda var hún vinsœl og fjölsótt.“

Jón Helgason, þáverandi landbúnaðarráðherra, opnaði sýninguna þann 21. september og jókst aðsóknin svo að fólk varð frá að hverfa vegna þrengsla. 
Forseti Íslands, Vigdís Finnbogadóttir, var meðal fyrstu gesta og virðist ekki hafa látið á sig fá þó mannmergð væri. Segir í Frey: „Þegar 800–1.000 manns 
voru komnir í einu inn á sýninguna var orðið þröngt á þingi. Samtals urðu sýningargestir 43 þúsund og síðasta dag sýningarinnar, 30. september, komu um 
6.500 manns.“

Þrátt fyrir að oft væri mannmergð á sýningunni virtust gestir nær undantekningarlaust vera mjög ánægðir, nutu þess að smakka ýmislegt sem boðið var 
upp á og kaupa sér það sem hugurinn girntist. Á myndinni er Gerður K. Guðnadóttir, sem kynnti unnar kjötvörur frá Goða. /sp�  Mynd / Bbl

Stjörnuspá
Vatnsberinn skal trúa því að plön hans og 
áætlanir munu ganga upp ef hann gætir 
þess að upplýsa sem flesta um málin. Hann 
þarf að halda áfram að fá sér ferskt loft og 
vera óhræddur við að takast á við það sem 
er að plaga hann andlega. Það mun verða 
til góðs. Happatölur 8, 9, 23.

Fiskurinn finnur innri ró eftir nokkurt 
innlit inn á við og ætti að æfa sig enn 
frekar við það að sleppa takinu. Hann er 
nóg. Einhver veikindi eru í kortunum og 
hann þarf að gæta vel að sjálfum sér - enn 
betur en áður því veikindin, ef þau láta 
sjá sig, verða þrálát. Happatölur 2, 13, 15.

Hrúturinn hefur átt í erfiðleikum við að 
samsama sig nánasta umhverfi. Hann 
ætti að spyrja sig hvort hann sé í kringum 
rétta fólkið eða hvort hann sé að lifa lífi 
sem einhver annar telur honum til góða. 
Einnig ætti hann að finna út hvar hugur 
hans liggur í raun. Happatölur 24, 16, 7.

Nautið sem beið mögulega mjög spennt 
eftir síðustu stjörnuspá gæti verið að 
velta fyrir sér hvar þetta „stóra“ sé sem 
það átti von á. Einhver naut finna fyrir 
mikilli breytingu eða uppljómun innra 
með sér en hin verða að bíða aðeins 
lengur. Það er von á ýmsu jákvæðu.  
Happatölur 18, 13, 86.

Tvíburinn heldur áfram á jákvæðum 
nótum og má halda áfram að grípa 
ýmis tækifæri fullur sjálfstrausts. Hann 
ætti þó að athuga að sá hluti lífs hans 
þar sem hann þykist hafa verið beittur 
misrétti er byggður á misskilningi. Þessu 
þarf að greiða úr og biðjast afsökunar.  
Happatölur 1, 36, 66.

Krabbinn hefur þurft að taka á ýmsum 
óvæntum vandamálum og er ekki viss hver 
eigi að njóta vafans – ef um vafamál er að 
ræða. Krabbinn ætti ekki að hika við að fá 
aðstoð fagfólks ef svo ber undir. Krabbinn 
þarf að gæta þess að hvílast og næra sjálfan 
sig eftir bestu getu. Happatölur 2, 23, 4.

Ljónið hefur verið að fjarlægjast eitthvað 
sína nánustu enda er það duglegt að 
fjarlægja sjálft sig þegar það er ósátt í stað 
þess að vinna í málunum. Mantran „það 
snertir mig ekkert, mér er alveg sama“ 
er eitthvað sem ljónið þarf að hætta að 
segja sjálfu sér og leysa úr hlutunum í 
samvinnu við fólkið sem er að angra það.  
Happatölur 3, 42, 15.

Meyjan finnur að hún er full tilhlökkunar 
vegna viðburða sem eru í nánustu framtíð. 
Þar mun allt fara vel og meyjunni verður 
hampað. Hún þarf að huga að heilsunni 
og muna að hreyfa sig til jafns við það 
sem hún lætur ofan í sig! Ekki vera of 
sjálfumgóð. Happatölur 3, 89, 88.

Vogin hefur tekið stór skref í persónulega 
lífinu að undanförnu og má nú með 
öllu hjarta treysta því að hún sé á 
réttri braut. Hún þarf að huga vel að 
framtíðaráætlunum sínum og gera allt 
það sem hún getur til þess að fá þeim 
framgengt. Það mun hafast að lokum. 
Happatölur 14, 1, 18.

Sporðdrekinn getur nú unnt sjálfum sér 
svolítilli ró og notið þess að vera til. Erfið 
mál munu leysast af sjálfu sér og hann 
þarf ekki að vera eins mikill þátttakandi 
og hann sjálfur telur. Hann er heldur 
ekki ómissandi og má bara leyfa sér að 
sleppa takinu af öllu því sem plagar hann.  
Happatölur 67, 65, 11.

Bogmaðurinn þykir hafa stigið yfir 
einhverja ósýnilega línu hjá fólkinu sem 
hann umgengst daglega og þarf að athuga 
innra með sér hvort það sé í rauninni rétt. 
Opinská samtöl og lausn ýmissa mála eru á 
dagskrá hjá honum og hann þarf að muna 
að sýna auðmýkt. Happatölur 15, 19, 9.

Steingeitin gleðst yfir sólinni sem nú er 
farin að láta sjá sig og nokkur ró er yfir 
hennar daglega lífi. Hún þarf ekki að kvíða 
þeim hlutum sem liggja á henni heldur 
trúa því að það sé ástæða fyrir öllu og 
ekkert er svo með öllu illt að ekki boði 
nokkuð gott. Happatölur 28, 44, 16. 

Tíska:

Dropinn holar steininn

Það þarf um það bil fjórar bómullarplöntur til 
að framleiða nægar trefjar fyrir einn þunnan 
stuttermabol, en helmingi meira ef bómullarefnið á 
að vera vandaðra.� Myndir / Pixabay

Ástjörn, sumarbúðir fyrir 6-12 ára 
og 13-15 ára. Strákar og stelpur í 
öllum flokkum. Verð kr. 10-11.000 á 
sólarhring. Systkinaafsláttur. Ástjörn 
er nálægt Ásbyrgi og Hljóðaklettum á 
Norðausturlandi. Bátar og leiksvæði. 
Uppl. s. 462-3980 astjorn.is - 
facebook, instagram, youtube.

LÆKKAÐ VERÐ. KABOO WOLF 
KING GT rafskutla til sölu. Tveir 
2.000 w. mótorar, max 8.400 w. 
Með samtals 5 hraðastillingar, 72v 
35ah batterí. Tvö hleðslutæki fylgja, 
ásamt hjálmi og öryggislás úr stáli. 
Hjólið er keyrt 2.000 km. Verð kr. 
350.000. Allar nánari upplýsingar í 
s. 858-1503.

Lyngur.is - Byrjuð að taka vorpantanir 
á garð- og útihúsgögnum. 20% 
opnunar ti lboð. Borðbekkur, 
Áningarbekkur. Víkingasett og Ásdís 
borðsett. www.lyngur.is

Spónakögglar erlendir premium í 
15 kg. pokum. 60 pokar á brettinu. 
Tilboð á heilum brettum kr. 96.000 
m/vsk. Takmarkað magn. Brimco 
ehf. Efribraut 6, Mosf. s. 894-5111 
opið frá kl.13-16.30 nema fös. til 
kl.16.00.

Ford Transit L3H3 Árgerð 2015 
Akstur 175.000. Hliðarhurðir 
báðum megin. Beinskiptur 6 gíra 
Cruise control Nýleg heilsársdekk. 
Verð 2.250.000 +vsk. Upplýsingar í  
s. 820-3883.

Verð: Textaauglýsing kr. 2.650 m. vsk (innan við 140 slög) og kr. 6.250 texti + mynd. 
Skilafrestur: Fyrir kl. 15.00 á mánudegi fyrir útgáfu. 
Sími: 563-0300 Netfang: augl@bondi.is 

Skráning smáauglýsinga er á vefslóðinni: www.bbl.is/smaauglysingar

SmáauglýsingarSmáauglýsingar
Infrarauður klefi, 150x120x200 sm. 

(BxDxH) og er með halogenljós,
bæði að utan og innan ásamt 
útvarpi m/blátannartengingu 

m/fjarstýringu,kolefnahitaplötum 
og hreinsibúnaði.  Viður er 

þöll (hemlock) Klefinn er  mjög 
auðveldur í samsetningu. 
 Orkunotkun er 2100w.

GODDI.IS
Auðbrekku19,
200 Kópavogi,

S. 544-5550

Rafmagnspotturinn HYDRO. 
Stærð 200x200x95. 
Verð kr. 850.000, 

m/loki, tröppu, síu ofl.

Sími: 853 9300 - netfang: roggi@husvis.is

Eigum á lager 

iðnaðarhurðir
Nokkrar stærðir  - Gott verð

Landbótasjóður 
og Bændur græða landið

Úthlutun 2025:

Niðurstöður úthlutunar Lands og skógar á verkefnastyrkjum úr 
Landbótasjóði og Bændur græða landið fyrir árið 2025 hafa verið 
sendar út gegnum Ísland.is.

Athugasemdir við úthlutunina má senda í tölvupósti:

Landbótasjóður — lbs@landogskogur.is 

Bændur græða landið — bgl@landogskogur.is

Einnig má hafa samband við héraðsfulltrúa í viðkomandi héraði. 

Land og skógur

Til sölu Nissan Leaf 40 KWH, 
rafmagn, árgerð 2018, sjálfskiptur, 
ekinn 65.000 km. Tilboðsverð kr. 
2.150.000, verð áður kr. 2.390.000 
– notadir.benni.is – s. 590-2035.

Tvær notaðar Tempur Prima Plus 
Smartcool (Medium) – Heilsudýnur 
verð kr. 350.000. Stillanlegur rúmbotn 
fylgir. Tvær notaðar 80×200×25,cm 
Tempur Prima Plus heilsudýnur til 
sölu. Tiltölulega nýjar í góðu ástandi. 
Dýna sem aðlagast þér á þann hátt 
sem þú hefur aldrei upplifað. Nú með 
svölu yfirborði sem gefur þér frískandi 
og ferska tilfinningu alla nóttina. Læt 
link fylgja með til að sýna hvað ein 
dýna kostar glæný fyrir viðmið á verði. 
https://betrabak.is/vara/tempur-prima-
plus-medium-smartcool-25-cm-thykk-
heilsudyna/ Uppl. í s. 866-1357 - Beta 
og í s. 867-1068 - Heimir.

Tveir gæðingar til sölu, Toyota Hiace 
- Gráni árgerð 2007, ekinn 369.000 
km og Rauður, árgerð 2008, ekinn 
314.000 km. Verð 1.450.000 +vsk. 
Nánari upplýsingar í s. 894-0444, 
Þorsteinn.

Clas Arion 440 árg. 2019 til sölu. 
Notkun 1.800 tímar. Í toppstandi. 
Verðhugmynd kr. 10.600.000 +vsk. 
Upplýsingar í s. 895-9254.

Man TGS 26.440 6x2. Árgerð 2008 
(28.12.2007) Sjálfskiptur, akstur 
259.000 km. Kassi 8.5 metrar (tekur 
21 Eurobretti). Hurðir á hlið, opnun 
6,5 metrar. Hæð kassa 2,5 metrar. 
Kassi innanmál 2,55 m. (Breidd) 
Palfinger-lyfta 2,5 tonn (árgerð 2015) 
með fjarstýringu. Framdekk síðan 
2024 (Fulda). Afturdekk góð (Double 
Coin). Búkki með beygjum. Keyptur 
nýr hjá Krafti á sínum tíma Verð 
kr. 5.990.000 +vsk. Upplýsingar í  
s. 820-3883.

Hús til sölu! 40 fm, með öflugum 
stálramma undir. Rafmagnstafla 
og „skíði“ undir stálramma. Hægt 
að draga það og flytja á vörubíl. 
Upplýsingar í s. 772-0030.

Stubbastandar og vegghólkar! 
Standarnir eru festir á hellu og eru 
frá 22 til 37 kg. Kosta eftir stærð, 
kr. 29.900, 36.000 og 40.000 +vsk. 
Vegghólkurinn kostar kr. 19.500 +vsk. 
Upplýsingar á stubbastandurgmail.
com og í s. 842-2535.

Tökum að okkur hinar ýmsu viðgerðir 
á kerrum, hestakerrum sem og 
öðrum kerrum. Förum með þær í 
aðalskoðun. Pantið tíma. Brimco 
ehf. Efribraut 6, Mos. S. 894-5111.  
Opið kl. 13-16.30 - www.brimco.is

Páskalesning. Óspakseyrargátan, 
íslensk sakamálasaga. Fæst hjá 
höfundi, Finnboga Hermannssyni. 
H e i m s e n d i n g  i n n i f a l i n .  
finnbh@simnet.is s. 861-8993.

T.s. Nissan Patrol GR árg. 2007, 
ekinn 181.000 km. Bíll í toppstandi. 
Verð kr. 2.350.000 s. 892-9301.

Man TGA 26.440 kranabíll með 
sturtupalli, árg. 2007. Ekinn 348.000 
km. Sjálfskiptur, loft aftan og framan, 
gámalásar. Atlas krani 240.2E. 24 
tm. 6 í glussa, 2 í hand. Rótor. Annar 
krani í varahluti fylgir. Nýskoðaður. 
Bíll í góðu standi. Verð kr. 9.700.000 
+vsk. Upplýsingar í s. 892-3042.

Eigum á lager iðnaðarhurðir, allt að 
4.000 x 4.500. Verð frá kr. 390.000 
+vsk. Húsvís ehf. Grímseyjargötu 1, 
600 Akureyri s. 853-9300.

Til sölu Honda CR-V àrgerð 2019. 
Leðursæti. Ekin 88.000. 4x4 bensín. 
Verð kr. 4.200.000. S. 848-1605 eða 
893-0331 og umrot@vortex.is

Seljum vara- og aukahluti í flestar 
gerðir af kerrum. Sérpöntunar- 
þjónusta. Sendum um land allt. 
Brimco ehf. s. 894-5111 www.
brimco.is Opið frá kl.13-16.30.

Traktorsskóflur FK Machinery. 
Breidd 220cm. Verð kr. 197.000 
+vsk. Breidd 240 cm. Verð kr. 
209.000 +vsk. H. Hauksson ehf.  
S. 588-1130.

Einstakt tækifæri  
- vöruskemma til sölu

klaustur.is

Skemman hefur aldrei verið reist og er seld í því 
ástandi sem hún er í. Um er að ræða um 540 fm 
vöruskemmu  keyptri hjá H. Haukssyni ehf. 

Skemman verður afhent að Iðjuvöllum 10, 
Kirkjubæjarklaustri.

Skaftárhreppur tekur sér rétt að taka hvaða til-
boði sem er eða hafna öllum.

Skemman verður seld með öllu því sem henni 
tilheyrir ásamt teikningum sem liggja fyrir.

Skaftárhreppur óskar eftir tilboðum í vöruskemmu sem keypt var til 
notkunar sem sorpf lokkunarstöð. 

ÞAÐ SEM FYLGIR MEÐ ER EFTIRFARANDI:
• Sökkulfestingar, málað stálburðarvirki með ásoðnum 

festingum, timbur í langbönd, boltar og skrúfur, litað 
þak- og veggstál, saumur/skrúfur til að festa stálið, kjöl-
járn, hornlistar og slétt stál í áfellur kringum glugga og 
hurðir. Undir stálklæðninguna borðaklæðning + þak-
pappi á þak og krossviður á veggi.

• Teikningar þ.e. sökkulteikning og byggingarnefndar-
teikning (útlit og snið + stálburðarvirkisteikning (ekki 
lagnir og rafmagn).

• 150 mm þykk einangrun í þak og í veggi, þolplast og  
lituð stálklæðning innan á loft og á vegg.

• Fjórar aksturshurðir frá Héðni.
• Álgluggar og hurðir frá Gluggalausnum.
• Steypust.net, kambstál 12 og 10 mm.

 NÁNARI UPPLÝSINGAR 
Einar Kristján Jónsson, sveitarstjóri 

 sveitarstjori@klaustur.is  
    842 5800

TILBOÐ BERIST FYRIR 4. APRÍL NK.
Tilboðum skal skilað í lokuðu umslagi á skrifstofu 
Skaftárhrepps, fyrir 4. apríl 2025. 

Tilboð skulu merkt: Vöruskemma, ásamt nafni  
bjóðanda og fullu heimilisfangi.

Rampar fyrir frysti/kæligáma á lager. 
Burðargeta 10 tonn. Dekkplata 10 
mm, L 170 cm x B 200 cm x hæð 
21 cm. Heitgalvaniserað stál. 
Lyftaratækur á þrjá vegu. Eigum 
einnig rampa fyrir hefðbundna 
sjógáma. Hákonarson ehf. www.
hak.is s. 892-4163 hak@hak.is

Til sölu 344 fm af nýrri 100 mm PIR 
kjarnayleiningum litur grár RAL 
9006. Verð kr. 1.700.000 +vsk.  
H. Hauksson ehf. S. 588-1130.

Klósettdælur fyrir kjallara. Inntak 
fyrir vask, sturtu og þvottavél. Mótor 
staðsettur fyrir utan votrými. Margar 
stærðir sem henta fyrir íbúðar- og 
atvinnuhúsnæði. Mjög öflugur og 
vandaður búnaður. Frárennsli, 32 
mm. Hákonarson ehf. S. 892-4163, 
hak@hak.is, www.hak.is

Á lausu! Ingþór Birkir Árnason er klár 
og myndarlegur gagnkynhneigður 
karlmaður á fertugsaldri úr sveit. 
Hann starfar sem forritari á stærsta 
skemmtistað í heimi og hefur gaman 
af rækt, hreyfingu, lyfta lóðum og 
ferðalögum. Áhugasamar geta haft 
samband hér: Instagram: @ingthorb 
LinkedIn: @ingthorb netfang: 
deitthor93@gmail.com

Innihrærur fyrir haugkjallara. 
Rafdrifnar (3 fasa) eða glussadrifnar. 
Vinnudýpt 130 cm eða meira. Einnig 
hægt að fá hrærurnar glussadrifnar 
með festingum fyrir gálga á 
liðléttingum. Hákonarson ehf.  
www.hak.is Uppl. í s. 892-4163, 
hak@hak.is

Kornvalsar frá SIPMA í Póllandi.
https://www.sipma.pl/produkt /
zgniatacze-ziarna/ Frábærir valsar 
í mörgum útfærslum. Hákonarson 
ehf. www.hak.is, s. 892-4163,  
netfang hak@hak.is

Askja notaðir bílar   •   Krókhálsi 7   •   590 2160   •    notadir.is

Notaðir atvinnubílar
Mercedes-Benz Mercedes-Benz Mercedes-Benz

Mercedes-Benz Mercedes-Benz Mercedes-Benz

V-KLASSE 250D E-VITO BUSINESS E SPRINTER MILLILANGUR

SPRINTER 513 CITAN E MILLILANGUR BUSINESS E-VITO TOURER BUSINESS PRO

11.490.000 kr.

6.990.000 kr.

4.950.000 kr. 7.936.000 kr.

4.650.000 kr. 6.490.000 kr.

Verð:

Verð:

Verð: Verð:

Verð: Verð:

2020

2018

2021 2021 Rafmagn

RafmagnRafmagnDísel

RafmagnDísel

2023 2022

26 þ. km.

196 þ. km.

28 þ. km. 17 þ. km.

4 þ. km. 130 þ. km.

RAÐNÚMER:  491495

RAÐNÚMER:  739960 RAÐNÚMER: 336589 RAÐNÚMER: 749054 

RAÐNÚMER: 560332 RAÐNÚMER: 189053 

Brettagafflar með vökvafærslu. 
Burður 2,5 tonn. Ásoðnar 
Eurofestingar. Slöngur fylgja. Verð 
kr. 263.000 m/vsk. H. Hauksson 
ehf. www.hhauksson.is S. 588-1130 
hhauksson@hhauksson.is

Glussadrifnir jarðvegsborar. Á 
traktora og allt að 60 tonna gröfur. 
Margar stærðir og gerðir af borum. 
Margar festingar í boði. https://www.
diggaeurope.com/ Hákonarson 
ehf. www.hak.is S. 892-4163.  
Netfang-hak@hak.is

Traktorsdrifnar rafstöðvar (Argo-
Watt) Með AVR spennujafnara eða 
án hans. AVR tryggir örugga keyrslu 
á öllum rafbúnaði. Mjög mörg, stór 
kúabú eru með þennan búnað. 
Hákonarson ehf. hak@hak.is www.
hak.is s. 892-4163.

Gólfhiti, gólffræsing fyrir 16 mm 
rör. Ryklaus gólfhitafræsing, verð á 
fermetra kr. 4.000 +vsk. Mætum hvert 
á land sem er, en fer þó eftir stærð 
verkefnis. Tilboð og upplýsingar 
á https://www.golf fraesing.is  
s. 892-0808 - Oliver.

Glussaknúnar vatnsdælur fyrir 
tankbíla og vinnuvélar. Sjálfsogandi 
dælur í mörgum stærðum sem dæla 
allt að 120 tonnum á klst. Einnig 
dælur með miklum þrýstingi, allt að 
10 bar. Hákonarson ehf. www.hak.
is S. 892-4163, hak@hak.is

FAÐMGREIP. Rúllugreip fyrir 
endastöflun. Ásoðnar Eurofestingar 
og slöngur fylgja. Verð kr. 235.000 m/
vsk. (kr. 189.500 +vsk) H. Hauksson 
ehf. www.hhauksson.is S. 588-1130 
hhauksson@hhauksson.is

Sveitarfélög og verktakar. Mjög 
öflugur búnaður fyrir stífluhreinsun í 
skolprörum. Háþrýstidælur frá www.
comet-spa.com. Margar útfærslur 
í flæði og þrýstingi. Bensín, dísil, 
glussadrif eða drifskaft. Sköffum 
allan slöngu- og spíssabúnað fyrir 
rörahreinsun. Gerum föst tilboð, 
mjög hagstæð verð og góð þjónusta. 
Hákonarson ehf. S. 892-4163, 
netfang hak@hak.is

Klaufskurðarbásar frá Póllandi. 
Margar útfærslur á mjög góðu verði. 
Hákonarson ehf. wwwhak.is s. 892-
4163. Netfang hak@hak.is

Glussadrifnar gólfhrærur. Vinnudýpt 
1,9 m. Stærð á skrúfu 48 cm. Rotor 
12 kW. Glussaflæði 75 L/mín. 20 m 
af glussaslöngum fylgja. Mesta hæð 
frá gólfi 2 m. Burðarvirki heitgalv./ 
SS stál. Hákonarson ehf. S. 892-
4163. Netfang: hak@hak.is

Lyftaragafflar til að skrúfa fasta á 
skóflur. Burðargeta á pari: 680 kg. 
og 1500 kg. CE vottaðir og CE 
merktir. Öryggisstrappar fylgja. 
Passar á flestar skóflur. Til á lager. 
Hákonarson ehf. S. 892-4163 / 
netfang- hak@hak.is

Backhoe fyrir dráttarvélar og 
hjólaskóflur. Margar stærðir. 
Gröfudýpt 1,3–4,2 metrar. Margar 
stærðir af skóflum og öðrum 
aukabúnaði. Hákonarson ehf. S. 
892-4163, hak@hak.is, www.hak.is

Til sölu Dacia Duster, fjórhjóladrif, 
dísil, árgerð 2024, beinskiptur, ekinn 
61.000 km. Verð kr. 4.750.000 – 
notadir.benni.is – s. 590-2035.

Vélavit ehf. er nú umboðsaðili fyrir 
HATZ dísilvélar á Íslandi. Sala, 
varahlutir og viðgerðarþjónusta 
hjá okkur í Skeiðarási 3, Garðabæ. 
Upplýsingar í s. 527-2600.

Þrýstisett fyrir neysluvatn. Til á lager 
230 V, 12 V, 24 V. Einnig dælur með 
3 fasa. Mjög öflug sjálfsogandi dæla. 
Dæluhjól úr kopar og öxull úr ryðfríu 
stáli. 24 L eða 60 L tankur úr ryðfríu 
stáli. Stillanlegur þrýstingur. Hentar 
vel fyrir sumarhús, ferðaþjónustu og 
báta. Hákonarson ehf. S. 892-4163, 
netfang- hak@hak.is

Sliskjur úr áli, fyrir lyftara og 
brettatjakka. Fyrir lyftara: L 100 cm 
x B 42 cm par. Burðargeta á par: 
7.200 kg. Fyrir brettatjakka: L 100 
cm. x B 70 cm. 1 stk. Burðargeta: 
2.000 kg. Hákonarson ehf. s. 
892-4163. netfang: hak@hak.is  
www.hak.is

Til sölu SsangYong Rexton, 
fjórhjóladrif, dísil, árgerð 2020, 
sjálfskiptur, ekinn 96.000 km. Verð 
kr. 6.390.000 kr. – notadir.benni.is 
– s. 590-2035.

Hádegismóum 8
Sími 510 9100  

      
veltir.is

VOLVO EC18E grafa

Árgerð: 2022
Notkun: 305 tímar
Fylgihlutir: 3 skóflur, þar af  
ein tiltskófla
Verð: 4.490.000 kr. + vsk.

Notuð atvinnutæki
til sölu hjá Velti
Ný og notuð tæki til sölu 
í miklu úrvali.

Kynntu þér enn meira úrval 
á veltir.is

Komdu í Hádegismóa 8 eða heyrðu í okkur í síma 510 9100 

Komdu í Hádegismóa 8 
eða heyrðu í okkur í síma 

510 9100 

Alltaf heitt á könnunni í 
framúrskarandi aðstöðu fyrir 

bílstjóra og eigendur 
atvinnutækja.

CAT 301.8 grafa

Árgerð: 2021
Notkun: 550 tímar
Fylgihlutir: 3 skóflur, þar af  
ein tiltskófla
Verð: 3.490.000 kr. + vsk.

JCB 8020 grafa

Árgerð: 2018
Notkun: 2.745 tímar
Verð: 2.490.000 kr. + vsk.

Genie GTH-2506 lyftari

Árgerð: 2021
Notkun: 1.000 tímar
Fylgihlutir: Skófla og gafflar, 
hraðtengi, ný dekk.
Verð: 5.900.000 kr. + vsk.

 
Við byggjum á áralangri reynslu á því sviði.     
Björgvin Guðjónsson, búfræðingur og löggiltur 

fasteignasali, s. 510-3500 eða 615-1020, 
bjorgvin@eignatorg.is

E i g n a t o r g  b ý ð u r  s é r h æ f ð a  þ j ó n u s t u  
v i ð  v e r ð m ö t  o g  s ö l u  á  b ú j ö r ð u m 

o g  ö ð r u  l a n d i ,  m e ð  e ð a  á n  r e k s t r a r.

Reykjavík
Krókháls �
Sími: ��� ����

Við
kolefnisjöfnum
nýja bíla

benni.is

Úrval notaðra Rexton
á notaðir.benni.is



limtrevirnet.is

Aðalnúmer: 412 5300  |  Netfang: byggingar@limtrevirnet.is
Söluskrifstofur: Lynghálsi 2, 110 Reykjavík  |  Borgarbraut 74, 310 Borgarnesi

HVAÐ VILT  
ÞÚ BYGGJA?
Steinullareiningar eru frábært 
byggingarefni fyrir skemmur, 
geymslur og fjós

Steinullareiningar henta í útveggi, 
þök og milliveggi.  

Áratuga reynsla við íslenskar 
aðstæður.

Hægt að fá hönnun og teikningar til 
samþykktar fyrir byggingafulltrúa.

Fljótleg uppsetning með  
stöðluðum lausnum.

Hafðu samband og kynntu þér úrvalið. 

Sjálfsogandi neyðardælur (Trash) 
2“, 3“, 4“. Öflugur búnaður með 
mikla dælugetu, fyrir mjög óhreint 
vatn og einnig skolp, soghæð allt 
að 8 m dæluhæð, allt að 30 m. 
Þessar dælur henta mjög vel til að 
eiga sem neyðardælur ef von er á 
miklum vatnsveðrum með tiheyrandi 
flóðum í kjallara o.fl. Tilvalinn 
búnaður fyrir sveitarfélög, slökkvilið, 
hjálparsveitir, verktaka o.fl. Getum 
skaffað dælubarka á góðu verði. 
Vélarnar eru af gerðinni Honda 
með smurolíuöryggi. Framleiðandi: 
Koshin í Japan. Hákonarson ehf. S. 
892-4163. hak@hak.is, www.hak.is

Gámarampar á lager. Heitgalvan
iserað stál. Burðargeta 8.000 kg. 
Stærð 130 cm x 210 cm x 16 cm. 
Lykkjur í dekki fyrir lyftaragaffla. 
Hákonarson ehf. hak@hak.is s. 
892-4163. www.hak.is

Trúlega bestu palllok í heimi! Eigum 
nú á tilboði Diamondback palllok HD 
(800 kg burður) Verð kr. 499.000 
+vsk. SE lok (200 kg burður) Verð kr. 
420.000 +vsk. Á eftirfarandi bíla með 
stuttum palli: HD lok á Ford 08-16. SE 
lok á Ford 08-16. SE lok á Ram 09-
22. Einnig getum við útvegað á fleiri 
tegundir og erum stöðugt að flytja inn 
lok á nýju týpurnar af GMC, RAM 
og FORD. Endilega sendu okkur 
mail á kallakallar@kallakallar.is 
eða hringdu í s. 663-3551.

Sliskjur úr áli fyrir vinnuvélar, fjórhjól 
ofl. Lengdir 1,6 m, 2 m, 2,1 m, 2,5 m, 
3 m, 3,5 m, 4 m, 4,5 m, 5 m. Burður 
fyrir par 1,5 tonn til 80 tonn. Einnig 
gúmmíklæddar að ofan fyrir valtara. 
Mjög hagstæð verð. Hákonarson 
ehf. Netfang hak@hak.is -  
s. 892-4163. www.hak.is

Háþrýstidælur fyrir verktaka og 
bændur. Rafdrifnar, traktorsdrifnar, 
glussadrifnar, bensín eða dísil. 
Margar stærðir, allt að 700 bar. 
Einnig öflugir vatnshitarar fyrir 
háþrýstidælur. Vandaður búnaður 
frá Comet - www.comet-spa.com 
Hákonarson ehf. hak@hak.is  
www.hak.is s. 892-4163.

Dísilhitarar 5kw 12 til 24 volt. 
Verð kr. 53.900 - Orkubóndinn.
is Tranavogi 3, 104 Reykjavík.  
S. 888-1185.

S: 5272600 - www.velavit.is
Varahlutir - Viðgerðir

Vélavit
Sala - Þjónusta
www.velavit.is

Erum með varahluti og þjónustu fyrir allar JCB vélar

S: 527 2600

STARTARAR OG ALTERNATORAR Í MIKLU ÚRVALI 

Glerárgata 34b, 600 Akureyri  •  S4611092  •  asco@asco.is

RAFGEYMAR OG
RAFBÚNAÐUR
FYRIR DRÁTTAR-
OG VINNUVÉLAR.

VARAHLUTIR ÍVARAHLUTIR Í  
KERRURKERRUR

 Vagnhöfða 7, 110 Reykjavík  |  Sími 517 5000  | stalogstansar.is

st’ al og 

Bílabúðin
Stál og stansar

 � Dýrahald
Fallegir íslenskir fjárhundshvolpar til 
sölu – tilbúnir til afhendingar strax. 
Ættbók frá HRFÍ. Nánari upplýsingar 
í s. 867-1799 (Connie).

Einkamál
Vilt þú verða spennandi kostur? 
Þá gæti sveinspróf í rafiðngreinum 
verið svarið. Umsóknarfrestur er til  
31. mars inn á www.rafmennt.is

Húsnæði
Reglusamur, 56 ára, karlmaður 
óskar eftir framtíðarstarfi með 
húsnæði á góðu sveitaheimili, sem 
er bæði kúabú og fjárbú. Er með 
vinnuvélaréttindi. Upplýsingar í  
s. 788-0745.

Par með tvö börn óskar eftir langtíma 
leiguhúsnæði í kringum Selfoss og  
nágrenni. Skoðum allt. Hafið sam- 
band á framtidarheimili@gmail.com

Jarðir
Fjárbú í rekstri á Austurlandi er til leigu 
/sölu. Um er að ræða rúmlega 300 
kinda bú, ásamt fullvirðisrétti, og helstu 
tæki og tól til heyskapar geta fylgt 
auk heyfyrninga. Áhugasamir geta 
sent fyrirspurn á netfangið fjarbu.
austur25@gmail.com. Frestur til fyrir- 
spurna er til mánaðamóta apríl-maí.

Óska eftir
Kaupi vínylplötur. Staðgreiði stór 
plötusöfn. Ólafur, s. 784-2410, 
olisigur@gmail.com

Óska eftir að fá leigt pláss/geymslu/
útihús fyrir 2 fornbíla að minnsta 
kosti 40-50 fm, á sanngjörnu verði. 
Ótímabundið frá 1. maí 2025. (Helst 
á Suðurlandi nálægt Skeiðum).  
Allar upplýsingar í s. 651-6527.

Óska eftir amerískum bílum, jeppum, 
pallbílum. Skoða allt og á alls konar 
verðum. Tækin mega þarfnast 
einhverra lagfæringa. Sms eða símtal 
í s. 774-4441.

Situr þú uppi með úreltan ljósmynda- 
búnað í skúffum og skápum? Ég skal 
kaupa hann af þér. AstvaldurL@
gmail.com s. 822-5269.

Til sölu
Eitt par af léttkeðjum, passa á 38 tommu 
dekk. Verð kr. 21.000. Tvö pör af 
þverkeðjum passa á 285/70 R17 dekk 
(33 tommu) Verð kr. 15.000 parið. 
Uppl. í s. 861-1287.

Tilkynningar
Aðalfundur Þingborgar svf. 
verður haldinn í Gömlu Þingborg 
fimmtudaginn 27. mars kl. 16.55. Efni 
fundarins er venjuleg aðalfundarstörf 
og önnur mál. Stjórnin.



Veljum
Pöttinger 

til að tryggja 

gott fóður

Austurrískar
hágæða heyvinnuvélar!
Íslenskir bændur þekkja gæðin vel frá Pöttinger.
Samsett og heimkomið með möguleika á greiðsludreifingum.

Nánari upplýsingar inná kraftvelar.is/pottinger



ERTU TILBÚIN(N) Í ÆVINTÝRIN?

• Fjórhjóladrif
• Farþegasæti
• Bein innspýting
• Tveggja strokka
• 53 hestö�
• Rafmagnsstýri 3 stillingar
• Spil 1600kg með ofurtógi
• Dráttarbeisli
• Stuðari að framan
• Stillingar fyrir dekkjastærð
• 26“ hjólbarðar

GÁMATILBOÐ!
AODES 650. einn gámur á 
sértilboði frá verksmiðju.  
Tryggðu þér eintak strax!

AODES 650 Special Edition T3, Kr. 1.490.000
AODES 650 SE með ABS bremsum, nýtt mælaborð og álfelgur T3 high speed, Kr. 1.690.000

AODES 850L  Kr. 1.990.000
AODES 1000L Kr. 2.390.000

XWolf 550L Kr. 1.390.000
XWolf 700L Kr. 1.690.000

Fjórhjól:
Sjá nánari 
upplýsingar:

Mótorhjól:
Sjá nánari 
upplýsingar:

20% afsláttur af aukahlutum og 15% afsláttur af Temared kerrum við kaup á �órhjóli

Voge DS900X  Kr. 2.460.000Voge DS525X Kr. 1.670.000

SELFOSSI  |  AKUREYRI  |  GARÐABÆ  |  sími 480-0000  |  www.a�velar.is


